
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

(ᑲᖏᖅᖠᓂᐅᑉ ᐅᐊᓐᓇᖓ)    

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓄᕕᐱᕆ 30, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
Hᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᒃᑯᑦ): 
ᒥᔅᑕ ᐃᐊᓕᐊᑦ ᒫᓐᓇ ᑐᒃᓯᒃᐊᑲᐃᓐᓇᖁᓂᐊᕋᒃᑯ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
(ᑐᓵᔨ ᓄᖅᑲᖅᑐᖅ) ᐅᓐᓄᓴᒃᑯᑦ ᓯᕗᓕᖅᑏᑦ, 
ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ 
ᓄᓇᕗᒥᐅᑦ, ᑲᖏᖅᑐᒑᐱᖕᒥᐅᑦ ᐃᕐᖑᑕᒃᑲ 
ᐱᓗᐊᖅᑐᒋᑦ. 
 
(ᑐᓵᔨᒃᑯᑦ) ᑲᑎᒪᔾᔪᑎᒃᐃᑦ. 2 ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 056 - 3(2): 

ᐃᒻᒥᓃᕈᒪᔪᓕᕆᓂᕐᒧᑦ ᐃᓕᓐᓂᐊᕐᓂᖅ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ : ᐅᓐᓄᓴᒃᑯᑦ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓇ, ᐅᐱᒍᓱᒍᒪᒧᑦ 
ᓇᖏᖅᓯᔾᔪᑎᒋᔭᒃᑲ, 97-ᓂ ᐃᓕᓴᐃᔨᓂᒃ ᑕᒫᓂ 
ᓄᓇᕘᒥ ᐃᓕᓐᓂᐊᕆᐊᖅᑐᖃᓚᐅᖅᓯᒪᖕᒪᑦ, ᑕᒪᒃᑯᐊ  

ᐊᑦᑕᕐᓇᖅᐸᒃᑐᑦ, ᐃᒻᒥᓃᕈᑎᒧᓂᓛᒃ 
ᖃᐅᔨᕚᓪᓕᕈᓐᓇᖁᓪᓗᒋᑦ ᑕᒫᓂ ᐃᖃᓗᖕᓂᑦ 
ᑲᑎᒪᓂᐅᓚᐅᕐᒪᑕ ᓯᑉᑎᒻᐴᑎᓪᓗᒍ. 
 
ᑕᒪᓐᓇ ᐱᓕᕆᐊᖑᔪᖅ ᖃᓪᓗᓈᓪᓗ ᑕᐃᔭᐅᖃᑦᑕᖅᑐᖅ 
ASIST ᑖᓐᓇ ᑐᑭᓕᒃ ᑕᒪᒃᑯᓂᖓ 
ᐃᑲᔪᖃᑦᑕᕆᐊᖃᕐᓂᖏᓐᓂᒃ ᐃᖢᕆᑦᑎᐊᕐᓗᑎᒃᓗ 
ᐊᒻᒪᓗ ᐱᓕᕆᐊᕆᓂᐊᖅᑕᒥᖕᓂᒃ ᑕᒪᒃᑯᓂᖓ ᓲᕐᓗ 
ᐊᑦᑕᕐᓇᖅᑐᖃᖅᑐᕕᓂᐅᓐᓂᖅᐸᑦ 
ᐃᒻᒥᓃᑐᐃᓐᓇᕆᐊᓕᖕᒥᒃ. ᑕᒪᓐᓇ 
ᐱᓕᕆᐊᖑᓇᓱᐊᖅᑐᖅ ᐃᓄᐃᑦ ᐱᐅᓯᖏᑦᑕ  
ᐃᓕᖅᑯᓯᖏᓐᓄᑦ ᐋᖅᑭᓯᒪᓇᓱᐊᖅᑐᖅ ᐊᒻᒪᓗ 
ᐊᑎᖅᑖᒃᑲᓐᓂᕐᓂᐊᓕᖅᖢᓂ ᓄᑖᒥᒃ: ᐅᖃᖃᑎᒌᒃᓗ. 
ᐃᒪᓐᓇᐃᓕᖓᔪᒥᒃ ᓇᓗᓇᐃᒃᑯᑕᖅᑖᕐᓂᐊᖅᖢᓂ. 
 
ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᐳᖓ ᑖᒃᑯᐊ 
ᑐᓴᖅᑎᑦᑐᓐᓇᕋᒃᑭᑦ. ᕕᑉᐳᐊᕆᒥ ᑕᐃᒪ 
ᐃᓕᓐᓂᐊᖅᑐᖃᒃᑲᓐᓂᓛᕐᒪᑦ ᑕᒪᒃᑯᓄᖓ 
ᐃᓄᓕᕆᔨᐅᕙᒃᑐᓄᑦ ᐃᓕᓐᓂᐊᕐᕖᑦ ᐃᓗᐊᓐᓂ 
ᑕᒪᒃᑯᐊ ᐃᓄᓕᕆᔨᐅᕙᒃᑐᑦ ᑖᒃᑯᐊ 
ᐃᓕᓐᓂᐊᖅᑎᑕᐅᒃᑲᓐᓂᕈᒫᕐᒪᑕ ᐊᒻᒪᓗ 
ᑐᓴᖅᑎᑦᑎᔪᒪᕗᖓ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑕᒪᑐᒥᖓ 
ᐱᓕᕆᐊᖃᕈᒪᒻᒪᕆᖕᒪᑕ ᐊᕌᒍᒋᓂᐊᖅᑕᑦᑎᓐᓂ ᓄᑖᒥ 
ᑕᒪᑐᒥᖓ ᐱᒋᐊᓪᓚᒃᑲᓐᓂᖅᓯᒪᓂᐊᕐᒪᑕ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓄᓇᓕᖕᓂᑦ ᓯᕗᓕᖅᑎᐅᕙᒃᑐᑦ 
ᑕᒪᒃᑯᓂᖓ ᓲᖃᐃᒻᒪ ᓴᐃᒪᓂᕐᒥᒃ ᐱᖃᖁᔨᒐᓗᐊᕐᒪᑕᑕ 
ᓄᓇᒥᖕᓂᒃᒪᒃᑯᒃᑐᓂᒃ ᑐᕌᖓᓗᐊᖅᑐᓂᒃ ᑕᒪᒃᑯᐊ 
ᐃᓅᑦᑎᐊᕈᓐᓇᖁᓪᓗᒋᑦ. ᑕᐃᒪᐃᑦᑑᓂᖓᓄᑦ 
ᐅᕙᒍᑦᑕᐅᖅ ᑕᑯᒃᓴᐅᑦᑎᐊᕆᐊᖃᕋᓱᐊᕆᕗᒍᑦ 
ᓄᑕᕋᑦᑎᓐᓄᑦ ᓯᕗᓂᕆᓂᐊᖅᑕᕗᑦ ᓄᓇᕗᒥ ᑕᒪᓐᓇ 
ᓴᓐᖏᔫᓂᐊᑐᖅᐸᑦ ᐊᒻᒪᓗ ᑕᒪᒃᑯᓂᖓ ᐅᐱᒍᓐᓇᕐᓗᑕ 
ᐅᖃᐅᓯᑦᑎᓐᓂᒃᓗ ᐊᒻᒪᓗ ᐱᐅᓯᑦᑎᓐᓂᒃ. 
ᓄᓇᓕᖕᓄᓪᓗ ᑖᒃᑯᓂᖓ ᐃᑲᔪᕈᓐᓇᖁᓪᓗ.  
 
ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᒃᑲᓐᓂᕈᒪᒋᓪᓗᒋᑦᑕᐅᖅ 
ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑕᒪᑐᒥᖓ 
ᐃᑲᔪᖅᓯᒪᒻᒪᕆᖕᒪᑕ ᐃᓕᓐᓂᐊᖅᑎᑦᑎᓇᓱᐊᕐᓂᕐᒥᒃ. 
ᑕᐃᒪ ᐅᐱᒍᖃᑎᖃᕈᒪᒐᓗᐊᖅᐳᖓ ᐃᓕᔅᓯᓐᓂᒃ 97-
ᐅᓚᐅᖅᑐᑦ ᐃᓕᓴᐃᔩᑦ ᑖᒃᑯᐊ ᐃᓕᓐᓂᐊᑦᑎᐊᓚᐅᕐᒪᑕ 
ᐊᔪᕈᓐᓃᖅᓴᖅᑎᑕᐅᑦᑎᐊᖅᖢᑎᒃᓗ ᐊᒻᒪᓗ 
ᐱᓕᕆᐊᕆᓂᐊᖅᑕᒥᖕᓄᑦ ᑕᒪᒃᑯᓄᖓ ᓲᕐᓗ 
ᐃᑲᔪᑎᑖᒃᑲᓐᓂᕈᓐᓇᕐᒪᑕ ᐃᓄᓕᕆᓇᓱᐊᕐᓂᐊᖅᑎᓪᓗᒋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 057 - 3(2): ᓄᓇᕗᒻᒥ 

ᑕᕐᕆᔭᓕᐊᓄᑦ, ᑕᓛᕖᓴᓕᕆᓂᕐᒧᑦ ᐊᒻᒪ 
ᖃᕆᓴᐅᔭᒃᑰᕈᑎᓂᑦ ᑲᑎᒪᓂᖅ (ᑕᑉᑑᓇ) 

 
ᐊᖓᔪᖅᖄᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑐᓴᖅᑎᑦᑎᒍᒪᔪᖓ ᒪᓕᒐᓕᐅᕐᕕᒻᒥᑦ 
ᑲᑎᒪᓂᐅᓚᐅᖅᑐᒥ ᒫᓐᓇᒫᖑᓚᐅᖅᑐᖅ ᐃᖃᓗᓐᓂᑦ, 
ᓯᑎᐱᕆ 22, 23 ᑕᒫᓂ ᐊᕐᕌᒍᒥ, ᓄᓇᕘᒥᑦ 
ᐊᔾᔨᓕᐅᕆᔩᑦ ᑕᓚᕖᓴᓕᕆᔩᑦ ᑐᓴᒐᔅᓴᓕᕆᔩᑦ 
ᑲᑎᒪᓂᕆᓚᐅᖅᑕᖓ. 
 
ᑖᓐᓇ ᑲᑎᒪᓂᐅᔪᖅ ᑲᑎᑎᑦᑎᓚᐅᖅᑐᖅ 
ᓄᓇᕘᒻᒦᓐᖓᖅᑐᓂᒃ ᐊᒻᒪᓗ ᖃᐃᖅᑯᔭᐅᓯᒪᔪᑦ 
ᑲᓇᑕᒥ ᐊᓯᖏᓐᓂᑦ ᐱᓕᕆᕕᖃᖅᑐᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᑮᓇᐅᔭᖃᖅᑎᑦᑎᔨᓪᓗ 
ᓄᓇᕘᒻᒥ ᐊᒻᒪᓗ ᑲᓇᑕᒥ.  
 
ᑲᑎᒪᔾᔪᑕᐅᓪᓗᐊᑕᓚᐅᖅᑐᖅ ᑮᓇᐅᔭᓕᕆᓂᕐᒧᑦ 
ᐃᑉᐱᓐᓇᕐᓂᖓᓄᑦ ᖃᐅᔨᓴᕐᓂᕐᒧᑦ ᑕᒪᔅᓱᒧᖓ 
ᑕᕐᕆᔮᔅᓴᓕᐅᕐᓂᕐᒧᑦ ᓄᓇᕘᒥᑦ. ᑖᓐᓇ ᑎᑎᕋᖅ 
ᖃᐅᔨᓴᕐᓂᐅᔪᖅ ᑎᑎᕋᖅᓯᔪᖅ ᖃᓄᖅ 
ᐊᑦᑐᐃᓂᖃᕐᒪᖔᑦ ᓄᓇᕘᒥᑦ ᑮᓇᐅᔭᑎᒍᑦ ᐊᕐᕌᒍᓂ 
ᑎᓴᒪᓂ ᐊᓂᒍᖅᑐᓂ, ᑕᕐᕆᔮᔅᓴᓕᐅᖅᑏᑦ 
ᐊᑐᖃᑦᑕᓚᐅᖅᑐᑦ $10 ᒥᓕᐊᓐᑲᓴᓐᓂᒃ ᐊᕐᕌᒍᑕᒫᓐ. 
 
ᐅᖃᖅᑏ, ᑕᒪᒃᑯᐊ ᐃᓕᖅᑯᓯᓕᕆᓂᕐᒧᑦ ᓄᓇᕗᒥ 
ᐱᓕᕆᕕᐅᔪᑦ ᑕᕐᕆᔮᔅᓴᓕᐅᕐᕕᐅᓛᖅᑐᑦ 
ᑕᓚᕖᓴᒃᑯᓪᓗ ᐊᑐᖅᑐᒻᒪᕆᐅᒻᒪᑕ ᓄᓇᕗᒻᒥ 
ᑮᓇᐅᔭᓕᐅᕋᓱᑦᑐᓄᑦ. ᖃᐅᔨᒪᒐᔅᓯᓗ ᒐᕙᒪᒃᑯᖏᑦ 
ᐊᖏᖅᓯᒪᒻᒪᑕ ᐱᓕᕆᖃᑎᖃᕐᓂᐊᕐᓗᑎᒃ 
ᓴᓇᓐᖑᐊᑎᓂᒃ ᐱᓕᕆᕕᐅᔪᓂᑦ ᐃᓕᖅᑯᓯᓕᕆᓂᕐᒧᑦ 
ᓴᓇᓐᖑᐊᕐᓂᕐᒧᑦ. 
 
ᐅᐱᒋᔪᒪᔭᒃᑲ ᓄᓇᕘᒥᐅᑦ ᑕᕐᕆᔮᔅᓴᓕᐅᕐᓂᒧᑦ 
ᑯᐊᐳᕇᓴᒃᑯᖏᑦ ᑮᓇᐅᔭᖃᖅᑎᑦᑎᓚᐅᕐᒪᑕ 
ᓄᓇᕘᒥᑦ ᑕᕐᕆᔮᔅᓴᓄᑦ ᑕᓚᕖᓴᒃᑯᑦ  

ᑐᓴᒐᔅᓴᓕᕆᓂᕐᒧᑦ ᑲᑎᒪᓂᕐᒧᑦ. 
ᓴᓐᖓᑎᑦᑎᕚᓪᓕᖃᑦᑕᕐᒥᒻᒪᑕ ᐃᓕᖅᑯᓯᐅᔪᓂᒃ 
ᑕᒫᓂ ᓄᓇᕘᒥᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᑦ ᐅᖃᐅᓯᖏᑦ. 
Honourable ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 058 - 3(2): 

ᐊᐅᓪᓛᖅᑎᑦᑎᒍᑎᒃ ᑲᔪᓯᓂᖃᑦᑎᐊᕐᓂᖓ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᖁᕕᐊᑉᐳᖓ 
ᑐᓴᖅᑎᑦᑎᒋᐊᔅᓴᖅ ᑲᔪᓯᑦᑎᐊᕐᓂᖃᓚᐅᖅᑐᒥᒃ 
ᐊᕙᑎᓕᕆᔨᒃᑯᓐᓂᑦ ᑕᒫᓂ ᐅᐱᕐᖔᖑᔪᒥᑦ. 
ᐃᓕᓐᓂᐊᖅᑎᐅᔪᑦ ᓄᓇᕘᒥᑦ ᐊᐅᓪᓚᖅᓯᒪᓪᓗᑎᒃ 
ᐱᓕᕆᐊᖃᓚᐅᕐᒪᑕ ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ 
ᑲᑐᔾᔨᖃᑎᒌᖑᔪᓂᑦ. 
 
ᑖᓐᓇ ᐆᒃᑐᕈᑕᐅᔭᐅᔪᖅ ᖁᓪᓗᖅᑑᑉ 
ᓯᓚᑎᑦᑎᐊᖓᓂ ᐊᒻᒪᓗ ᑲᑕᓂᓕ 
ᒥᕐᖑᐃᖅᓯᕝᕕᕋᓛᖓᓂ ᑭᒻᒥᕉᑉ ᓯᓚᑎᑦᑎᐊᖓᓂ 
ᐃᓚᒋᔭᐅᓚᐅᕐᒪᑕ ᐃᓕᓐᓂᐊᑎᑦᑎᓗᑎᒃ 
ᐃᓐᓇᑐᖃᐅᔪᓂᒃ ᑭᒡᒐᖅᑐᖅᑎᐅᔪᓂᒃ 
ᑲᑐᔾᔨᖃᑎᒌᓂᒃ ᓲᕐᓗ ᕿᑭᖅᑕᓂ ᐃᓄᐃ 
ᑲᑐᔾᔨᖃᑎᒌᖏᑦ, ᐃᓕᖅᑯᓯᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕘᒥᑦ 
ᓯᓚᑦᑐᖅᓴᕐᕕᒻᒥ ᑐᕌᕋᓱᐊᖅᑕᖓ ᑖᔅᓱᒪ 
ᐱᓕᕆᐊᖑᔫᑉ ᐊᐅᓪᓚᖅᓯᒪᕕᐅᖃᑦᑕᕐᓂᐊᖅᑐᓂᒃ 
ᐃᓕᓐᓂᐊᖅᑎᑦᑎᕙᑦᑐᓂᒃ ᐃᓄᐃᑦ ᐃᓕᖅᑯᓯᖏᓂᒃ 
ᐊᑐᕐᓗᑎᒃ ᖃᓪᓗᓈᓪᓗ ᖃᐅᔨᓴᕈᓯᖏᓐᓂᒃ ᓄᓇᒥ. 
 
ᑲᔪᓯᑦᑎᐊᕐᓂᕆᓚᐅᖅᑕᖓ ᑖᔅᓱᒧᖓ 
ᐃᓕᓐᓂᐊᖅᑕᐅᔪᒧᑦ ᐊᒥᓲᔪᑦ ᑎᒍᒥᐊᖅᑎᐅᔪᑦ 
ᐃᓚᐅᓚᐅᕐᒪᑕ ᐃᓕᓐᓂᐊᖅᑎᑦᑎᓂᕐᒧᑦ. 
ᐊᐅᓚᖅᓯᒪᑎᓪᓗᒋ ᐃᓐᓇᕆᔭᐅᔪᑦ ᖃᐅᔨᓴᖅᑏᑦ 
ᐃᓕᓴᐃᔩ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, 
ᐃᓕᓐᓂᐊᖅᑏᓪᓗ ᑲᑎᓚᐅᕐᒪᑕ ᑲᑐᔾᔨᓪᓗᑎᒃ  

ᖃᐅᔨᔾᒪᓂᖏᓐᓂᒃ ᑕᒪᔅᓱᒥᖓ ᐊᕙᑎᐅᔪᒥᒃ. 
ᑕᑯᔪᓐᓇᖅᓯᓚᐅᖅᑐᑦ ᐃᓕᓐᓂᐊᖅᑏᑦ ᑐᓴᖅᑐᑎᒃ 
ᖃᓪᓗᓈᓪᓗ ᐃᓄᐃᓪᓗ ᖃᐅᔨᒪᓂᕆᔭᖏᓐᓂᒃ 
ᑐᑭᓯᕚᓪᓕᖅᑐᑎᓪᓗ ᓴᓐᖏᓂᖓᓂᒃ ᐃᓕᖅᑯᓯᒃᑯᑦ 
ᖃᐅᔨᒪᔭᑐᖃᐅᔪᓂᓪᓗ ᐊᕙᑎᒥᒃ. 
 
ᐅᖃᖅᑏ, ᑖᒃᑯᐊ ᐊᓪᓗᕆᐊᕈᑎᑦᑕᐅᕙᐊᒻᒪᑕ 
ᓄᓇᕗᒻᒥ ᐱᕚᓪᓕᖅᑎᑦᑎᓂᕐᒧᑦ 
ᓯᕗᓕᖅᑎᔅᓴᐅᓂᕐᒧᑦ ᐊᕙᑎᒥᒃ ᐸᖅᑭᓂᕐᒥᒃ 
ᑲᒪᓂᕐᒧᓪᓗ ᖃᐅᔨᓴᕐᓂᕐᒧᑦ ᐊᕙᑎᓕᕆᔨᒃᑯᓪᓗ 
ᑲᑐᔾᔨᖃᑎᖃᕈᒪᖃᑦᑕᕐᓂᐊᖅᐳᑦ ᑕᒪᒃᑯᐊ 
ᐊᐅᓪᓚᖅᓯᒪᓂᐅᖃᑦᑕᖅᑐᑦ 
ᐃᓕᓐᓂᐊᕈᑎᔅᓴᑦᑎᐊᕙᐅᓂᐊᕐᖓᑕ 
ᐊᑐᐃᓐᓇᐅᓗᑎᓪᓗ ᓄᓇᓕᓐᓂᑦ ᐊᔾᔨᒌᓐᖏᑦᑐᓂᒃ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᑦ ᐅᖃᐅᓯᖏᑦ. 
Honourable ᓗᐃ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 059 - 3(2): 2009-ᒥ 

ᑲᓇᑕᒥ ᐊᐅᔭᒃᑯᑦ ᐱᓐᖑᐊᕕᔾᔪᐊᖅᑐᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪ ᖁᕕᐊᓱᒃᑭᕗᖓᐃᓚᒃ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ 
ᑐᓴᖅᑎᑦᑐᒪᓪᓗᒋᑦ. ᑖᒃᑯᐊ ᓄᓇᕘᒦᓐᖔᖅᓯᒪᔪᑦ 
ᐱᓐᖑᐊᕆᐊᖅᑐᖅᑎᓪᓗᒋᑦ ᐊᐅᔭᐅᓚᐅᖅᑐᖅ, 
ᐊᐅᔭᒃᑯᑦ ᐱᓐᖑᐊᕐᕕᔾᔪᐊᕐᓂᐅᖃᑦᑐᖅ 2009-
ᖑᑎᓪᓗᒍ ᐳᕆᔅ ᐃᐊᑦᕗᑦ ᕿᑭᖅᑕᖓᓂ ᐊᒡᒐᓯ 15-
ᒥᑦ 29-ᒧᑦ. 
 
ᐊᐅᔭᒃᑯᑦ ᐱᓐᖑᐊᕐᓂᐅᖃᑦᑕᖅᑐᖅ ᑲᓇᑕᒥ 
ᑕᒪᒃᑯᓂᖓ ᓲᕐᓗ ᐃᑲᔫᑎᖃᕕᔾᔪᐊᖃᑦᑕᕐᒪᑕ 
ᐱᓕᒻᒪᔅᓴᐃᓇᓱᐊᖅᖢᑎᒃ ᑕᒪᒃᑯᐊ ᐃᓚᐅᔪᓕᒫᑦ ᐊᒻᒪ 
ᓄᓇᕗᑦᑕᐅᖅ ᑕᕝᕙᓂ ᐃᓚᐅᑦᑎᐊᒻᒪᕆᓚᐅᕐᒥᒻᒪᑦ 
ᑖᒃᑯᐊᓗ ᓇᓗᓇᕈᓐᓃᖅᐸᓪᓕᐊᖅᑎᑦᑎᓚᐅᖅᐳᑦ  

ᑲᓇᑕᐅᑉ ᐊᖏᔫᓂᖓᓂᒃ ᐊᒻᒪᓗ ᐊᔾᔨᒌᖏᑦᑐᓂᒃ 
ᐃᓄᖃᕐᓂᖓᓂᒃ. 
 
ᑖᓐᓇ ᐸᕐᓇᑦᑕᐅᑎᓪᓗᒍ ᐱᔭᕆᑐᓚᐅᖅᑑᒐᓗᐊᖅ 
ᑭᓯᐊᓂ ᑕᒪᒃᑯᐊ ᐃᑲᔪᒻᒪᕆᓚᕐᒪᑕᐃᓛᒃ 
ᐱᓐᖑᐊᕆᐊᖅᑐᖅᑐᓪᓗ ᐊᑭᓕᖅᓱᖅᑕᐅᓇᑎᓪᓗ 
ᐃᑲᔪᖅᑐᑦ, ᐊᖓᔪᖅᑳᕆᔭᐅᔪᓪᓗ ᐊᒻᒪᓗ 
ᐃᖅᑲᓇᐃᔭᖅᑎᒋᔭᕗᑦ. ᑖᒃᑯᐊ ᑕᒪᕐᒥᑦᑎᐊᕐᖏᓛᒃ 
ᐅᐱᒋᔭᐅᔭᕆᐊᖃᕐᒪᑕ. 
 
ᓄᓇᕘᒥᓐᖔᓚᐅᖅᑐᑦ ᐱᓐᖑᐊᕆᐊᖅᑐᖅᓯᒪᔪᑦ 
ᑕᒪᒃᑯᐊ ᓱᕐᓗ ᐹᓂᕐᒧᑦ, ᐊᐅᒑᖅᔪᒃ ᖃᕆᑕᖅ, 
ᐊᕐᕕᐊᕐᒥᐊᑕᖅ, ᔫ ᖃᕆᑕᖅ ᓄᑲᖅᖠ, ᐊᕐᕕᐊᕐᒥᐅᑕ, 
ᓲᓐ ᓇᑦᑎᖅ, ᓴᓪᓕᕐᒥᐅᑕᖅ, ᐃᓚᐃ ᐸᓪᓕᐊᖅ, 
ᓴᓪᓕᕐᒥᐅᑕᖅ, ᓕᕙᐃ ᐃᓄᐊᕋᖅ-ᔅᑕᐅᔅ, 
ᐃᖃᓗᒻᒥᐅᑕᖅ ᐊᒻᒪ ᑖᒃᑯᐊ 
ᐱᓕᒻᒪᔅᓴᖅᑎᑕᐅᓚᐅᖅᐳᑦ 
ᐊᔪᕈᓐᓃᖅᓴᖅᑎᑕᐅᓚᐅᖅᑐᖅ ᒪᐃᒃ ᓱᐊᔅᒧᑦ 
ᓄᕙᔅᑲᐅᓯᐊᒥᐅᑕᖅ, ᐊᒻᒪ ᒨᕇ ᑲᓚᐅᑦ-ᕆᓂ, 
ᐃᖃᓗᒻᒥᐅᑕᖅ, ᑖᓐᓇ ᐃᓚᒋᔭᐅᓪᓗᓂ ᐸᑐᕆᒃ 
ᐊᖑᔾᔪᐊᖅ, ᖃᒪᓂᑦᑐᐊᕐᒥᐅᑕᖅ. 
 
ᑖᒃᑯᐊᑦᑕᐅᖅ ᓄᓇᕗᑦ 
ᑭᒡᒐᖅᑐᖅᑕᐅᑦᑎᐊᓚᐅᕐᒥᔪᑦᑕᐅᖅ ᑕᒪᒃᑯᓂᖓ ᓲᕐᓗ 
ᓴᓇᐅᒃᑲᓂᒃ ᐊᒻᒪᓗ ᑭᐱᓐᖑᐃᔭᐅᑎᓂᒃ 
ᐱᓕᕆᔪᖃᖅᑎᓪᓗᒍ ᑖᒃᑯᐊ ᐃᓄᒃᓱᒃ 
ᕿᓚᐅᔾᔭᖅᑎᖏᑦ ᑕᕝᕙᓂ ᐃᖃᓗᓐᓂᑦ 
ᐱᓚᐅᕐᒻᒪᑕᑦᑕᐅᖅ. ᑖᒃᑯᐊᓗ ᐃᓚᒋᔭᐅᓚᐅᖅᖢᑎᒃ 
ᐊᒻᒪᓗ ᐊᐅᓚᑕᐅᓚᐅᖅᖢᑎᒃ ᒥᐊᕆ ᐱᐅᔅᓯᒧᑦ 
ᐊᒻᒪᓗ ᖁᕆᔅᑐᓪ ᒪᓕᓐᔅ, ᑯᕆᔅᑏᑦ ᑐᑐ, ᒪᐅᓕ 
ᑕᓐᑯᔅ.  
 
ᐅᖃᖅᑎᑦᑎᔩ, ᑕᒪᒃᑯᐊ ᓲᕐᓗ ᐱᓕᕆᓇᓱᐊᖅᖢᑎᒃ 
ᐱᓐᖑᐊᕐᓂᒃᑯᓪᓗ ᑕᐃᒪ ᑖᒃᑯᐊ ᓄᓇᕘᒥᐅᑦ 
ᑭᒡᒐᖅᑐᖅᑕᐅᑦᑎᐊᖃᑦᑕᖅᑐᐊᓘᒻᒪᑕ ᑕᒪᒃᑯᓄᖓ 
ᐱᓐᖑᐊᕆᐊᖅᑐᖃᑦᑕᖅᑐᓄᑦ ᐊᒻᒪᓗ ᑕᒪᒃᑯᐊ ᓲᕐᓗ 
ᐃᑲᔪᖅᐹᓪᓕᓪᓚᕆᖃᑦᑕᕐᒪᑕᐃᓛᒃ. 
ᐱᓐᖑᐊᕆᐊᖅᑐᖃᑕᐅᓯᒪᑐᐃᓐᓇᕋᓗᐊᖅᖢᑎᒃ 
ᑕᒪᒃᑯᓂᖓ ᐊᔾᔨᒌᓐᖏᑦᑐᓄᑦ 
 
ᑕᐃᒪᓕ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓛᒃ 
ᐱᖃᑎᒋᔪᒪᕙᒃᑲᐃᓛᒃ ᑖᒃᑯᐊ ᐅᐱᒋᔪᒪᓪᓗᒋᑦ 
ᐃᓚᐅᓚᐅᖅᑐᑦ ᐃᑲᔪᖅᑎᖏᓪᓗ ᐊᐅᓚᑦᑎᔨᖏᓪᓗ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓇᓂ 
ᓄᓇᕘᒥᑦ 2009 ᐊᐅᔭᒃᑯᑦ ᐱᓐᖑᐊᕐᓂᖃᖅᑎᓪᓗᒍ 
ᑲᓇᑕᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ. ᐊᖓᔪᖅᑳᖅ 
ᐲᑕ ᑕᑉᑑᓇ 
 
ᐊᖓᔪᖅᑳᑉ ᐅᖃᐅᓯᖓ 060 - 3(2): ᓄᓇᕗᑦ 

ᐱᖃᑕᐅᓂᖓ ᕚᓐᑰᕙᒥ 2010-ᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᐅᓂᐊᖅᑐᒥ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᖁᕕᐊᓱᑉᐳᖓ ᓂᑯᕕᒋᐊᔅᓴᖅ 
ᑐᓴᖅᑎᑦᑎᒍᒪᓪᓗᖓ ᒐᕙᒪᒃᑯᑦ ᐅᐸᓗᖓᐃᔭᕐᓂᖏᓐ 
ᕚᓐᑰᕙᒥᑦ 2010 ᐱᓐᖑᐊᕕᔾᔪᐊᓂᐅᒐᔭᖅᑐᒥᒃ 
ᐊᒻᒪᓗ ᑎᒥᖏᒍᑦ ᐊᔪᕈᑎᖃᖅᑐᓄᑦ. 
 
ᑖᒃᑯᐊ ᐃᓅᓯᕐᒥᑦ ᐊᑕᐅᓯᕐᒥᑦ 
ᐱᕕᖃᖅᑎᑦᑎᕕᐅᓲᖑᒻᒪᑕ ᓄᓇᕘᒥᐅᓄᑦ 
ᑭᒃᑯᑐᐃᓐᓇᕐᓄᑦ ᓯᓚᖅᔪᐊᕐᒥᐅᓕᒫᓄᑦ 
ᑕᑯᓐᓈᖅᑕᐅᓗᑎᒃ. ᖁᕕᐊᓱᑉᐳᖓ ᓄᓇᕗᑦ ᑕᕝᕙᓂ 
ᐃᓚᐅᖃᑕᐅᓛᕐᒪᑕ ᓄᓇᕘᒥᐅᓄᓪᓗ 
ᐅᐱᒋᔭᐅᓛᖅᑐᑎᒃ. 
 
ᑖᒃᑯᐊᓗ ᓄᓇᑦᑎᐊᕐᒥᑦ ᑕᑯᔭᒐᖃᕐᕕᖃᓛᕐᒥᒻᒪᑕ 
ᕚᓐᑰᕙᒥ, ᐊᑎᖃᖅᖢᓂ ᑲᓇᑕᐅᑉ ᐅᑭᐅᖅᑕᖅᑐᒥᑦ 
ᐃᒡᓗᖓ. ᐊᔾᔨᒌᓐᖏᒃᑐᓂᒃ ᑕᑯᔅᓴᐅᑎᑦᑎᓛᖅᑐᒍᑦ 
ᐳᓚᕋᖅᑐᓕᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᕐᒧᑦ 
ᑕᑯᔅᓴᐅᑎᑦᑎᓂᕐᒧᑦ ᑕᑯᔅᓴᐅᑎᑦᑎᓗᑕ 
ᐊᔪᓐᖏᓐᓂᑦᑎᓐᓂᒃ ᐊᒻᒪᓗ ᓴᓇᐅᒐᐅᔪᓂᒃ ᑕᒫᓂ 
ᓄᓇᕘᒥᑦ. 
 
ᐅᖃᖅᑏ, ᖁᕕᐊᓱᒃᑭᕗᖓᑦᑕᐅᖅ 
ᐊᖏᖃᑎᒌᔅᓯᒪᓕᒐᕋᑦᑕ ᑕᐃᑲᓐᖓᓂᑦ West 
Vancouver-ᒥᑦ ᐃᓚᒋᓛᕐᓗᒋᑦ 2010 
ᐱᓐᖑᐊᕕᔾᔪᐊᕐᓂᕐᒥᑦ. ᐱᖃᓯᐅᑎᓛᖅᑐᑎᓪᓗ 
ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ 
ᓴᖅᑭᔮᖅᑎᑦᑎᓂᕐᒥᒃ ᓄᓇᕘᑉ ᐃᓕᖅᑯᓯᖓᓐᓂᒃ. 
 
ᐃᓄᔅᓲᐃᑦ ᐱᓕᕆᐊᖓᑦ ᑖᒃᑯᐊ ᓄᓇᕘᒥᑦ 
ᐃᓄᔅᓯᐃᑦ ᓂᐅᕐᕈᑕᐅᓛᖅᑐᑦ ᓂᐅᕕᐊᔅᓴᐅᓗᑎᒃ  

ᑮᓇᐅᔭᓂᒃ ᓴᖅᑮᓚᐅᖅᑐᑦ $300,000 ᓄᓇᕘᒻᒥᑦ 
ᓴᓇᕕᒻᒧᑦ ᐅᖅᑯᕐᒥᐅᑦ ᑖᒃᑯᐊᓗ ᓄᕕᖅᓴᖅᓯᒪᓪᓗᑎᒃ 
ᑕᑯᔅᓴᐅᑎᑕᐅᓛᕐᒥᔪᑦ Richmond Olympic Oval 
ᐃᓗᐊᒍᑦ. 
 
ᑖᐃᒃᑯᐊ ᕚᓐᑰᕙᒦᑎᑕᕗᑦ ᑕᑯᔅᓴᐅᑎᑕᐅᔪᑦ 
ᒧᒥᖅᑎᐅᔪᑦ ᐋᒻᒪ ᐅᓂᒃᑳᖅᑎ ᒪᐃᑯᓪ ᑯᓱᒐᖅ. 
ᑖᒃᑯᐊ ᓴᓇᕙᓪᓕᐊᔪᑦ ᐊᑐᕋᔅᓴᒥᓂᒃ 
ᐱᓕᒻᒪᔅᓴᓪᓗᑎᓪᓗ. ᐅᐱᒋᑦᑎᐊᓚᖅᑕᕗᑦ ᑕᐃᑲᓂ 
ᐊᒻᒪᓗ ᓴᖅᑭᔮᖅᑎᑦᑎᓄᕐᒧᑦ 
ᐊᒥᓱᖅᔪᐊᒻᒪᕆᐋᓗᓐᓄᑦ ᒥᓕᐊᓐᖏᓃᑦᑐᓄᑦ 
ᑕᑯᓐᓇᖅᑕᐅᓗᑎᒃ. 
 
ᐅᖃᖅᑏ, ᑕᐃᒫ ᐊᒥᓱᑦ ᐊᑦᑐᐊᒻᒪᑕ 2010-ᒥ 
ᐱᓐᖑᐊᕕᔾᔪᐊᕐᓂᒥᑦ ᕚᓐᑰᕙᒥᑦ ᖁᓚᕐᓇᐃᕈᒪᕙᒃᑲ 
ᒪᓕᒐᓕᐅᖅᑎᐅᔪᑦ ᓄᓇᕘᒥᑦ ᑮᓇᐅᔭᓂ ᐊᑐᕐᓂᖓ 
ᐅᑎᓛᕐᖓᑦ ᐊᒥᓲᓗᓂ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᑦ ᐅᖃᐅᓯᖏᑦ. 
ᐊᖓᔪᖅᑳᖅ ᑕᒐᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 061 - 3(2): ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓂᑦ ᖃᐅᔨᒪᓂᕐᒧᑦ 
ᑲᑎᒪᓂᖅ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑖᓐᓇ ᓂᑯᕕᔾᔪᑎᒋᔭᕋ ᑕᐃᒃᑯᐊᓗ ᑲᖏᖅᖠᓂᕐᒥᐅᑦ 
ᑐᓐᖓᓱᑦᑎᑦᑎᐊᖅᐸᒃᑲ ᑕᑯᔪᒪᓪᓕᑦᑎᐊᖅᖢᒋᓪᓗ. 
 
ᐅᓇ ᐱᓕᕆᐊᑦᑎᓐᓂ ᑕᒡᕙᓂ ᓯᕗᒡᒍᑎᔭᕗᑦ 
ᑕᒪᑉᑕᒥ ᓇᓗᓇᐃᖅᓯᓯᒪᒻᒪᑕ ᑕᒪᒃᑯᐊ 
ᐊᒃᓱᕈᕐᓇᖅᑐᒃᑰᖃᑦᑕᖅᑐᑦ ᐊᑦᑕᕐᓇᖅᑐᒃᑰᖃᑦᑕᖅᑐᑦ 
ᓄᓇᑦᑎᓐᓂᑦ ᐱᓗᐊᖅᑐᒥᑦ ᓱᕈᓰᑦ ᒪᒃᑯᒃᑐᓪᓗ 
ᐱᔾᔪᑎᒋᓪᓗᒋᑦ. ᑖᓐᓇ ᐃᖅᑲᓇᐃᔭᕐᕕᑉᐳᑦ  

ᐃᓄᓕᕆᔨᒃᑯᑦ ᐱᓗᐊᖅᑐᒥᑦ ᐱᓕᕆᓇᓱᐊᕐᒪᑕ 
ᑕᒪᓐᓇ ᓲᕐᓗ ᐊᑦᑕᑎᑦᑎᐊᖁᓪᓗᒍ ᐱᓪᓚᕆᐅᓐᓂᖓ.  
 
ᑕᒪᓐᓇ ᐃᖏᕐᕋᑎᓪᓗᒍ ᐃᓱᒫᓗᓐᓇᖅᑐᑦ ᐊᒥᓱᑦ 
ᓇᓗᓇᐃᖅᑕᐅᓯᒪᓕᖅᖢᑎᒃ ᖃᓄᖅ ᓱᕈᓰᑦ ᓄᑕᖅᑲᑦ 
ᐃᓚᒌᓪᓗ ᐃᑲᔫᑕᐅᖃᑦᑕᖅᑐᑦ ᒪᓕᒐᖅ ᑕᒪᒃᑯᓄᖓ. 
ᖃᓄᕐᓗ ᓱᕈᓰᑦ ᒥᒃᓵᓄᑦ ᐃᓚᒌᓪᓗ ᒪᓕᒐᖅ ᑖᓐᓇ 
ᐋᖅᑭᒃᑎᐊᒃᑲᓐᓂᕈᓐᓇᖅᐸ. ᑕᒪᒃᑯᐊ 
ᓇᓗᓇᐃᖅᓯᒪᓕᕋᖅᑎᒍ ᑕᐃᒪ ᑕᒪᓐᓇ ᐱᓪᓗᒍ 
ᖃᐅᔨᓴᓕᖅᑕᕗᑦ ᖃᓄᖅ ᐋᖅᑭᑦᑎᐊᕋᔭᕐᒪᖔᖅ 
ᑖᓐᓇ ᒪᓕᒐᖅ.  
 
ᐊᒻᒪᓗ ᒫᓐᓇ ᐃᓱᒪᒋᔭᖃᖅᐳᒍᑦ ᓄᓇᕗᒻᒥᐅᑦ 
ᑕᒪᒃᑯᐊᓗ ᓄᓇᓕᓐᓂᑦ ᐃᓚᐅᔭᕆᐊᖃᕐᒪᑕ ᖃᓄᖅ 
ᐃᓕᖅᑯᓯᑐᖃᖏᑦ ᐃᓄᐃᑦ ᐊᑐᖅᑕᐅᕙᓚᐅᕐᓂᖏᓪᓗ 
ᑕᒪᒃᑯᐊ ᐅᐱᒋᔭᖏᑦ ᖃᓄᖅ ᒥᒃᓯᖃᕐᒪᖔᑕ. 
 
ᐅᖃᖅᑏ, ᐅᖃᕈᒪᕗᖓ ᑕᐃᒪ ᒫᓐᓇ ᐱᒋᐊᖅᖢᒍ 
ᑕᒪᓐᓇ ᐃᖏᕐᕋᑎᖅᐸᓪᓕᐊᓕᕋᑦᑎᒍ 
ᐊᓯᓐᖑᕆᐊᖃᕐᓂᖓ ᒥᒃᓯᖃᖅᖢᒧᑦ ᐊᒻᒪᓗ 
ᐱᓕᕆᖃᑎᒌᓪᓗᑕ ᑭᓯᐊᓂ ᑖᒃᑯᐊ 
ᑎᒍᔪᓐᓇᕐᓂᐊᕋᑦᑎᒍ ᑕᒪᑉᑕᒥᑦ ᐆᓂᒃᑳᖅᓯᒪᔪᑦ.  
 
ᑕᐃᒪ ᒫᓐᓇᓵᖅ, ᐅᖃᖅᑎ, ᖃᐃᖁᔨᓯᒪᒐᑦᑕ 
ᑕᒪᐅᖓ ᑖᒃᑯᐊ ᐃᑲᔪᖅᑎᒋᓪᓗᒋᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᑐᓐᖓᕕᒃᑯᑦ ᐊᐱᕆᓯᒪᔭᕗᑦ 
ᑕᒪᐅᖓ ᑎᓕᓯᖃᑕᐅᓇᔭᖅᐸᑕ ᓄᓇᕗᒻᒥ ᐅᓪᓗᑦ 
ᐱᖓᓱᑦ ᑲᑎᒪᑎᑦᑎᔪᒪᓪᓗᑕ. 
 
ᑖᑉᑯᐊ ᐅᒡᓗᓂᑦ ᐅᖃᖃᑎᒌᑦᑎᓪᓗᑕ ᑖᒃᑯᐊᓗ 
ᐃᖅᑲᓇᐃᔭᖅᑎᕗᑦ ᐃᓄᐃᑦ 
ᑲᑐᔾᔨᖃᑎᒌᓐᖏᓐᓃᓐᖔᑐᒡᓗ ᐊᒻᒪ ᐃᓚᖏᑦ 
ᐃᓐᓇᐃᑦ.  
ᑕᐃᒪ ᐃᓚᐅᓂᐊᖅᑐᑦ ᐅᖃᖃᑎᒌᑦᑎᐊᕐᓗᑎᑦ 
ᐃᑲᔪᖅᐹᓪᓕᒍᓐᓇᕐᒪᖔᑕ ᓄᓇᓖᑦ ᓱᕈᓰᑦ ᒪᒃᑯᒃᑐᓪᓗ 
ᐊᒃᓱᕈᓐᓇᖅᑐᑰᖃᑦᑕᖅᑐᑦ ᐃᓚᒌᑦ ᐱᔾᔪᑎᒋᓪᓗᒋᑦ. 
 
ᐅᖃᖅᑎ, ᐅᑯᐊ ᐱᓇᓱᐊᕐᓂᐊᖅᑕᕗᑦ 
ᑐᑭᓯᓇᑦᑎᐊᖅᖢᒥᑦ ᐃᖢᐊᕐᓂᖅᓴᒥᑦ 
ᐃᑉᐱᒍᓱᑦᑎᐊᖅᑐᒥᒡᓗ ᓱᕈᓰᑦ ᒥᒃᓵᓄᑦ ᐃᓚᒌᓪᓗ 
ᓄᓇᕗᒻᒥ ᓇᓂᓯᔭᕆᐊᖃᕋᑦᑕ ᐃᑲᔫᑎᓂᒃ 
ᐊᑐᖅᑕᐅᔪᓐᓇᖅᑐᓂᒃ ᓄᓇᓕᓐᓂᑦ ᐊᒻᒪᓗ ᑖᓐᓇ 
ᒪᓕᒐᖅ ᐋᖅᑭᐅᒪᓐᓂᖏᑉᐸᑦ ᑕᐃᒪᓐᓇ 
ᐋᖅᑭᒋᐊᕐᓗᒍ ᑖᓐᓇ Child and Family 
Services Act ᑖᓐᓇ  

ᐱᓕᕆᐊᕆᓂᐊᖅᑕᕗᑦ.  
 
ᑕᐃᒪ ᑐᓴᖅᓯᒪᔪᒍᑦ ᐃᓛᒃ ᑐᑭᓯᓴᑎᐊᖅᑐᓂᑦ ᐊᒻᒪ 
ᐃᓚᖏᑦ ᐃᖢᐊᓐᖏᓐᓂᖏᓐᓂ ᓇᓂᓯᓯᒪᔪᒍᑦ 
ᐃᓄᓕᕆᔾᔪᑏᑦ ᓈᒻᒪᑦᑎᐊᖃᑦᑕᖏᓐᓂᖏᓐᓂ 
ᑭᓯᐊᓂᓕ ᐃᖢᐊᖅᑐᒥᑦ ᓇᓂᓯᒋᐊᕐᓂᐊᖅᑐᒍᑦ 
ᓄᓇᕗᑦ ᓄᑕᖅᑲᖏᑦ ᓱᕈᓰᓪᓗ ᑕᒪᒃᑯᐊ 
ᑲᒪᒋᔭᐅᑦᑎᐊᖁᓪᓗᒋᑦ. 
 
ᐊᒻᒪ ᑖᒃᑯᐊ ᕿᒥᕐᕈᑎᓪᓗᒍ ᕿᒥᕐᕈᑎᓪᓗᑎᒍ ᑕᐃᒪ 
ᑖᓐᓇ ᓱᕈᓯᕐᓄᑦ ᐸᐃᕆᔾᔪᑕᐅᖃᑦᑕᖅᑐᑦ ᑖᒃᑯᐊ 
ᑕᒫᓃᑎᓪᓗᒋᑦ ᖃᓄᖅ ᐃᖢᐊᕐᓂᖅᐹᒥ 
ᓇᓂᓯᓇᔭᒻᒪᖔᑦᑕ ᐃᒻᒪᖃ ᐃᖏᕐᕋᔪᓐᓇᖅᑐᒥᑦ 
ᓇᓂᓯᒋᐊᕐᓂᐊᕋᑦᑕ ᑕᒪᒃᑯᐊ ᐊᖏᔪᖅᑳᖑᔪᒡᓗ 
ᐃᓚᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ 
ᐊᒃᓱᕈᓐᓇᖅᑐᒃᑰᖅᑎᓪᓗᒋᑦ ᓱᕈᓰᑦ.  
 
ᐅᖃᖅᑎ, ᐅᖃᕈᒪᕗᖓ ᑖᓐᓇ 
ᐊᒡᓗᕆᐊᕈᑎᒋᓂᐊᖅᑕᕗᑦ ᐱᒻᒪᕆᐅᓂᖓᓂ ᐊᒻᒪᓗ 
ᑕᒡᕗᖓ ᓲᕐᓗ ᓵᑉᐸᓪᓕᐊᓂᐊᓕᕋᑦᑕ ᑖᓐᓇ ᒪᓕᒐᖅ 
ᓱᕈᓯᕐᓄᑦ ᐃᓚᒌᓐᓄᓪᓗ ᑖᓐᓇ 
ᐃᓄᓕᕆᔨᔾᔪᑕᐅᖃᑦᑕᖅᑐᖅ ᖃᓄᖅ 
ᐃᖢᐊᕐᓂᖅᐹᖑᓗᓂ ᐃᖏᕐᕋᔪᓐᓇᕐᒪᖔᖅ 
ᓄᓇᓕᓐᓂᑦ. 
 
ᐊᒻᒪᓗ ᑖᓐᓇ department-ᒪ ᐱᓕᕆᐊᖓ 
ᐅᖃᐅᓯᕆᔪᒪᕙᕗᑦ ᑖᒃᑯᐊ ᐃᑲᔪᖅᑕᐅᒍᑦᑕ 
ᓄᓇᓕᓐᓂᑦ ᓱᕈᓯᕗᑦ ᐃᒻᒪᖃ 
ᐸᐃᕆᑦᑎᐊᕈᓐᓇᕐᓂᐊᖅᑕᕗᑦ ᓄᓇᕗᒻᒥᐅᑎᒍᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᙶᒃ ᒥᓂᔅᑕ. ᒥᓂᔅᑕ 
ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᑲᑎᒪᔾᔪᑎᑦᑎᓐᓂ 3-ᖓᓅᕐᓗᑕ ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 3(2): 

ᐱᒃᑯᒋᔭᐅᓂᖏᑦ ᒪᓐᑐᕆᐊ ᐋᓗᐊᒃᑯᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑕᓪᓕᕐᒥᐅᑎᓪᓗᒍ ᐅᓪᓗᒥ ᖁᕕᐊᓇᓐᖏᒻᒪᑦ ᑖᒃᑯᐊ 
ᑭᓱᑐᐃᓐᓂᒃᑯᐊ football-ᑐᐊᓗᐃᑦ ᓵᓛᓚᐅᕐᖓᑕ. 
ᐄ, ᐹᓪ ᐅᑲᓕᖅ ᖁᕕᐊᑉᐳᖓ ᓵᓚᒃᓴᖃᑕᐅᓚᐅᕐᒪᑦ. 
 
ᒪᓐᑐᕆᐊᒃᑯᑦ ᑕᐃᒃᑯᐊ ᐃᖏᕐᕋᑦᑎᐊᖏᓐᓂᖏᓐᓄᑦ 
ᓴᔅᑳᑦᓱᐊᓐ ᓵᓚᐅᓚᐅᕐᒥᔪᑦ. 
 
ᑕᐃᒪ watermelon-ᒥᑦ ᓂᐅᕕᕐᓂᐊᖅᑲᐅᒐᓗᐊᕋᒪ 
ᐅᕙᓐᓄᑦ ᐊᓇᐅᑎᒋᓗᒍ ᐃᒪ pie-
ᑖᖅᑎᑕᐅᒋᐊᖃᓕᖅᑯᖓ. ᑖᒃᑯᐊ 
ᖁᕕᐊᓱᖃᑎᒋᔪᒪᔭᒃᑲ ᒪᓐᑐᕆᐊ ᐋᓗᐃᑦ 
ᓵᓚᒃᓴᓚᐅᕐᖓᑕ ᑐᑭᖅᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑦᑐᕐᒧᑦ, ᒥᔅᑕ ᐃᐊᓕᐊᑦ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 3(2): 

ᐃᓄᓕᕆᔨᑕᖃᕆᐊᖃᕐᓂᖓ ᖁᑦᑎᑦᑐᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᐅᖃᕆᐊᒃᑲᓐᓂᕈᒪᓪᓗᖓ 
ᐃᓄᓕᕆᔨᖃᕆᐊᖃᕐᓂᑎᓐᓂᒃ ᑕᒫᓂ ᖁᑦᑎᑦᑐᒥ. 
ᐅᖃᖅᑏᑦ, ᑖᓐᓇ ᓴᖅᑭᑕᕋ ᓴᖅᑭᖃᑦᑕᖅᓯᒪᔭᕋ 
ᐊᒥᓱᐊᖅᑎᖅᓱᒍ ᐱᐅᓯᕚᓪᓕᖅᑎᑕᐅᕙᓪᓕᐊᒐᓂ 
ᐱᐅᓯᒍᓐᓃᐸᓪᓕᐊᖔᑐᐃᓐᓇᕐᖓᑦ  
 
ᐅᖃᖅᑏᑦ, ᑖᒃᑯᐊ ᐊᑐᖅᓱᒋᑦ ᑕᒪᑉᑕᒃᑯᑦ ᒐᕙᒪᒃᑯᑦ 
ᓯᕗᓪᓕᐅᑎᓯᒪᔭᖓᑦ ᐃᓚᖓᑦ ᐱᔾᔪᑎᖃᕐᖓᑦ 
ᐃᓱᒫᓘ ᐃᓛ ᐃᓄᓕᕆᓂᕐᒧᑦ ᐱᔾᔪᑕᐅᔪᖅ ᑖᒃᑯᐊ 
ᑕᐃᒪᐃᓐᓂᐊᖅᑎᓪᓗᒍ ᑕᒪᓐᓇ 
ᐱᓕᕆᐊᖑᒋᐊᖃᖅᑐᖅ ᐊᒻᒪᓗ ᐃᑲᔫᑎᒃᓴᑦ 
ᐋᖅᑭᓪᓗᒋᑦ.  
 
ᐅᖃᖅᑏ, ᑖᒃᑯᐊ ᐱᖓᓱᑦ ᓂᕈᐊᖅᑕᐅᕕᒋᓯᒪᔭᒃᑲ 
ᐃᓄᓕᕆᔨᒥᒃ ᐱᑕᖃᕈᓐᓃᖃᑦᑕᕐᖓᑦ 
ᐊᑕᐅᓯᕈᖃᑦᑕᕋᓗᐊᖅᓱᓂ ᑖᒃᑯᐊ ᒥᑦᑎᒪᑕᓕᒻᒥᐅᒥᒃ 
ᐃᓄᓕᕆᔨᒥᒃ ᓄᓇᓖᑦ ᐊᑐᖃᑦᑕᕆᐊᖃᕐᒪᑕ. 
ᑕᒪᒃᑯᐊ ᐊᒃᓱᕈᕐᓇᕐᒪᑕ ᐊᑕᐅᓯᕐᒧᑦ 
ᐱᓕᕆᐊᖑᓂᐊᖅᑎᓪᓗᒋᑦ ᐃᓄᓕᕆᔨᒧᑦ.  
 
ᐅᖄᖅᑏ, ᒫᓐᓇᐅᔪᖅ ᐃᓕᓴᖅᓯᔪᒪᒐᒪ 
ᐱᓕᕆᐊᕆᓯᒪᔭᖏᓐᓂᒃ ᑖᔅᓱᒪ ᖃᐅᔾᔭ ᖁᒪᖔᐱᐅᑉ 
ᑖᓐᓇ ᐃᓄᓕᕆᔨ ᐃᓄᓕᕆᔨᐅᖃᑦᑕᖅᑐᖅ 
ᖁᑦᑎᑦᑐᒥ ᓄᓇᓕᖕᓄᑦ. ᑖᓐᓇ ᐱᔨᑦᑎᕋᖅᑎᐅᓪᓗᓂ 
ᓄᓇᓕᐅᔪᓂᒃ ᐱᖓᓱᓄᑦ. ᑖᓐᓇ ᐅᐱᒋᕙᕋ 
ᐱᓕᕆᐊᖃᕐᓂᖏᓐᓂᒃ ᑖᒃᑯᓂᖓ.  
 
ᐅᖃᖅᑏᑦ, ᑕᒪᓐᓇ ᐊᖏᕈᑎᒋᙱᓇᒃᑯ 
ᐃᓄᓕᕆᓂᖅ ᖁᑦᑎᑦᑐᒥ ᐅᓪᓗᒥᒧᑦ 
ᐋᖅᑭᑦᑕᐅᓯᒪᙱᒻᒪᑦ. ᑐᑭᓯᐅᒪᒐᓗᐊᖅᑐᖓ 
ᑕᑯᑦᓴᐅᑎᑦᑎᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᓗ 
ᑲᒪᒋᔭᐅᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᒪᒃᑯᐊ 
ᑭᖑᕙᕆᐊᖃᖃᑦᑕᖅᑎᓪᓗᒋᑦ 
ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᓪᓗ ᒐᕙᒪᒃᑯᑦ  

ᐃᓱᒪᒃᓴᖅᓯᐅᖁᕙᒃᑲ ᐊᓯᐊᒍᑦ 
ᐊᑐᖅᑕᐅᒍᓐᓇᕋᔭᖅᑐᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᕐᓗᖅᑐᒧᑦ, ᐲᑕ ᑕᑉᑑᓇ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 3(2): 

ᐱᓐᖑᐊᕕᔾᔪᐊᕐᓂᐅᓂᐊᖅᑐᒧᑦ ᐃᑯᒪᖃᕐᓂᖓ 
ᖁᕐᓗᖅᑑᒥ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓛᒃᑰᖅᐸᒃᑲ ᖁᕐᓗᖅᑐᒥᐅᑦ, ᕿᑎᕐᒥᐅᑦ, 
ᓄᓇᕗᒻᒥᐅᓪᓗ. 
 
ᐅᖃᖅᑎᑦᑎᔩ, ᓄᕕᐱᕆ 5-ᖑᑎᓪᓗᒍ, 2009 
ᐱᒻᒪᕆᐅᔪᒥᒃ ᓴᖅᑭᑦᑐᖃᓚᐅᕐᖓᑦ ᓄᓇᓕᑦᑎᓐᓂ 
ᖁᕐᓗᖅᑐᒥ. ᑖᓐᓇ ᐃᑯᐊᓚᔪᖅ ᐱᙳᐊᖅᑐᓄᑦ 
ᖃᐅᒪᒋᔭᐅᓂᐊᖅᑐᖅ ᖁᕕᐊᒋᔭᐅᓚᐅᕐᖓᑦ 
ᖁᕐᓗᖅᑐᒥᐅᓄᑦ. ᑖᓐᓇ ᕿᒧᒃᓯᖅᑐᓄᑦ 
ᐊᔾᔭᖅᑕᐅᓚᐅᖅᓱᓂ ᓂᕈᐊᖅᑕᐅᕕᒋᓯᒪᔭᕐᓄᑦ ᑳᓕᓐ 
ᐊᒡᔪ. 
 
ᒥᔅᑕ ᐊᒡᔪᓐ ᑖᓐᓇ ᑎᒍᒥᐊᖃᑕᐅᓚᐅᖅᑐᖅ ᑖᑦᓱᒥᖓ 
ᐃᑯᐊᓚᔪᒥᒃ ᖁᕐᓗᖅᑐᒥᒃ ᐃᓕᓐᓂᐊᖅᑏᑦ ᑕᒫᓂ 
ᓴᓂᐊᓂ ᐊᖅᑯᑏᑦ ᑐᙵᓱᑦᑎᑎᓪᓗᑎᒃ ᖁᕕᐊᓲᑏᑦ 
ᑎᑎᕋᖅᓯᒪᕈᓘᔭᖅᓱᑎᓪᓗ ᑲᓇᑕᐅᓪᓗ 
ᓴᐃᒻᒪᑎᖓᓂᒃ ᑕᑯᒃᓴᐅᑎᑦᑎᓪᓗᑎᒃ. ᑖᒃᑯᐊ 
ᑎᑭᓚᐅᖅᑐᑦ ᐱᙳᐊᕐᕕᒻᒧᑦ 
ᓂᕆᕕᔾᔪᐊᕈᑕᐅᓪᓗᓂᓗ ᐊᒻᒪᓗ ᑲᑕᔾᔭᖅᓱᑎᒃ 
ᐅᓪᓗᓕᒫᕈᔪᒃ ᐱᙳᐊᕈᔪᐃᓐᓇᓚᐅᖅᑐᑦ. 
 
ᑖᒃᑯᓂᖓ ᐊᔾᔭᖅᑕᐅᖃᑦᑕᑎᓪᓗᒍ ᑖᓐᓇ ᐃᑯᐊᓚᔪᖅ 
ᑲᓇᑕᓕᒫᒥ. ᐊᒻᒪᓗ ᐅᕙᒍᑦ ᓄᓇᕗᒥ ᑕᐃᒪ 
ᑎᑭᕝᕕᐅᓚᐅᖅᑐᑎᒍᑦ ᐱᕕᒃᓴᖃᖅᑎᑕᐅᓚᐅᕋᑦᑕ  

ᓴᖅᑭᔮᖅᑎᐹᓪᓕᖅᓱᒍ ᓄᓇᓕᖁᑎᕗᑦ ᑲᓇᑕᒧᑦ 
ᐊᓯᑦᑎᓐᓄᑦ.  
 
ᐅᖃᖅᑏ, ᑕᐃᒪᓐᓇ ᓴᖅᑭᖅᑐᖃᖅᑎᓪᓗᒍ 
ᐱᓕᕆᐊᕆᒋᐊᖃᕐᒪᑕ ᐊᒃᓱᕉᑎᒋᓗᒋᑦ ᐃᑲᔪᖅᑐᓪᓗ 
ᐊᒥᓲᓪᓗᑎᒃ, ᑕᐃᒃᑯᐊ ᖁᔭᓐᓇᒦᖅᑕᒃᑲ ᑕᒪᑐᒧᖓ 
ᐃᑲᔪᑐᐃᓐᓇᓚᐅᖅᑐᑦ ᐊᑭᓕᖅᑐᖅᑕᐅᒐᑎᒃ. ᓲᕐᓗ 
ᑕᐃᒪᓐᓇ ᓴᖅᑭᑦᑐᖃᕋᔭᙱᒻᒪᑦ 
ᐃᑲᔪᑐᐃᓐᓇᖃᑦᑕᖏᑉᐸᑕ ᐃᓄᐃᑦ. 
 
ᐅᖃᖅᑏ, ᑕᐃᒃᑯᐊᓗ ᓂᕈᐊᖅᑕᐅᓯᒪᔪᑦ 
ᐊᒡᔭᖅᓯᓚᐅᖅᑐᑦ ᐃᑯᐊᓚᔪᒥᒃ ᑳᓕᓐ ᐊᒡᔪᑦ, ᑎᐅᕆ 
ᖁᓕᒃᑖᓇ, ᑖᒃᑯᐊ ᓯᐅᓪᕗ ᕗᕋᓐᔅᓂᓪᓗ 
ᓵᓚᒃᓴᖅᓯᓚᐅᖅᑐᑦ ᒑᕕᓐ ᐊᔭᓕᒃ ᐊᒻᒪ ᕼᐃᓖᓇ 
ᐴᓪᑦ. ᑕᐃᒪ ᖁᕕᐊᓲᑎᒋᒍᒪᒐᒃᑭᑦ ᑖᒃᑯᐊ 
ᑎᒍᒥᐊᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ ᓂᖏᐅᖓᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 3(2): 

ᓴᓪᓕᒥ ᐊᖑᑏᑦ ᑲᑐᔾᔨᖃᑎᒌᖓᑦ 
ᓯᕗᒧᐊᖅᐳᖅ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ 
ᓴᙱᓂᕆᓚᐅᖅᑕᖏᓐᓂᒃ ᐊᖑᑏᑦ ᑖᒃᑯᐊ 
ᐊᑖᑕᑦᑎᐊᕙᐅᒍᒪᓂᖅᓴᐅᔪᑦ ᐅᐃᑦᑎᐊᕙᐅᓗᑎᒃ 
ᐃᑦᑐᑦᑎᐊᕙᐅᓗᑎᒃ. 
 
ᐅᖃᖅᑏᑦ, ᓯᑎᐱᕆ 2009ᖑᑎᓪᓗᒍ ᐊᕕᒃᑐᖅᓯᒪᔪᒥ 
ᓴᓪᓕᕐᓂ ᑲᑎᑎᑦᑎᓚᐅᕐᒪᑕ ᐊᖑᑎᓂᒃ 
ᓯᕗᓪᓕᐹᑦᑎᐊᒥ ᐅᖃᐅᓯᖃᕐᓂᐊᕐᓗᑎᒃ ᖃᓄᖅ 
ᐱᓕᕆᐊᖃᕆᐊᖃᕐᓂᕐᒥᓂᒃ ᑕᕝᕙᓂ ᐃᓚᖏᓐᓂ. 
ᑖᒃᑯᐊ ᑎᒍᒥᐊᖅᑎᑦᑎᐊᕙᐅᒍᒪᓪᓗᑎᒃ ᑖᒃᑯᓄᖓ 
ᐃᓚᒋᔭᒥᓄᑦ. 

ᐅᖃᖅᑏ, ᑖᓐᓇ ᐱᒋᐊᓚᐅᖅᓯᒪᔪᖅ 
ᖃᐅᔨᒋᐊᓪᓚᓕᕋᑦᑕ ᐊᒥᓲᓗᐊᖅᑐᑦ ᐊᖑᑏᑦ ᑕᒫᓂ 
ᓄᓇᑦᑎᓐᓂ ᑲᒪᒋᔭᕆᐊᖃᖅᑕᒥᓂᒃ 
ᑲᒪᓗᐊᖅᐸᒍᓐᓃᕐᖓᑕ ᓂᐊᖁᕆᔭᐅᓪᓗᑎᒃ 
ᐊᖏᕐᕋᒥ. ᐊᒥᓱᐊᖅᑎᓗᐊᖅᑐᓂ ᐊᓈᓇᒋᔭᐅᔪᖅ 
ᑲᒪᓕᓲᖑᒻᒪᑕ ᐅᐃᒋᔭᖓᑕ 
ᐱᓕᕆᐊᕆᔭᕆᐊᖃᖅᑕᕋᓗᐊᖓᓂᓪᓗ 
ᑕᐃᒪᐃᑎᓪᓗᒍ ᐊᑲᐅᖏᓕᐅᕈᑎᖃᓕᖃᑦᑕᕐᖓᑕ. 
 
ᐅᖃᖅᑏ, ᓴᓪᓕᕐᓂᒃ ᑲᑐᔾᔨᖃᑎᒌᖑᔪᑦ ᐊᖑᑏᑦ 
ᐱᒋᐊᖅᑎᑕᐅᓚᐅᖅᑐᑦ ᐅᐃᓕ ᐃᖅᑐᕐᒧᑦ, ᑖᔅᓱᒧᖓ 
ᐱᒋᐊᖅᐸᓪᓕᐊᒍᒪᓕᓚᐅᕐᖓᑦ 
ᐊᑖᑕᑦᑎᐊᕙᐅᓂᐊᕐᓗᓂ ᐅᐃᑦᑎᐊᕙᐅᓗᓂ, 
ᐃᑦᑐᑦᑎᐊᕙᐅᓗᓂ. ᑭᖑᓂᑦᑎᐊᖓᒍᓪᓗ, ᐊᖑᑏᑦ 
ᖃᐅᔾᔨᐊᓪᓚᓕᓚᐅᕐᒥᔪᑦ ᑕᐃᒫᒃᑕᐅᖅ 
ᐱᐅᓯᒃᑲᓐᓂᕈᓐᓇᕐᖓᑕ ᐃᑲᔪᖅᑐᖅᑕᐅᓪᓗᑎᒃ 
ᑭᕙᓪᓕᕐᒥ ᐱᓕᕆᔪᓂᑦ.  ᐊᖑᑏᑦ ᑲᑐᔾᔨᖃᑎᒌᖏᑦ 
ᑲᑎᓕᓚᐅᕐᖓᑕ ᖃᓄᖅ ᑐᑭᖃᕐᒪᖔᑦ ᓂᐊᖂᓗᓂ 
ᐊᖏᕐᕋᒥ ᑲᒪᒋᔭᕆᐊᖃᖅᑕᖏᓐᓄᑦ ᐃᓕᓴᕆᓗᒍᓗ 
ᐱᒻᒪᕆᐅᓂᖓᓂᑦ ᑲᑎᒪᔾᔪᑕᐅᓗᓂ ᐃᓚᖏᓐᓂᑦ, 
 
ᐅᖃᖅᑏ, ᑖᒃᑯᐊ ᐱᓇᓱᐊᕈᓯ ᑕᒫᑦ, ᑲᑎᖃᑦᑕᖅᑐᑦ 
ᐊᖑᑎᐅᖃᑎᒥᓂᒃ ᑲᑎᒪᖃᑎᖃᖅᑐᑎᒃ ᖃᓄᖅ 
ᓇᓪᓕᒍᓱᑦᑎᐊᕈᓐᓇᕐᒪᖔᑕ ᓱᖁᑎᒃᓴᕐᓗᑎᒃᓗ. 
ᐅᖃᖅᑏ, ᑖᒃᑯᐊ ᐊᖑᑏᑦ ᑐᑭᓯᓇᓱᐊᕐᒪᑕ ᖃᓄᖅ 
ᓂᕆᐅᒋᔭᐅᓂᕐᒥᓂᒃ ᐃᓚᒋᔭᒥᓄᑦ. ᐃᒫᒃ 
ᐊᖓᔪᖅᑳᑐᐃᓐᓇᐅᓗᓂ ᓈᒻᒪᖏᒻᒪᑦ ᑭᓯᐊᓂᓕ 
ᐸᖅᑭᔨᐅᓗᓂ ᐃᓚᒋᔭᓐᓄᑦ ᐊᖏᓂᖅᓴᐅᖕᒪᑦ 
ᐊᑖᑕᐅᓗᓂ ᐅᐃᒋᔭᐅᓗᓂ ᐃᑦᑐᕆᔭᐅᓗᓂ. 
 
ᐅᖃᖅᑏ, ᑎᓕᐅᒃᑲᓐᓂᖅᐸᒃᑲ ᑲᔪᖏᖅᓴᖅᑐᒋᑦ 
ᓄᓇᕘᒥᐅᖑᔪᑦ ᓄᓇᓖᑦ. ᑕᐃᒫᑦᑕᐅᖅ 
ᐃᓚᐅᒍᓐᓇᕐᒪᖔᑕ ᐊᑖᑕᑐᑦᑎᐊᕙᐅᒃᑲᓐᓂᕐᓂᕐᒧᑦ 
ᐅᐃᑦᑎᐊᕙᐅᓂᕐᒧᑦ ᐃᑦᑑᑦᑎᐊᕙᐅᓂᕐᒧᑦ. ᓴᓪᓕᕐᓂ 
ᑖᒃᑯᐊ ᐊᖑᑏᑦ ᑲᑐᔾᔨᖃᑎᒌᖏᑦ 
ᑕᑯᔭᒃᓴᑦᑎᐊᕙᐅᕗᑦ ᖃᓄᖅ 
ᐃᑲᔪᖃᑎᒌᒍᓐᓇᕐᒪᖔᑕ ᐱᒡᒐᓇᕋᓗᐊᖅᑎᓪᓗᒍ 
ᐱᔭᕆᐊᑭᖏᒃᑲᓗᐊᖅᑎᓪᓗᒍ ᑭᓯᐊᓂ 
ᐊᔪᕐᓇᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᓐᖓᑦ, 
ᒪᓕᒐᓕᐅᖅᑏᑦ ᐅᖃᓯᖏᑦ. 4-ᖓᓅᕐᓗᑕ 
ᑲᑎᒪᔾᔪᑎᑦᑕ (ᑐᓵᔨᒃᑯᑦ) ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᒥᓂᔅᑕ ᓯᐅᑦᓴᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 105 - 

3(2): ᒐᕙᒪᒃᑯᑦ ᑭᐅᔾᔪᑎᖓᑦ ᐆᒪᔪᓕᕆᔨᐅᑉ 
ᐊᑐᓚᐅᖅᑕᖏᓐᓄᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 
ᓇᓗᓇᐃᖅᓯᒋᐊᕈᒪᔪᖓ ᐊᐱᖅᑯᑕᐅᓚᐅᖅᑐᒧᑦ 
ᓇᓄᓕᖕᒧᑦ ᒪᓕᒐᓕᐅᕐᕕᖕᒥ, ᓄᕕᑉᐱᕆ 26-ᒥ, 
ᐱᔾᔪᑎᖃᖅᑐᖅ ᖃᐅᔨᓴᖅᑕᐅᓂᐅᕋᑖᓚᐅᖅᑐᒧᑦ 
ᐆᒪᔪᕐᓂᐊᕐᕕᒧᑦ. 
 
ᐅᖃᖅᑏ, ᓇᓗᓇᐃᖅᓯᒍᒪᔪᖓ ᒪᓕᒐᓕᐅᕐᕕᒻᒧᑦ 
ᖄᖓᒍᒃᑲᓐᓂᖅ ᑭᐅᔾᔪᑎᒋᓚᐅᖅᑕᓐᓂᒃ, 
ᖃᐅᔨᓴᕐᓂᕋᐃᓪᓗᖓ ᑕᐃᔅᓱᒧᖓ ᐆᒪᔪᕐᓂᐊᖅᑎᒧᑦ. 
ᑕᐃᓐᓇ ᒪᓕᓚᐅᖅᑐᖅ ᓄᓇᓕᓐᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᐊᓯᖏᓐᓂᓗ 
ᓄᓇᓕᓐᓂᑦ ᐱᖃᑕᐅᓪᓗᑎᒃ ᑖᓐᓇ ᐱᔭᕇᓚᐅᕐᒪᑦ 
ᓄᖅᑲᖓᓂᕋᓕᖅᑐᒍ. 
 
ᑭᓯᐊᓂᓕ, ᑐᓴᖅᓯᒪᓕᕐᒥᑎᓪᓗ ᓄᑖᓂᒃ ᑕᕝᕙᓐᖓᑦ 
ᓄᓇᓕᓐᓂᑦ ᐊᒻᒪᓗ ᑲᑎᒪᔨᓂᒃ 
ᖃᐅᔨᓴᕆᐊᒃᑲᓐᓂᕈᒪᒐᒃᑯ ᐃᓗᐊᓂ ᖃᓄᖅ 
ᖃᐅᔨᓴᖅᑕᐅᓂᖃᓚᐅᕐᒪᖔᑦ ᓄᑖᖑᔪᓂᒃᓗ 
ᐱᔭᐅᕋᑖᕐᓂᑯᓂᑦ ᐊᒻᒪᓗ ᐅᖃᐅᔾᔨᓯᒪᓪᓗᖓ 
ᑖᒃᑯᓂᖓ ᖃᓄᐃᑦᑐᑐᐃᓐᓇᕐᓂ ᖃᖓᒃᑯᑐᐃᓐᓇᖅ 
ᖃᐅᔨᓴᖁᔨᓪᓗᖓ ᒪᑐᐃᖓᑦᑎᐊᕐᓂᐊᕐᒪ. 
 
ᐊᒻᒪᓗ ᑕᐃᒫ ᐊᑐᓕᖁᔭᐅᔪᓂᒃ ᓂᕆᐅᒃᐳᖓ 
ᑕᒪᓐᓇ ᖃᐅᔨᓴᕐᓂᖅ ᐱᔭᕇᖅᐸᑦ ᐅᖃᐅᑎᓛᖅᑐᒍᓗ 
ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᓂᑦ, 5 ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ, ᐅᑉᓗᒥ 
ᒪᑭᑉᐳᖓ ᐃᓕᑕᖅHᐃᒍᐊᖅᑐᖓ ᑖᑉᓱᒥᖓᑦ 
ᑐᐃᓐᓇᖅᐸᓚᐅᖅᓯᒪᖕᒪᖓ ᑕᐃᒪᓐᖓᑦ 
ᐃᓚᐃᖅᓯᐸᓪᓕᐊᓚᐅᖅᖢᖓ. 
ᐊᑕᐅHᐊᖏᑕᐃᓐᓇᖅᖢᓂ ᒪᕐᕈᐊᖅᖢᓂ 
ᐃᑲᔪᓪᓗᐊᓚᐅᕐᒪᑦ ᐅᕙᓐᓂᒃ ᐊᒻᒪᑦᑕᐅᖅ 
ᒫᓐᓇᓘᓐᓃᑦ ᐃᓚᒻᓇᕆᑉᓗᒍᓗ ᐃᒡᓗᐊᓂᒃᑕᐅᖅ 
ᐃᒡᓗᒥᐅᖃᑎᒋᓕᒻᒫᓕᖅᖢᒍ ᑕᒫᓂ 
ᖃᒪᓂᑦᑐᐊᕐᒥᐅᑕᖅ, ᓗᐊᕋ ᒪᕇᓇ 
ᐃᓕᑕᕆᔭᐅᖁᑉᓗᒍ, ᓂᑉᓕᕈᐊᓚᐅᖅᑐᖓ. 
ᒪᑦᓇᓪᓗᐊᕖᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ (ᑐᓵᔨᒃᑯᑦ) ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ, ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᓂᑯᕕᑉᐳᖓ ᐃᓕᓴᖅᓯᕈᒪᕗᖓ ᑕᒫᓂ ᑖᒥ 
ᑕᑦᑕᑐᐊᐱᒃ ᐃᒃᐱᐊᖅᔪᖕᒥᐅᖅ, 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᑎᒪᔨᖏᓐᓃᑦᑐᖅ ᐊᒻᒪᓗ 
ᓄᓇᕗᒻᒥ ᐃᒪᓕᕆᔨᒃᑯᓐᓄᑦ 
ᐃᒃᓯᕙᐅᑕᕆᔭᐅᒋᓪᓗᓂᓗ ᐃᓐᓇᒻᒪᕇᑦ 
ᑲᑐᔾᔨᖃᑎᒌᖏᓐᓄᑦ, ᒥᔅᑕ ᑕᑦᑕᑐᐊᐱᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ, 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑎᓂᒃ, ᒥᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ ᐃᓕᓴᖅᓯᔪᒪᕗᖓ ᐳᓛᕆᐊᖅᓯᒪᔪᒥ 
ᑕᐃᑲᓐᖓᑦ ᕙᐃᑦHᐅᐊᔅᒥᑦ ᖃᐃᔨᒪᔭᐃᒐᓗᐊᖅ 
ᑕᕝᕙᓂ ᔮᒃ ᐳᕋᓐᓱᐊᒃ ᑕᐅᕙᓂ ᐃᔅᓯᕙᖅᑐᖅ 
ᐊᖏᔪᖅᑳᑉ ᑐᖏᓕᕆᔭᖓ ᑲᓇᑕᒥ ᐃᖅᑲᓇᐃᔭ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᖃᓪᓗᓇᓂᓚᐅᖅᓯᒪᔫᒐᓗᐊᖅ ᑭᓯᐊᓂ 
ᐊᔅᓱᕈᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᓄ ᑖᓐᓇ 
ᓄᖅᑎᖅᑕᐅᓚᐅᖅᓯᒪᒻᒪᑦ ᐅᑭᐅᖅᑕᖅᑐᒧᑦ 
ᑕᒪᓂᒋᐊᖃᕐᖓᓪᓗ ᑐᓐᖓᓱᑦᑎᑦᑐᒪᓪᓗᒍᓗ 
ᖁᔭᓐᓇᒦᒃ ᐅᖃᖅᑎ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᐃᓕᓴᖅᓯᓂᖅ 
ᐳᓚᖅᑐᓂᑦ ᒪᓕᒐᓕᐅᕐᕕᒻᒧᑦ. ᒥᔅᑐ ᐃᐊᓕᐊᑦ… ᒥᔅᑐ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᑖᓐᓇ 
ᐃᒪᐃᓕᑲᓐᓇᓕᖅᑲᕋ ᐃᐊᓕᐊᑦ ᐳᐃᒍᑲᓐᓇᓐᖓᑦ 
ᑕᔅᓱᒪ ᑐᓐᖓᓱᑦᑎᔾᔪᒪᔫᒐᓗᐊᖅ ᑭᒡᒐᑐᖅᑕᒥᓂᒃ 
ᖃᐅᔨᒪᔭᕋ ᐊᑯᓂᐊᓗᒃ ᑕᐅᓇᓂ ᑕᑯᖃᑦᑕᖅᓯᒪᓪᓗᒍ 
ᐊᒻᒪ ᐊᐅᓱᑦᑐᒧᕋᐃᒐᒪ ᑐᓐᖓᒌᓐᓇᓱᕋ ᑖᓐᓇ 
ᑐᓐᖓᓱᑦᑎᕕᔾᔪᐊᕈᒪᔭᕋ ᔭᐃᐱᑎ ᐊᕿᐊᕈᖅ 
ᑕᒪᐅᓐᖓᖅᓯᒪᒻᒪᑦ ᖁᔭᓐᓇᒦᒃ ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ ᐃᓕᓴᖅᓯᓂᖅ ᐳᓛᖅᑎᓂᑦ 
ᒪᓕᒐᓕᐅᕐᕕᒻᒥ. ᐱᑕᖃᕈᓐᓂᖅᐸᑦ. 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᓂᒋᖓᓄᑦ ᒪᓕᒐᓕᐅᖅᑎ, 
ᒥᔅᑐ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 123 - 3(2): ᐅᑭᐅᑦ ᑕᓪᓕᒪᓄᑦ 

ᑮᓇᐅᔭᓂᑦ ᐊᖏᖃᑎᒌᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑲᓇᑕᒥ 
(ᐅᑲᓕᖅ) 

ᐅᑲᓕᖅ: ᐄ, ᑖᓐᓇ ᐊᐱᕆᔪᒪᓕᒻᒥᔭᕋ 
ᐋᓐᓂᐊᖃᖅᑕᐃᓕᕆᔨᒃᑯᑦ ᒥᓂᔅᑑᔪᖅ. 
 
ᐊᐅᓚᔨᔪᔅᓴᐅᔪᖅ ᑕᐃᔅᓱᒪᓂ ᒐᕙᒪᐅᖃᑕᐅᓪᓗᖓ 
ᑕᒃᑯᐊ ᒐᕙᒪᑐᖃᒃᑯᑦ ᐊᖏᖅᑎᓚᐅᖅᓯᒪᒐᑦᑎᒍ 
ᑮᓇᐅᔭᓂᑦ ᖁᓛᒍᒃᑲᓐᓂᖅ ᐃᑲᔪᖁᓪᓗᑎᒍ 
ᐋᓐᓂᐊᖃᖅᑕᐃᓕᒍᓐᓄᑦ ᑐᕌᖓᔪᓄᑦ ᑖᓐᓇ 
ᐊᑯᓂᑲᓪᓚᕈᓗᒃ ᐱᓇᓱᓚᐅᖅᓯᒪᔭᕗᑦ ᐊᒻᒪᓗ 
ᐊᖏᖅᑎᑦᑐᑎᒍ 
ᑖᕗᖓᓕᒫᖅᑎᒍᒪᓚᐅᖅᓯᒪᔭᕋᓗᐊᕗᑦ ᑭᓯᐊᓂ  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐆᑦᑐᑲᐃᓐᓇᕈᒪᓚᐅᖅᓯᒪᔪᖅ ᑕᓪᓕᒪᓂᑦ ᐊᕐᕋᒍᓂᑦ 
ᒐᕙᒪᑐᖃᒃᑯᑦ ᐃᑲᔫᑎᖏᑦ ᑕᑯᔪᒪᓪᓗᑎᑦ ᑖᓐᓇ 
ᑕᓪᓗᒪᖓ ᐊᕐᕋᒍᑦ ᑎᑭᑉᐸᓪᐊᓕᕋᑦᑎᒍ ᒫᑦᓯᒥᑦ 
ᓄᖑᕝᕕᔅᓴᖃᖅᑐᑎᑦ. 
 
ᑕᒻᒪᓐᓇ ᖃᓄᐃᓕᖓᓕᕋᓗᐊᕐᒪᖓᖅ 
ᖃᐅᔨᕕᒋᔪᒪᓕᕐᒥᔭᕋ ᑖᓐᓇ ᒥᓂᔅᑑᔪᖅ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒻᒧᑦ ᐃᓄᓕᕆᓂᒻᒧᓪᓗ 
Honourable ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖅᑲᑎ 
ᖁᔭᓐᓇᒦᒃ ᑖᓐᓇ ᐊᐱᖅᑯᑕᐅᔪᖅ ᑖᓐᓇ 
ᐱᓪᓚᕆᐊᓘᒻᒪᑦ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ 
ᑕᕝᕙᓂ ᐃᖃᓗᓐᓂ ᐱᖓᓐᓇᖓᑕ. ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ ᐱᖓᓱᓚᐅᕐᖓᑕ ᒐᕙᒪᒃᑯᑦ 
ᔪᑳᓐ ᐊᒻᒪ ᓄᓇᑦᓯᐊᖅ ᐊᒻᒪ ᓄᓇᕗᑦ 
ᐊᖏᖃᑎᒌᓚᐅᖅᓯᒪᓐᓂᒪᑕ. ᑭᓯᐊᓂ ᑖᓐᓇ ᒫᑦᓯ 
31-ᒥᑦ ᐃᓱᓕᓐᓂᐅᔭᕐᒪᑦ $175-ᒥᓕᐊᓐᓂᒥᑦ 
ᑕᐃᔅᓱᒪᓂ ᐊᖏᖃᑎᒌᑦᑐᕕᓂᐅᓚᐅᖅᓯᒪᒻᒪᑕ 
ᒐᕙᒪᒋᓚᐅᖅᓯᒪᔭᕗᑦ. 
 
ᑕᒪᒃᑯᐊ ᑲᑐᔾᔨᖃᑎᒋᖢᑎᒃ ᐃᑲᔪᖅᑕᐅᑲᓐᓂᖁᓪᓗᒋᑦ 
ᖃᓄᕐᓗ ᐋᓐᓂᐊᖅᑕᐃᓕᒪᓂᕐᒧᑦ 
ᐃᑲᔪᖅᑕᐅᓂᖅᓴᐅᓇᔭᕐᒪᖔᖅ prevention ᐊᒻᒪ 
strategy ᖃᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊᓗ ᐃᓱᒪᒧᑦ 
ᒥᔅᓵᓄᑦ ᖃᓂᒪᓂᖃᖃᓱᑦ public health ᒥᒃᓵᓄᑦ 
ᐱᓗᐊᖅᑐᒥᑦ ᐊᒻᒪ ᐅᑭᐅᓄᑦ ᑕᓪᓕᒪᓄᑦ 
ᐃᑲᔫᑕᐅᓚᐅᖅᖢᓂ ᑕᐃᓐᓇ medical travel ᒧ 
ᐅᕙᒍᓪᓕ ᐃᖏᕐᕋᓂᒻᒧᑦ ᐊᑐᖅᑕᕗᑦ ᓄᓇᕗᒻᒥᑦ 
$75-ᒥᓕᐊᓐᖑᖅᑲᐅᔪᑦ ᐅᑭᐅᑦ ᑕᓪᓕᒪᑦ. 
 
ᑕᐃᒪ ᒫᓐᓇ ᐃᓱᓕᓐᓂᐊᓕᖅᑎᓪᓗᒍ ᑕᓐᓇ 
ᐃᓱᒫᓗᒋᒻᒪᕆᒃᑲᑦᑎᒍ, ᐅᖃᖅᑏ. ᐅᖃᕈᒪᔭᕋ 
ᖁᔭᓐᓇᒦᖅᖢᒍ ᐊᐱᕆᔪᖅ, ᓱᓕ 
ᐅᖃᐅᑎᔭᐅᓐᖏᓐᓇᑦᑕ ᑖᓐᓇ ᐅᐃᒍᔭᐅᓂᐊᕐᒪᖔᖅ, 
ᑭᓯᐊᓂ ᑕᒃᑯᐊ ᒐᕙᒪᓐ ᐱᖓᓱᔪᑦ ᔪᑳᓐ NWT ᐊᒻᒪ 
ᓄᓇᕗᑦ ᒐᕙᒪ ᑲᑎᒃᖢᒋᑦ $215-ᒥᓕᐊᒥᑦ 
ᑐᔅᓯᕋᖅᓯᒪᔪᒍᑦ. ᑭᓯᐊᓂ ᑭᐅᔭᐅᓐᖏᓐᓇᑦᑕ ᓱᓕ 
last week teleconference-ᖃᐅᒐᓗᐊᕐᒥᔪᒍᑦ 
Federal ᒥᓂᔅᑐ ᐃᓚᐅᓪᓗᓂ. Department 
Finance-ᒧᒡᒎᖅ ᑐᓂᓯᒪᓕᖅᑕᕋᓗᐊᖏᑦ Finance 
Minister office-ᖓᓄᑦ. ᑭᓯᐊᓂ  

ᑐᓴᖅᑎᑕᐅᓐᖏᑎᐊᖅᑐᒍᑦ ᖃᓄᐃᓕᖓᓂᐊᕐᒪᖔᖅ 
ᒫᓐᓇ ᑎᑭᖢᒍ ᐃᓱᒪᓗᑐᒍ ᑭᓯᐊᓂ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ ᓯᕗᓪᓕᖅᐸᒥ ᐃᓚᒋᐊᕈᑦ 
ᒥᔅᑐ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᑕᒪᓐᓇᐃᓚ 
ᐃᓱᒪᓗᓇᕐᖓᑦ ᑖᒃᑯᐊ ᐱᓐᖏᑯᑦᑎᒍ 
ᓇᓂᓯᓇᓱᒋᐊᖃᕐᓂᐊᕐᒥᒐᑦᑕ ᑮᓇᐅᔭᓂᑦ 
ᓇᒻᒪᒋᔭᑦᑎᓐᓂ ᑕᐃᒫᒃ ᑖᓐᓇ ᐊᔭᐅᕆᐊᒃᑲᓐᓂᕈᒪᔭᕋ 
ᐊᒻᒪᓗ ᖃᓄᒃᑲᓂᕐᓗ ᐃᑲᔪᕈᒪᒐᓗᐊᖅᑐᒍ ᑕᕝᕙᓂ 
ᐊᔅᓱᕈᓐᓇᖅᑐᖅᓯᐅᖅᑐᐃᓐᓇᐅᒐᑦᑕ ᑮᓇᐅᔭᓕᕆᓂᐅᑉ 
ᒥᔅᓵᓄᑦ ᓇᓂᓯᓇᓱᒋᐊᖃᕐᓂᐊᕐᒥᒐᑦᑕ ᑮᓇᐅᔭᓂᒃ 
ᒐᕙᒪᒋᔭᑦᑎᓐᓂᒃ. ᑕᐃᒫᒃ ᑖᓐᓇ ᐊᔭᐅᕆᐊᒃᑲᓐᓂᕈᒪᔭᕋ. 
 

ᐊᒻᒪᓗ ᖃᓄᒃᑲᓂᕐᓗ ᐃᑲᔪᕈᒪᒐᓗᐊᖅᑐᒋᑦ ᑕᕝᕙᓂ 
ᐊᔅᓱᕈᓐᓇᑐᔅᓯᐅᑐᐃᓐᓇᐅᒐᑦᑕ ᑮᓇᐅᔭᓕᕆᓂᕐᒧᑦ 
ᒥᔅᓵᓄᑦ. ᑖᓐᓇᖃᐃ ᖃᓄᐃᔅᓴᕋᔭᙱᓚᖅ ᑖᓐᓇ 
ᒥᓂᔅᑕᒃᑯᑦ ᓄᓇᕗᒻᒦᙶᖅᓯᓂᐊᕐᖓᑦ 
ᐅᖃᐅᔾᔪᕆᐊᒃᑲᓐᓂᕈᑦᑎᒍ motion-ᑯᑦ 
ᑲᑎᒪᕕᑦᑎᓃᙶᖅᑐᒥᒃ ᑕᒪᓐᓇ ᑲᔪᓯᒃᑲᓐᓂᖁᓪᓗᒍ 
ᐊᕐᕌᒍᓄᑦ ᑕᐅᕗᓕᒫᑯᓘᒐᓗᐊᖅ. ᑕᒪᓐᓇ ᓯᕗᓂᑦᑎᓐᓂ 
ᐃᓱᒫᓗᒋᒃᑲᓂᕐᓂᐊᖏᓐᓇᑦᑎᒍ. ᑕᐃᒫᒃ 
ᖃᓄᐃᔅᓴᕋᔭᕐᒪᖔᖅ ᐊᐱᕆᔪᒪᓕᕐᒥᔪᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᖁᔭᓐᓇᒦᓪᓚᕆᒐᔭᖅᑕᕗᑦ. 
 
ᐊᒻᒪᓗ ᐅᖃᕈᓐᓇᖅᑐᖓ ᐃᒪᓐᓇ, ᑖᓐᓇ Premier-
ᕗᓪᓗ ᐊᒡᓚᒃᓯᒪᔪᖅ Prime Minister Harper-ᒧᑦ 
ᐃᓱᒫᓗᒋᓕᕋᑦᑎᒍ last week ᑎᑎᕋᓚᐅᖅᓱᓂ. 
ᐃᓱᒫᓗᒋᓕᕋᑦᑎᒍ ᑭᐅᔭᐅᙱᑯᑦᑕ. ᓲᕐᓗ $85 
ᒥᓕᐊᓐᓂ ᒫᓐᓇ ᑐᒃᓯᕋᕋᑦᑕ medical travel 
ᑕᐃᑰᓇ ᐊᒻᒪ ᑕᐃᒃᑯᐊ ᐃᒡᓗᓕᒻᒥ 
ᐃᓕᓐᓂᐊᖃᑦᑕᖅᑲᐅᔪᑦ continuing care center 
ᐃᖅᑲᓇᐃᔭᖅᑎᒃᓴᐃᑦ ᑕᐃᑰᓇ 
ᐃᓕᓴᖅᑕᐅᖃᑕᐅᓚᐅᕆᓪᓗᑎᒃ ᐊᒻᒪ ᑕᐃᒃᑯᐊ 
mental health training-ᓚᐅᖅᑐᑦ ᐅᑭᐅᓂᒃ 
ᒪᕐᕈᑲᓵᓂ ᑕᒡᕙᓂ ᐃᖃᓗᓐᓂ 
ᐃᑲᔪᖅᑕᐅᓚᐅᕆᓪᓗᑎᒃ ᑕᒪᑐᒧᖓ. ᑖᓐᓇ 
ᐃᓱᓕᑳᓪᓚᑉᐸᑦ ᑮᓇᐅᔭᕗᑦ 
ᐊᔪᓕᐅᖅᑲᕚᓪᓕᓪᓚᕆᓚᖓᒐᑦᑕ ᐊᒥᓲᓪᓗᑎᒃ. 
 
ᔫᑳᓐᓗ ᐊᒻᒪᓗ NWT ᑲᑎᑦᑎᐊᖅᓱᑎᒃ ᑕᐃᒪ Prime 
Minister-ᒥᒃ ᐊᔭᐅᓪᓚᕆᒻᒪᑕ 
ᑐᓴᖅᑎᑕᐅᒐᓚᕈᒪᒐᓗᐊᖅᓱᑕ ᑐᓴᖅᑎᑕᐅᙱᑯᑦᑕ 
ᐅᑕᖅᑭᓂᐊᕐᓂᕈᑦᑕ Department of Finance  

budget-ᖓᓂᒃ ᕕᕗᐊᓕᒥ ᑭᓯᐊᓂ 
ᓇᓗᓇᐃᖅᑕᐅᑕᐃᓐᓇᕋᔭᕐᒪᑦ. 
 
ᒫᓐᓇᓕ ᑐᑭᓯᑎᑕᐅᔪᒪᑦᑎᐊᕋᓗᐊᖅᑐᒍᑦ. 
ᖁᔭᓐᓇᒦᖅᑕᕗᑦ ᐊᒻᒪᓗ ᐊᔭᐅᖅᑎᖃᕋᓱᐊᖅᓱᑕ 
consultants-ᓂᒃ ᑕᐃᒪᐃᓕᐅᖅᑐᒍᑦ ᐊᒻᒪ 
ᓇᒧᑐᐃᓐᓇᖅ MP-ᖑᔪᑦ ᑎᑎᕋᕐᕕᐅᒍᓐᓇᖅᑲᑕ 
ᐱᓗᐊᖅᑐᒥᒃ ᐅᕙᖓ motion-ᖃᕈᑦᑕ 
ᐱᕚᓪᓕᓪᓚᕆᓚᖓᔪᖅ ᖃᐅᔨᒪᔭᕋ. ᓄᓇᕗᑦᒥᐅᑦ 
ᐃᓱᒫᓘᒻᒪᑕ ᒫᓐᓇ ᑖᓐᓇ ᑮᓇᐅᔭᖅ ᖃᐃᑕᐅᙱᑉᐸᑦ 
3 territories-ᓂᒃ $215 ᒥᓕᐊᓐ 
ᑲᑕᑉᐹᓪᓕᕐᓗᐊᓚᖓᔪᖅ health services 
ᓄᓇᕗᑦᒥ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 124 - 3(2): ᓴᓕᒎᑎᒃ ᓄᑖᖅ 

ᖃᓄᐃᓕᖓᓂᖓ ᐊᐅᓱᐃᑦᑐᒥ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᓕᓕᕆᔨᒃᑯᓐᓄᑦ. 
 
ᐊᕐᕌᒍ ᐱᒋᐊᖅᑎᓪᓗᒍ ᒪᓕᒐᓕᐅᖅᑏᑦ 
ᐊᖏᓚᐅᖅᓯᒪᒻᒪᑕ 2009-10 ᐊᑭᑐᔪᖅᑐᕈᑎᓄᑦ 
ᑕᕝᕙᓂ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᓯᖅᑏᑦ. 
ᓱᖅᑯᐃᓱᒃᑲᒪᓗ ᑕᐃᒃᑯᐊ ᒥᑭᔫᑕᐅᓂᖅᓴᓄᑦ 
ᐱᖃᓯᐅᑎᓯᒪᓚᐅᖅᑐᑦ $280,000 
ᓂᐅᕕᕈᑎᔅᓴᐅᓂᐊᖅᑐᓂᒃ ᓴᓕᒎᑎᐅᔪᒥᒃ 
ᐊᐅᓱᐃᑦᑐᒧᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᓱᒻᒪᑦ ᑖᒃᑯᐊ 
ᐊᐅᓱᐃᑦᑐᕐᒥᐅᑦ ᑖᔅᓱᒥᖓ ᐱᓯᒪᙱᓚᑦ ᑮᓇᐅᔭᑦ 
ᑕᐃᒃᑯᐊ ᐊᖏᖅᑕᐅᓚᐅᕋᓗᐊᖅᑎᓪᓗᒋᑦ ᐊᕐᕌᒍᒥ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑎ, 
honourable ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. 
ᐃᓱᒪᓕᐅᓕᓚᐅᕐᖓᑕ ᑖᒃᑯᐊ ᐃᓛ ᐱᓕᕆᕕᒋᔭᕗᑦ  

ᐋᖅᑮᓚᐅᕐᓂᕋᑦᑕ ᐃᓗᐃᒃᑲᐅᔪᒥᒃ ᑮᓇᐅᔭᓂᒃ 
ᓄᓇᓕᓐᓄᑦ ᑕᒪᒃᑯᐊ ᓄᓇᓕᐅᔪᑦ 
ᓂᐅᕕᕈᓐᓇᖃᑦᑕᓂᐊᕐᖓᑕ ᐃᓱᒪᖅᓱᕐᓗᑎᒃ 
ᖃᓄᐃᑦᑑᓂᖏᑦ ᑕᕝᕙᙵᑦ ᐃᓗᐃᒃᑲᐅᔪᓂᒃ  
ᑮᓇᐅᔭᓂᒃ. ᑕᕝᕙᙶᓚᐅᖅᑯᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐅᐃᒍᕆᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐅᖃᐅᓯᖃᖅᐸᓪᓚᐃᔪᖅ ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ 
2009-2010 $1.5 ᒥᓕᐊᙳᓚᐅᖅᓯᒪᒻᒪᑕ 
ᐃᖏᕐᕋᓲᖑᔪᓄᑦ. 
 
ᐊᐱᖅᑯᑎᒋᔪᒪᔭᕋᓕ ᑖᒃᑯᐊ ᐊᐅᓱᐃᑦᑐᕐᒥᐅᑦ 
ᑖᔅᓱᒥᖓ ᐱᓯᒪᒋᐊᖃᕋᓗᐊᕐᖓᑕ ᓄᓇᓯᐅᑎᓄᑦ 
ᐃᓗᐃᒃᑲᓄᑦ ᑮᓇᐅᔭᖃᖅᑎᓂᕐᒧᑦ, ᑕᐃᒃᑯᐊᓕ 
ᖃᓄᐃᓕᓚᐅᖅᑲᑦ $280,000 
ᐊᖏᖅᑕᐅᓚᐅᖅᓯᒪᔪᑦ ᓴᓕᒎᕐᒧᑦ ᐊᑐᖅᑐᔅᓴᐅᓪᓗᓂ 
2009-2010 ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦᓱ: 
ᑐᑭᓯᐅᒪᔭᒃᑯᓪᓕ ᐃᓚᓕᐅᔾᔭᐅᓛᖅᑐᖅ $1.5 ᒥᓕᐊᓐ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐅᐃᒍᕆᐊᕈᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᓇᓗᓕᕈᔪᑉᐸᓪᓚᐃᒐᒪ ᐊᐃᑉᐸᖓ 
ᐊᐅᓚᔾᔪᑎᐃᓐᓇᕐᓄᑦ ᐃᓚᖏᓪᓗ ᑖᒃᑯᐊ 
ᐊᑭᑐᔫᑎᓄᑦ ᖃᓄᑭᐊᖅ ᑲᑎᓐᖓᔪᓐᓇᖅᑑᒐᓗᐊᑦ 
ᒪᓕᒐᓕᐅᖅᑎᐅᓪᓗᖓ ᐃᑲᔪᖅᑐᐃᖃᑦᑕᖁᔭᐅᒐ 
ᑮᓇᐅᔭᖅᑐᕈᑎᔅᓴᐅᔪᓄᑦ ᐊᑭᑐᔪᓄᑦ. 
 
ᑐᑭᓯᐅᒪᓪᓗᒍᓗ ᐅᖃᐅᔾᔭᐅᖃᑦᑕᓕᕐᒥᒐᒪᓕ ᑕᐃᒃᑯᐊ 
ᐊᖏᓚᐅᖅᑕᒃᑲᓕ ᒪᓕᒐᓕᐅᖅᑎᐅᓪᓗᖓ 
ᐊᑐᑦᑕᐅᔾᔮᒍᓐᓃᒥᒻᒪᑕ  

ᐊᑑᑎᔅᓴᕆᒋᐊᓐᖓᓚᐅᖅᑕᕋᓗᐊᖏᓐᓄᑦ. ᖃᓄᖓ 
ᒥᓂᔅᑕᐅᔪᖅ ᑭᐅᔪᓐᓇᖅᐸ ᐱᔾᔪᑎᒋᑦᑎᐊᖅᓗᒍ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑉᐱᕈᓱᑦᑐᖓ ᑖᒃᑯᐊ 
ᐊᐅᓱᐃᑦᑐᕐᒥᐅᑦ ᓴᓕᒎᑎᑖᕈᒪᓚᐅᕐᒪᑕ ᐊᒻᒪᓗ 
ᑮᓇᐅᔭᖃᖅᑎᓐᓂᐊᕋᑦᑎᒍᑦ ᑕᐃᒃᑰᓇ 
ᓱᓕᒎᑎᑖᕈᓐᓇᓛᖅᑐᑦ ᓱᓕ. ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᖅ ᐱᖓᔪᐊᓂᓪᓗ ᐊᐱᖅᑯᖅ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑕᐃᒪᓕ ᒥᓂᔅᑕᐅᔪᖅ ᓇᓗᓇᐃᖅᓯᕙ ᐃᓕᐅᒃᑲᐅᔪᑦ 
ᑖᒃᑯᐊ ᑮᓇᐅᔭᑦ ᐅᖓᑖᓃᓛᖅᑐᑦ $280,000, 
ᐅᖃᖃᑎᒋᓪᓗᒋᑦ ᓄᓇᓖᑦ. ᐅᖃᐅᔾᔭᐅᓯᒪᒻᒪᑕᒎᖅ 
$62,000-ᑐᐃᓐᓇᕐᓂᑦ $280,000-ᖑᖏᑦᑐᓂᑦ 
ᑕᐃᒪᓐᓇᑐᐃᓐᓇᐅᓂᐊᖅᑲᑕ ᑕᐃᒪᑦᑐᒥᑦ 
ᓂᐅᕕᕈᓐᓇᔮᖏᑦᑐᑦ ᓴᓕᒎᒻᒥᑦ, ᐱᔪᒪᔭᕋᓗᐊᖏᓐᓂᑦ 
ᑕᕝᕙᓂ ᓄᓇᓕᓐᓂᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᑦ 
ᐃᓕᐅᒃᑲᐅᔪᑦ ᑮᓇᐅᔭᑦ ᐊᑐᖅᑕᐅᖃᑦᑕᓂᐊᖅᑐᑦ 
ᓄᓇᓕᓐᓂᑦ ᓄᓇᓯᐅᑎᓄᑦ ᐃᓛᒃ ᐅᖁᒪᐃᑦᑐᓄᑦ. 
ᐱᔪᓐᓇᑎᑦᑎᓂᐊᖅᑐᑦ ᖃᓄᖅ 
ᐊᑭᓖᕙᓪᓕᐊᒍᓐᓇᓂᐊᕐᒪᖔᑕ. ᑕᐃᒪᓕ 
ᐊᑭᓖᒍᓐᓇᕋᔭᖅᑯᑦ ᑕᒪᒃᑯᓄᖓ ᓴᓕᒎᑎᐅᔪᓄᑦ 
ᐃᓛᒃ ᐃᓱᒪᖅᓱᕐᓗᑎᑦ ᖃᓄᐃᑦᑐᓂᑦ 
ᐱᔪᒪᔭᖃᕐᒪᖔᑕ ᑕᐃᒃᑯᓂᖓ ᑮᓇᐅᔭᓂᑦ 
ᐊᑐᕐᓗᑎᑦ. ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᕐᕚᕐᓗᒃ. 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᑦ 
ᑐᒃᓯᕋᕐᕕᐅᓂᖓᑦ ᑐᓚᑦᑕᕐᕕᒃᓴᓄᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
Arena-ᓕᕆᖏᖢᑕ ᑲᒪᓇᖅᑰᔨᔪᖅ. ᐅᖃᖅᑏ, 
ᖁᔭᓐᓇᒦᒃ. 
 
ᒥᓂᔅᑕ ᐊᐱᕆᔪᒪᔪᖓ ᐃᖏᕋᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐅᖃᓪᓚᓚᐅᖅᓯᒪᒻᒪᑦ ᑕᐃᒪ 
ᑲᑎᒪᔨᕋᓛᖑᑎᓪᓗᑕ ᑖᒃᑯᐊ 
ᕿᒥᕐᕈᓇᒃᑲᓂᕐᓂᐊᕈᒪᓕᖅᓂᕋᑐᓂᒋᑦ 
ᑐᓚᑦᑕᕐᕕᑖᕋᓱᓐᓂᖅ Federal Government-
ᑯᓐᓂᑦ ᖃᓄᖅ ᑲᒪᒋᔭᐅᔪᓐᓇᕋᔭᕐᒪᖔᑕ, 
ᐃᖃᒃᑲᓐᓂᕈᓐᓇᓕᖅᐹ Federal Government-ᑯᑦ 
ᐅᓪᓗᒥᒧᑦ ᖃᓄᖅ ᑭᐅᓯᒪᓕᕐᒪᖔᑕ ᑕᒪᑐᒥᖓ? 
ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᓂᕐᒧᓪᓗ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑖᓐᓇ ᐅᖃᐅᑎᔪᓐᓇᖅᑕᕋ 
ᑐᓄᓂᕐᒥᐅᖅ ᑐᓴᖅᑎᒍᓐᓇᖅᑕᕋ ᒫᓐᓇᐅᔪᖅ. 
 
ᐱᓕᕆᓇᓱᐊᕋᑦᑕ ᖃᓄᖅ ᑕᒪᒃᑯᐊ 
ᐃᓕᒃᑲᓐᓂᕈᓐᓇᕐᒪᖔᖅᑎᒍᑦ ᒥᑦᑎᒪᑕᓕᒻᒧᑦ 
ᓄᓇᓕᓐᓄᓪᓗ ᒥᕿᓂᖅᓴᐅᔪᓄᑦ 
ᐅᖃᐅᓯᐅᒋᐊᓐᖓᖅᓯᒪᔪᓄᑦ ᒥᑦᑎᑕᒪᓕᒻᒧᓪᓕᑦ 
ᐱᓕᕆᐊᖃᖅᑐᒍᑦ ᐊᒥᓱᑲᓪᓚᐅᔪᓂᑦ. ᒫᓐᓇᐅᔪᖅ 
ᐱᔪᓐᓇᖅᓯᓛᖅᑐᖓ ᐊᒥᓱᑲᓪᓚᐅᔪᓂᖅᑲᐃ 
ᓈᓴᐅᑎᓂᑦ ᐅᓪᓗᒥᖃᐃ. ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᐅᓯᓕᕆᓂᕐᒧᑦ ᒪᓕᒐᕐᒧᑦ 
ᑲᑎᒪᖃᑎᖃᕐᓂᕐᒥᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 
ᐅᖅᖃᑏ, ᐊᐱᖅᑯᑎᒋᔪᒪᔭᒃᑲ ᐃᓕᖅᑯᓯᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᓯᑎᐱᕆ 25, 2009 ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᓴᖅᑮᓚᐅᕐᒪᑕ ᑲᑎᒻᒪᖃᑎᖃᑦᑕᕐᓂᖏᓐᓂᑦ 
ᐊᑐᖅᓕᖅᑎᑕᐅᓂᖏᓐᓄᑦ ᓄᓇᕗᒻᒥ ᓄᑖᖑᔪᓂᑦ 
ᐅᖃᐅᓯᕐᒧᑦ ᒪᓕᒐᕐᒧᑦ ᑲᑎᒪᖃᑦᑕᕐᓂᐅᓚᐅᖅᑐᑦ - 
ᒐᔭᖅᑐᑦ ᐅᓪᓗᖏᑦ ᓇᒥᓗ ᐱᖓᓲᔪᓂᑦ 
ᐊᕕᑦᑐᖅᓯᒪᔪᓂᑦ ᐊᒻᒪᒪ ᑖᒃᑯᐊ ᐱᒋᐊᕐᓂᓚᐅᖅᑐᖅ 
ᓯᑎᐱᕆᒥᑦ ᓄᕕᐱᕆ 2009-ᒧᑦ ᑐᓴᖅᑎᑎᔾᔪᑕᐅᔪᑦ 
ᐅᖃᓚᐅᕐᒪᑦ ᑖᒃᑯᐊ ᑲᑎᒪᔾᔪᑎᒥᓂᐅᔪᑦ 
ᖃᐅᔨᔭᐅᓪᓗᐊᑕᖅᑐᑦ ᓴᖅᑭᑕᐅᓛᕐᖓᑕ 
ᒥᓂᔅᑕᐅᔪᒥᑦ ᐅᖃᐅᓯᓕᕆᓂᒧᑦ ᒪᓕᒐᓕᐅᕐᕕᒻᒥ. 
 
ᐅᖃᖅᑏ, ᑕᐃᒪᓕ ᒥᓂᔅᑕᐅᔪᖅ 
ᑐᓴᖅᑎᑦᑎᖁᔭᕋᓗᐊᕋ ᑖᒃᑯᐊ ᖃᓄᐃᓕᓯᒪᓕᕐᒪᖔᑕ 
ᑖᒃᑯᐊ ᑲᑎᒪᓂᐅᓚᐅᖅᑐᑦ. ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐅᖃᐅᓯᓕᕆᓂᕐᒧᑦ, ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑕᐃᓐᓇ 
ᐊᐱᕆᓵᖅᑐᖅ. ᑖᒃᑯᐊ ᐅᖃᐅᓯᕐᒧᓂᓛᒃ 
ᑲᑎᒪᑎᑦᑎᑲᑕᓚᐅᕋᑦᑕ ᐊᒻᒪᓗ ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᑕᕝᕗᖓ ᒪᓕᒐᓕᐅᕐᕕᐅᑉ 
ᐃᓗᐊᓂᐅ ᓴᖅᑭᑐᓐᓇᕐᓂᐊᓕᖅᖢᒋᑦ ᑖᒃᑯᓂᖓ 
ᒥᓂᔅᑕᐅᔪᓂᑦ ᓲᖃᐃᒻᒪ ᐊᖏᖅᑕᐅᔭᕆᐊᖃᓲᖑᒻᒪᑕ 
ᐊᖏᖅᑕᐅᓵᖅᑲᐅᒻᒪᑦ. ᑖᒃᑯᐊ ᑭᓐᖒᒪᔭᖏᑦ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᒃᓯᕚᕐᓂᑎᓐᓂ ᑖᒃᑯᐊ 
ᓴᖅᑭᓂᐊᖅᑕᒃᑲ ᖃᓄᖅ ᑖᒃᑯᐊ 
ᑲᑎᒪᑎᑦᑎᑲᑕᑦᑎᓪᓗᒋᑦ ᐅᖃᐅᓯᕆᓂᕐᒧᑦ 
ᖃᓄᐃᓕᖓᓚᐅᕆᐊᔅᓴᖓᓐᓂ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᓂᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᒥᓂᔅᑕ ᐅᖃᖅᐹ ᑖᓐᓇ ᑲᑎᒪᔨᓂᕆᔭᕗᑦ  

ᐃᓱᓕᓚᐅᖅᑎᓐᓇᒍ ᓴᖅᑭᖅᑕᐅᓛᖅᑑᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᓱᓕ 
ᐃᒃᓯᕚᓂᑦᑎᓐᓂ ᐊᖏᕆᓚᐅᓐᖏᓂᑦᑎᓐᓂ ᑖᒃᑯᐊ 
ᓴᖅᑭᑐᓐᓇᕐᓂᐊᓕᖅᑕᒃᑲ ᐅᓂᒃᑳᖅᓯᒪᔪᑦ 
ᑲᑎᒪᐅᑎᕕᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐊᐃᑉᐸᖓᓂ ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᒐᒪ ᑖᒃᑯᐊ ᒪᓕᒐᐅᔪᑦ ᐱᖁᔭᕐᒧᑦ 
ᐱᔭᕇᖅᓯᒪᒻᒪᑦ ᑲᑎᒪᖃᑎᖃᖃᑦᑕᑎᓪᓗᒋᑦ 
ᐸᕐᓇᒍᑕᐅᔪᒥᑦ ᓴᖅᑮᓛᕐᒪᑕ ᐊᑐᓕᖅᑎᑕᐅᓂᖓᓄᑦ. 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᖓ ᑕᐃᒃᑯᐊ 
ᒪᓕᒐᖏᑦ ᐃᓗᐊᓃᑦᑐᑦ ᐱᔭᕇᓛᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᒪᓕᒐᓐᖑᓚᐅᖅᑎᓪᓗᒋᑦ 
ᐃᓄᐃᑦ ᐅᖃᐅᓯᖏᑦ ᑖᒃᑯᐊ ᓴᐳᒻᒥᔭᐅᔾᔪᑎᔅᓴᖏᑦ 
ᐊᒻᒪᓗ ᐃᓕᓴᕆᔭᐅᓯᒪᓂᖏᑦ ᑖᒃᑯᐊ. ᑖᓐᓇ 
ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ, Minister of 
Languages-ᖑᓂᕋᖅᑕᐅᔪᖅ, ᑖᒃᑯᓇᓂ 
ᓇᓗᓇᐃᖅᓯᓯᒻᒪᑦ ᒫᑦᓯ 2010-ᖑᓚᐅᖅᑳᑎᓐᓇᒍᑦ 
ᑖᒃᑯᐊ ᐊᑎᓕᖅᑎᑕᐅᓇᓱᓐᓂᐊᖅᑎᓪᓗᒋᑦ. ᑖᒃᑯᐊ 
ᒪᓕᒐᓐᖑᓵᖅᑐᑦ ᖃᓄᐃᓕᖓᔪᒥᑦ 
ᐊᐅᓚᓂᖃᕋᔭᕆᐊᒃᓴᖓᓂᑦ ᐅᓂᒃᑳᒥᑦ 
ᓴᖅᑮᑐᔪᔅᓴᐅᑕᐅᒐᒪ. ᑕᐃᒪ ᑕᕝᕙᓂᐅᓕᖅᐸᑦ 
ᑲᑎᒪᕕᔾᔪᐊᕐᓂᖅᑕᖃᒃᑲᓂᕐᓂᕐᐊᒥᒻᒪᑦ 
ᓄᓇᕗᒻᒥᐅᓕᒫᓄᑦ ᐅᖃᐅᓯᓕᕆᓂᕐᒧᑦ. 
 
ᑖᓐᓇ ᐸᕐᓇᐸᓪᓕᐊᔾᔪᑎᒋᒐᑦᑎᒍ, ᑭᓯᐊᓂ ᒪᓕᒐᖅ 
ᐊᑐᖅᖢᒋᑦ ᒫᑦᓯ 2010 ᑕᕝᕙᓂ 
ᓴᖅᑮᔭᕆᐊᖃᕐᓂᐊᕋᒪ ᑖᒃᑯᐊ ᒪᓕᒐᖅ ᐊᑐᓕᖅᐸᑦ 
ᖃᓄᐃᑦᑐᒥᑦ ᑕᐅᑐᖅᑰᓂᐊᕐᒪᖔᑕ ᑕᒫᓂ ᓄᓇᕗᒻᒥ, 
ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐱᖓᔪᐊᓐᓂᓗ ᐅᐃᒍᒋᐊᕈᑦ, ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑐᓴᖅᑎᑎᒻᒪᑦ. ᖃᐅᔨᒪᔪᖓ 
ᒥᓂᔅᑕᐅᔪᖅ ᐃᒃᐱᐊᖅᔪᒻᒦᓚᐅᖅᓯᒪᒻᒥᒻᒪᑦ 
ᓯᕗᓕᖅᑎᓗ ᐊᐱᖅᓱᕆᐊᖅᑐᖅᑐᑎᑦ ᐊᒻᒪᓗ 
ᖁᔭᒋᓪᓗᒍ ᒥᓂᔅᑕᐅᔪᖅ ᐃᓚᒋᔭᐅᑎᑦᑎᔪᓐᓇᓚᐅᕐᒪᑦ 
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᒐᕙᒪᒃᑯᓂᓪᓗ.  
 
ᖃᐅᔨᒪᔪᖓ ᑲᑎᒪᔪᒫᕐᓂᐊᒥᒻᒪᑕ ᕕᕗᐊᕆᒥ, 
ᐃᓱᒫᓗᕈᔪᒃᑯᒪ ᕕᕗᐊᕆᒥ ᒫᑦᓯᒥᓗ 
ᐃᓱᓕᕝᕕᖃᖅᑎᓪᓗᒍ 
ᐱᕕᑭᓗᐊᕐᓂᐊᖏᑦᑑᒐᓗᐊᖅᑲᐅᓇᐃᑦ ᑕᐃᒃᑯᐊ 
ᑲᑎᒪᖃᑎᖃᖃᑦᑕᑎᓪᓗᒋᑦ ᑕᕝᕗᖓ ᒫᑦᓯ 31-ᒧᑦ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒫᓐᓇ ᐸᕐᓇᐸᓪᓕᐊᖏᓐᓇᖅᑐᒍᑦ 
ᑖᒃᑯᐊ ᐅᓗᐃᑦ ᑖᒃᑯᐊᖑᒐᓗᐊᖅᑎᓪᓗᖏᑦ ᑭᓯᐊᓂ 
ᒫᓐᓇ ᐱᕙᓪᓕᐊᖏᓐᓇᖅᑐᒍᑦ ᐊᒻᒪᓗ ᑖᒃᑯᐊ 
ᓴᖅᑭᑯᒃᑭᑦ ᐅᓂᒃᑳᖅᓯᒪᔪᑦ ᖃᓄᐃᓕᖓᓕᒪᖔᑕ 
ᑖᔅᓱᒪ ᒪᓕᒐᐅᑉ ᐅᖃᐅᓯᖏᑦ ᒪᓕᒐᖏᑦᑕ 
ᐱᓕᕆᐊᖑᓂᖏᑦ ᖃᓄᐃᓕᖓᓕᕐᒪᖔᑕ ᑖᓐᓇ 
ᓴᖅᑭᓂᐊᖅᑐᒍ ᑕᐃᑲᓂ ᐅᓂᒃᑳᑎᐊᖅᓯᒪᐸᓗᒃᑐᖅ 
ᑭᓱᑦ ᓱᓕ ᐱᓕᕆᐊᖑᔭᕆᐊᖃᕐᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᐊᓪ.  
 
ᐊᐱᖅᑯᑦ 127 - 3(2): ᑮᓇᐅᔭᐃᑦ ᑭᓐᖓᕐᓂ 

ᓴᓇᕕᒻᒧᑦ (ᓯᐊᓪ) 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᐃᓕᖅᑯᓯᓕᕆᔨᒃᑯᓐᓄᑦ.  
 
ᐅᖃᐅᓯᒥᓂᒃ ᑭᓐᖓᕐᓂ ᑕᐃᓐᓇ ᑎᑎᕋᐅᔭᕐᕕᐅᔪᖅ 
ᑭᓐᖓᕐᓂ ᓇᓪᓕᐅᓂᖅᓯᐅᕐᖓᑦ ᐊᕐᕌᒍᓂᑦ ᑕᓪᓕᒪᓂ. 
ᑕᐃᓐᓇᓕ 50-ᓂᑦ ᐅᑭᐅᖃᓕᕐᒥᒻᒪᑦ ᐃᓪᓘᔪᖅ 
ᓇᔪᖅᑕᖓ, ᐅᖃᐅᔾᔭᐅᓚᐅᖅᓯᒪᒐᒪ 
ᐱᑐᖃᐅᓕᕐᓂᖓᓂᑦ ᐊᒻᒪᓗ ᒪᓕᓐᖏᓐᓂᖓᓂ 
ᒪᓕᒐᑦᑕᐅᒋᐊᓕᓐᓂᑦ.  
 
ᑐᑭᓯᐅᒪᒐᒪ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᑎᔪᒫᕐᓂᐊᕐᒪᑕ ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᖏᓐᓄᑦ ᓴᓇᓂᐊᕐᓗᑎᑦ 
ᐃᖃᓗᓐᓂ ᑕᕝᕙᓂ. ᖁᕕᐊᓱᒃᑐᖓ ᑕᐃᒪᐃᑦᑐᒥᑦ 
ᑕᑯᒋᐊᔅᓴᖅ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒃᑐᐊᔪᓂᑦ.  
 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ 
ᑕᑯᓐᓇᒐᒃᓴᓕᕆᔨᒃᑯᖏᓐᓄᑦ ᓴᓇᓂᐊᕐᓗᑎᒃ 
ᐃᖃᓗᓐᓂ ᑕᕝᕙᓂ. ᖁᕕᐊᓱᑦᑐᖓ ᑕᐃᒪᐃᑦᑐᒥᑦ 
ᑕᑯᒋᐊᔅᓴᖅ ᐃᓄᐃᑦ ᐃᓕᖅᑯᓯᖏᓐᓄᑦ ᐃᓛᒃ 
ᐊᑦᑐᐊᔪᓂᒃ. ᑖᒃᑯᐊᓕ ᓄᓇᕗᑦ ᒐᕙᒪᒃᑯᖏᑦ 
ᐃᓱᒪᒋᓪᓗᒋᑦ ᑮᓇᐅᔭᖃᖅᑎᑦᑎᓂᐊᕐᒪᑕ 
ᑖᒃᑯᐊᑦᑕᐅᖅᑲᐃ ᐃᓕᖅᓯᓕᕆᔨᒃᑯ 
ᓴᓂᕐᕙᐃᔪᓐᓇᕐᓂᐊᕆᕗᑦ ᑎᑎᖅᑐᒐᕐᕕᐅᔪᒥᑦ 
ᑕᐃᑲᓂ ᑭᓐᖓᕐᓂᑦ ᑎᑎᖅᑐᒐᖃᕐᕕᒻᒥ ᑭᓐᖓᕐᓂᑦ. 
ᖁᔭᓐᙵᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᖁᔭᓐᓇᒦᒃ ᐅᖃᖅᑎᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᑭᓐᖓᕐᓂᑦ ᒪᓕᒐᓕᐅᖅᑎᒋᔭᐅᔪᖅ. ᑖᒃᑯᓇᓂ 
ᑮᓇᐅᔭᓂᒃ ᐃᓛᒃ ᐊᔾᔨᒌᓐᖏᕈᓘᔭᖅᑐᓂᒃ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐃᑲᔫᑎᒋᕙᑦᑕᒥᓐᓂᒃ 
ᑐᒃᓯᕋᐅᑎᑦᑎᒍᑦ ᐃᓛᒃ ᐱᑕᖃᐅᕐᒪᑕᐃᓛᒃ 
ᐊᔾᔨᒌᓐᖏᕈᓘᔭᖅᑐᓂᒃ. 

ᑖᒃᑯᐊ ᑐᒃᓯᕋᐅᒻᒥᑦ ᑖᒃᑯᓂᖓ ᑭᓐᖓᓂᑦ ᓲᕐᓗ 
ᑕᑯᓇᔭᕈᑦᑕ ᑖᓐᓇ 
ᐃᓱᒪᖅᓴᖅᓯᐅᕈᑕᐅᔪᓐᓇᕋᔭᕆᓪᓗᓂᑦᑕᐅ 
ᑕᐃᒪᐃᓐᓇᐃᑦᑐᓂᒃ ᑮᓇᐅᔭᓄᑦ ᒪᓂᒪᔪᖅᑕᓕᒃ 
ᑭᓯᐊᓂ ᑐᒃᓯᕋᐅᑎᒃᑰᕆᐊᖃᕐᓂᖏᓐᓄᑦ ᑖᓐᓇ 
ᐅᖃᖃᑎᒋᔪᒪᑦᑎᐊᕋᔭᖅᑕᕋ ᖃᓄᒃᑲᓐᓂ ᑕᒪᓐᓇ 
ᑲᒪᒋᔪᓐᓇᕋᔭᕐᒪᖔᑦᑎᒍᑦ ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ 
ᐅᐃᒍᕆᐊᕈᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ 
ᖁᕕᐊᒋᔭᕋ ᒥᓂᔅᑕᐅᑉ ᑭᐅᔾᔪᑎᒋᔭᖓ ᐊᐱᖅᑯᑎᓄᑦ 
ᑭᓯᐊᓂᓕ ᑭᓐᖓᕐᓂᑦ ᑎᑎᖅᑐᒐᕐᕕᐅᔪᖅ ᐊᔅᓱᐊᓗᒃ 
ᐊᑐᖅᑕᐅᖃᑦᑕᕐᒪᑦ ᑭᓐᖓᕐᓂᑦ ᑎᑎᖅᑐᒐᖅᑎᓄᑦ 
ᐃᓱᒪᒋᓪᓗᒋᑦ ᐃᔅᓱᕈᖅᓯᒪᓂᖏᑦ ᑖᒃᑯᐊ 
ᓴᓇᓐᖑᐊᖅᑎᐅᔪᖅ ᐃᓪᓗᖃᕆᐊᓖᑦ ᓄᑖᒥᑦ. 
 
ᐊᒻᒪᓗ ᐃᑲᔪᖅᑐᐃᒻᒪᑕ ᑎᑎᖅᑐᒐᖃᕐᕕᐅᒐᔭᖅᑐᒥᑦ 
ᓴᖅᑭᔮᖅᑎᑦᑎᒻᒪᑦ ᐱᐅᖅᓱᐊᖅᑎᓪᓗᒋᑦ ᐃᓄᐃᑦ 
ᐃᓕᖅᑯᓯᖓᓐᓂ ᒥᓂᔅᑕᐅᔪᖅ ᐊᐱᕆᔪᒪᔭᕋ 
ᐊᖏᕈᓐᓇᖅᐴᖅᑲᐃ ᐊᖏᔪᖅᑲᐅᑎᓂᒃ 
ᑕᐃᒃᑯᓇᓐᖓᑦ ᑎᑎᖅᑐᒐᖅᑎᐅᔪᓂᒃ ᑕᒪᔅᓱᒪᓐᖓᑦ 
ᐅᖃᐅᓯᖃᕐᓂᐊᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐄ ᑎᑎᖅᑲᑎᒍᑦ ᑐᒃᓯᕋᖅᑐᖃᑐᐊᖅᐸᑦ 
ᑲᑎᖃᑎᖃᕈᒪᓇᔭᖅᑐᒥᑦ ᐃᓛᒃ 
ᑲᑎᖃᑎᖃᕈᓐᓇᑦᑎᐊᖅᑐᒍᑦ ᑕᒪᒃᑯᐊ 
ᑕᑯᔭᒐᖃᕐᕖᓪᓗ ᐊᓯᖏᒡᓗ 
ᑮᓇᐅᔭᖃᕆᐊᖃᕐᒪᑕᐃᓛᒃ ᑕᒪᓐᓇ  

ᑲᑎᒪᔪᒪᓐᓂᖅᐸᑕ ᒪᑐᐃᖓᑐᐃᓐᓇᑦᑎᐊᖅᐳᒍᑦ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 128 - 3(2): ᐋᓐᓂᖅᑎᕆᓂᖅ 

ᐊᕐᓇᓂᑦ ᓄᖅᑲᖅᑎᑕᐅᓂᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐱᓇᓱᐊᕈᓯᐅᓚᐅᖅᑐᒥᑦ ᓅᕖᑉᐱᕆ 25 ᓯᓚᖅᔪᐊᒥ 
ᐅᓪᓗᕆᔭᐅᓚᐅᕐᒪᑦ ᐊᕐᓇᐃᑦ ᐋᕐᓂᖅᑕᐅᕙᓐᓂᖏᑦ 
ᓄᖅᑲᖅᑎᑕᐅᖁᓪᓗᒋ. 
 
ᐃᖅᑲᐅᒪᒐᒪ ᑲᔪᓯᑎᑦᑎᓚᐅᖅᓯᒪᒐᑦᑕ ᒪᓕᒐᕐᓂᑦ 
ᑭᖑᓪᓕᕐᒥ ᐋᓐᓂᖅᑎᕆᖃᑦᑕᓂᕐᒧᑦ 
ᑭᒃᑯᑐᐃᓐᓇᑦᑎᐊᕐᓂᑦ ᑕᐃᒪᓕ ᒥᓂᔅᑕᐅᔪᖅ 
ᒪᓕᒐᓕᕆᔨᒃᑯᓐᓄᑦ ᖃᓄᖅ ᑖᓐᓇ ᒪᓕᒐᐅᔪᖅ 
ᐅᓪᓗᒥᐅᔪᖅ ᐊᑐᓕᖅᑎᑕᐅᕙᓪᓕᐊᒻᒪᖔᖅ ᖃᓄᕐᓗ 
ᐱᐅᓯᒃᑲᓐᓂᕈᓐᓇᕐᒪᖔᖅ ᐋᓐᓂᖅᑎᕆᓂᖅ ᑕᒪᓐᓇ 
ᓄᖑᔾᔫᒥᖁᓪᓗᒍ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᑲᓕᖅ, 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᒥᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᒥᔅᑕ ᐅᑲᓕᕐᓗ ᖁᔭᓐᓇᒦᖅᑐᒍ 
ᐊᐱᖅᑯᑎᑦᑎᐊᕚᓗᒻᒥᑦ ᐊᐱᕆᒻᒪᑦ ᒪᕐᕉᖏᓛᒃ.  
 
ᐊᑐᓕᖅᑎᓐᓇᓱᑦᑐᒍ ᐊᑯᓂᑲᓪᓚᕈᓘᓚᐅᖅᑑᒐᓗᐊᖅ 
ᐃᓚᒌᓄᑦ ᐃᑲᔪᕋᓱᓐᓂᕐᒧᑦ ᖃᐅᔨᒪᔪᖓ 23-ᖑᔪᑦ 
ᐃᖅᑲᓇᐃᔭᖅᑐᖃᓕᖅᑐᖅ ᓄᓇᓕᓐᓂᑦ ᒪᕐᕉᓐᓂᒃ 
ᐃᓐᓄᔅᓯᒪᓐᖏᑦᑑᒐᓗᐊᑦ. ᓇᓗᓇᐃᖅᓯᒪᑦᑎᐊᖅᑐᓂᒃ 
ᑭᓯᐊᓂ ᐱᓯᒪᓐᖏᓐᓇᒪ ᑭᓯᐊᓂ ᑕᐃᒃᑯᐊ 
ᐊᐅᓪᓚᖃᑦᑕᖅᑐᖓᓗ ᐃᒫᒃ ᐊᔅᓱᐊᓗᒃ 
ᑐᓴᕈᒥᓇᖅᐸᑦᑐᑦ.  
 
ᐅᓯᒃᑲᓐᓂᕈᓐᓇᕐᒥᔪᖅᑕᐅ 
ᐃᓕᓐᓂᐊᑎᑦᑎᑲᓐᓂᓂᕐᒧᓪᓘᓐᓃᑦ  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

725

ᐋᓐᓂᖅᑎᕆᔭᕆᐊᖃᓐᖏᓐᓂᕐᒧᑦ ᐃᓚᒋᔭᒥᒃ 
ᓂᑯᕕᓚᐅᖅᓯᒪᒐᑦᑕ ᐊᖏᖅᑐᐃᓐᓇᐅᓚᐅᖅᓯᒪᒐᑦᑕ 
ᐊᐃᑉᐸᖓᓂ ᒪᓕᒐᓕᐅᖅᑎᐅᓪᓗᑕ ᑕᒪᓐᓇ 
ᐋᓐᓂᖅᑎᕆᓂᖅᑕᖃᖃᑦᑕᖁᓐᓇᒍ ᐃᓚᒌᖑᔪᓂᒃ 
ᐃᑲᔪᖅᑐᐃᑲᓐᓂᕆᐊᖃᕐᒥᔭᕗᑦ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᒃᑲᓂᕐᓗᒋᑦ.  
 
ᑕᐃᒃᑯᐊ ᐱᓕᕆᑉᐸᑦᑐᑦ ᐊᒻᒪ ᑲᑐᔾᔨᖃᑎᒌᖏᓪᓗ 
ᐃᓕᓴᑎᑦᑎᕚᓪᓕᖃᑦᑕᖅᑐᑦ ᓄᓇᓕᓐᓂᓪᓗ 
ᑲᑎᒪᔨᐅᔪᑦ ᐊᑭᓕᖅᓱᖅᑕᐅᓐᖏᑦᑐᓪᓗ 
ᐃᓚᐅᖃᑦᑕᕐᖓᑕ ᓄᓇᓕᓐᓃᑦᑐᓂᒃ. ᑕᒪᓐᓇᓗ 
ᑲᔪᓯᑦᑕᕆᐊᖃᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᐊᕐᕌᒎᖅᑲᐃ ᒪᕐᕉᓕᕐᖓᑎᒃ ᑖᓐᓇ 
ᐊᖏᓚᐅᖅᓯᒪᒐᑦᑎᒍᓂᑦ ᑐᓴᖅᑎᑕᐅᒍᒪᔪᖓ 
ᑭᖑᓪᓕᒥᓪᓘᓃᑦ ᑲᑎᒪᓕᕈᑕ ᖃᓄᖅ 
ᐊᑐᓕᖅᑎᑕᐅᕙᓪᓕᐊᒻᒪᖔᖅ ᑕᐃᓐᓇ ᐱᖁᔭᐅᔪᖅ 
ᖃᓄᕐᓗ ᐊᑦᑐᐃᓂᖃᕐᒪᖔᖅ ᖃᓄᕐᓗ 
ᐱᕚᓕᑎᒃᑲᓐᓂᕈᓐᓇᕐᒪᖔᑦᑎᒍ ᑕᐃᒪ 
ᑕᑯᔪᒪᒐᔭᖅᑐᖓ ᐅᑭᐅᖃᐃ ᑲᑎᒪᓂᕆᒐᔭᖅᑕᑎᓐᓂ 
ᖃᓄᖅ ᖃᓄᑎᒋ ᐊᑦᑐᐃᓂᖅᓯᒪᒻᒪᖔᖅ.  
 
ᐄ, ᖃᐅᔨᒪᔪᖓ ᐋᖅᑭᒐᓱᓚᐅᖅᓯᒪᒐᑦᑎᒍ 
ᐃᑲᔪᖅᑐᑲᓐᓂᕐᓂᐊᕋᑦᑕ ᐃᓕᖅᑯᓯᑦᑎᒍᓪᓗ 
ᐊᑐᒃᑲᓂᕐᓗᑕ ᒪᒥᓴᕐᓂᕐᒧᑦ ᐃᓅᓯᑦᑎᓐᓂ 
ᑲᔪᓯᕙᓪᓕᐊᓂᕐᒧᑦ ᑕᐃᒫᒃ ᑕᑯᔪᒪᒐᓗᐊᖅᑐᖓ 
ᑕᕝᕙᙵᑦ ᒥᓂᔅᑕᐅᔪᒥ ᐅᑭᐅᖑᓕᖅᑲᑦ 
ᑲᑎᒪᕕᔾᔪᐊᕐᓂᖃᓕᕐᒥᒍᑦᑕ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᑲᓂᕐᓗᒍᓗ ᒪᓕᒐᓕᐅᖅᑎ 
ᐊᐱᕆᒻᒪᑦ. ᐄ, ᑖᓐᓇ ᒪᓕᒐᖅ 
ᐱᐅᔪᒻᒪᕆᐊᓘᓚᐅᖅᓯᒪᔪᖅ 
ᐅᖃᖃᑎᖃᖃᑦᑕᖅᑐᖓᓗ ᐃᓄᓐᓂᒃ ᑖᓐᓇ 
ᑲᔪᓯᑦᑎᐊᕐᓂᕋᖅᑕᐅᔪᖅ ᐊᖏᖅᓯᒪᑦᑎᐊᓂᐊᖅᑯᖓ  

ᑖᓐᓇ ᑐᓴᖅᑎᑦᑐᒫᕐᓂᐊᕐᓗᒍ ᖃᓄᖅ 
ᖃᐅᔨᓯᒪᓕᕐᒪᖔᑦᑕ ᒫᓐᓇᐅᔪᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 129 - 3(2): ᐊᑭᑐᔪᖅᑐᕈᑎᓄᑦ 

ᐸᕐᓇᐃᔭᖅᑕᐅᓂᖏᑕ ᐃᓕᖅᑯᓯᖓᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. 
 
ᑖᔅᓱᒧᖓ ᑐᕌᖓᔪᒥᒃ ᐊᐱᖅᑯᑎᒋᖅᑲᐅᔭᕐᓄᑦ 
ᒥᓂᔅᑕᐅᔪᒧᑦ ᓄᓇᓕᓐᓂᑦ ᒐᕙᒪᒃᑯᓄᓪᓗ 
ᐱᔨᑦᑎᖅᑎᓄᑦ. ᖃᐅᔨᒍᒪᑐᐃᓐᓇᖅᑐᖓ 
ᑕᐃᒪᐃᖃᑦᑕᕐᓂᐊᓕᖅᐹᑦ? ᒪᓕᒐᓕᐅᖅᑎᐅᓗᖓ 
ᐃᒫᒃ ᓂᕈᐊᕋᓗᐊᖅᑎᓪᓗᖓ ᐊᑭᑐᔪᖅᑐᕈᑎᓄᑦ 
$280,000-ᓂᒃ ᓴᓕᒎᑎᐅᒐᔭᖅᑐᒧᑦ ᐊᐅᓱᐃᑦᑐᒥ. 
ᑕᐃᓐᓇᓗ ᑎᑭᓯᒪᒐᓂ, ᐃᓱᒪᓚᐅᕋᑦᑕᓕ 
ᑲᖐᓱᓚᐅᕋᑦᑕᐃᓛ ᑎᑭᓐᓂᐊᖅᑐᒋᔭᐅᓪᓗᓂ 
ᑭᓯᐊᓂᓕ ᐅᖃᐅᔾᔭᐅᓕᕆᓪᓗᑕ ᑕᒪᒃᑯᓄᖓ 
ᓄᓇᓯᐅᑎᓄᑦ, ᐄ, ᖃᓄᐃᙱᑦᑎᐊᕐᒥᔫᒐᓗᐊᖅ. 
 
ᑭᓯᐊᓂᓕ, ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
ᐊᖏᖃᑎᒌᓚᐅᖅᓯᒪᒐᑦᑕ ᑕᐃᒃᑯᐊ ᑮᓇᐅᔭᑦ 
ᑲᔪᓯᓂᐊᕐᒪᑕ ᑖᔅᓱᒧᖓ ᑐᕌᖓᓪᓗᑎᒃ ᑭᓯᐊᓂ 
ᐅᓪᓗᒥᒧᑦ ᑕᑯᓯᒪᓇᑕ ᑮᓇᐅᔭᑦ ᑖᒃᑯᐊ 
ᐊᑐᕐᓂᐊᕐᒪᖔᑕ ᑖᔅᓱᒧᖓ, ᐊᖏᖃᑦᑕᕐᓂᐊᕈᑦᑕᓗ 
ᐊᑭᑐᔪᖅᑐᕈᑎᐅᔪᓄᑦ ᐃᓪᓗᓕᕆᔨᖅᔪᐊᑯᓐᓂᑦ 
ᐊᒻᒪᓗ ᓯᕐᓗᐊᖃᕐᓂᕐᒧᑦ. ᑕᒪᒃᑯᐊᖑᖃᑦᑕᓂᐊᕐᖓᑕ.  

ᑕᐃᒫᓪᓕ ᐊᐅᓚᔭᕆᐊᖃᖅᑑᑎᒋᙱᒃᑲᓗᐊᕋᒃᑯ 
ᑐᑭᓯᑦᑎᐊᖅᓯᒪᒍᒃᑯᓖᓛᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᒥᔅᑖ ᑮᑦ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᖃᐅᔨᒪᓗᐊᙱᑕᕋᓗᐊᒃᑲ ᑖᒃᑯᐊ 
ᐅᖃᐅᓯᕆᔭᖏᓐᓂᒃ ᑭᓯᐊᓂ ᐊᑭᑐᔪᖅᑐᕈᑎᓄᑦ 
ᐸᕐᓇᒍᑎᒥ ᐱᑕᖃᕐᖓᑦ. 
 
Hᐋᒻᓚᒃᑯᓐᓂ ᐱᒋᐊᖅᑐᓂ ᓄᓇᓕᓐᓂ 
ᐊᖏᔪᖅᑲᐅᑕᐅᔪᓂᒃ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ ᑕᑉᐸᐅᖓᖅᐸᓕᐊᓪᓗᑎᒃ ᒥᓂᔅᑕᐅᑉ 
ᑐᖏᓕᖓᓄᑦ. ᐋᖅᑭᓱᖅᑕᐅᒋᐊᒃᑲᓂᖅᑐᓂ 
ᖃᐅᔨᓇᓱᑦᑐᑎᒃ ᓇᓕᐊᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ. 
 
ᑮᓇᐅᔭᓕᕆᔨᒃᑯᑦ ᐊᐅᓚᑕᐅᓂᖏᓐᓄᑦ 
ᑲᑎᒪᔨᓅᖅᑐᑎᒃ ᐅᑎᖅᑎᓕᖅᑐᑎᒍ ᒥᓂᔅᑕᐅᑉ 
ᑐᖏᓕᖏᓐᓄᑦ ᑕᕝᕗᖓᓗ ᐅᑎᒃᑲᓐᓂᕆᓪᓗᓂ 
ᑲᑎᒪᔨᓄᑦ, ᑲᑎᒪᔨᕋᓛᓅᖅᑐᒋᑦ. ᑖᒃᑯᐊ 
ᒪᓕᒐᓕᐅᖅᑏᑦ ᐅᖃᕐᕕᖃᕈᓐᓇᖅᑎᑕᐅᓗᑎᒃ 
ᒪᓕᒐᓕᐅᕐᕕᒻᒨᓕᖅᑐᓂ 
ᐃᓱᒪᔅᓴᖅᓯᐅᕈᑎᔅᓴᐅᓂᐊᕐᒪᑦ ᑕᐃᒫᓪᓕ 
ᐃᓕᖅᑯᓯᖃᖅᑑᑎᒋᒐᓗᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ 
ᐅᐃᒍᒋᐊᕈᑦ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒫᑦᑕᐅᖅ ᑐᑭᓯᐅᒪᓚᐅᕋᓗᐊᕐᒥᒐᒃᑯ ᑕᕝᕙᓂ 
ᒪᓕᒐᓕᐅᕐᕕᒻᒥ ᓴᖅᑭᑕᓚᐅᖅᓯᒪᒻᒪᑦ ᐅᕙᓐᓄᑦ 
ᒪᓕᒐᓕᐅᖅᑎᐅᓗᖓ $280,000-ᖑᓚᐅᕐᖓᑕ 
ᐊᑭᑐᔫᑎᓄᑦ ᐊᑐᖅᑕᐅᓂᐊᓚᐅᖅᑐᓂᓗ ᑭᓯᐊᓂ 
ᑕᐃᒪᐃᓚᐅᙱᒻᒪᑦ. 

ᐃᓱᒫᓗᑐᐃᓐᓇᖅᑐᖓᓕ ᓱᒻᒪᑦ 
ᑕᐃᒪᐃᒍᓐᓇᖅᑎᑕᐅᓚᐅᖅᑲ? ᒥᓂᔅᑕᐅᓪᓗᑎᑦ 
ᑮᓇᐅᔭᓕᕆᔨᒃᑯᓐᓄᑦ ᑕᒪᒃᑯᓂᖓ 
ᑲᒪᖃᑦᑕᖅᑐᒋᒐᓗᐊᕋᒃᑭᑦ ᒪᓕᑦᑕᐅᔭᕆᐊᖃᖅᑐᓂᒃ 
ᒪᓕᒐᕐᓂᒃ ᒪᓕᒋᐊᖃᕐᓂᐊᕋᕕᑦ. 
 
ᖃᖓᑕᓲᖅᑕᐅᖃᑦᑕᕐᓂᐊᓕᖅᑎᓪᓗᒋᑦ ᐃᒫ 
ᒥᑭᓂᖅᐹᖓᓄᑦ ᑭᓯᐊᓂ ᐅᑯᐊ ᒪᓕᒍᓐᓇᖏᒻᒥᔭᕗᑦ 
ᒪᓕᒋᐊᖃᖅᑕᕋᓗᐊᕗᑦ, ᒥᓂᔅᑕᐅᔪᖃᐃ 
ᓇᓗᓇᐃᖅᓯᒍᓐᓇᕈᓐᓇᖅᑕᖅ ᓱᒻᒪᑦ ᒪᓕᙱᒻᒪᖔᑕ 
ᒪᓕᒐᕆᔭᑦᑎᓐᓂᒃ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪ ᒥᓂᔅᑕ ᐃᐊᓕᐊᑦ. ᐄ, 
ᒪᓕᒃᑑᑎᖃᖅᑑᒋᖏᒻᒪᑕ ᐅᖃᕈᓐᓇᖏᑦᑐᖓᓕ, 
ᒪᓕᖏᓐᓂᕋᕐᓗᖓ ᑭᓯᐊᓂ ᒪᓕᒐᖅᑕᓕᒃ, ᐄ. 
 
ᐅᖃᐅᑎᒍᓐᓇᖅᑕᕋ ᒥᔅᑕ ᐃᐊᓕᐊᑦ, ᐅᕙᓂ 
ᑲᑎᒪᖃᑎᖃᕈᒪᒃᐸᑦ ᑲᑎᒪᒌᕈᑦᑕᓘᓐᓃᑦ 
ᐅᓪᓗᒥᓘᓐᓃᑦ ᓇᓗᓇᐃᖅᓯᑎᐊᖅᑲᑦ 
ᐃᓱᒫᓘᒍᑎᒋᔭᖏᓐᓂᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔭᒃᑲ ᖃᐅᔨᒋᐊᕈᓐᓇᖅᑐᑦ 
ᑖᒃᑯᓄᖓᓗ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᓄᑦ ᐱᓕᕆᖃᑎᖃᕐᓗᑎᒃ ᖃᓄᖅ 
ᐊᖅᑮᒍᓐᓇᖅᑕᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ. 
 
ᐊᐱᖅᑯᑦ 130 - 3(2): ᐊᕐᕌᒍᑕᒫᑦ 

ᐅᒥᐊᖅᔪᐊᒃᑯᑦ ᑎᑭᑎᑦᑎᓂᖅ ᑰᒑᖅᔪᒻᒧᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᑎᑎᖅᑲᓂᒃ ᑐᓂᔭᐅᓯᒪᒐᒪ ᑯᒑᖅᔪᖕᒥ  

ᓴᖅᑭᓚᐅᖅᑐᓂᒃ ᐃᓚᒋᔭᐅᓪᓗᓂ ᐊᕐᕌᒍ ᑕᒫᑦ 
ᐅᒥᐊᖅᔪᐊᒃᑯᑦ ᑎᑭᖃᑦᑕᖅᑐᑦ ᐅᒥᐊᖅᔪᐊᒃᑯᑦ 
ᒪᓐᑐᕆᐊᓪᒥ NTCL-ᑯᑎᒍᑦ. Coastguard ᑕᐃᓐᓇ 
ᓯᑯᓯᐅᖅᑎᒃᑰᖏᑦᑐᖅ ᓇᓗᒐᓗᐊᖅᑐᖓ ᐅᖃᖅᑏ, 
ᐊᑭᑭᓐᓂᖅᓴᐅᖕᒪᖔᑦ ᑕᒪᓐᓇ. 
 
ᐊᐱᖅᑯᑎᒐ ᑐᕌᖓᔪᖅ ᐃᖏᕐᕋᔪᓕᕆᔩᑦ 
ᒥᓂᔅᑕᑲᖓᓐᓄᑦ ᐃᖏᕐᕋᔪᓕᕆᔨᒃᑯᑦ, ᑖᓐᓇ ᒥᓂᔅᑕ 
ᓇᓗᓇᐃᕈᓐᓇᖅᐸ ᑎᓕᐅᕆᓂᐊᕐᓗᓂ 
ᐃᖅᑲᓇᐃᔭᖅᑎᒥᓂᒃ ᓂᐅᕕᕋᓱᐊᖃᑦᑕᕐᓂᐊᕐᓗᑎᒃ 
ᑖᒃᑯᐊ ᐊᑭᑭᓐᓂᖅᐹᒥᒃ ᑰᒐᖅᔪᒻᒨᓐᓂᐊᖅᑐᓂᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓂᓐᖓᖅ, 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐄᑦᑎᐊᒻᒪᕆᒃ, ᑖᓐᓇ ᖃᐅᔨᒋᐊᕐᓂᖅᐸᕋ. 
NEAS-ᑯᑦ ᑕᐃᒃᑯᐊ ᐊᐅᓚᑦᓯᖃᑦᑕᕐᖓᑕ NTCL-
ᒃᑰᖏᑦᑐᕐᖔ, ᐱᓕᕆᖃᑎᒋᑦᓯᐊᕐᓂᐊᖅᑲᕋ ᑕᐃᓐᓇ 
ᓄᓇᓖᑦ ᒐᕙᒪᓕᕆᔨᖏᓐᓃᑦᑐᖅ ᖃᓄᖅ ᑖᒃᑯᐊ 
ᐃᓱᒫᓘᑎᒋᔭᑎᑦ ᓴᖅᑭᑕᑎᑦ 
ᐊᖅᑭᑦᑎᓯᐊᕈᓐᓇᕐᒪᖔᑦᑎᒍ ᐊᒃᑑᑕᐅᔪᓂᒃ. 
 
ᑕᒪᑦᑐᒧᖓ ᓇᓪᓕᐊᑭᐊᖅ ᑰᒑᖅᔪᒻᒧᑦ 
ᐊᒡᔭᖅᓯᖃᑦᑕᕐᒪᖔᑦ ᑕᐃᒃᑯᐊᓘᓐᓃᑦ ᓯᑯᓯᐊᖅᑎᒃᑯᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ); ᖁᔭᓐᓇᒦᒃ ᐅᖃᖅᑏ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᑕᐃᒫᒃ ᐅᖃᓕᒪᒐᓐᓄᒃ 
ᒪᓐᑐᕆᐊᓪᒥᑦ ᓇᓂᓯᕕᖕᒧᑦ ᐃᑉᐱᐊᖅᔪᖕᒧᓪᓗᑭᐊᖅ 
ᓇᓂᓯᕕᖕᒧᓪᓗᑭᐊᖅ ᑯᒑᖅᔪᖕᒨᓯᖃᑦᑕᕐᖓᑦ. 
 
ᒫᓐᓇ ᐅᖃᕈᒪᖏᑦᑐᖓ NTCL-ᒃᑯᑦ 
ᐊᑭᑭᓐᓂᖅᓴᐅᓂᖏᓐᓂᑦ. ᑕᐃᒪᓐᓇ 
ᐊᑭᓖᒃᑲᓐᓂᕈᒪᓐᖏᑐᐃᓐᓇᖅᑐᖓ  

ᐊᑭᓖᒋᐊᖃᕐᓂᖏᖏᒃᑯᑦᑕ ᑖᓐᓇ 
ᖃᐅᔨᒋᐊᖅᑕᐅᖁᕙᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑎ, 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐄᑦᑎᐊᖅ, ᕿᒥᕐᕈᓂᐊᖅᑲᕋ ᑕᐃᒫᒃ 
ᐅᖃᖃᑦᑕᖅᓯᒪᒐᒪ, ᐊᓯᖏᑦ ᐱᓕᕆᕕᐅᔪᑦ 
ᐃᓚᐅᖕᒪᑕ ᑕᒪᑐᒧᖓ ᑖᒃᑯᐊ 
ᐃᖏᕐᕋᔪᓕᕆᔨᒃᑯᑎᒍᑦ ᐱᖁᑎᑖᖃᑦᑕᖅᑐᐃᑦ ᓲᕐᓗ 
ᓄᓇᓖᑦ ᒐᕙᒪᓕᕆᔨᖏᑎᒍᑦ ᑖᒃᑯᐊ 
ᐱᓕᕆᖃᑎᒋᓂᐊᖅᑲᒃᑲ ᑕᐃᒃᑯᐊ ᐃᓚᐅᓂᖃᖅᑐᑦ 
ᐊᒃᑐᖅᑕᐅᓯᒪᔪᑦ ᐱᓕᕆᕕᐅᔪᑦ.  ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, 
ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 131 - 3(2): ᓴᕕᕋᔭᕐᓄᑦ ᐊᑦᑕᕐᕕᒃ 

ᐃᖃᓗᓐᓂ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐊᕙᑎᓕᕆᔨᓄᑦ ᒥᓂᔅᑑᔪᖅ ᐊᐱᕆᔪᒪᓕᕐᒥᔭᕋ. 
 
ᑕᐅᕙᓂ ᐊᕙᓂ ᐅᕙᓐᖓᑦ ᓯᔾᔭᑐᕐᕕᑯᓗᐊᓂ 
ᓄᐊᑉᐸᓪᓕᐊᓯᒪᔪᑦ ᓴᕕᕋᔮᓗᐃᑦ 
ᓄᓇᓯᐅᑎᒥᓂᐊᓗᐃᑦ ᐊᔪᖅᓯᐅᖅᑲᔫᔮᓕᕐᒥᖕᒪᑕ 
ᑕᐅᕙᓂ. ᐱᒋᐊᓕᖅᑎᓪᓗᑎᒍᑦ ᐊᐃᑉᐹᓂ 
ᖃᓪᓗᓈᓄᑦ ᐊᐅᓪᓚᖅᑎᑕᐅᒋᐊᖃᓚᐅᕋᓗᐊᕐᖓᑕ. 
 
ᑭᓯᐊᓂ ᐊᑭᖏᑦ ᑲᑕᑲᓪᓚᖕᒪᑕ ᓴᕕᕋᔭᐃᑦ ᐊᕐᕌᒍᒧᑦ 
ᓅᑕᐅᒃᑲᓐᓂᖅᑐᑎᒃ. ᑕᐃᒫᒃ ᑐᓴᕐᓇᓕᕆᓪᓗᓂ ᑕᒫᓂ 
ᐊᕐᕌᒍᑦᑎᓐᓂ ᑭᖑᕙᓗᐊᓕᕋᕐᒥᒐᑦᑕ ᓯᑯᔾᔭᐅᒻᒥᒻᒪᑕ 
ᑖᒃᑯᐊ ᐊᐅᓪᓚᖅᑎᑕᐅᒍᓐᒻᓇᐃᓪᓕᒋᓪᓗᑎᒃ 
ᑕᐅᕙᓃᖏᓐᓇᓕᖅᑐᑎᒃ ᓄᓇᓯᐅᑎᒥᓂᐊᓗᐃᑦ.  
ᑕᒪᓐᓇ ᖃᓄᐃᓕᖓᓂᐊᓕᕐᒪᖔ ᓯᕗᓂᑦᑎᓐᓂ 
ᖃᐅᔨᑎᑕᐅ ᑕᐃᒪ ᑐᓴᕐᓇᓕᕆᓪᓗᓂ ᑕᒫᓂ 
ᐊᕐᕌᒍᑦᑎᓐᓂ ᑭᖑᕙᓗᐊᓕᓚᐅᕐᒥᒐᑦᑕ ᓯᑯᔾᔭᐅᒥᒻᒪᑕ  

ᑖᒃᑯᐊ ᐊᐅᓪᓚᖅᑎᑕᐅᒍᓐᓇᐃᓕᒋᓪᓗᑎᑦ 
ᑕᐅᕙᓃᖏᓐᓇᓕᖅᑐᑎᑦ ᓄᓇᓯᐅᑎᒥᓂᐊᓗᐃᑦ. 
 
ᑕᒪᓐᓇ ᖃᓄᐃᓕᖓᓂᐊᓕᕐᒪᖔᖅ ᓯᕗᓂᑦᑎᓐᓂ 
ᖃᐅᔨᑎᑕᐅᒍᒪᓕᕋᓗᐊᕐᒥᔪᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕᖓ 
ᐊᕙᑎᓕᕆᓂᕐᒧᑦ ᑖᓂᐅᓪᓕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ, ᐊᐱᕆᒐᕕᑦ ᖁᔭᓐᓇᒦᓪᓗ. 
ᒫᓐᓇᐅᔪᖅ ᖁᕕᐊᓱᓐᖏᑐᐃᓐᓇᖅᑰᕋᑦᑕ ᑕᐃᓐᓇ 
ᐅᒥᐊᖅᔪᐊᖅ ᐊᐅᓪᓚᑐᐃᓐᓇᓚᐅᕐᖓᑦ 
ᐱᔾᔪᑎᖃᖅᓱᓂ ᑕᒪᓐᓇ ᓯᓚᒧᑦ ᐊᒻᒪᓗ ᓯᑯᒧᑦ 
ᐊᒻᒪᑦᑕᐅ ᐱᔾᔪᑎᖃᓚᐅᕐᒥᔪᖅ ᑕᒪᓐᓇ 
ᐊᖏᖃᑎᒌᒐᓱᐊᕐᓂᖅ 
ᐋᖅᑭᑦᓯᐊᖅᓯᒪᓚᐅᓐᖏᓐᓂᖓᓐᓂ ᑳᓐᑐᓛᖃᖅᑐᕐᓗ. 
 
ᑕᒪᓐᓇ ᖁᕕᐊᒋᓐᖏᑦᑎᐊᖅᑕᕋᓗᐊᕗᑦ ᑕᒫᓂ 
ᐊᕐᕌᒍᒥ ᑕᐃᒪ ᓯᑎᒃᑯᑦ ᐱᓕᕆᖃᑎᒋᑦᓯᐊᕋᕐᓂᒃᑯᑦ 
ᑖᒃᑯᐊ ᑳᓐᑐᓛᒃ ᐋᖅᑭᒃᓯᒪᑦᓯᐊᕋᓗᐊᕐᒪᖔᑕ ᑖᒃᑯᐊ 
ᑭᖑᓪᓕᕐᒥᑦ ᐅᒥᐊᖅᔪᐊᖃᓕᖅᑲᑦ 
ᐃᑭᑕᐅᒍᓐᓇᓛᕐᖓᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ ᑖᓐᓇᓗ 
ᒥᓂᔅᑕ ᖁᔭᓐᓇᒦᖅᑐᒍ. ᑕᐃᒪ ᓯᕗᓪᓕᖅᐹᒥ 
ᐅᒥᐊᖅᔪᐊᖅᑕᖃᓕᖅᑲᑦ ᐃᑭᔭᐅᖁᓛᓕᖅᑕᕋᓗᐊᒃᑲ 
ᑭᖑᕙᑐᐃᓐᓇᓛᓐᖏᓇᑦᑕ ᓯᕗᓂᑦᑎᓐᓂ. ᑖᓐᓇ 
ᑎᓕᒋᐊᒃᑲᓂᖅᑲᕋ ᒥᓂᔅᑕᐅᔪᖅ ᑕᒪᑐᒥᖓ 
ᐊᔭᐅᖅᓯᑲᓐᓂᖁᓪᓗᒍ. ᑭᓯᐊᓂᑦᑕᐅ ᑖᓐᓇ 
ᐱᒋᐊᕈᑎᑐᐃᓐᓇᐅᓇᓱᓚᐅᖅᓯᒪᒐᓗᐊᕐᖓᑦ ᑕᐃᒃᑯᐊ 
ᑲᑎᖅᑐᖅᑕᐅᓯᒪᔪᑦ ᐃᓚᕙᓪᓕᐊᓕᕇᕐᖓᑕ. 
 
ᑕᒫᓂ ᓄᓇᑦᑎᓐᓂ ᖃᓄᒃᑲᓂᕐᓕ ᓯᕗᓂᑦᑎᓐᓂ  

ᑕᒪᓐᓇ ᐃᓕᖅᑯᓯᖃᕐᓂᐊᕐᒪᖔᖅ 
ᖃᐅᔨᒍᒪᒐᓗᐊᖅᑐᖓ. ᐅᖃᖅᑎᑦᑎᔩ ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑖᓐᓇ ᑭᐅᑐᐃᓐᓇᕐᓗᒍ 
ᒪᓕᒐᓕᐅᖅᑎ, ᐄ ᑖᒃᑯᐊᑦᑕᐅ 
ᐊᐅᓪᓚᖅᑎᒍᒪᒐᓗᐊᕋᑦᑎᒍ ᓄᓇᓯᐅᑎᕕᓃᑦ ᓱᓖᓛᒃ 
ᐃᓚᐅᓚᐅᓐᖏᓇᑦᑕ ᑖᒃᑯᐊ ᐋᖅᑭᒃᓯᒪᓂᖏᓐᓂ 
ᑖᒃᑯᐊ NEAS-ᑯᓪᓗ ᑳᓐᑐᓛᖃᖅᑐᒡᓗ 
ᐋᖅᑭᒃᓱᐃᓯᒪᓚᐅᕐᒪᑕ ᑖᒃᑯᐊ 
ᐊᑲᐅᓈᕈᓐᓃᓚᐅᕐᖓᑕ ᓯᓚᓗ ᐱᔾᔪᑎᒋᓪᓗᒍ. 
 
ᑭᓯᐊᓂ ᓇᓗᓇᐃᕐᕕᒋᒍᓐᓇᖅᑕᕋ ᑖᓐᓇ 
ᒪᓕᒐᓕᐅᖅᑎ ᑕᐃᒃᑯᐊ ᐃᓚᐅᓂᖃᖅᑐᓕᒫᑦ 
ᐃᖅᑲᓇᐃᔭᖃᑎᒋᓂᐊᕋᑦᑎᒍ ᓯᕗᓪᓕᖅᐹᒧᑦ 
ᐅᒥᐊᖅᔪᐊᒧᑦ ᐃᑭᑎᑕᐅᒐᓱᐊᕈᓐᓇᖁᓪᓗᒍ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᐊᐱᖅᑯᑎᒋᓗᐊᕋᑖᖅᑕᕋ ᑖᓐᓇ 
ᐱᒋᐊᕈᑎᐅᓚᐅᖅᓯᒪᒻᒪᑦ ᑭᖑᓂᒃᑲᓐᓂᖓᒍᑦ 
ᖃᓄᒃᑲᓂᕐᓕ ᑖᒃᑯᐊ ᐃᓚᕙᓪᓕᐊᓕᕇᕐᖓᑕ 
ᑲᑎᖅᓱᖅᑕᐅᓚᐅᓐᖏᑦᑐᓂᒃ ᑕᒫᓂᖅᑭᕙᓪᓕᐊᔪᓂᒃ 
ᓴᕕᕋᔭᓂᒃ ᑖᓐᓇ ᓯᕗᓂᑦᑎᓐᓂ 
ᖃᓄᐃᓘᖅᑕᐅᒃᑲᓐᓂᕐᓂᐊᕐᒪᖔᖅ ᑕᒫᓂ ᐊᒻᒪᓗ 
ᓄᓇᕗᓕᒫᒥ ᖃᐅᔨᒋᐊᒃᑲᓐᓂᕈᒪᒐᓗᐊᖅᑐᖓ 
ᐸᕐᓇᐸᓪᓕᐊᒻᒪᖔᑕ ᑖᒃᑯᐊ ᐊᕙᑎᓕᕆᔨᒃᑯᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑖᓐᓇ ᒪᓕᒐᓕᐅᖅᑎ 
ᐅᖃᐅᑎᒍᒪᕙᕋ ᓯᕗᓪᓕᖅᐹᒥ ᑖᓐᓇ 
ᐱᐊᓂᑦᑕᐅᓯᒪᓕᖅᐸᑦ ᐱᓕᕆᐊᖑᑲᐃᓐᓇᖅᑐᖅ 
ᕿᒥᕐᕈᔭᐅᒋᐊᖃᕐᒥᒻᒪᑦ ᖃᓄᖅ ᐊᑭᖃᓚᐅᕐᒪᖔᖅ  

ᓄᓇᕗᑦ ᒐᕙᒪᖏᓐᓄ ᑕᒪᓐᓇ 
ᕿᒥᕐᕈᕙᓪᓕᐊᓂᐊᕋᑦᑎᒍ ᐊᒻᒪᓗ ᖃᓄᖅ 
ᐊᔪᕐᓇᓐᖏᑎᒋᒻᒪᖔᖅ 
ᑕᐃᒪᐃᓐᓇᐃᖃᑦᑕᕐᓂᐊᕐᒪᖔᑕᓘᓐᓃᑦ ᓄᓇᕗᒻᒥ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᐃᒫ? 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 132 - 3(2): ᐃᓄᒃᓱᐃᑦ 2010-ᒥ 

ᐱᓐᖑᐊᕕᔾᔪᐊᕐᓂᕐᒧᑦ ᓂᐅᕐᕈᑕᐅᓂᖏᑦ 
(ᐅᑲᓕᖅ) 

ᐅᑲᓕᖅ: ᐄ, ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᖁᔭᓐᓇᒦᖅᑕᒃᑲ. ᖁᕕᐊᓱᐊᓯᐊᑲᐃᓐᓇᕋᒪ. ᑖᓐᓇ 
ᐊᐱᕆᔪᒪᓕᕐᒥᔭᕋ ᑖᒃᑯᐊ ᐅᖃᐅᓯᕆᖅᑲᐅᔭᖏᓐᓂ 
ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᐃᓄᔅᓱᐃᑦ 
ᓴᓇᓐᖑᐊᖅᑕᐅᖃᑦᑕᖅᓯᒪᔪᑦ ᑕᒫᓂ. 
 
ᖃᓄᖅ ᓂᐅᕕᐊᔅᓴᐅᑎᑕᐅᔪᔅᓴᐅᓕᕐᖓᑕ ᑖᒃᑯᐊ 
ᖃᓄᑎᒋ ᓂᐅᕕᖅᑕᐅᕙᓪᓕᐊᒻᒪᖔᑕ ᖃᓪᓗᓈᓂ 
ᖃᐅᔨᖅᑳᕈᒪᓕᕐᒥᒐᒪ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᒃᑯᐊ ᐊᓐᖑᑎᕋᑖᓐᖏᓇᒃᑯᑦ ᑖᓐᓇ 
ᑐᓵᔨᑎᒍᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᒃᑲᓐᓂᕈᓐᓇᖅᑮᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ, ᑖᓐᓇ ᐊᓯᐅᓐᖏᑦᑐᖅ ᓯᕗᓪᓕᖅᐹᖅ. 
ᐄ, ᑖᒃᑯᐊ ᒥᓂᔅᑕᐅᔪᖅ ᐃᖅᑯᓪᓕᐅᑎᒋᖅᑲᐅᒻᒪᒋᑦ 
ᓄᓇᓕᓐᓂᒡᒎ $300,000-ᒥᑦ ᑐᓂᓯᔭᐅᓯᒪᒻᒪᑕ  

ᓴᓇᓐᖑᐊᖅᑎᖏᑦ. ᑭᓯᐊᓂ ᑖᒃᑯᐊ ᓴᓇᓐᖑᐊᒐᐃᑦ 
ᐃᓄᔅᓱᓐᖑᐊᑦ ᓂᐅᕕᐊᔅᓴᐅᒋᐊᖃᖅᓯᒪᒻᒪᑦ 
ᖃᓪᓗᓈᓂ. ᐅᓪᓗᒥᒧ ᖃᓄᖅ ᑖᒃᑯᐊ 
ᓂᐊᕕᐊᕆᔭᐅᕙᓪᓕᐊᑎᐊᒻᒪᖔᑕ 
ᖃᐅᔨᖅᑳᑲᐃᓐᓇᕈᒪᔪᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒥᒃ, 
ᐅᖃᖅᑏ. ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᕋᑖᕋᕕᐅᒃ. 
ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ ᓄᓇᕗᒻᒥ 
ᓴᓇᓐᖑᐊᖅᑏᑦ $300,000-ᓕᐅᓚᐅᕐᒪᑕ 
ᓴᓇᓐᖑᐊᒐᕐᒥᓄᑦ ᐃᓄᒃᓱᒐᕐᓕᐅᖅᑐᑎᑦ. 
 
ᒫᓐᓇᐅᔪᖅ ᑖᒃᑯᐊ ᓈᓴᐅᑎᖏᑦ ᐱᓯᒪᓐᖏᓇᒃᑭᑦ 
ᑕᒪᒃᑯᐊ ᓴᓇᓐᖑᐊᓚᐅᖅᑐᑦ ᐃᑲᔪᓚᐅᖅᑐᑦ 
ᑕᒪᒃᑯᓂᖓ ᖃᔅᓯᓂᓪᓗ ᓂᐅᕐᕈᑎᖃᓚᐅᕐᒪᖔᑕ 
ᑮᓇᐅᔭᓕᐅᓚᐅᕐᒪᖔᑕᓘᓐᓃᑦ. ᑖᒃᑯᐊ ᓈᓴᐅᑎᖏᑦ 
ᐱᐊᓂᑐᐊᕈᒃᑭᑦ ᒪᓕᒐᓕᐅᕐᕕᒃ ᑐᓴᖅᑎᓂᐊᖅᐸᕋ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 133 - 3(2): ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ ᐋᓐᓂᐊᕕᒻᒧᑦ 
ᐊᐅᓪᓚᑎᑦᑎᓂᕐᒧᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
 
ᐱᔾᔪᑎᒋᓪᓗᒋᑦ ᕿᒥᕐᕈᓂᕆᔭᓯ ᐃᖏᕐᕌᖃᑦᑕᐅᑎᓂᖅ 
ᐋᓐᓂᐊᕕᓕᐊᖅᑐᓄᑦ ᑳᓐᑐᕌᓪᓗ ᑕᐃᒃᑯᐊ 
ᑳᓐᑐᕌᖃᖅᑐᑦ ᓇᓪᓕᐊ ᖃᖓᑕᔫᖅᑏᑦ ᐱᓲᖑᒻᒪᖔᑦ. 
ᑖᓐᓇ ᖃᖓ ᓄᑖᓐᖑᕆᐊᓛᖅᑲ ᑳᓐᑐᕌᒋᔭᐅᔪᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᐊᐱᖅᑯᑎᒋᔭᖓ ᑕᐃᒪ ᐅᖃᓚᐅᕐᒪᖔᕐᒪ  

ᖃᐅᔨᒪᓐᖏᑦᑐᖓ ᕿᒥᕐᕈᔭᐅᒻᒪᖔᖅ ᑖᕝᕘᓇᖃᐃ 
ᐃᑲᔪᕈᕕᓐᖓ ᐃᖅᑲᐅᒪᓐᖏᓇᒃᑯ. 
 
ᐅᖃᕈᓐᓇᕋᓗᐊᖅᑐᖓ ᒫᓐᓇᐅᔪᖅ ᑳᓐᑐᕌ ᓱᓕ 
ᐃᓅᒻᒪᑦ ᐊᑐᕐᒪᑦ ᓱᓕ ᐊᕐᕌᒍᓪᓗᐊᒥᑦ ᓱᓕ 
ᐊᕐᕌᖑᖃᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᑭᐅᕋᑖᕋᕕᑦ. ᑕᐃᒪ ᐊᕐᕌᒍ ᓱᓕ 
ᐊᑕᐅᓯᐅᕐᒪᑦ 2010-2011 ᐃᓱᓕᓛᖅᑐᖅ.  
 
2011-ᒥ Air Canada ᑕᒫᓂᓕᕐᓂᐊᑐᔅᓴᐅᒥᒻᒪᑦ 
ᐃᖃᓗᓐᓄᑦ. ᑕᐃᒫᑦᑕᐅᖅ 
ᑳᓐᑐᕌᑕᕋᓱᐊᕈᓐᓇᖅᑎᑕᐅᒐᔭᖅᐸᑦ ᑎᑎᖅᑲᓂᓪᓗ 
ᐊᔾᔭᖅᓯᔨᐅᓗᑎᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐅᖃᐅᓯᕆᔪᓐᓇᖏᑦᑎᐊᖅᑕᕋ Air 
Canada ᐃᓚᐅᒐᔭᕐᒪᖔᑕ ᑕᒪᒃᑯᓂᖓ 
ᐃᖏᕐᕋᔾᔪᑎᓂᖃᐃ ᑳᓐᑐᕌᒐᓱᐊᕋᔭᓐᖏᑦᑐᑦ ᑭᓯᐊᓂ 
ᓄᓇᕗᒻᒥᓕ ᒪᓕᒐᖃᕋᑦᑕ ᐊᑐᖃᑦᑕᕋᑦᑕ ᑕᒪᒃᑯᐊ 
ᑲᔪᒥᓴᐅᑎᓂᑦ ᐊᑐᐊᒐᖃᕋᑦᑕ ᐅᑭᐅᖅᑕᖅᑐᒥ 
ᖃᖓᑕᔫᑎᓕᕆᔨᐅᔪᓂᑦ. 
 
ᑖᒃᑯᐊ ᓴᖅᑭᖅᐸᑕ ᒥᓂᔅᑕᐃᓪᓘᓐᓃᑦ 
ᒐᕙᒪᒃᑯᓪᓘᓐᓃᑦ ᑲᑎᒪᔾᔪᑎᖃᕋᔭᕐᒥᔪᑦ 
ᒪᓕᒐᓕᕆᔩᓪᓗ ᑲᑎᒪᔨᖏᑦ. ᑖᒃᑯᐊ ᒫᓐᓇ 
ᐋᖅᑭᓯᒪᔾᔪᑕᐅᔪᑦ ᐅᑭᐅᖅᑕᖅᑐᒥ 
ᐊᔾᔭᖅᓯᖃᑦᑕᕈᑕᐅᔪᑦ ᐊᑦᑕᓇᖅᑐᒦᓐᖏᑦᑐᑦ. 
ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᐱᖁᔭᐃᑦ, ᒥᔅᑕ ᐲᑕᓴᓐ ᐅᖃᖅᑲᐅᒻᒪᑦ ᑕᐃᒃᑯᐊ 
ᓈᒻᒪᓐᓂᖅᐹᒧᑦ ᖃᖓᑦᑕᐅᑎᖃᖅᑎᑦᑎᔨᓄᑦ 
ᑐᓂᓯᖃᑦᑕᕐᓂᖏᓐᓂᑦ. ᑖᒃᑯᐊ NNI-ᑯᓐᓂ ᐊᑐᖅᐸᑦ 
ᐃᓄᐃᑦ ᓇᒻᒥᓂᖃᖅᑐᓂᑦ ᐃᑲᔫᑎᓄᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓲᖃᐃᒻᒪᑦ ᒪᓕᓐᓂᐊᖅᑐᒍᑦ ᑖᒃᑯᐊ 
ᑮᓇᐅᔭᓕᕆᓂᕐᒧᑦ ᐱᖁᔭᐃᑦ ᑳᓐᑐᕌᑎᑦᑎᓂᐊᕐᓗᓂ 
ᐱᓗᐊᖅᑐᒥ ᐊᖏᔫᑎᓪᓗᒋᑦ ᑕᒪᒃᑯᐊ ᑳᓐᑐᕌᒐᔅᓴᐃᑦ. 
ᐅᖃᕈᓐᓇᖅᑐᖓ ᑖᔅᓱᒧᖓ ᒪᓕᒐᓕᐅᖅᑎᒧᑦ 
ᒫᓐᓇᐅᔪᖅ ᐅᖃᕈᓐᓇᖏᓐᓇᑦᑕ ᐱᓗᐊᖅᑐᒥᒃ 
ᐊᖏᔫᑎᓪᓗᒋᑦ ᑕᒪᒃᑯᐊ contract-ᒐᒃᓴᐃᑦ.  
 
ᐅᖃᕈᓐᓇᖅᑐᖓ ᑖᑦᓱᒧᖓ ᒪᓕᒐᓕᐅᖅᑎᒧᑦ, 
ᒫᓐᓇᐅᔪᖅ ᐅᖃᕈᓐᓇᖏᓐᓇᑦᑕ ᖃᓄᖅ ᑖᒃᑯᐊ 
ᓄᑖᑦ ᑐᒃᓯᕋᐅᑎᓂᒃ ᑳᓐᑐᕌᒃᑖᖅᑎᑦᑎᖁᔨᓂᕐᒧᑦ 
ᐋᖅᑭᒃᓯᒪᓂᐊᕐᒪᖔᑕ 1 year ᐊᕐᕌᒍᓗᐊᖑᒻᒪᑦ ᓱᓕ 
ᐊᕝᕙᖅ ᑖᒃᑯᐊ ᑲᒪᒋᔭᐅᓚᐅᖅᑎᓐᓇᒋᑦ ᑖᒃᑯᐊ 
ᒥᓂᔅᑕᐃᑦ ᐃᓛ ᑭᖑᓪᓕᖅᐹᒥ ᐅᖃᐅᓯᖃᕋᔭᖅᑐᑦ 
ᑕᒪᑐᒥᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᒻᒪᓗ 
ᑭᖑᓪᓕᐹᖅ ᐊᐱᖅᑎᓄᑦ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᔭᒃᑯᓕ ᑖᒃᑯᐊ ᓇᓪᓕᐊᑦ ᑖᒃᑯ 
ᖃᖓᑕᔫᖅᑐᓕᕆᔨᐅᔪᑦ ᐃᓄᐃᑦ 
ᓇᒻᒥᓂᖃᕐᓂᖏᓐᓄᑦ ᐃᑲᔫᑎ ᐱᔾᔪᑎᒋᓪᓗᒍ 
ᐊᓯᖏᓐᓄᑦ ᐊᑐᖅᑕᐅᒍᓐᓇᖏᒻᒪᑕ. 
 
ᑕᐃᒪ ᐃᓱᒪᓕᕐᒥᒐᒪ ᒥᓂᔅᑕ ᕿᒥᕐᕈᒍᓐᓇᕐᖔᑦ 
ᑐᖔᒍᑦ ᑕᒪᒃᑯᐊ ᐅᑭᐅᖅᑕᖅᑐᒥ ᖃᖓᑕᔫᓕᕆᔩᑦ  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᒪᓐᓇ ᓂᕈᐊᖅᑕᐅᓂᖅᓴᐅᒍᓐᓇᕋᔭᕐᒪᖔᑕ 
ᑳᓐᑐᕌᒃᑎᑕᐅᒐᔭᕐᓗᑎᒃ.  
 
ᑕᐃᒃᑯᐊ ᖁᑦᑎᑦᑐᒥᐅᑦ ᐊᑭᑐᔪᐊᓘᒻᒪᑕ 
ᐋᓐᓂᐊᕐᕕᓕᐊᖃᑦᑕᖅᑐᑦ ᖃᐅᓱᐃᑦᑐᒥ ᐋᑐᕚᒧᑦ 
$5,000 $7,000-ᓃᒻᒪᑕ ᑕᒪᓐᓇ, ᑕᒪᓐᓇ 
ᐊᑭᑐᔪᐊᓘᖃᑦᑕᕐᖓᑦ ᖃᓄᖅ ᑮᓇᐅᔭᐃᔭᕐᓂᕗᑦ 
ᒪᓕᒃᑐᒍ. ᖃᓄᕐᓕ ᑕᒪᒃᑯᐊ 
ᐊᑭᑭᓪᓕᒋᐊᖅᑎᒍᓐᓇᖅᑭᑎᒍᑦ ᐊᑭᐅᔪᑦ? 
 
ᐅᖃᖅᑎ (ᑐᓴᔨᑎᒍᑦ):  ᖁᔭᓐᓇᒦᒃ, ᒥᔅᑕ ᐃᐊᓕᐊ. 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ. 
ᒥᓂᔅᑕᐅᖏᓐᓇᒪ ᑲᒪᒋᔭᖃᙱᓐᓇᒪ ᑖᒃᑯᓂᖓ 
ᐃᖏᕐᕋᔪᓕᕆᔨᒃᑯᓐᓂ ᑖᓐᓇ ᒥᓂᔅᑕᐅᖃᑎᒐ 
ᐱᓕᕆᖃᑎᖃᑦᑎᐊᕐᖓᑦ ᑖᒃᑯᓂᖓ 
ᖃᖓᑦᑕᔫᓕᕆᔨᓂᒃ ᐃᓚᐅᓪᓗᑎᒃ ᐃᐅ ᑲᓇᑕᒃᑯᑦ 
ᐊᓯᖏᓪᓗ ᖃᖓᑕᔫᓕᕆᔨᐅᒐᔭᖅᑐᑦ.  
 
ᑭᓯᐊᓂ ᐊᐅᓪᓚᕈᔾᔨᓂᖅ ᐋᓐᓂᐊᕕᓕᐊᖅᑐᓄᑦ 
ᐱᔾᔪᑎᒋᓪᓗᒍ ᑕᐃᒃᑯᐊ ᒐᕙᒪᐅᓚᐅᖅᑐᑦ 
ᐃᑲᔪᖅᓱᐃᑎᐊᖅᓯᒪᒻᒪᑕ ᑖᒃᑯᓂᖓ 
ᖃᖓᑕᔫᓕᕆᔨᓂᒃ ᐊᒻᒪᓗ ᒥᓂᔅᑕᐃᑦ ᓱᓕ ᑖᑦᓱᒥᖓ 
ᐃᑲᔪᖅᓱᐃᓯᒪᒻᒪᑕ ᑕᐃᒫᒃ ᐃᑲᔪᖅᓱᐃᓂᐊᖅᑯᒍᑦ. 
ᑕᒪᑯᐊ ᓄᓇᕗᒥᐅᑦ ᐱᐅᓂᖅᐹᒥᒃ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐋᖅᑭᒃᓯᒪᔾᔪᑕᐅᖁᓪᓗᒋᑦ 
ᓄᓇᓕᒻᒥᐅᑕᐃᓪᓗ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 134 - 3(2): ᓄᑖᑦ ᐅᖃᐅᓯᓕᕆᓂᕐᒧᑦ 

ᒪᓕᒐᐃᑦ ᐊᑐᓕᖅᑎᑕᐅᓂᖏᑦ (ᐅᑲᓕᖅ) 
 

ᐅᑲᓕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᖁᕕᐊᓱᕝᕕᓯᐅᖅᑐᖃᕐᕙᓗᒻᒪᕆᓕᖅᑳ? ᑖᓐᓇ 
ᐊᐱᕆᔪᓕᕐᒥᔭᕋ ᒥᓂᔅᑑᔪᖅ ᐅᖃᐅᓯᓕᕆᓂᕐᒧᑦ. 
ᑖᓐᓇ ᒪᓕᒐᖅ ᐊᑐᐸᓗᓕᕐᖓᑦ ᐅᖃᐅᓯᓕᕆᓂᖅ. 
ᑖᒃᑯᐊ ᖃᓄᖅ ᖃᓄᒃᑲᓐᓂᖅ ᐃᑲᔪᕈᒥᓇᕐᖓᑕᐃᓛᒃ 
ᑭᒃᑯᑐᐃᓐᓇᐃᑦ, ᑖᓐᓇ ᐊᐱᕆᔪᒪᓕᕐᒥᔭᕋ 
ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ ᑕᒪᒃᑯᐊ ᓇᒻᒥᓂᓖᑦ 
ᖃᓄᒃᑲᓐᓂᖅ ᐃᑲᔪᕆᐊᒃᑲᓐᕈᓐᓇᒻᒪᖔᖅᑎᒍᑦ. 
 
ᐃᒫ ᐃᓚᖏᑦ ᖁᕕᐊᓇᖅᐸᑦᑐᑦ ᐅᐱᓐᓇᖅᑐᑎᒃ 
ᐃᓄᑦᑎᑐᑦ ᐱᓇᓱᒡᒐᖅᑐᑦ ᐃᒫ 
ᖃᐅᔨᒪᑎᑦᑎᑎᐊᖅᑐᑎᒃ ᐱᔨᑲᑖᖃᖅᑐᑎᒃ 
ᐃᓄᑦᑎᑑᕈᓐᓇᖅᑐᑯᓗᓐᓂᒃ. ᑕᒪᒃᑯᐊ 
ᐃᓕᓴᕆᔭᐅᑎᐊᑲᓐᓂᕈᓐᓇᕐᒪᖔᑕ ᑕᒪᒃᑯᓄᖓ 
ᑐᓱᒋᔭᐅᖃᑦᑕᓂᐊᕐᖓᑕ ᓇᒻᒥᓂᓕᒫᓄᑦ ᑕᒪᓐᓇ 
ᕿᒥᕐᕈᔭᐅᕙᓪᓕᐊᒍᓐᓇᕐᒪᖔᖅ ᐅᖃᐅᓯᓕᕆᔨᒃᑯᓐᓄᑦ 
ᒥᓂᔅᑑᔪᒧᑦ ᐊᐱᖅᑯᑎᒋᔪᒪᓕᕐᒥᔭᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ ᓗᐃ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 
ᐊᐱᕆᒐᕕᑦ. 
 
ᑕᒪᓐᓇ ᒪᓕᒐᙳᓚᐅᖅᑎᓪᓗᒍ ᑕᐃᒪ 
ᐱᕙᓪᓕᐊᓕᑦᑎᐊᓕᑕᐃᓐᓇᕋᑦᑕ ᐊᒻᒪ ᑖᒃᑯᐊ ᐃᓄᐃᑦ 
ᐅᖃᐅᓯᖓᓄᑦ ᑕᐃᒎᓯᓕᐅᖅᑎᓂᒃ 
ᓇᓗᓇᐃᖅᓯᓵᑦᑎᐊᕋᑦᑕ ᐃᓛᒃ ᑕᐃᒃᑯᓂᖓ ᑕᓪᓕᒪᓂᒃ 
ᐱᓇᓱᐊᕈᓯᕆᓚᐅᖅᑕᑎᓐᓂ ᐅᖓᓪᓕᕐᒥ. ᑖᒃᑯᓇᓂ 
ᑲᑎᒪᖃᑎᖃᑲᑕᒃᓱᑕ ᐊᔾᔨᒌᙱᑦᑐᓂᒃ 
ᐊᕕᑦᑐᖅᓯᒪᔫᔪᓂᒃ ᑕᒪᒃᑯᐊ 
ᖃᓄᐃᓕᐅᕆᐊᖃᕐᒪᖔᑦᑎᓐᓂᒃ ᑕᒪᒃᑯᐊ 
ᐸᕐᓇᒃᑕᐅᕙᓪᓕᐊᒻᒪᑕ ᑖᓐᓇᓗ ᐊᐱᖅᑯᑎᒋᓵᖅᑕᖓ 
ᑕᒪᒃᑯᐊ ᑎᑎᖅᑲᑎᒍᑦ ᐱᓗᐊᖅᑐᒥᒃ ᑕᒪᒃᑯᐊ 
ᓇᒻᒥᓂᖁᑎᓖᑦ business-ᖁᑎᓖᓪᓘᓐᓃᑦ ᐃᓄᒃᑐᑦ 
ᐅᖃᐅᓰᑦ ᑕᒪᒃᑯᐊ ᑎᑎᖅᑲᖏᑦ 
ᓴᖅᑭᐸᓪᓕᐊᔭᕆᐊᖃᕐᓂᐊᕐᓂᖏᓐᓂᒃ ᑕᐃᒪᐃᑦᑑᓪᓗᓂ.  
 
ᒫᓐᓇ ᐃᖅᑲᓇᐃᔭᑦᑎᑖᖅᐸᓪᓕᐊᓇᓱᓕᖅᑐᑕᓗ 
ᑖᒃᑯᓄᖓ ᐅᖃᐅᓯᕐᒧᑦ ᑕᐃᒃᑯᐊ 
ᐸᓖᓯᓐᖑᐊᕆᔭᐅᓂᐊᖅᑐᖅᑲᐃ Language 
Authority-ᒥᑦ ᑕᐃᕙᑦᑕᕗᑦ 
ᐃᖅᑲᓇᐃᔭᖅᑎᖃᓕᕐᓗᑎᒎᖅ ᑕᒪᒃᑯᐊ ᐃᓂᓪᓛᓂᒃᑯᑦᑕ 
ᑕᒪᒃᑯᓂᖓ ᐱᒋᐊᓪᓚᕆᑉᐸᓪᓕᐊᓂᐊᖅᑐᑕ 
ᑕᐃᒪᐃᑦᑑᕗᒍᑦ. ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐅᓚᓕᒐᒃᑯ 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᒫᒃ 
ᐃᓕᓴᖅᓯᔾᔪᑎᑖᖅᑎᑦᑎᓲᖑᒻᒪᑕ ᓇᓪᓕᐊᓂᑐᐃᓐᓇᖅ 
ᓇᒻᒥᓂᓕᓐᓂᑦ ᖃᓄᖅ ᐊᔪᖏᓂᖅᐹᖑᓯᒪᓂᖏᓐᓄᑦ 
ᑕᐃᒫᒃᑯᐊ. 
 
ᑖᒃᑯᐊ ᐃᖅᑲᓇᐃᔭᖃᑎᒋᓗᒋᑦ ᐱᕙᓪᓕᐊᔪᓕᕆᔨᒃᑯᑦ 
ᐃᓕᖅᑯᓯᓕᕆᔨᒃᑯᑦ ᑕᐃᒫᒃ ᓇᓗᓇᐃᒃᑯᑕᒥᑦ 
ᐃᓕᓴᖅᔨᔾᔪᑎᒥᑦ ᑐᓂᓯᖃᑦᑕᕈᓐᓇᒪᖔᑕ. ᐃᒫ ᑕᕝᕙ 
ᐃᓄᑦᑎᑐᑦ ᐊᓚᒃᑲᐅᒪᑎᑦᑎᓂᖅᐹᒥᑦ ᓇᒻᒥᓂᓐᓂᑦ 
ᑕᒪᒃᑯᓂᖓ ᐃᓕᓴᖅᓯᖃᑕᐅᖃᑦᑕᕈᓐᓇᕐᒪᖔᑕ 
ᓄᓇᕗᒻᒥᐅᑕᓄᑦ ᑖᓐᓇ. 
 
ᑕᕝᕙ ᑕᑯᒥᓇᕈᑕᐅᒃᑲᓐᓂᕈᓐᓇᕋᔭᖅᑐᓂ 
ᓇᒻᒥᓂᓕᓐᓄᑦ ᑐᓱᒋᓕᖅᑕᐅᑲᓐᓂᕐᓗᑎᑦ. ᐃᒫᒃ, 
ᐃᒫᕌᓗᑐᐃᓐᓇᖅ ᐅᖃᐅᔾᔪᐃᑭᓪᓗᑕ ᑭᓯᐊᓂ 
ᐃᓕᓴᖅᓯᑎᐊᕐᓗᑕ ᑕᒪᓐᓇ ᒪᓕᒐᖅ 
ᐊᑐᕈᒥᓇᖅᓯᓂᐊᕐᒪᑦ ᑭᒃᑯᓕᒫᓄᑦ ᑕᒪᓐᓇ 
ᕿᒥᕈᔭᐅᕙᓪᓕᐊᒍᓐᓇᕐᒪᖔᑦ ᐊᐱᖅᑯᑎᒋᔪᒪᓕᕐᒥᔭᕋ 
ᐅᖃᐅᓯᓕᕆᔨᒃᑯᓐᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐄᑦᑎᐊᒻᒪᕆ ᑖᓐᓇ ᐃᓛᒃ 
ᐱᐅᔫᓇᔭᖅᑐᖅ ᐊᒻᒪᓗ 
ᕿᒥᕐᕈᐊᖅᑎᑕᐅᑦᑎᐊᕈᓐᓇᖅᐸᕋ ᐊᒻᒪᓗ 
ᐅᓂᒃᑳᕈᓐᓇᓛᓈᖅᐳᖓ ᑕᒪᓐᓇᐃᓛᒃ ᒪᓕᒐᖅ  

ᐊᑐᓕᖅᐸᓪᓕᐊᓂᑦᑎᓐᓂᑦ ᑕᒪᒃᑯᐊᕈᓘᔭᐃᑦ 
ᑲᒪᒋᔭᕆᐊᖃᕐᓂᐊᕋᑦᑎᒍᑦ. 
 
ᑖᓐᓇ ᐅᖃᐅᓯᕆᓵᖅᑕᖓ ᐱᔪᒪᔪᔭᕋ ᐊᒻᒪᓗ 
ᕿᒥᕈᓂᐊᖅᐸᕗᑦ. ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 135 - 3(2): ᐅᖃᐅᓰᓐᓄᒃ ᒪᕐᕉᓐᓄᑦ 

ᑮᓇᐅᔭᖅᑖᒃᑲᓐᓂᕈᑏᑦ ᐃᓕᓴᐃᔨᓄᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓱᐴᖅᑐᖅᐸᖏᑦᖢᓂ ᓇᐅᒃ. 
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 
ᑮᓇᐅᔭᓕᕆᔨᒃᑯᓄᓪᓗᑭᐊᖅ 
ᐃᖅᑲᓇᐃᔭᖅᑐᓕᕆᔨᒃᑯᓄᓪᓗᓕᑭᐊᖅ 
ᖃᐅᔨᒪᖏᑦᑐᖓ ᐅᖃᐅᓯᓕᕆᔨᒃᑯᓄᓪᓗᑭᐊᖅ 
ᐃᓕᓴᐃᔨᓕᕆᔨᒃᑯᓄᓪᓗᑭᐊᖅ ᒥᓂᔅᑕᒧᑦ. 
ᓇᓗᓇᑦᑎᐊᕐᒪᑦ ᑖᓐᓇ ᓇᒧᑦ ᐅᖃᐅᓯᕆᓂᐊᕐᒪᖔᒃᑯ 
ᑐᕌᖅᑎᓂᐊᖅᑕᕋ ᒫᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐅᑯᐊ ᐃᖅᑲᓇᐃᔭᖅᑐᑦ ᐃᓕᓐᓂᐊᕐᕕᒻᒥ ᐃᓕᓴᐃᔩᑦ 
ᐅᖃᐅᓯᖃᖅᑐᖓ ᑕᒪᐃᓐᓂᒃ ᐃᓄᑦᑎᑐᓪᓗ 
ᖃᓪᓗᓈᑎᑐᓪᓗ ᐊᒻᒪ ᓱᕈᓯᓕᕆᔩᑦ, counsellors 
Student Counsellors, ᑖᒃᑯᐊ ᑕᒪᐃᓐᓂ 
ᐅᖃᐅᓯᕆᒋᐊᖃᓲᖑᒻᒥᔪᑦ. 
 
ᓲᖅ ᑕᒪᐃᓐᓂ ᐅᖃᐅᓯᖃᕆᐊᖃᓲᖑᕙᑦ 
ᐊᖏᔪᖅᑳᖏᓐᓂᑦ ᐅᖃᓪᓚᒋᐊᖃᕐᒪᑕ ᑖᒃᑯᐊ ᓱᕈᓰᑦ 
ᐃᓕᖅᑯᓯᖏᓐᓂᑦ ᑖᒃᑯᐊᓗ ᐊᖏᔪᖅᑳᖑᔪᓄᑦ 
ᐃᓄᑦᑎᑐᑦ ᐅᖃᓪᓚᑐᐃᓐᓇᖅᑐᓄᑦ ᐊᒻᒪ 

Principal-ᒧᑦ ᐅᖃᓪᓚᒋᐊᖃᕆᓪᓗᑎᑦ ᖃᓪᓗᓈᑎᑐᑦ 
ᖃᓪᓗᓈᑎᑑᖅᑐᑦ Principals ᓱᓕ ᓄᓇᓕᓐᓂ. 
 
ᖃᓄᐃᒻᒪᓪᓕ ᐃᓚᐅᖏᒻᒪᖔᑕ bi-lingual bonus-
ᒧᑦ ᑮᓇᐅᔭᖅᑖᐸᑦᑐᓄᑦ ᐃᓚᐅᖏᒻᒪᖔᑕ ᑖᔅᓱᒧᖓ 
ᑭᓱ ᐱᔾᔪᑎᒋᓪᓗᒍ ᐃᓚᐅᖏᒻᒪᖔᑕ ᐊᐱᕆᔪᒪᔪᖓ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᑦ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᑖᓕᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᓱᓕᔪᑎᑦ ᑖᓐᓇ 
ᑭᒃᑯᓕᒫᓄᑦ ᐊᑦᑐᐃᒻᒪᑦ ᒥᓂᔅᑕ ᑕᐹᖅᔫᑉ 
ᑭᐅᒍᓐᓇᖅᑎᑰᕐᒪᒍ ᑖᓐᓇ ᐃᓕᓴᐃᔨᓅᖓᔪᑦ 
ᑖᒃᑯᐊᓗ ᐃᓅᓯᓕᕆᔨᓄᑦ ᐃᓕᓐᓂᐊᕕᒻᒥ. 
 
ᑭᓯᐊᓂ ᐅᖃᐅᓯᖃᕌᖓᕕᑦ ᑖᒃᑯᓂᖓ 
ᐅᖃᐅᓯᓕᓐᓄᑦ ᒪᕐᕉᓐᓂᒃ ᐃᑲᔫᑕᐅᖃᑦᑕᖅᑐᒥᑦ 
ᐋᖅᑭᒃᓯᒪᔪᖃᖅᑐᖅ ᑐᒃᓯᕋᕈᓐᓇᖅᑐᒥᑦ ᑖᒃᑯᓂᖓ 
ᐱᑎᑕᐅᒍᓐᓇᖅᑐᑦ. ᐄ, ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑎᒍᑦ ᑖᒃᑯᐊ ᐱᔭᔅᓴᐅᔪᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, 
ᑐᑭᓯᔭᕋᓗᐊᕋ ᑖᓐᓇ ᖃᐅᔨᒪᕙᒌᖅᑐᒍᓗ, ᑭᓯᐊᓂ 
ᐊᐱᕆᒐᓗᐊᕋᒪᓕ ᓲᕐᓗ ᑖᒃᑯᐊ ᐅᖃᖅᓯᒪᒻᒪᑦ, 
ᐃᓄᑦᑎᑑᓕᕆᔨᐅᑉᐸᑦ ᖃᐅᔨᒪᔭᕆᐊᖃᖅᐸᓪᓗ 
ᐃᓄᑦᑎᑐᑦ ᖃᓪᓗᓈᑎᑐᓪᓗ $1,500-
ᕌᖃᑦᑕᓂᐊᖅᐳᒡᒎᖅ. 

ᑭᓯᐊᓂ ᐅᖃᖅᓯᒪᓐᖏᑐᐊᖅᐸᑦ ᑕᕝᕙᓂ ᓲᕐᓗ 
ᐃᓕᓴᐃᔨ, ᐅᕝᕙᓘᓐᓃᑦ counsellor, 
ᐃᓄᒃᑎᑑᕈᓐᓇᕆᐊᖃᕐᓂᖓᓂ ᖃᓪᓗᓈᑎᑐᓪᓗ 
ᐃᓄᒃᑐᑦ ᑕᒪᐃᓐᓇ ᐅᖃᕈᓐᓇᕆᕆᐊᖃᕐᓂᖓᓂ, 
ᐅᖃᖅᓯᒪᓐᖏᑐᐊᖅᐸᑦ ᐱᖃᑦᑕᔾᔮᖏᖢᓂ.  
 
ᖃᓄᐃᒻᒪᑦ ᑖᓐᓇ ᐃᓕᓴᓯᒪᖏᒻᒪᖔᑦ. 
ᑕᒪᕐᒥᓪᓗᑐᑯᓘᒃ ᐊᑐᓂᑦ ᑎᑎᕋᖅᓯᒪᔭᕆᐊᖃᕐᒪᑕ 
ᐃᖅᑲᓇᐃᔮᒃᓴᓕᒪᕌᓗᐃᑦ ᐊᒥᓱᐊᓗᐃᑦ 
ᐃᓄᒃᑎᑑᕈᓐᓇᕐᓂᐊᖅᐳᖅ Bilingual bonus-
ᑖᕈᓐᓇᕐᓂᐊᖅᐳᖅ ᐱᔪᓐᓇᔾᔮᖏᓚᕐᓘᓐᓃᑦ. 
 
ᖃᓄᐃᒻᒪᓪᓕ ᐃᒪᓐᓇ ᐋᖅᑭᒃᓯᒪᑐᐊᖅᐸᑦ 
ᐱᔪᓐᓇᕐᓂᐊᖅᐴᖅᓯᒪᔪᒥᒃ ᑎᑎᕋᖅᓯᒪᔪᖃᓐᖏᓚᖅ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, 
 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔭᒃᑯᓪᓕ, ᑭᓇᑐᐃᓐᓇᖅ 
ᑖᒃᑯᐊ ᐊᖓᔪᖅᑳᖏᑦ ᐱᓕᕆᕕᐅᑉ 
ᐃᓱᒪᖅᓲᑎᖃᖅᑐᑦ, ᐃᖅᑲᓇᐃᔭᖅᑎᒥᓂᒃ ᓇᓪᓕᐊᑦ 
ᐃᑲᔫᓯᐊᕐᓂᐊᕐᒪᖔᑦ ᐅᖃᐅᓯᖃᕐᓂᕐᒧᑦ ᒪᕐᕉᖕᓂᒃ. 
ᐱᑕᖃᕆᐊᖃᖅᐸᑕ, ᑖᓐᓇ ᐊᖓᔪᖅᑳᖓᑦ 
ᑐᒃᓯᕋᕋᔭᖅᑐᖅ ᐃᑲᔫᙳᐊᖅᑕᐅᖁᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᐃᑉᐹᓂ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᒃᑯᑦ) : ᖁᔭᓐᓇᒦᒃ ᐅᖃᖅᑏ. 
ᐊᔪᖅᑎᑕᐅᒐᓗᐊᕌᖓᑕ ᑖᒃᑯᓄᖓ 
ᐃᑲᔫᓯᐊᕈᓐᓇᖅᑐᑦ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ 
ᐃᒪᓐᓇᐃᓕᖓᕚ? ᐃᓕᓐᓂᐊᕐᕕᓐᓂᓕ ᑖᓐᓇ 
ᐃᓕᓐᓂᐊᕐᕕᐅᑉ ᐊᖓᔪᖅᑳᖓ ᐃᓱᒪᒃᓴᖅᓯᐅᕈᑎᖃᓲ 
ᓇᓪᓕᐊᒃ ᐃᓕᓴᐃᔨ ᐃᓅᓯᓕᕆᔨᓪᓘᓐᓃᑦ  

ᐅᖃᐅᓯᖃᕆᐊᖃᖅᑐᖅ ᒪᕐᕉᓐᓂᒃ. ᑭᓇᒃᑯᑦ ᓇᓕᐊ 
ᐃᑲᔫᓯᐊᖃᑦᑕᕐᓂᐊᕐᒪᖔᑦ. ᑖᓐᓇ ᐃᓱᒪᖅᓲᑎᑕᐅᔫᖅ 
ᐃᓕᓐᓂᐊᕐᕕᐅᑉ ᐊᖓᔪᖅᑳᖓ? ᑕᐃᒪᐃᓕᖓᔫᖅ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ); 
ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᓪᓕ ᑖᓐᓇ 
ᐊᖓᔪᖅᑳᕆᔭᐅᔪᖅ ᐊᑐᓕᖁᔨᓕᐅᖅᑎᐅᖕᒪᑦ 
ᑕᐃᒪᓐᓇ ᐊᑭᓕᖅᑐᐃᖁᔨᓂᐊᕈᓂ ᑖᒃᑯᐊ 
ᕿᒥᕐᕈᔭᐅᓕᕋᔭᖅᑐᑦ ᐃᓱᒪᓕᐅᕈᑕᐅᓗᓂᓗ 
ᑕᐃᑦᓱᒪᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) : ᖁᔭᓐᓇᒦᒃ ᒥᓂᔅᑕ ᓯᐊᑦᓴᒃ, 
ᑭᖑᓪᓕᖅᐹᒥ ᐃᓚᒋᐊᕈᑦ, ᐊᕐᕚᕐᓗ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᓐᓇ 
ᓲᕐᓗ ᐊᖓᔪᖅᑳᕆᔭᐅᔪᖅ ᐃᓕᓐᓂᐊᕐᕕᒻᒧᑦ 
ᐅᒃᑑᑎᒋᓗᒍ, ᐅᖃᖅᑎᐅᒐᔭᖅᑐᖅ. ᐅᓇ ᐃᓄᒃ 
ᐃᑲᔫᓯᐊᖅᑐᑦᓴᐅᔫᒐᓗᐊᖅ ᒪᕐᕉᖕᓂᒃ 
ᐅᖃᐅᓯᖃᕐᓂᕐᒧᑦ ᑕᐃᕐᒫᒃ ᒪᕐᕉᖕᓂᒃ 
ᐅᖃᐅᓯᖃᕆᐊᖃᕐᒪᑦ ᐱᓕᕆᐊᖓ ᒪᓕᒃᓗᒍ. 
 
ᑕᐃᒪᓕ ᐊᐱᖅᑯᑎᒋᓕᖅᑲᕋ, ᑖᒃᑯᐊ ᑐᓴᐅᒪᑎᑕᐅᕙᑦ 
ᐃᓕᓐᓂᐊᕐᕖ ᐊᖓᔪᖅᑳᓕᒫᖏᑦ 
ᐃᓱᒪᒃᓴᖅᓯᐅᖃᑦᑕᕆᐊᖃᕐᓂᖏᓐᓂᑦ ᑭᓇᒃᑯᑦ 
ᐃᓕᓐᓂᐊᕐᕕᒻᒥᐅᑕᐃᑦ ᑕᒪᒃᑯᐊ 
ᐃᑲᔫᓯᐊᕈᓐᓇᕐᒪᖔᑕ ᒪᕐᕉᖕᓂᒃ ᐅᖃᐅᓯᖃᕐᓂᕐᒥᒃ 
ᐃᑲᔫᓯᐊᖑᓲᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ(: 
ᖁᔭᓐᓇᒦᒃ ᐅᖃᖅᑏ. ᐄᖑᖅᑰᖅᑐᖅ, ᑕᒡᕘᓇ 
ᐃᑲᔫᓯᐊᕈᑎᑎᒍᑦ ᐊᖏᖃᑎᒌᒍᑕᐅᓯᒪᔪᓂᒃ  

ᑲᑐᔾᔨᖃᑎᒌᖏᓐᓂ ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ 
ᑖᑦᓱᒥᖓ ᖃᐅᔨᒪᑎᑕᐅᒐᔭᖅᑐᑦ. ᑖᓐᓇ 
ᐅᖃᐅᑎᓂᐊᖅᐸᐅᒃ ᓇᓪᓕᐊᓐᓂᒃ ᐃᓱᒪᒋᔭᖃᖅᑲᑦ 
ᐅᖃᐅᓯᖃᕈᒪᒃᐸᑦ ᑐᑭᓯᒋᐊᕈᑎᒃᓴᑦ ᐱᒍᓐᓇᖅᑕᒃᑲ. 
ᖁᔭᓐᓇᒦᕐ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᒃ 
ᒥᔅᑕ ᐊᕐᕚᕐᓗ, ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 136 - 3(2): ᓄᓇᕗᒻᒥ 

ᐋᓐᓂᐊᓯᐅᖅᑎᒃᑯᑦ ᑲᑐᔾᔨᖃᑎᒌᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᒃᑯᑦ) 
ᖃᖓᑦᓯᐊᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓄᓇᑦᓯᐊᕐᒦᖔᓚᐅᕐᒪᑕ ᑲᑐᔾᔨᖃᑎᒌᖕᓂᖃᓚᐅᕐᒪᑕ 
ᑕᒪᒃᑯᐊ ᐋᓐᓂᐊᓯᐅᖅᑏᑦ. ᑕᒪᓐᓇ 
ᓄᖅᑲᖅᑎᑕᐅᓚᐅᕐᒪᑦ ᓄᒃᑎᖅᑕᐅᑎᓪᓗᒋᑦ 
ᓄᓇᑦᓯᐊᑉ ᒪᓕᒐᖓ ᐋᖅᑭᒋᐊᖅᑕᐅᓚᐅᕐᒪᑦ 
ᐃᓚᐅᒍᓐᓃᖅᑎᑕᐅᓪᓗᑕ ᑖᒃᑯᐊ. 
 
ᑖᓐᓇ ᐊᐱᕆᔭᕋ ᒥᓂᔅᑕ, 
ᒪᑐᐃᖅᓯᒃᑲᓐᓂᕈᓐᓇᕐᒪᖔᑦ, ᑖᒃᑯᐊ 
ᑲᑐᔾᔨᖃᑎᒌᖕᓂᖃᕋᔭᖅᐸᑕ ᓇᖕᒥᓂᖅ 
ᐋᓐᓂᐊᓯᐅᖅᑏᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐅᑲᓕᖅ, 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᑖᓂᐅᓪ ᓯᐅᑦᓴᒃ, 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᐄ 
ᒪᑐᐃᖓᑦᓯᐊᕋᔭᖅᑐᒍᑦ ᑕᒪᑐᒥᖓ ᕿᒥᕐᕈᒐᔭᕐᓗᑕ 
ᑕᐃᒫᒃ ᓴᖅᑭᒃᑲᓐᓂᕈᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐃᓚᒋᐊᕈᑦ. ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑕᐃᒪ ᑐᑭᓯᐅᒪᔭᒃᑯᑦ ᑖᓐᓇ ᒪᓕᒐᕐᓄᑦ 
ᐊᓯᔾᔨᖅᑕᐅᓂᖓᓐᓄᑦ ᑕᐃᒫᒃ ᐲᖅᑕᐅᓚᐅᖅᑐᑦ 
ᑕᐃᒪᐃᒻᒪᑦ ᑖᓐᓇ ᒥᓂᔅᑕᐅᔪᖅ ᐋᓐᓂᐊᓲᖅᑏᑦ. 
 
ᑭᒡᒐᖅᑐᖅᑎᖏᓐᓄᑦ ᐅᖃᓕᒪᒍᓐᓇᕐᒪᖔᑕ ᑕᐃᒫᒃ 
ᑲᑐᔾᔨᖃᑎᒌᓕᕈᓐᓇᕋᔭᕐᒪᖔᑕ ᑕᐃᒫᒃ 
ᑭᒡᒐᖅᑐᐃᑦᓯᐊᕈᓐᓇᕐᓂᖅᓴᐅᒍᓐᓇᖁᓪᓗᑕ 
ᐊᑭᑐᖃᑦᑕᕐᒪᑦ ᓄᓇᕗᒻᒧᑦ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᑎ (ᑐᓵᔨᑎᒍᑦ); ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᐊᖏᕈᓐᓇᖅᑐᖓ. ᑖᓐᓇ 
ᕿᒥᕐᕈᓂᐊᕋᑦᑎᒍ ᑕᐃᒃᑯᐊ ᐱᖃᑎᒋᓗᒋᑦ 
ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᕿᒥᕐᕈᓂᐊᖅᑕᕗᑦ ᑖᒃᑯᐊ ᐅᖃᐅᓯᐅᕆᕋᑖᖅᑕᖏᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ 
ᐊᐃᑉᐸᖓᓂ ᐅᐃᒍᕆᐊᕈᑦ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑐᓴᓐᖏᓇᒃᑯ ᑲᑐᔾᔨᖃᑎᒌᖏᑦ ᑕᐃᒃᑯᐊ 
ᐋᓐᓂᐊᓲᖅᑏᑦ ᐃᓛᒃ ᑭᒡᒐᖅᑐᖅᑕᐅᖁᒐᓗᐊᕐᒥᒐᒃᑭᑦ 
ᐊᖏᕈᓐᓇᖅᑲ ᑖᓐᓇ ᒥᓂᔅᑕᐅᔪᖅ ᐅᕙᑦᑎᓐᓄᑦ 
ᒪᓕᒐᓕᐅᕐᕕᒻᒧᑦ ᐅᑭᐅᖅ ᑲᑎᒪᓕᕐᒥᒍᑦᑕ 
ᑐᓴᖅᑎᑦᑎᒃᑲᓐᓂᕈᓐᓇᓛᕐᒪᖔᖅ ᐅᕙᑦᑎᓐᓂ 
ᖃᓄᐃᓘᓚᐅᕐᓂᖏᓐᓂ. ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ, ᒪᒥᐊᑦᑐᖓᓗ ᑕᐃᒃᑯᐊ 
ᐃᖅᑯᓪᓕᐅᑎᒋᓐᖏᓇᒃᑭᑦ ᑲᑐᔾᔨᖃᑎᒌᖏᑦ. 

ᖃᐅᔨᒪᔪᖓ ᒫᓐᓇᐅᔪᖅ ᐱᓕᕆᐊᖃᖅᐸᓪᓕᐊᔪᑦ 
ᑲᑐᔾᔨᖃᑎᒌᓄᑦ. ᐄ, ᑖᒃᑯᐊ, ᐄ ᐊᖏᖅᐳᖓᓗ 
ᑕᒪᓐᓇ ᕿᒥᕐᕈᒋᐊᒃᑲᓐᓂᓛᕋᑦᑎᒍ 
ᐊᔪᕐᓇᕋᔭᓐᖏᒻᒪᖔᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓯᕿᓐᖑᔭᖅ 
ᐅᔾᔨᕆᓗᒍ ᐊᐱᖅᓱᕐᓂᖅ ᐃᓱᓕᒻᒪᑦ ᒫᓐᓇ 
ᐱᒋᐊᒃᑲᓐᓂᓚᐅᓐᖏᓐᓂᑦᑎᓐᓂ ᑲᑎᒪᔾᔪᑎᑦᑎᓐᓄᑦ 
ᐅᑎᓚᐅᓐᖏᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 
20-ᒥᓂᑦᒥ. 
 
ᐃᖅᓱᖅᑎ. 
 
>>ᓄᖅᑲᖓᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 
15:27ᒥ 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
(ᑐᓵᔨᑎᒎᓕᖅᑐ) ᑎᑎᖅᑲᑎᒍᑦ ᐊᐱᖅᑯᑏᑦ. 8. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 
ᑐᒃᓯᕋᐅᑏᑦ. 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. 13. 
ᓴᖅᑭᑕᐅᓂᖏᑦ ᑎᑎᖅᑲᐃ. ᐊᖓᔪᖅᑳᖅ ᐲᑕ 
ᑕᑉᑑᓇ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 062 - 3(2): ᑲᓇᑕᐅᑉ 

ᐱᖁᔭᓕᐅᕐᕕᔾᔪᐊᖓᑕ ᑲᑎᒪᔨᕋᓛᖏᑦ 
ᓄᓇᖃᖅᑳᖅᑐᒥᓂᓕᕆᓂᕐᒧᑦ ᐊᒻᒪ 
ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᑦᒧᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᓴᖅᑮᒋᐊᔅᓴᖅ 
ᐅᖃᐅᓯᕆᓚᐅᖅᑕᓐᓂ ᐅᓂᒃᑳᓚᐅᖅᑕᓐᓂ 
ᒪᓕᒐᓕᐅᕐᕕᒻᒥ ᑲᑎᒪᔨᕋᓛᖑᔪᓂᑦ 
ᓄᓇᖃᖅᑳᖅᓯᒪᔪᓄᑦ ᑕᐃᒪᐃᖁᔭᐅᓚᐅᕋᒪ 
ᒪᓕᒐᓕᐅᖅᑎᒻᒧᑦ ᖃᒪᓂᑦᑐᐊᕐᒧᑦ, ᒨᓯᓯ 
ᐊᐅᐸᓗᒃᑐᒧᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ Hᐊᓐᑐ ᑐᑐ.  
 
ᓴᖅᑭᑕᐅᔪᖅ ᑎᑎᖅᑲᒃ 063 - 3(2): ᓄᓇᕗᑦ 

ᐃᒡᓗᓕᕆᔨᖅᔪᐊᒃᑯᑦ ᐅᓂᒃᑳᖓᑦ 
ᓯᕗᓕᖅᑎᑯᓐᓄᑦ 
ᐳᕌᕕᓐᓯᓂ/ᑎᐅᕆᑐᐊᕆᐊᓕ ᐃᒡᓗᓕᕆᓂᕐᒧᑦ 
ᒥᓂᔅᑕᐅᔪᑦ ᑲᑎᒪᓂᖓᓐᓂᒃ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒃᐳᖓ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐅᓂᒃᑳᖓ ᒥᓂᔅᑕᐅᔪᓂᑦ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓂ, St. John’s, Newfoundland, 
ᐋᒡᒌᓯ 19, 2009-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᓐᓇ 
ᑎᑎᖅᑲᖅ ᒪᐅᓐᖓᖅᑕᐅᕐᒥᓕ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ Hᐊᓐᑐ 
ᑐᑐ.  
 
ᓴᖅᑭᑕᐅᔪᖅ ᑎᑎᖅᑲᒃ 064 - 3(2): 2008-ᒥ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐅᓂᒃᑳᖓᑦ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒃᐳᖓ ᓴᖅᑮᒋᐊᔅᓴᖅ 7-ᖓᓂ 
ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᒥ ᐊᕐᕌᒍᖓ ᑎᑭᑦᑐᒍ 
ᒫᑦᓯ 31, 2008, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 065 - 3(2): 2008-

2009 ᐊᕐᕌᒍᑕᒫᑦ ᐅᓂᒃᑳᖓᑦ 
ᓂᕈᖅᑐᓕᕆᔨᒻᒪᕆᐅᑉ ᓄᓇᕗᒻᒥ (ᐅᖃᖅᑎ) 

 
ᐅᖃᖅᑎ (ᑐᓵᔨᑎᒍᑦ): ᐅᕙᖓᑦᑕᐅᖅ 
ᓴᖅᑮᕋᔅᓴᖃᕐᒥᒐᒪ. ᓴᖅᑮᔪᒪᕗᖓ 2008-09 
ᐊᕐᕌᒍᑕᒫᖅ ᐅᓂᒃᑳᖏᓐᓂ 
ᓂᕈᐊᖅᑐᓕᕆᔨᖅᔪᐊᒻᒪᕆᐅᑉ ᓄᓇᕗᒻᒥ. ᖁᔭᓐᓇᒦᒃ.  

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓂ ᐱᖁᔭᒃᓴᐃᑦ. 16. 
ᐱᖁᔨᕗᖔᕈᑦ. ᒥᔅᑕ ᑐᑐ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 043 - 2(4): ᐊᖏᖅᑕᐅᓂᖓ 

ᒪᑐᐃᖓᑦᑎᐊᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 
ᒪᓕᒐᓕᐅᕐᕕᒻᒧᑦ ᐱᓪᓗᒍ ᐹᓪ ᐅᑲᓕᖅ, 
ᒪᓕᒐᓕᐅᖅᑎ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. 
 
ᐃᒪᐃᒻᒪᑦ ᐅᖃᖅᑎ ᒪᓕᒐᓕᐅᕐᕕᒻᒥ ᓴᖅᑮᓯᒪᒻᒪᑦ 
ᐅᓂᒃᑳᒥᑦ ᓱᓕᑦᑎᐊᓂᕐᒧᑦ ᐱᔾᔪᑎᖃᖅᑐᖅ ᒥᔅᑕ 
ᐸᐅᓗᓯ ᐅᑲᓕᖅ, ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ; 
 
ᐊᒻᒪᓗ ᐃᒪᐃᒻᒪᑦ, ᑖᓐᓇ ᒪᑐᐃᖓᑦᑎᐊᓂᕐᒧᑦ 
ᐱᖁᔭᖅ ᐱᔪᓐᓇᑎᑦᑎᒻᒪᑦ ᒪᓕᒐᓕᐅᖅᑎᐅᔪᓂᑦ 
ᐃᓱᒪᔅᓴᖅᓯᐅᕐᓂᐊᕐᓗᑎᑦ ᐅᓪᓗᓂᑦ ᖁᓕᓂᑦ 
ᑲᑎᒪᓂᖃᖅᑎᓪᓗᓂ ᓴᖅᑭᑕᐅᓚᐅᖅᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ, ᑲᒥᓴᓇᐅᔪᖅ ᐊᑐᓕᖁᔨᓯᒪᒻᒪᑦ 
ᑕᕝᕙᓂ ᐃᓗᐊᓂ; 
 
ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᖅᑏᑦ ᐊᖏᕈᓐᓇᖅᑐᑦ 
ᕿᐱᓗᒍᓐᓇᖅᑐᑦ ᑖᔅᓱᒪ ᑲᒥᓴᓇᐅᑉ 
ᐊᑐᓕᖁᔭᖏᓐᓂ; 
 
ᑕᐃᒪᓕ ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎᒧᑦ 
ᐃᓂᖅᑎᕈᑕᐅᔪᖅ ᐊᑐᓕᖁᔭᐅᔪᓪᓗ ᑕᕝᕙᓂ 
ᐅᓂᒃᑳᒥ ᒪᑐᐃᖓᑦᑎᐊᓂᕐᒧᑦ ᑲᒥᓴᓇᒧᑦ 
ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᑲᔪᓯᓚᐅᓐᖏᓂᑦᑎᓐᓂ 
ᐅᖃᐅᓯᔅᓴᖃᕐᕕᐅᑉᐸᑦ, ᐅᖃᐅᓯᔅᓴᖃᕋᒪ 
ᐃᓕᖅᑯᓯᐅᕙᑦᑐᓄᑦ. 
 
ᒪᓕᒐᓕᐅᖅᑎᓕᒫᑦ ᓂᓪᓕᕈᓐᓇᖅᑐᑦ ᐊᑕᐅᓯᐊᕐᓗᑎᑦ 
20-ᒥᓂᔅᓯᒧᑦ ᐊᑯᓂᐅᓂᖃᖅᑐᒧᑦ. ᐱᖁᔨᕗᖔᕈᑦ 
ᓯᕗᓪᓕᖅᐸᐅᓗᓂ ᑐᖏᓕᕆᔭᖓ ᐊᐃᑉᐲᔪᖅ 
ᑐᖏᓕᕆᓗᓂᐅᒃ. ᐱᖁᔨᕗᖔᖅᑐᖅ ᑭᖑᓪᓕᖅᐹᒥᓗ 
ᓂᓪᓕᑲᓐᓂᕐᕕᖃᕆᓪᓗᓂ. ᐱᖁᔨᕗᖔᕈᒻᒧᑦ, ᒥᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᑐᖓ ᑕᐃᒪ 
ᐱᒋᐊᖅᑳᕈᒪᔪᖓ ᐅᖃᐅᓯᕆᔭᐅᓚᐅᖅᑐᒥ ᒪᐃ 24, 
2001-ᒥ, ᓯᕗᓪᓕᖅᑎᓗᒍ ᒪᓕᒐᓕᐅᕐᕕᒻᒧᑦ 
ᓯᕗᓕᖅᑎᑦᑕ ᐅᖃᐅᓯᕆᓚᐅᖅᑕᖏᑦ ᒪᐃ 24, 
2001-ᖑᑎᓪᓗᒍ ᑕᐃᓐᓇ ᒪᓕᒐᒃᓴᖅ 7, 
ᒪᑐᐃᖓᑦᑎᐊᓂᕐᒧᑦ ᒪᓕᒐᖅ, ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ. 
 
ᐃᒪᐃᓕᓚᐅᖅᓯᒪᒻᒪᑦ, “ᑖᓐᓇ ᓄᑖᖑᔪᖅ 
ᒪᓕᑦᑎᑦᑎᒋᐊᖃᖅᐳᖅ ᒪᓕᒐᓕᐅᕐᕕᒻᒥ 
ᐱᓕᕆᓂᐊᖅᑕᖏᓐᓂ ᒪᓕᒐᓕᐅᖅᑎᐅᑎᓪᓗᒋᑦ 
ᐊᒻᒪᓗ ᖁᑦᑎᓂᖅᐹᒥ ᐱᐅᓂᖅᐹᒥ 
ᓯᕗᓕᖅᑎᖃᕈᓐᓇᕐᓗᑎᑦ ᓄᓇᕗᒻᒥ.” 
 
ᐊᒻᒪᓗ ᐅᖃᖅᑏ, ᓰᑏᕝᕙ 17, 2008-ᒥ, 
ᐱᖁᔨᕗᖔᕈᒻᒧᑦ ᑖᓐᓇ ᑲᒥᓴᓇᐅᔪᖅ ᐅᖃᓚᐅᕐᒪᑦ 
ᑕᐃᔅᓱᒪᓂᓗ ᑲᑎᒪᔾᔪᑎᒥᓂ ᑖᓐᓇ 
ᒪᑐᐃᖓᑦᑎᐊᓂᕐᒧᑦ ᐱᖁᔭᖅ, ᑖᒃᑯᐊ 
ᒪᓕᒐᓕᐅᖅᑎᐅᔪᑦ ᒥᓂᔅᑕᐅᔪᓪᓗ 
ᐱᓕᕆᐊᖃᖃᑦᑕᓂᐊᕐᖓᑕ ᐱᓕᕆᐊᔅᓴᒥᓂᒃ 
ᑐᓂᔭᐅᓯᒪᔪᓂᑦ ᐊᒻᒪᓗ ᑖᒃᑯᐊ ᐅᕙᒍᑦ 
ᒪᓕᒐᓕᐅᖅᑎᓕᒫᖑᓪᓗᑕ ᒪᓕᒋᐊᖃᕋᑦᑕ ᑖᒃᑯᓇᓂ 
ᐃᓗᐊᓃᑦᑐᓂᑦ.  
 
ᐅᖃᖅᑏ, ᑖᓐᓇ ᑲᒥᓴᓇᐅᔪᖅ ᐅᓂᒃᑳᖓ 
ᑐᑭᓯᓇᕐᖓᑦ ᐊᖏᖃᑎᒋᓪᓗᒍᓗ ᑖᒃᑯᐊ  

ᐅᖃᐅᓯᕆᓚᐅᖅᑕᖏᑦ ᑖᓐᓇ ᓯᕗᓕᖅᑎᐅᔪᖅ ᐃᒫᒃ 
ᓂᕈᐊᖅᑕᐅᔪᒪᔾᔪᑎᒧᑦ ᑐᒃᓯᕋᕆᐊᖃᓐᖏᒻᒪᑦ 
ᑕᐃᒃᑯᓇᓐᖓᑦ ᑐᖏᓕᕆᔭᐅᓚᐅᖅᑐᓂᑦ ᒥᓂᔅᑕᒧᑦ, 
ᑖᒃᑯᐊ ᐱᔨᑦᑎᓚᐅᕐᒪᑕ ᑖᓐᓇᓗ ᓯᕗᓕᖅᑎᐅᔪᖅ 
ᐊᐅᓚᑦᑎᔪᓐᓇᕐᖓᑦ ᑕᐃᒃᑯᓂᖓ.  
 
ᐅᖃᖅᑏ, ᐅᒃᐱᕈᓱᒃᑲᒪ ᐃᖅᑲᓇᐃᔭᖅᑎᑦ 
ᖃᓄᐃᑦᑑᒐᓗᐊᖅᐸᑦ 
ᑕᐃᒪᐃᓕᖓᑎᑕᐅᒋᐊᖃᖅᐸᓚᐃᖏᒃᑲᓗᐊᕐᖓᑦ 
ᑖᔅᓱᒪᓐᖓᑦ ᐊᐅᓚᑦᑎᓂᖃᕈᓐᓇᖅᑐᒥᑦ 
ᐃᖅᑲᓇᐃᔮᖓᓄᑦ.  
 
ᐅᖃᖅᑏ, ᐄ, ᑐᑭᓯᐅᒪᔭᕋᓗᐊᕋ 
ᓇᓗᓇᐃᖅᓯᒪᓪᓚᕆᓐᖏᑦᑐᖅ ᑕᕝᕙᓂ ᐱᖁᔭᕐᒥ 
ᑭᓯᐊᓂ ᐊᖏᖃᑎᒋᓪᓗᒍ ᒪᓕᒐᐅᔪᖅ 
ᐋᖅᑭᒋᐊᑦᑎᐊᕆᐊᖃᖅᑐᖅ 
ᑕᐃᒪᐃᑦᑐᖃᒃᑲᓐᓂᖁᓇᒍ ᐊᒻᒪᓗ ᐅᑉᐱᕈᓱᒃᑲᒪ 
ᐋᖅᑭᒋᐊᕈᑕᐅᔪᖅ ᓴᐳᑎᔭᐅᓯᒪᔾᔪᑕᐅᒻᒪᑦ ᑕᒪᒃᑮᓐᓄᒃ 
ᐃᖅᑲᓇᐃᔭᕐᕕᓐᓄᑦ ᐊᒻᒪᓗ 
ᓯᕗᓕᐅᖅᑎᐅᖃᑦᑕᓂᐊᖅᑐᒧᑦ 
ᓯᕗᓕᖅᑎᐅᖃᑦᑕᕐᓂᐊᖅᑐᓄᑦ ᐃᒫᒃ 
ᐊᐅᓚᑦᑎᒍᓐᓇᕆᐊᖃᓐᖏᒻᒪᑕ. 
 
ᑖᓐᓇᐅᑎᓪᓗᒍ, ᐅᖃᖅᑏ, ᑕᐃᒪᓕ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖃᓂᐊᖅᑲᒃᑲ 
ᑖᔅᓱᒥᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᐱᖁᔨᕗᖔᕈᒻᒪᑦ. ᒥᓂᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᐅᒡᒍᐊᕋᓗᐊᖅᑯᖓ 
ᑕᒫᓃᒋᐊᖃᕋᒪ ᑕᒪᑐᒪ ᒥᔅᓵᓄᑦ. ᐊᕐᕌᒎᓗᐊᖅᑐᖅ 
ᓂᕈᐊᕐᓇᐅᓚᐅᖅᑎᓪᓗᒍ ᑕᒪᓐᓇ 
ᑲᒪᒋᓚᐅᖅᑎᓪᓗᑎᒍ ᑭᓯᐊᓂ ᑕᐃᒪᐃᑎᓪᓗᒍ 
ᑕᒪᓐᓇ ᑲᒪᒋᔭᕆᐊᖃᓕᕐᒥᒐᑦᑎᒍ 
ᓂᓪᓕᑲᐃᓐᓈᖅᔪᒍᒪᕗᖓ ᐊᒻᒪ 
ᓇᐃᓈᕋᓱᓐᓂᐊᕆᕙᒃᑲ.  

ᖃᓪᓗᓈᑎᑐᑦ ᐅᖃᖅᓯᓈᕐᓂᐊᕋᒪ 
ᓱᖅᑯᐃᖅᑕᐅᑦᑎᐊᕈᒪᒐᒪ ᑭᒃᑯᓕᒫᓄᑦ. ᑕᐃᒪᐃᒻᒪᑦ 
ᑕᕝᕙᓃᒍᒪᔾᔮᖏᓐᓇᒪ ᐅᖃᐅᓯᐅᒃᑲᓐᓂᓕᖅᑎᓪᓗᒍ 
ᐱᔭᕇᑐᐊᕈᒪ ᐊᓂᓂᐊᕋᒪ 
ᖃᐅᔨᒪᖅᑳᖅᑎᑦᑕᐅᑎᒋᔪᒪᒋᔅᓯ.  
 
(ᑐᓵᔨᑎᒍᑦ) ᐅᖃᖅᑎ ᖁᕕᐊᓇᓐᖏᑦᑑᒐᓗᐊᖅ 
ᑕᕝᕙᓃᒋᐊᖃᕋᒪ ᑖᔅᓱᒧᖓ ᐊᑭᕆᔭᐅᓐᖏᑦᑐᒧᑦ 
ᐊᕐᕌᒍᑦ ᐅᖓᑖᓃᓕᖅᑐᖅ 
ᓂᕈᐊᖅᑐᖃᕋᓱᐊᖅᑎᓪᓗᒍ. ᑖᒃᑯᐊ 
ᓇᐃᓈᕐᓂᐊᖅᑕᒃᑲ ᑐᑭᓯᓇᑦᑎᐊᕐᓗᑎᓪᓗ. 
ᖃᓄᐃᔅᓴᖏᒃᑯᔅᓯᓗ ᑕᕝᕙᓐᖓᑦ ᒪᓕᒐᓕᐅᕐᕕᒻᒥ 
ᐊᓂᓂᐊᕋᒪ ᐱᔭᕇᕈᒪ ᑕᕝᕙᓃᒍᒪᓐᖏᓐᓇᒪ ᐃᒫᒃ 
ᖃᓄᖅ ᐃᓱᒪᓕᐅᕆᓂᐊᖅᑕᑎᓐᓂ ᓇᓕᐊᓐᓄᑦ. 
 
ᓯᕗᓪᓕᕐᒥᑦ ᓇᓗᓇᖅᑑᑎᒋᒐᒃᑯ ᐅᕙᖓ 
ᐅᕙᖓᑐᐊᑦᑎᐊᖅ ᑕᕝᕙᓂ ᒪᓕᒐᕐᒥᑦ 
ᑕᐃᒪᐃᑦᑐᔅᓴᑑᑎᑕᐅᓚᐅᕋᒪ ᑖᒃᑯᐊ 
ᓂᕈᐊᕋᔅᓴᐅᔪᓕᒫᑦ ᐊᓯᖏᓐᓂ ᓯᖁᒥᑦᑎᓚᐅᓐᖏᒻᒪᑕ. 
 
ᑕᐃᒪᓕ ᑕᐃᒪᐃᓐᓂᕈᒪ ᑕᐃᒃᑯᐊ 
ᓂᕈᐊᕋᔅᓴᐅᒐᔭᖅᑐᖅ ᐸᓯᑦᑎᖏᑦᑐᖓ ᐊᓯᓐᓂᑦ. 
ᐅᕙᒍᑦ ᒪᓕᓚᐅᕋᑦᑕ ᓂᕈᐊᕐᓂᕐᒧᑦ ᒪᓕᒐᕐᒥᑦ 
ᓇᓗᓇᐃᖅᓯᒪᔪᑦ ᓂᕈᐊᖅᑕᐅᒐᓱᑦᑐᑦ 
ᑐᔅᓯᕋᕈᓐᓇᖅᑐᑦ ᐃᑲᔪᖅᑕᐅᔾᔪᑎᒥᑦ ᓄᓇᕗᒻᒥ 
ᑭᓇᑐᐃᓐᓇᕐᒥᑦ ᐱᓕᕆᕕᐅᔪᓂᓪᓘᓐᓃᑦ ᑕᒫᓂ 
ᓄᓇᕗᒻᒥ. ᓂᕈᐊᕐᓂᕐᒧᑦ ᒪᓕᒐᕆᔭᕗᑦ ᑲᓇᑕᒥ 
ᐊᔾᔨᑐᐃᓐᓇᕆᒻᒪᒍ. ᑕᐃᒪᓕ 
ᐊᔅᓱᕈᓐᓇᖅᑎᒃᑲᓐᓂᕐᖓᓄᑦ ᐊᔪᕐᓇᕈᔪᒻᒪᑦ ᐃᓛᒃ 
ᐊᔪᕐᓇᖅᑑᑎᒋᒐᒃᑯ.. 
 
(ᑐᓵᔨᒃᑰᕈᓐᓃᖅᑐᖅ) ᐃᒫᒃ ᓇᓗᖃᑕᐅᑲᐃᓐᓇᓚᐅᕋᒪ. 
ᑖᓐᓇ ᒪᓕᒐᖅ ᐅᕙᓐᓄᑦ ᐊᒻᒪᓗ ᐅᕙᓐᓄᐃᓇᒡᒎ 
ᐊᑕᒻᒪᑦ ᓇᓕᐊᑐᐃᓐᓇᖅ ᓂᕈᐊᕋᔅᓴᐅᓚᐅᖅᑐᖅ 
ᓇᒥᓕᒫᖅ ᓄᓇᕗᒻᒥ. ᑕᐃᒫᒃ ᐅᕙᖓ 
ᐃᓂᖓᓃᒃᑲᔭᓐᖏᑦᑐᖅ ᐅᓪᓗᒥ. ᑕᐃᒪᐃᑎᓪᓗᒍ 
ᑐᓱᒋᔭᕋᓗᐊᒃᑲ ᑖᒃᑯᐊ ᐃᓚᒋᓚᐅᖅᑕᒃᑲ. ᑕᐃᒫᓪᓕ  

ᐃᒫᒃ ᑲᒪᒋᔭᐅᒐᔭᓐᖏᒻᒥᔪᑦ ᐅᓪᓗᒥ. 
ᓇᓕᐊᓐᓄᑐᐃᓐᓇᖅ ᓵᓐᖓᑲᒻᒪᒍᒪᓐᖏᑦᑎᐊᖅᑐᖓ 
ᒪᓕᖃᑕᐅᓇᓱᓚᐅᕋᒪ ᑖᔅᓱᒥᖓ ᒪᓕᒐᖅ ᑐᕌᖓᔪᖅ 
ᓂᕈᐊᕐᓂᕐᒧᑦ. 
 
ᑖᓐᓇ ᐅᖃᖅᓯᒪᓪᓗᓂ ᑭᒃᑯᑐᐃᓐᓇᑦᑎᐊᓂᑦ 
ᓄᓇᕗᒻᒥᐅᑕᓂᑦ ᑐᔅᓯᕋᕈᓐᓇᕐᖓᑕ ᑖᒃᑯᐊ 
ᓂᕈᐊᖅᑕᐅᓇᓱᑦᑐᑦ. ᐊᒻᒪᓗ ᑭᒃᑯᑐᐃᓐᓇᑦᑎᐊᓂ 
ᓇᒻᒥᓂᖃᖅᑐᓂᑦ ᑕᒫᓂ ᓄᓇᕗᒻᒥ ᐱᓇᓱᑦᑐᓂᑦ. ᑕᐃᒫᒃ 
ᑖᓐᓇ ᐊᔾᔨᒋᔭᐅᓐᖏᒻᒪᑦ ᐊᔾᔨᒋᔭᐅᑲᓴᑐᐃᓐᓇᕐᖓᑦ 
ᓯᓚᑎᑦᑎᓐᓄᑦ ᓂᕈᐊᖅᑐᓕᕆᕙᑦᑐᓂᒃ ᒐᕙᒪᐅᔪᓂᒃ. 
ᑭᓯᐊᓂᓕ ᑖᒃᑯᐊ ᓂᕈᐊᕐᓇᖅ ᐊᓂᒍᖅᓯᒪᓕᖅᑎᓪᓗᒍ 
ᓵᑕᔅᓴᐅᓕᕆᓪᓗᓂ ᒪᓕᒐᕐᒥᒡᒎ ᒪᓕᑦᑎᐊᕐᓂᖏᓐᓇᒪ 
ᑖᓐᓇ ᑕᕝᕙ ᐊᔅᓱᕉᑎᒋᒐᓚᑦᑕ ᐅᓪᓗᒥ. ᑖᓐᓇᓕᖃᐃ 
ᐃᓚᖓ ᐊᔅᓱᕉᑎᒋᓂᖅᓴᕆᓚᐅᖅᑕᕋ. 
 
ᐊᒻᒪᓗ ᖃᓄᒃᑲᓐᓂᖅ ᐱᕕᔅᓴᐃᒍᑎᑲᓪᓚᕕᐅᑎᓚᐅᕋᒪ 
ᐃᒫᒃ ᓯᕗᓪᓕᖅᐹᖑᑦᑎᐊᖅᑐᖓ ᓂᕈᐊᕐᓇᒃᑯᑦ ᑕᐃᒫᒃ 
ᐸᓯᔭᔅᓴᕈᓐᓂᕋᖅᑕᐅᒐᒪ. ᐅᖃᖅᑎᑦᑎᔩ, ᐃᒫᖅᑲᐃ 
ᑕᑯᓐᓈᓐᖑᐊᕈᑦᑕ ᓯᓚᑎᑦᑎᓐᓂ ᓇᓪᓕᐊᑐᐃᓐᓇᖅ 
ᐊᐅᓚᑦᑎᔨᐅᖃᑕᐅᔪᖅ ᑕᐃᒫᖅᑲᐃ 
ᐸᓯᔭᐅᖃᑦᑕᖅᓯᒪᒋᕚ? ᑭᐅᔪᓐᓇᖅᑐᖓ ᐄ. ᑖᒃᑯᐊᖃᐃ 
ᑕᐃᒫᒃ ᓇᓗᓇᐃᖅᓯᕕᐅᓚᐅᕆᕙᑦ 
ᐱᑲᒻᒪᓐᓂᕋᖅᑕᐅᓪᓗᑎᒃ? ᐋᒃᑲᐃ, ᐅᖃᖅᑎᑦᑎᔩ. ᑖᓐᓇ 
ᖃᐅᔨᓴᓚᐅᖅᑐᖅ ᐊᓪᓛᓘᓐᓃᒃ 
ᓇᓗᓇᐃᖅᓯᒍᓐᓇᓚᐅᓐᖏᒻᒪᑦ ᓇᓕᐊᓐᓂᑐᐃᓐᓇᖅ 
ᑕᒪᒃᑯᓂᖓ ᐃᒫᒃ ᐸᓯᔭᔅᓴᒥᓂᕐᒥᒃ ᐊᒻᒪᓗ 
ᐱᑦᑎᐊᖏᓐᓂᕋᖅᑕᐅᓕᖅᑐᒥᒃ.  
 
ᐊᒥᓱᐊᓗᐃᑦ ᓂᕈᐊᕐᓇᐅᖃᑦᑕᖅᓯᒪᔪᑦ ᓯᓚᑎᑦᑎᓐᓂ, 
ᑭᓯᐊᓂᓕ ᐅᕙᖓ ᑕᕝᕙ ᓯᕗᓪᓕᐹᑦᑎᐊᖑᓪᓗᖓ 
ᐅᕙᖓᑐᐊᖅ ᐃᒫ ᐱᑲᒻᒪᓐᓂᕋᖅᑕᐅᓕᖅᑐᖓ ᑕᐃᒫ 
ᑕᕝᕙ ᐃᓚᖓᒍᑦ ᐅᑉᐱᕆᑦᑎᐊᖏᒻᒪᕆᑦᑑᔮᖅᑕᕋ 
ᐅᓪᓗᒥ. ᓂᕈᐊᕋᔅᓴᑲᓐᓂᐅᒐᓱᓕᕈᒪ 
ᖃᓄᐃᓕᐅᕆᐊᖃᓛᓕᕋᓗᐊᕆᕗᖓ? ᐃᒫ 
ᐊᑐᓚᐅᖅᑕᑎᒍᑦ ᒪᓕᒐᓱᒡᒐᕕᔾᔪᐊᓚᐅᖅᑐᖓ 
ᖃᓄᒃᑲᓐᓂᖅ ᐸᓯᔭᔅᓴᐅᓕᕆᓪᓗᖓ ᑕᒪᓐᓇ 
ᐅᓗᕆᐊᒋᔭᕋ.  
 
(ᑐᓵᔨᑎᒍᑦ) ᑕᐃᒪᑦᑕᐅᖅ 
ᖁᐊᖅᓵᕐᓇᕈᑎᒋᓚᐅᖅᑕᖓᑦᑕᐅᖅ, ᐊᓯᒃᑲ 
ᓂᕈᐊᕋᔅᓴᐅᔪᖅ ᑲᓇᑕᓕᒫᒥ ᑕᐃᒪ 
ᐊᑲᐅᙱᓕᐅᕈᑎᖃᓚᐅᖅᓯᒪᓱᒋᔭᐅᙱᒻᒪᑕ 
ᓂᕈᐊᖅᑕᐅᓇᓱᖅᑐᓂ. 
 
ᐅᖃᖅᑏ, ᐊᑲᖅᓴᖏᑦᑐᓂᒃ, ᒥᓂᔅᑕᐅᔪᓂᒃ, 
ᐊᑲᖅᓴᖏᔅᓯᒪᔪᖃᖅᐸᑦ ᑲᓇᑕᒥ. 
ᑕᐃᒪᐃᑕᐅᓚᐅᕋᒪᑎᑐᑦ, ᐄ. ᐊᒻᒪᓗ ᐊᑕᐅᓯᕐᒥ ᐃᒫᒃ 
ᐊᑲᐅᙱᓕᐅᕈᑎᖃᕐᓂᕋᖅᑕᐅᔪᖃᖅᓯᒪᕙ ᐋᒡᒐᐃ 
ᐅᖃᖅᑏ. ᑖᓐᓇ ᕿᒥᕐᕈᓚᐅᖅᑐᖅ ᐊᓪᓛᑦ  

ᐅᖃᕈᓐᓇᓚᐅᙱᑦᑐᖅ ᖃᐅᔨᓚᐅᖅᓯᒪᓂᕋᕐᓗᓂ 
ᑕᐃᒪᐃᑦᑐᖃᓚᐅᖅᓯᒪᒻᒪᖔᖅ 
ᓯᖁᒥᑦᑎᔪᖃᓚᐅᕐᒪᖔᑦ. 
 
ᐊᒥᓱᐊᓘᕙᑦᑐᑦ ᓂᕈᐊᒐᔅᓴᐅᕙᑦᑐᑦ ᑕᒫᓂ ᑲᓇᑕᒥ, 
ᓯᕗᓪᓕᐹᑦᑎᐊᖑᓪᓗᖓ 
ᑕᐃᒪᐃᓕᐅᖅᑐᑑᓂᕋᖅᑕᐅᓪᓗᖓ ᑕᐃᒪᓕ ᖃᓄᖅ 
ᖃᐅᔨᒪᒋᐊᖃᓛᖅᐳᖓ ᑕᕝᕙᓂ ᐊᑲᐅᙱ 
ᑕᕝᕙᓃᒋᐊᔅᓴᖅ.  
 
ᑕᐃᒪᓕ ᖃᓄᐃᑦᑐᓂᒃ ᐊᕝᕕᐊᕈᑎᐅᔪᓂᒃ 
ᓴᖅᑮᓂᐊᓕᖅᐸ ᑕᐃᓐᓇ ᑲᒥᓯᓇᐅᔪᖅ ᐅᕙᓐᓄᑦ. 
ᐊᔪᕐᓇᕈᔪᒻᒪᑦ ᒪᓕᒐᓱᓪᓗᒋᑦ ᒪᓕᒐᕆᔭᕗᑦ 
ᑭᖑᓂᐊᒎᓕᖅᑐᖅ. ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ, 
ᐃᓱᒪᔅᓴᖅᓯᐅᓕᓚᐅᕋᒪ ᑖᓐᓇ ᐃᓱᒪᓕᐅᕈᑎᐅᔪᖅ 
ᖁᔭᓈᖅᑕᐅᖁᓪᓗᒍ. 
 
ᑖᒃᑯᐊ ᐃᓱᒪᒋᓪᓗᒋᑦ, ᓇᓗᓕᖅᓯᒪᓕᓚᐅᕋᒪ ᐃᓛ 
ᐊᑭᑦᑐᕈᑕᐅᑐᐃᓐᓇᕋᔭᕐᖓᑦ ᑮᓇᐅᔭᓂᒃ 
ᐊᔪᖅᓴᐃᓇᖅᑎᓪᓗᑕ, ᑕᐃᒪᓕ ᐃᓱᒪᓕᐅᕈᑎᐅᔪᖅ 
ᐱᔭᕆᐊᑭᓚᐅᙱᓚᖅ ᑖᒃᑯᐊ ᑭᙴᒪᔭᖏᑦ 
ᓂᕈᐊᖅᑕᐅᑎᒋᓯᒪᔭᒃᑲ ᓯᕗᓪᓕᐅᑎᒃᑲᒃᑭᑦ ᐅᕙᖓᓗ 
ᐱᔪᒪᔭᒃᑲᐅᖏᑦᑐᖅ.  
 
(ᑐᓵᔨᒃᑰᕈᓐᓃᖅᑐᖅ) ᑕᐃᒫ, 
ᕿᒥᕐᕈᒋᐊᖃᓕᓚᐅᖅᐳᖓ. ᖃᓄᕐᓕᑭᐊᖓᐃ 
ᑭᐅᒍᓐᓇᓂᐊᖅᑯᖓ? ᐃᓱᒪᓕᓚᐅᕐᒥᔪᖓ ᐃᒫᒃ 
ᒪᓕᒐᕐᒥᒃ ᒪᓕᑎᐊᕋᓗᐊᕐᒪᖔᑦ ᐃᖅᑲᖅᑐᐃᕕᒃᑯᑦ 
ᐲᖅᑕᐅᑎᒐᓱᒍᓐᓇᕐᓗᒍ. 
 
ᑭᓯᐊᓂ ᕿᒥᕐᕈᕙᓪᓕᐊᓕᖅᑐᒍ ᐃᒫ 
ᐃᓱᒪᔅᓴᖅᓯᐅᕆᐊᖃᓕᓚᐅᒥᒐᒪ ᑖᓐᓇ 
ᐊᑭᑦᑐᕈᑕᐅᒃᑲᓂᕐᓂᐊᖅᑐᖅ ᒐᕙᒪᒋᔭᑦᑎᓐᓄᑦ, 
ᑮᓇᐅᔭᖃᒡᒐᑎᓪᓗᑕ ᑕᐃᒪᐃᒻᒪᑦ, ᑖᒃᑯᐊ 
ᐃᓱᒪᔅᓴᖅᓯᐅᕈᑎᒋᓚᐅᖅᑐᒋᑦ ᑖᓐᓇ ᐋᖅᑭᓚᐅᖅᑕᕋ  

ᐃᓱᒫᓗᓇᕆᙱᑎᐊᖅᑐᒍ. ᑕᐃᒪ ᑖᒃᑯᐊ ᑭᒡᒐᑐᖅᑕᒪ 
ᐃᓱᒫᓗᒋᔭᖏᓪᓕ ᐅᖁᒪᐃᓐᓂᖅᓴᕆᒐᒃᑭᑦ ᑖᓐᓇ 
ᓇᒻᒥᓂᖅ ᐅᕙᓐᓄᑦ ᑐᕌᖓᔪᖅ, ᐃᓱᒫᓗᒋᓗᐊᕐᓇᒍ. 
 
ᖁᕕᐊᓱᑉᐳᖓ, ᑖᓐᓇ ᑲᔪᓯᑎᑕᐅᔪᓐᓇᓂᐊᕐᖓᑦ 
ᐅᓪᓗᒥ, ᐃᒫ ᓵᑉᐸᓪᓕᐊᖔᕐᓂᐊᕋᑦᑕ 
ᐱᒻᒪᕆᐅᓂᖅᓴᓄᑦ ᐊᒻᒪᓗ ᖃᓄᑐᐃᓐᓇᑦᑎᐊᖅ 
ᑕᕝᕙᓂ ᑲᒪᒋᔭᓯ ᒪᓕᒐᓱᓐᓂᐊᕐᒥᔭᕋ 
ᐅᑉᐱᕆᓂᖅᓴᕆᒐᒃᑭᑦ ᑖᒃᑯᐊ ᓄᓇᕗᒻᒥᐅᑕᐃᑦ 
ᐱᔪᒪᔭᖏᑦ.  
 
(ᑐᓵᔨᑎᒍᑦ) ᖁᕕᐊᓱᑦᑐᖓ ᐅᓪᓗᒥ 
ᑲᒪᒋᔭᐅᓂᐊᕐᖓᑦ ᑖᓐᓇ ᑲᔪᓯᔪᓐᓇᕐᓂᐊᕋᑦᑕ 
ᐊᓯᖏᓐᓂᒃ ᐱᓕᕆᓗᑕ ᖃᓄᖅ ᐅᑉᐱᕈᓱᓐᓂᐊᖅᑐᖓ 
ᓂᕈᐊᕈᑕᐅᔪᖓ ᐱᓕᕆᑦᑎᐊᕋᓱᓐᓂᐊᕋᒪ ᑕᒪᐅᖓ 
ᓄᓇᕗᒻᒥᐅᑕᐅᔪᓄᑦ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᒻᒧᑦ. ᒥᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇᑦᑕᐅᖅ ᓂᑯᕕᔾᔪᑎᒋᔭᕋ ᐱᓗᐊᖅᑐᒥᒃ ᐃᒫ 
ᐅᖃᕐᓗᖓ ᓯᕗᓪᓕᖅᐹᒥᒃ. ᐅᓇ my colleague 
ᓇᓚᐅᒻᒪᑦ ᐃᓐᓇ ᑕᒻᒪᕐᒪᑦ, ᑕᐃᒫ ᐱᓗᖓᐅᙱᑦᑐᖅ.  
 
ᑭᓯᐊᓂ ᐅᓇ report ᐅᕙᓐᓄᑦ 
ᐃᖅᑲᖅᑐᐃᔨᙳᖅᑎᑕᐅᒐᒪ ᐅᕙᓂ 
ᓂᓪᓕᕈᑎᒋᓕᖅᑕᕋ, ᓲᕐᓗ ᑕᐃᓐᓇ integrity 
Commissioner-ᕗᑦ ᐅᓇ ᐃᒪᓐᓇᐃᑦᑐᑦ, 
ᖃᓪᓗᓈᓪᓗ ᓄᓇᖓᓐᓂ ᐃᒪᐃᓕᐅᖃᑦᑕᖅᑐᕕᓃᑦ 
ᐅᑯᐊ ᑕᒻᒪᖃᑦᑕᖅᑐᕕᓂᐅᓂᕋᖅᑕᖏᑦ 
ᓇᓗᓇᐃᕋᓱᒃᑲᓗᐊᕐᖢᓂᒋᑦ, ᑭᓯᐊᓂ ᐆᒥᖓ 
ᐅᖃᖅᑐᖓ ᐅᓇ ᐃᒪᓐᓇᐃᑦᑐᑦ ᖃᓪᓗᓈᓪᓗ 
ᓄᓇᖓᓂ ᐃᒪᐃᓕᐅᖃᑦᑕᖅᑐᕕᓃᑦ. ᐅᑯᐊ 
ᑕᒻᒪᖃᑦᑕᖅᑐᕕᓂᐅᓂᕋᖅᑕᖏᑦ 
ᓇᓗᓇᐃᕋᓱᒃᑲᓗᐊᖅᖢᓂᒋᑦ. 

ᑭᓯᐊᓂ ᐆᒥᖓ ᐅᖃᖅᑐᖓ, ᑕᐃᓐᓇ ᐊᓐᓄᕌᖅ 
ᐅᓇᓂ ᐊᑎᔭᐅᖃᑦᑕᕐᓂᖅᐸᑦ ᐊᖏᔪᕈᓘᓪᓗᓂ ᒫᓂ 
ᐃᓄᐃᑦ ᓄᓇᖓᓂ ᐊᖏᓗᐊᖅᑐᖅ. It doesn’t fit. 
ᑖᓐᓇ punishment-ᖑᓇᓱᒃᑐᖅ ᐅᖃᖅᑕᖓ 
ᐅᕙᒃᑯᓪᓕ ᓴᕆᒪᓇᖏᒻᒪᑦ. ᓴᕆᒪᓇᖏᔾᔪᑎᒋᔭᖓ 
ᐃᒪᓐᓇᐃᓕᖕᒪᑦ ᐅᕙᓂ report-ᒥ, Integrity 
Commissioner, MLA-ᑐᐃᓐᓇᐅᓚᐅᖅᐸᒡᒎᖅ 
ᐊᒃᑐᕐᓂᖅ ᐊᔪᕋᔭᖅᑖ, Premier-ᖑᖏᒻᒪᑦ. ᒫᓐᓇ 
Premier-ᖑᖏᑦᑐᒥᒃ ᐱᓕᕆᔪᒍᑦ 
ᐃᖅᑲᖅᑐᐃᓕᖅᑐᒍᑦ so ᐅᕙᒃᑯᓪᓕ ᐅᑭᐅᓕᒪᕌᓗᒃ 
ᖃᐅᔨᓴᖅᖢᓂᐅᒃ ᐃᒻᒪᖄ ᑮᓇᐅᔭᑲᓪᓚᐃᑦ 
ᐊᑐᖅᑕᐅᖅᑲᐅᔪᑦ ᐱᓕᕆᓪᓗᑎᒃ ᐅᑭᐅᓕᒫᖅ 
ᑭᖑᕙᖅᖢᓂ Premier-ᖑᒍᓐᓃᖅᑐᒥᒃ 
ᐃᖅᑲᖅᑐᐃᓕᖅᖢᑕ ᐅᓇ reject-ᑎᒋᐊᖃᓕᖅᑕᕗᑦ 
ᑕᐃᒫᒃᓕ ᓂᕈᐊᔾᔮᖏᑕᕋ ᑖᓐᓇ. ᐅᓂᒃᑳᕐᓂᐊᖅᐳᖓ 
ᓲ ᑕᐃᒪᐃᓕᖕᒪᖔᕐᒪ. ᐃᒫᒃ ᐱᔾᔪᑎᖃᖅᑐᖓ ᓲᕐᓗ 
Premier ᒥᓂᔅᑑᒍᒪ, companies-ᒐᓚᐃ 
business-ᖃᖅᐸᑕ ᐃᒻᒪᖄ campaign manager-
ᒥᒃ ᖃᐅᔨᒪᒍᓂᒋᑦ ᑕᐃᒃᑯᐊ ᑲᒻᐸᓃᔅ ᑐᒃᓯᕋᕋᔭᖅᑐᖅ 
contribute-ᒍᒪᕗᖅᑲᐃ campaign-ᖓᓄᑦ. 
 
ᐊᔾᔨᑐᐃᓐᓇᖓ ᓲᕐᓗ ᐊᒻᒪ ᑕᐃᒃᑯᐊ ᓂᕈᐊᓲᑦ 
ᓂᕈᐊᕈᓐᓇᖅᑐᑦ. ᑐᑭᓯᖏᓪᓚᑦᑖᕋᒪ ᐅᕙᓂ deputy 
minister-ᒍᖅ ᑎᑎᕋᕐᕕᐅᓚᐅᖅᑐᑦ ᐃᒪᐃᓕᔪᒥᒃ 
ᑐᑭᓯᒐᓗᐊᖅᑐᖓ, Mr. Speaker, ᑭᓯᐊᓂ 
ᑐᑭᓯᖏᑦᑐᖓ ᐅᕙᓂ Deputy Minister title-ᖓ 
ᐊᑐᖅᖢᒍ ᑎᑎᕋᕐᕕᐅᓚᐅᕐᒪᖔᑕ? Individual-
ᖑᓚᐅᖅᑐᖃᐃ ᑎᑎᕋᕐᕕᐅᔪᑦ. Home address-
ᖓᓄᖅᑲᐃ ᐅᕝᕙᓘᕝᕙ office-ᖓᓄᑦ? 
ᑐᑭᓯᓐᖏᑕᕋ ᐅᕙᓂ. 
 
ᑖᓐᓇ ᐱᔾᔪᑎᒋᓪᓗᒍ ᓲᕐᓗ 
ᓂᐅᓐᖓᒃᑎᑦᑎᖅᔪᐊᕈᓘᔮᓗᒃᖢᓂ ᐅᓇ 
ᑕᐃᒪᐃᑦᑐᖅᑰᓚᐅᖅᑐᖅ. ᑖᓐᓇ ᐱᔾᔪᑎᒋᓪᓗᒍ, 
ᓴᕆᒪᖏᔾᔪᑎᒋᒐᒃᑯ vote against-ᓂᐊᖅᑕᕋ. 
Integrity Commissioner ᐅᐱᒋᔭᕋ ᐱᓕᕆᐊᖓ 
ᑭᓯᐊᓂ ᐃᒻᒥᓂᒃᑕᐅᖅ ᐅᖃᖅᑐᖅ ᐃᒪᓐᓇᐃᑦ ᐊᒻᒪ 
ᐃᖅᑲᖅᑐᐃᖁᓪᓗᓂᖓ ᐸᓪ ᐅᑲᓕᖅ Premier-
ᖑᓪᓗᓂ ᑕᒻᒪᓚᐅᕐᒪᑦ ᑐᒃᓯᕋᕐᓂᕐᒪᑦ ᑐᓂᓯᔪᒃᓴᓂᑦ 
ᑭᓯᐊᓂ ᐅᕙᓂ page 11-ᖓᓂ ᐅᖃᕐᒪᑦ… 

(ᑐᓵᔨᒃᑯᑦ) ᑕᐃᒪ ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ, 
ᑕᐃᒪ ᑐᑭᓯᐅᒪᒐᒃᑯ ᐃᓱᒪᒋᔭᒃᑯᓪᓖᓛᒃ 
ᑐᑭᓯᓇᓗᐊᕋᓘᑎᑦᑎᒋᖏᓐᓇᒃᑯ. 
 
ᑖᓐᓇ ᐃᒫᒃ ᓱᓕᔪᕐᓇᕆᐊᖓᓂ ᐅᖃᓚᐅᕐᒪᑦ, ᒥᔅᑕ 
ᑲᒥᓯᓇ, ᑖᓐᓇ ᓱᓕᑦᑎᐊᕐᓂᕐᒧᑦ ᑖᒃᑯᐊ 
ᐅᖃᖅᑕᐃᓐᓇᕆᓚᐅᖅᑐᒋᑦ ᑲᖐᓱᒍᓯᐅᔪᑦ 
ᐸᓯᔭᒃᓴᐅᓂᖓᓄᑦ, ᐅᖃᓕᓚᐅᖅᑐᖅ ᒪᒃᐱᒐᖓᓂ 
11-ᒥ, ᐅᖃᓕᒫᕐᓂᐊᖅᑕᕋ. ᑕᐃᒪᓕ 
ᐅᖃᕋᓱᖏᑦᑐᖓ ᓇᓗᓇᐃᕈᑎᔅᓴᑦᑕᖃᕐᒪᖔ ᒥᔅᑕ 
ᐅᑲᓕᖅ ᐊᑐᓚᐅᕐᒪᖔᑦ ᐊᑐᕋᔭᕐᓂᕐᒪᖔᓪᓘᓐᓂᑦ 
ᓴᓐᖏᓂᕆᔭᒥᓂᒃ ᓯᕗᓕᖅᑎᒥᒃ ᓄᖅᑲᖅᑎᑦᑎᓂᕐᒧᑦ 
ᐃᓂᖅᑎᕆᓂᕐᒧᑦ ᒥᓂᔅᑕᐅᔪᒧᑦ ᑐᖏᓕᐅᖑᔪᒥᒃ, 
ᖃᖓᑐᐃᖏᓐᓇᕐᒧᑦ ᑕᕝᕗᖓ ᐃᑲᔪᓚᐅᖏᑦᑐᒥᒃ 
ᓂᕈᐊᖅᑕᐅᓇᓱᑐᓐᓂᖓᓄᑦ, ᑮᓇᐅᔭᑎᒍᑦ. 
 
ᑕᐃᒪᓕ, ᐅᖃᖅᑏ, ᐃᖅᑲᖅᑐᐃᑎᑕᐅᓂᐊᕈᒪ, 
ᐱᒋᕋᔭᓚᐅᕐᓂᖓ ᐊᑐᕐᓂᐊᕐᓂᕐᒥᓂᒃ ᑮᓇᐅᓂᕐᒥᓂᒃ 
ᓄᖅᑲᖅᑎᑦᑎᓗᓂ ᑐᖏᓕᐅᔪᒥᒃ ᐃᑲᔪᓚᐅᖏᑦᑐᒥᒃ 
ᐄ ᓂᕈᐊᓕᖅᑕ ᑖᔅᓱᒧᖓ. 
 
ᑭᓯᐊᓂ ᑖᓐᓇ ᑲᒥᓯᓇᐅᔪᖅ ᐅᖃᓚᐅᖏᒻᒪᑦ 
ᐃᓕᔅᓯᓐᓂᒃ ᐅᖃᕐᖓᑦ, ᐃᓕᔅᓯ 
ᐃᖅᑲᖅᑐᐃᔨᑦᑎᐊᕙᐅᓂᖅᓴᐅᕗᓯ ᑖᔅᓱᒥᖓ ᐃᓕᑦᓯ 
ᒪᓕᒐᒥᓂᒃ.ᓇᓗᓇᐃᖅᓯᓯᒪᓪᓚᕆᖏᒻᒪᑦ 
ᖁᒪᕐᓇᐃᕐᓗᓂ ᐸᓯᔭᒃᓴᐅᔭᕆᐊᖃᕐᒪᖔᑦ ᑖᓐᓇ ᐹᓪ 
ᐅᑲᓕᖅ. ᑖᓐᓇ ᐱᔾᔪᑎᒋᓪᓗᒍ ᐅᖃᖅᑲᐅᒐᒪ 
ᐃᓄᑦᑎᑐᒧᑦ ᑖᒃᑯᐊ ᐊᑕᐅᓯᑐᐃᓐᓇᖅ ᑭᒃᑯᓕᒫᓄᑦ 
ᐊᑐᖅᑐᑦ ᑕᒫᓂ ᐅᑭᐅᑕᖅᑐᒥᑦ ᐊᑐᖅᑕᐅᕙᑦᑐᑦ 
ᑕᐅᓇᓂ ᖃᓪᓗᓈᑦ ᓄᓇᖓᓐᓂ ᐊᔾᔨᒋᖏᒻᒪᒍ. 
 
ᑕᐅᑐᒃᑕᒃᑯᓪᓕ ᑖᓐᓇ ᓂᕈᐊᕐᓂᕐᒧᑦ ᒪᓕᒐᖅ 
ᓇᓗᓇᐃᖅᓯᓯᒪᔭᕆᐊᖃᖅᑐᑦ ᑐᖏᓕᖏᓐᓂᑦ 
ᐃᒪᐃᓕᖓᔪᓂᑦ ᑮᓇᐅᔭᑎᒍᑦ 
ᑐᔅᓯᕋᕐᕕᐅᔭᕆᐊᖃᖏᑦᑐᑦ 
ᓯᕗᓕᖅᑎᑐᐃᓐᓇᐅᖏᑦᑐᑯᒧᑦ ᑭᓯᐊᓂ 
ᓂᕈᐊᕋᔅᓴᓕᒫᓄᑦ ᑐᑭᓯᒐᔭᖅᑕᕋᓗᐊᕋ. 
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑎ. ᑎᑎᕋᕐᓗᖓᓘᓐᓃᑦ 
ᓂᕈᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

741

ᓇᓗᓇᐃᖅᓯᖁᓗᒋᑦ ᒪᓕᒐᖏᓐᓂᑦ. ᑕᐃᒪ ᐊᕐᕌᒍ 
ᐊᓂᒍᖅᑎᓪᓗᒍ ᐃᖅᑲᖅᑐᐃᓇᓱᓕᕐᓗᑕ 
ᒪᓕᒐᓕᐅᖅᑎᐅᓕᖅᑐᒥᑦ ᓯᕗᓕᐅᖅᑎᐅᒍᓐᓃᖅᑐᖅ. 
 
ᑕᕝᕙᓂ ᐊᔪᕐᓇᕈᔪᒻᒪᑦ ᐱᖁᔨᕗᖔᕈᑎᐅᔪᒥᑦ 
ᐃᑲᔪᖅᑐᐃᒋᐊᒃᓴᑦ ᑖᓐᓇ ᐊᑭᕋᖅᑐᓂᐊᖅᑕᕋ 
ᐱᖁᔨᕗᖔᕈᑦ. ᑐᑭᓯᓇᖅᑐᒥᑦ ᑭᒃᑯᓕᒫᓄᑦ 
ᒪᓕᒐᖃᕐᓂᐊᕋᑦᑕ ᑭᖑᓪᓕᕐᒧᑦ ᓂᕈᐊᓂᕐᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᐱᖁᔨᕗᖔᕈᒻᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 
ᐅᕙᖓᓗᑦᑕᐅᖅ ᓇᓗᓕᖅᓯᒪᔪᒻᒪᕆᐊᓘᓚᐅᕋᒪ 
ᐊᑯᓂᐊᓗᒻᒪᕆᒃ. ᓱᓕ  ᒫᓐᓇ 
ᖃᐅᔨᕆᖏᒃᑲᓗᐊᖅᑐᖓ. ᑭᓯᐊᓂ ᑖᓐᓇ 
ᐋᖅᑭᒍᑕᐅᔾᔮᖂᖏᒻᒪᑦ Integrity Commissioner’s 
report ᕿᒥᕐᕈᐊᖅᓯᒪᐃᓐᓇᕋᓱᒃᑲᓗᐊᕐᒥᒐᒃᑯ.  
 
ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕐᒥᔪᖓ ᐃᓚᖏ ᒥᔅᑕ 
ᑰᓕ ᐅᖃᖅᑕᕋᓗᐊᖏᑦ ᑭᓯᐊᓂ ᐃᓚᖏᑦᑕᐅᖅ 
Integrity Act ᓴᓇᓚᐅᖅᓯᒪᒐᓗᐊᕋᑦᑎᒍᑦ 
ᐋᖅᑭᓱᕐᖢᒍ. ᐃᖅᑲᓇᐃᔭᖅᑎᒥᓄᑦ Integrity 
Commissioner-ᒧᑦ ᑳᓐᑐᕌᖅᓯᒪᓗᒍ 
ᑲᒪᒋᔭᐅᓂᐊᕐᒪᑦ. ᑕᕝᕙᓕ ᓇᓗᓇᕐᒪᑦ ᑖᓐᓇ 
report-ᓕᐅᑕᖅᐹ ᓇᓗᓇᐃᖅᓯᒪᓪᓗᓂ 
ᐊᑯᓂᐅᓪᓗᓂ ᐊᒻᒪ report ᐅᕙᑦᑎᑐᑦ 
ᐃᒪᐃᓕᖓᔭᕆᐊᖃᖅᐳᖅ ᐹᓪ ᐅᑲᓕᖅ ᐅᖃᕋᓂ 
ᐃᓕᔅᓯᖔᖅ ᑲᒪᒋᔭᕆᐊᖃᖅᐸᓯ. 
 
ᑖᒃᑯᓂᖓ ᐸᓖᓯᐅᒻᒫᕐᓗᖓᓗ judge-ᖑᓗᖓᓗ 
ᑖᒃᑯᓂᖓ ᐱᔪᒪᖏᒻᒪᕆᒃᑲᒪ. ᑖᓐᓇ ᐃᓕᖅᑯᓯᖓ 
ᒫᓐᓇ ᒪᓕᒍᓐᓇᖏᑕᕋ. ᐅᖃᕆᐊᖃᓚᐅᕋᓗᐊᕐᒪᑦ 
Integrity Commissioner ᐹᓪ ᐅᑲᓕᖅ ᑕᒻᒪᕐᒪᑦ 
ᐃᒪᓐᓇᐃᑦᑐᒥᑦ ᐊᑐᕆᐊᖃᓕᖅᐳᖅ, ᑭᓯᐊᓂ 
ᑕᐃᒪᐃᓕᓯᒪᖏᒻᒪᑦ. 
 
ᐊᒻᒪᓗ ᐃᒪᓐᓇᐃᓕᓯᒪᒻᒥᓇᓂ ᓇᓗᓇᖏᑎᐊᖅᐳᖅ 
undisputable breach, ᓇᓗᓇᖏᑎᐊᖅᐳᖅ 
ᓲᕋᐃᓪᓚᑦᑖᓚᐅᒻᒫᖅᓯᒪᔪᒥᑦ ᐅᖃᖅᓯᒪᖏᑦᑐᖅ. 
ᓇᓗᓕᖅᓯᒪᑲᑕᒻᒥᔪᖅ ᐃᒪᓐᓇᐃᑦᑑᓚᐅᖅᐸᑦ  

ᐃᒪᓐᓇᐃᑦᑑᔭᓇᓚᐅᖅᐸᑦ. Premier-
ᖑᒃᑲᓐᓂᓚᐅᖅᐸᑦ ᐃᒪᐃᑦᑑᓇᔭᓚᐅᖅᐳᖃᐃ? 
ᖃᐅᔨᒪᖏᑦᑐᕉᖅ. 
 
ᑭᓯᐊᓂ Premier-ᖑᓚᐅᖏᒻᒪᓐ 
ᑕᐃᒪᐃᑦᑑᒐᔭᖅᐳᖃᐃ ᑖᓐᓇ ᑕᐃᒪᐃᓕᖓᔪᒥᑦ 
ᐅᕙᑦᑎᑐᑦ ᑐᓂᓯᑎᓪᓗᒍ ᐅᕙᖓ ᑲᒪᒋᔪᒪᓐᖏᑕᕋ 
ᐊᓪᓛᒃ ᐅᓇ ᐅᑎᖅᑎᑦᑎᔪᒪᔭᕋ report ᑕᐃᑯᖓ 
ᐅᑎᖅᑎᓪᓗᒍ ᐊᑏ ᑎᑎᕋᓚᐅᕆᑦ 
ᓇᓕᓇᖏᒻᒪᕆᑦᑐᓂᑦ ᒫᓐᓇᒨᖅᑐᓂᑦ. ᐅᖃᕐᓗᑎᑦ 
Integrity Act ᐋᖅᑭᑦᑎᐊᖅᓯᒪᖏᒻᒪᑦ 
ᑲᒪᒋᒃᑲᓐᓂᓚᐅᕐᓚᕗᑦ, ᑕᐃᒪᐃᓕᖓᔪᒥᓪᓘᓐᓃᑦ. 
 
ᐹᓪ ᐅᑲᓕᕐᒧᑦ ᐃᒪᐃᓕᒻᒪᕆᒍᓐᓇᖏᓐᓇᒪ Integrity 
Act ᐋᖅᑭᑦᑎᐊᖅᓯᒪᖏᒻᒪᑦ, Election Act-ᒥᒎᖅ 
ᓱᕋᐃᖏᑦᑑᒐᓗᐊᖅ. ᑭᓯᐊᓂᒎᖅ ᐅᓇ 
ᐃᓱᒪᒋᑐᐃᓐᓇᕐᖢᓂᐅᒃ section 
ᑭᓲᓂᕋᖅᑲᐅᔭᖓᑭᐊᖓᐃᓐᓇ. 
 
ᑖᓐᓇ, ᐃᓱᒪᒋᑐᐃᓐᓇᕐᖢᓂᐅᒎᖅ 
ᐃᒪᓐᓇᐃᑦᑑᓇᔭᓂᖅᐸᑦ ᐃᒻᒪᖃ ᑕᕝᕘᓇᑦᑎᐊᑯᓗᒃ 
ᐊᐅᓚᓐᓂᖏᒻᒪᑦ. ᑭᓯᐊᓂ, ᓇᓗᓇᖅᖢᓂ ᓱᓕ 
ᐊᑐᓚᐅᖏᒻᒪᒍ. ᐃᒃᑯᐊ ᐅᖃᐅᓯᕆᔭᐅᓲᖑᒻᒪᑦ, 
ᐅᖃᐅᓯᕆᔭᐅᓲᖑᒻᒥᔪᑦ ᐊᑐᐊᓂᒃᓯᒪᖏᒃᑯᑎᑦ 
ᐃᒪᓐᓇᐃᑦᑑᓇᔭᖅᑯᖅ, ᐃᒪᐃᑦᑑᓚᐅᖅᐸᑦ ᑭᓯᐊᓂ 
ᐊᑎᖓ Premier-ᖑᖏᒻᒪᑦ ᐊᑐᖏᒃᖢᓂᐅᒃ ᐊᒻᒪᓗ 
ᑎᑎᕋᕐᓂᖏᒻᒪᑦ ᑖᒃᑯᓄᖔᕐᓗᑦᑐᑯᓗᒃ 
ᐊᑐᓐᖏᒃᖢᓂᐅᒃ. ᓇᓗᓇᓗᐊᖅᑎᓪᓗᒍ ᐅᓂᒃᑳᕐᒥᑦ,. 
 
ᐅᖃᕋᓱᓐᖏᑦᑐᖓ ᓱᖁᑎᒋᓐᖏᓪᓚᕗᑦ 
ᐃᒪᐃᓕᖏᑦᑐᖓ ᐹᓪ ᐅᑲᓕᖅ, 
ᐃᒪᐃᓕᓱᖔᖅᑐᖓᓕ Report ᐅᓇ 
ᓈᒻᒪᒋᓕᕈᓐᓇᖏᓐᓇᒃᑯ ᐊᖏᓐᖏᑕᕋ, 
ᓇᓗᓇᐃᖅᓯᒪᑦᑎᐊᓂᖅᓴᒥᑦ ᑖᓐᓇ Integrity Act 
ᒪᓕᓪᓗᒍ ᐅᓂᒃᑳᖅᓯᒪᔪᒥᒃ ᑕᑯᒍᒪ 
ᑕᑯᒃᑲᓐᓂᕈᒪᓂᐊᕐᒥᔪᖓ ᑭᓯᐊᓂ 
ᐊᓂᒍᖅᑕᐅᖁᔭᐅᑉᐸᑦ ᐃᓱᒪᖅᓱᕐᓂᐊᕐᒥᔪᑦ. ᐅᕙᖓᓕ  

ᐋᒡᒑᓂᐊᖅᑐᖓ ᑖᔅᓱᒧᖓ Report-ᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐱᖁᔨᕗᖔᕈᑕᐅᓯᒪᔪᒧᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓ 
ᐃᓱᒪᔅᓴᖅᓯᐅᕆᐊᖃᖅᓯᒪᔪᐃᓐᓇᐅᒐᑦᑕᐃᓛᒃ, 
ᑐᑭᓕᐅᕈᑎᒋᔮᓂᑦᑕᐅᖅ ᓇᓗᓇᐃᖅᓯᓂᐊᕈᒪᓪᓗᖓ 
ᐅᖃᓪᓛᓂᓚᐅᖅᑳᕐᓗᖓ.  
 
ᑖᓐᓇ ᑭᓪᓕᓯᓂᐊᓚᐅᖅᑐᖅ ᐅᖃᖅᓯᒪᒻᒪᑦ Report-
ᖓᓂᑦ ᑕᐃᒃᑯᐊᒎᖅ Deputy Ministers-ᖑᔪᓄᑦ 
ᑎᑎᕋᖅᑕᐅᔪᒥᓃᑦ ᐊᔾᔨᒌᓐᖏᐊᖅᔪᒃᖢᑎᑦ 
ᑎᑎᕋᖅᑕᐅᓂᑰᓐᓂᕐᒪᑕ ᓇᓗᓇᖅᑑᖁᓇᒍ ᑮᓇᒧᑦ 
ᑐᕌᕐᒪᖔᑕ.  
 
ᓯᓂᑦᑎᐊᓐᖏᓚᐅᐱᓪᓚᓚᐅᕋᒪᓘᓐᓃᑦ, ᐅᖃᖅᑎᑦᑎᔩ, 
ᓲᖅ ᒪᓕᒐᓕᐅᖅᑎᓐᖑᕋᓱᐊᖅᑐᑎᒍᑦ Financial 
Agent-ᖃᖅᖢᑕᓗ, Campaign Manager-
ᖃᖅᖢᑕᓗ. ᒥᔅᑕ ᐹᓪ ᐅᑲᓕᖅ 
ᑕᐃᒪᐃᓕᐅᖅᑎᒋᔭᖏᑦ ᑭᓪᓕᓯᓂᐊᕐᓂᖏᒻᒪᖔᑕ 
ᑕᒪᑐᒥᖓ ᑎᑎᕋᓚᐅᖅᑳᖏᓐᓂᖓᓂ? 
 
ᐊᔾᔨᒌᓐᖏᔾᔪᑎᒋᖅᑰᓚᐅᕐᒪᒍ ᐊᒥᓱᑎᒍᑦ ᑕᕝᕗᖓ 
ᒪᓕᒐᓕᐅᖅᑎᓐᖑᕋᓱᐊᖅᑐᑎᒍᑦ ᓄᑖᖑᓪᓗᑕᓗ. 
ᑭᓯᐊᓂ Premier-ᖑᓚᐅᕐᒪᑦ 
ᑕᐃᒪᐃᑦᑐᒦᖃᑕᐅᒐᓗᐊᖅᑐᓂ ᓱᓕ 
ᐱᔪᓐᓇᕐᓂᖃᖅᑎᑕᐅᕕᖓ ᑭᑦᑐᕋᖅᓯᒪᓚᐅᓐᖏᒻᒪᑦ. 
 
ᐅᔾᔨᕆᒐᓗᐊᖅᑐᖓᓗ ᐅᖃᖅᑎᑦᑎᔩ, ᒫᓐᓇ 
ᐃᖅᑲᖅᑐᐃᔨᐅᓪᓗᑕᓗ Judge-ᖑᓪᓗᑕ, 

Lawyer-ᖑᓪᓗᑕ ᐊᒻᒪ Jury-ᓗᑕᐅᒻᒪᑦ 
ᑕᐃᒪᓐᓇᐃᓕᐅᖃᑦᑖᓂᑦᑐᑕᓗ ᓱᓇ 
ᑕᕝᕙᖅᑕᐅᔭᕌᖓ ᑭᓪᓕᓵᖅᑎᑦᑎᖃᑦᑕᕆᐊᖃᖅᑐ.  
 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔭᖓᓂᑦ 
ᐃᓱᒪᒋᓚᐅᖅᑕᑲᑦᑕᐅᖅ ᓄᓇᓖᑦ ᒪᕐᕉᒃ ᑭᒡᒐᑐᖅᑖᒃᑲ, 
ᖃᓄᐃᓕᖁᔨᒐᔭᖅᐹᓪᓕᑭᐊᖅ ᖁᔭᓇᐅᓐᓃᑲᓚᐅᖅ 
ᔮᓂ ᓂᖏᐅᖓᓐ ᖃᓄᐃᓕᔪᒪᓐᓂᐊ? ᓴᓪᓕᕐᓗ 
ᐃᒡᓗᓕᒑᖅᔪᒻᒥᐅᓪᓗ ᖃᓄᐃᓕᐅᕋᔭᖅᐸᓪᓕᑭᐊᖅ?  
 
ᐅᖃᖅᑎᑦᑎᔩ, ᐆᒥᖓ ᐅᔾᔨᕆᐅᔭᕋᒪ ᑖᓐᓇ 
ᑭᓪᓕᓯᓂᐊᖅᑎᑦᑎᔨᒋᔭᕗᑦ 
ᐱᓐᖑᐊᕆᓐᖏᒃᖢᒍᑦᑕᐅᖅ ᐃᓂᖃᖅᑎᑕᐅᒻᒪᑦ 
ᑲᒥᓴᓇᐅᔪᖅ ᐱᑦᑎᐊᕋᓱᓐᓂᖅᐹᕆᔭᒥᓂᑦᑕᐅᖅ 
ᐱᓕᕆᓇᓱᐊᕐᓂᐊᕐᒪᑦ ᖃᐅᔨᒪᓇᕐᒪᑦ. 
ᐅᖃᖃᑦᑕᕋᑦᑕᓗ ᒐᕙᒪᐅᓪᓗᑕ ᓄᓇᕗᒻᒥ 
ᐅᒃᐱᓐᓇᕈᓐᓇᕆᐊᖃᕋᑦᑕ ᐅᒃᐱᕆᔭᔅᓴᐅᔭᕆᐊᖃᕋᑦᑕ 
ᑕᒪᒃᑯᐊ ᑎᒃᑯᐊᖅᑕᐅᓯᒪᔪᖁᑎᒋᔭᕗᑦ 
ᓇᓗᓇᐃᖅᓯᔨᒋᓗᑎᒍ ᓇᓗᓇᖅᑐᒧᑦ ᑎᑭᑦᑕᕌᖓᑦᑕ.  
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑎᑦᑎᔩ, ᓴᓪᓕᕐᒥᐅᑕᓪᓗ 
ᐃᒡᓗᓕᒑᖅᔪᒻᒥᐅᑕᓪᓗ ᐃᓱᒪᒋᖃᑕᐅᓪᓗᒋᑦ 
ᐅᒃᐱᕈᓱᒃᑲᒪ Integrity Commissioner 
ᐱᓕᕆᐊᒥᓂᐊᓂᒃ. ᓂᕈᐊᓕᖅᐸᑕ ᓂᕈᐊᕐᓂᐊᖅᑐᖓ 
ᐃᑲᔪᖅᑐᕐᓗᒍ. ᑖᒃᑯᐊ ᐅᖃᐅᓯᕆᕋᑖᖅᑕᒃᑲ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᕈᒻᒧᑦ, ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᒪᓐᓇ ᐊᑦᑕᕐᓇᕈᓘᔭᓯᖃᑦᑕᕐᖓᑦ 
ᐃᓚᖓᒍᑦ ᑭᓯᐊᓂ ᓂᑯᕕᒋᐊᖃᕋᒪ ᓄᓇᓕᖁᑎᒐ 
ᑕᐅᑐᒻᒪᑦ ᐃᓱᒪᓕᐅᖁᔭᐅᓪᓗᖓ 
ᐃᒃᓯᕙᑐᐃᓐᓇᖏᓪᓗᖓ ᑕᐃᒫᒃ  

ᓂᕈᐊᓐᖏᑐᐃᓐᓇᕋᓗᐊᕈᒪ ᐃᓱᒪᓕᐅᕈᓐᓇᖏᓐᓂᕋ 
ᑕᐅᑐᑦᑕᐅᓚᖓᒻᒪᑦ. 
 
ᐅᓇ ᐃᓄᒻᒧᑦ ᐊᑕᐅᓯᕐᒧᑦ ᐃᒪᓐᓇ 
ᐱᔾᔪᑎᖃᓐᖏᑦᑐᖓ ᒪᓕᒐᐅᒻᒪᑕ ᓂᕈᐊᕐᓇᒧᑦ 
ᒪᓕᒐᖅ ᐅᕝᕙᓘᓐᓃᑦ ᐅᑉᐱᕆᔭᐅᒋᐊᖃᕐᓂᕐᒧᑦ 
ᑖᒃᑯᐊ ᒪᓕᒐᐃᑦ. ᖃᐅᔨᒪᒐᒪ ᒪᓕᒐᐃᑦ 
ᐊᔾᔨᒌᓐᖏᑦᑐᑦ ᓇᓗᓇᐃᖅᓯᒪᑦᓯᐊᓐᖏᓗᐊᕐᒪᑕ. 
 
ᓄᓇᕗᑑᒥᐅᓐᖏᑦᑐᖅ ᓂᕈᐊᖅᑕᐅᓯᒪᓪᓗᓂ 
ᐃᓱᒪᑦᑎᓐᓂᖅ ᐅᖃᕆᐊᖃᕋᑦᑕ ᐃᓱᒪᒐᒪᓕ 
ᒪᓕᒐᖅᑕᖃᕐᒪᑦ ᓴᐳᔾᔭᐅᓯᒪᖁᓪᓗᒋᑦ ᐃᓄᐃᑦ 
ᑕᒪᒃᑯᐊ ᓯᕗᓕᐅᖅᑎᕗᑦ ᓂᕈᐊᖅᑕᐅᓯᒪᔪᓪᓗ 
ᒥᓂᔅᑐᐃᓪᓗ ᒪᓕᒐᓕᐅᖅᑏᓪᓗ ᐊᒻᒪᓗ ᑕᖅᑲᒃᑯᐊ.  
 
ᑕᐃᒪᐃᒻᒪᑦ ᑖᒃᑯᐊ ᓱᓕᒋᐊᖃᕐᓂᕐᒧᑦ ᑲᒥᓴᓇᐅᔪᖅ 
ᑕᐃᒫᒃ ᓯᕗᓪᓕᖅᐹᖅ ᐅᖃᐅᓯᕆᒋᐊᖃᕋᑦᑎᒍ 
ᓴᐳᔾᔭᐅᓯᒪᔾᔪᑎᒃᓴᖏᑦ ᐃᓄᖁᑎᑦᑕ. ᑭᓇᑐᐃᓐᓇᖅ 
ᓂᓐᖓᒃᑎᑕᕗ -ᒋᐊᖃᓐᖏᒻᒪᑦ 
ᐃᓚᐃᓐᓈᖅᑕᐅᒋᐊᖃᓐᖏᒻᒪᑦ ᑕᐃᒪᐃᒻᒪᑦ 
ᐊᖏᕈᑎᒋᓂᐊᖅᑕᕋ ᑖᓐᓇ 
ᐱᖁᔨᕗᖔᕈᑎᓕᐊᖑᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 
ᐱᖁᔨᕗᖔᕈᑎᒧᑦ ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖁᔭᓐᓇᒦᒃ ᐅᖃᖅᑎ. ᐊᕐᕌᒍᓪᓗᐊᖑᓕᖅᑐᖃᐃ 
ᐃᓚᒋᔭᐅᓚᐅᕋᒪ ᑕᐃᒃᑯᐊ ᒐᕙᒪᒃᑯᑦ ᐃᓗᐊᓂ 
ᖃᐅᔨᓴᖅᑎᓄᑦ. ᑕᐃᑦᓱᒪᓂᐅᑎᓪᓗᒍ 
ᐅᖃᐅᓯᖃᖅᑐᕕᓂᐅᓚᐅᖅᑕ ᑖᒃᓱᒥᖓ ᐅᓪᓗᒥ 
ᓴᖅᑭᑦᑐᒥ. 
 
ᐅᓪᓗᒥᓕ, ᐅᖃᖅᑏ, ᑕᒫᓃᒃᑲᒪ ᑭᒡᒐᖅᑐᑦᓱᒋᑦ 
ᓇᐅᔮᒥᐅᑦ ᐊᒻᒪᓗ ᑰᒑᖅᔪᒻᒥᐅᑦ. 
ᓂᕈᐊᖅᑕᐅᑎᒐᓱᐊᓚᐅᕋᒪ ᐊᒻᒪᓗ  

ᐅᖃᖃᑦᑕᓚᐅᖅᓱᖓ ᐊᑕᐅᓯᐊᕐᓇᖓ ᐃᓛᓐᓂᒃᑯᑦ 
ᐃᓱᒪᓕᐅᕈᑎᖃᖃᑦᑕᕆᐊᖃᕋᑦᑕ ᐱᔭᕆᐊᑐᔪᓂᒃ. 
 
ᑖᓐᓇ ᑐᓐᖓᕕᕗᑦ ᑲᓇᑕᒥ ᐃᓕᓴᖅᓯᓯᒪᒻᒪᑦ ᐃᓄᐃᑦ 
ᐊᑐᓂ ᑲᓇᑕᒥ ᐱᔪᓐᓇᐅᑎᖃᕐᒪᑕ 
ᐃᖅᑲᓇᐃᔭᕈᓐᓇᕐᓗᑎᒃ ᐸᕝᕕᓴᐃᓐᖏᓪᓗᑎᒃ 
ᐊᓯᒥᓂᒃ. ᑕᒪᒃᑯᐊ ᓂᕈᐊᕈᓐᓇᖅᑐᓕᒫᖅ ᑲᓇᑕᒥ 
ᐱᔪᓐᓇᐅᑎᖃᕐᒪᑕ ᓂᕈᐊᕋᒃᓴᐅᑎᒐᓱᐊᕐᓗᑎᒃ 
ᑮᓇᐅᔭᓂᒡᓗ ᑐᒃᓯᕋᕈᓐᓇᕐᓗᑎᒃ. ᓂᕆᐅᒋᔭᐅᒻᒥᒐᒪ 
ᒪᓕᖁᔭᐅᓪᓗᖓ ᒪᓕᒐᕐᓂᑦ. 
 
ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐅᒃᐱᕆᔭᐅᒋᐊᖃᕐᓂᕐᒧᑦ 
ᑲᒥᓴᓇᒧᑦ ᓴᖅᑭᑕᐅᓚᐅᖅᑐᑦ ᑕᒪᓐᓇ ᐃᓱᒪᒐ 
ᓴᖑᑎᓚᐅᕋᒃᑯ, ᓴᖑᓚᐅᕋᒃᑯ ᐱᔾᔪᑎᖃᖅᓱᖓ 
ᐅᑲᓕᖅ ᐱᖃᓐᓇᕆᒐᓗᐊᕆᓪᓗᒍ ᒥᔅᑕ Hᐊᓐᑐᑦᑕᐅ 
ᐱᖃᓐᓇᕆᓪᓗᒍᑦᑕᐅᖅ. ᑖᒃᑯᐊ ᑕᒪᕐᒥ ᐃᓘᓐᓇᓰᓛᒃ 
ᐱᖃᓐᓇᕆᒐᑦᓯ. 
 
ᐊᒻᒪᓗ ᒥᔅᑕ ᑕᑉᑑᓇ ᐅᖃᕋᑖᕐᖓᑦ 
ᓂᕈᐊᖅᑕᐅᓯᒪᒐᑦᑕ ᐃᓱᒪᓕᐅᖅᑎᐅᖁᔭᐅᓪᓗᑕ 
ᐱᖁᔭᕐᓂᑦ ᒪᓕᒐᕐᓂᓪᓗ ᑕᐃᒪ ᐊᖏᕐᓂᐊᖅᑯᖓ 
ᑖᓐᓇ ᐊᖏᕈᒪᓪᓗᒍ ᓱᓕᔪᕆᔭᐅᒋᐊᖃᕐᓂᕐᒧᑦ 
ᑲᒥᓴᓇᐅᑉ ᐅᓂᒃᑳᖓ. ᐃᒪᓐᓇ ᓯᖁᒥᑦᓱᕆᓗᒍ, 
ᓯᖁᒥᑦᓯᓱᒋᓗᒍ ᐅᑲᓕᖅ ᐱᓐᖏᑦᑐᖓ ᐅᕝᕙᓘᓐᓃᑦ 
ᒥᓂᔅᑕ ᑐᑐ ᑕᒻᒪᖏᓐᓂᖓᓂ ᑭᓯᐊᓂ 
ᐅᒃᐱᕆᔭᐅᒋᐊᖃᕐᓂᐊᕐᒪᑦ ᑲᒥᓴᓇ ᑎᒃᑯᐊᖅᓯᓯᒪᒻᒪᑦ 
ᑕᒪᑐᒥᖓ ᖃᐅᔨᒪᒋᐊᖃᕐᒪᑦ ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᙵᖅ. 
ᐱᖁᔨᕗᖔᕈᒻᒧᑦ ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ 
ᓂᕈᐊᖅᑕᐅᕕᒋᓯᒪᔮᓐᓄᒃᑲᐃᓛᒃ ᐃᒡᓗᓕᒡᓗ 
ᓴᓂᕋᔭᒡᓗ ᑕᐅᑐᖕᒪᖔᑕ ᖃᐅᔨᒪᙱᒃᑲᓗᐊᖅᑐᖓ.  

1999-ᒥ ᓄᓇᕗᑦ ᒐᕙᒪᑖᕐᓂᐊᓕᕋᑦᑕ. 
 
ᐅᐱᒍᓱᒃᑐᐊᓘᓚᐅᖅᓯᒪᒐᑦᑕ ᐃᒪᓐᓇᒻᒪᕆᐊᓗᖏᓛᒃ. 
ᐊᓕᐊᓇᐃᒡᒎᖅ ᐃᓄᐃᑦ ᓇᖕᒥᓂᐊᓐᓄᒃ 
ᒐᕙᒪᖃᕐᓂᐊᓕᖅᑐᑦ. ᑐᑭᓯᐅᒪᔭᒥᓂᒡᓗ ᐊᒻᒪᓗ 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓᓄᑦ ᑖᓐᓇ 
ᒐᕙᒪᒋᓂᐊᖅᑕᕗᑦ ᓵᔾᔫᒥᓂᐊᕋᓱᒋᓪᓗᑎᒍᑦ 
ᖁᕕᐊᓱᒃᑐᒻᒪᕆᐊᓘᓚᐅᕋᑦᑕ 
ᓄᓇᕗᑖᕐᓂᐊᖅᑐᐊᓐᓅᓕᕋᑦᑕ.  
 
ᑭᖑᓂᐊᒍᑦ ᑕᒪᒃᑯᐊ ᐊᐅᓚᓂᕆᖃᑦᑕᖅᑕᕗᑦ ᓲᕐᓗ 
ᒐᕙᒪᒃᑯᓪᓗ ᒪᓕᒐᓕᐅᖅᑎᒃᑯᓪᓗ ᑕᒪᒃᑯᐊ 
ᐱᓕᕆᐊᕆᓇᓱᐊᖅᑕᕗᑦ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᑦᑎᐊᕙᖓᓂᒃ ᓲᕐᓗ ᓵᑎᓇᓱᐊᖅᖢᑎᒍ 
ᐊᒃᓱᕉᑎᒋᓯᒪᓪᓗᑎᒍ. 
 
ᐊᒻᒪᓗ ᑖᓐᓇ ᓂᕆᐅᒋᔭᐅᔪᖅ, ᐅᖃᖅᑎᑦᑎᔩ, 
ᖃᐅᔨᒪᑦᑎᐊᖅᑐᖓ ᓂᕈᐊᖅᑎᒋᕙᑦᑕᕗᑦ 
ᓄᓇᕗᒻᒥᐅᑦ ᓂᕆᐅᖕᒪᑕ ᑖᓐᓇ 
ᒐᕙᒪᒋᔭᐅᓂᐊᖅᑐᖅ ᐋᓪᓚᐅᖏᔾᔫᒥᓗᓂ ᐊᒻᒪᓗ 
ᑎᒍᒥᐊᖅᑕᐅᔾᔫᒥᓗᓂ ᐃᓄᖁᑎᒥᖕᓄᑦ 
ᐃᒪᓐᓇᐃᑦᑐᒥᒃ ᓂᕆᐅᒃᑐᒃᓴᐅᑕᐅᖕᒪᑕ ᐊᒻᒪᓗ 
ᓂᕆᐅᒃᖢᑎᒃ. 
 
ᑖᓐᓇ ᒫᓐᓇ ᐅᖃᐅᓯᐅᔪᖅ ᕿᒥᕐᕈᓪᓗᒍ ᐅᓂᒃᑳᖏᑦ, 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓᒍᑦ ᐊᑲᐅᔪᒥᒃ 
ᑕᑯᓯᒪᙱᓚᖓ. ᑕᒪᒃᑯᐊ ᐃᓄᐃᑦ ᓇᒻᒥᓂᖃᕋᓱᒋᔪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 
ᐋᓪᓚᙳᖅᑎᑉᐸᓪᓕᐊᖅᑰᔨᒋᓪᓗᒍ ᐃᓱᒪᒋᔭᕋ 
ᐃᓚᖓᒍᑦ ᑖᓐᓇ ᐅᓂᒃᑳᖅ ᑕᑯᓯᒪᓪᓗᒍ. 
ᑐᑭᓯᔭᐅᑦᑎᐊᕈᒪᕗᖓ ᑖᓐᓇ ᐹᓪ ᐅᑲᓕᖅ, ᒫᓐᓇ 
ᐅᖃᐅᓯᕆᔭᕗᑦ ᐱᖃᓐᓇᕆᔭᕋ. 
 
ᐱᖃᓐᓇᕆᓂᓐᓅᖏᑦᑐᖅ ᒫᓐᓇ ᐱᔾᔪᑎᖃᖅᐳᖓ. 
ᐃᓄᐃᑦ ᓇᖕᒥᓂᖃᕈᒪᔪᑦ ᒐᕙᒪᒥᖕᓂᒃ ᑕᒡᕙᓂ 
ᓄᓇᕗᖕᒥ ᒐᕙᒪᖃᕈᒪᔪᑦ ᓇᒻᒥᓂᖅ ᑖᒃᑯᓄᖓ ᑕᒡᕙ 
ᐋᖅᑭᑎᐊᖅᓯᒪᔪᒥᒃ ᐅᐱᒋᔭᐅᔪᓐᓇᖅᑐᒥᖃᐃ 
ᐱᓕᕆᒐᓗᐊᖅᐳᒍᑦ? ᐅᕙᖓ ᑕᐃᒪᓐᓇ 
ᐱᓕᕆᓇᓱᒋᙱᓚᖓ.  
 
ᑖᒃᑯᐊ ᐅᓂᒃᑳᖅᓯᒪᔪᑦ Integrity Commissioner 
ᐅᓂᒃᑳᖏᑦ ᓇᓗᓕᑲᑕᖕᒪᑕ, ᑖᓐᓇ ᓇᓗᓪᓗᓂᑦᑕᐅᖅ 
ᒪᓕᒐᖅ ᑕᐃᓐᓇ ᓇᓗᓇᐃᖅᓯᒪᒻᒪᕆᐊᓐᓄᖏᓐᓂᖓ 
ᐱᔾᔪᑎᒋᓪᓗᒍ. ᓂᕈᐊᖅᑐᓕᕆᕐᒧᑦ ᒪᓕᒐᖅ 
ᐅᕝᕙᓘᓐᓃᑦ ᐃᓅᑦᑎᐊᕋᓱᖕᓂᕐᒧᑦ ᑕᐃᓐᓇ  

Integrity ᐃᓅᑦᑎᐊᕆᐊᖃᕐᓂᕐᒧᑦ ᒪᓕᒐᖅ, 
ᓇᓕᐊᓐᓄᒻᒪᕆᒃ ᑖᓐᓇ ᑐᕌᖓᖕᒪᖔᑦ 
ᓇᓂᓯᔪᓐᓇᓚᐅᙱᑦᑐᖅ. ᑕᐃᒪᐃᑦᑑᓂᖓᓄᑦ ᑖᒃᑯᐊ 
ᐃᓄᐃᑦ ᓄᓇᕗᒻᒥᐅᑦ ᐅᐱᒍᓱᖕᒪᑕ ᐅᕙᒍᑦ 
ᐱᓕᕆᓂᑦᑎᓐᓂᒃ ᐊᒻᒪᓗ ᐱᒋᐊᓪᓚᒃᑲᓐᓂᕈᒪᕗᖓ 
ᓴᙱᒃᑎᒋᐊᒃᑲᓐᓂᕈᒪᕙᒃᑲ ᐊᔪᕐᓇᖏᓐᓂᑕᒫᖏᑦ 
ᑖᒃᑯᐊ ᒐᕙᒪᒃᑯᑦ ᐊᑐᐊᒐᖏᑦ ᒪᓕᒐᖏᓪᓗ. 
 
ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᓴᖅᑭᑕᐅᓯᒪᔪᖅ, 
ᐋᒃᑳᖃᑕᐅᔭᕆᐊᖃᕐᓂᐊᕐᒥᒐᒃᑯ 
ᐃᓄᒃᓯᐅᑕᐅᙱᓗᐊᖅᑰᔨᓂᖓ ᐱᔾᔪᑎᒋᓪᓗᒍ, 
ᕿᒥᕐᕈᔭᐅᑦᑎᐊᒃᑲᓐᓂᖁᒨᒐᓗᐊᖅ. ᑖᓐᓇ 
ᐅᖃᐅᓯᕆᔪᒪᕙᕋ ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᐱᖁᔨᕗᖔᕈᒻᒧᑦ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᒋᐊᕈᑎᖃᕐᓗᖓᖃᐃ, ᓇᓗᓇᐃᖅᓯᒋᐊᕌᖅᔪᓪᓗᖓ 
ᒥᔅᑕ ᐅᑲᓕᖅ ᐅᖃᓕᒪᖅᑲᐅᒻᒪᑦ. ᓱᒻᒪᑦ ᑕᐃᓐᓇ 
ᐸᓯᔭᐅᒻᒪᖔᖅ ᑐᕌᕐᕕᐅᒻᒪᖔᓐ ᑖᓐᓇ 
ᐅᑉᐱᕆᔭᐅᒋᐊᖃᕐᓂᕐᒧᑦ ᒪᓕᒐᖅ ᐅᓐᓂᕐᓘᑎᒥᑦ 
ᓴᖅᑭᑦᑎᑕᐅᔪᖃᓚᐅᕐᒪᑦ. ᐄ, ᑕᒪᓐᓇ 
ᖃᐅᔨᓴᖅᑕᐅᓚᐅᖅᑎᓐᓇᒍ ᑖᓐᓇ ᒪᓕᒐᕐᒥ 
ᓯᖁᒥᑦᑎᔪᖃᖅᓱᕆᑦᑎᔪᒥᓂᐅᒻᒪᑦ. 
 
ᑖᓐᓇᓗ ᐱᖃᑖ ᓇᓗᓈᕿᓕᓚᐅᕆᓪᓗᑎᒃ ᓱᒻᒪᑦ 
ᑕᐃᓐᓇ ᑐᕌᕐᕕᐅᑕᕐᓂᕐᒪᖔᑦ, 
ᒪᓕᒐᓕᐅᕐᕕᑐᐃᓐᓇᐅᓂᖅᑲᑦ 
ᓵᑕᐅᒐᔭᓚᐅᙱᓐᓂᖓᓂᒃ ᐅᖃᖅᓯᒪᖕᒪᑦ ᑕᒡᕙᓂ 
ᒪᓕᒐᓕᐅᖅᑎᑐᐃᓐᓇᐅᖏᒻᒪᑦ, ᓯᕗᓕᖅᑎᙳᐊᑦ 
ᓯᕗᓕᖅᑎᐅᑉ ᐃᓂᖓᓃᑲᐃᓐᓇᖅᑎᓪᓗᒍ. ᑕᐃᒪ 
ᐃᓕᔭᐅᑲᐃᓐᓇᖅᓯᒪᓚᐅᕐᖓᑦ ᑕᒪᓐᓇ 
ᐅᖃᐅᓯᕆᖅᑳᕈᒪᕋᑖᕋᒃᑯ. 
 
ᐅᖃᐅᓯᕆᒍᒪᒻᒥᒐᒃᑯ ᑕᑯᑎᑕᐅᒐᑦᑕ ᐱᓂᐊᕐᓂᑎᓐᓂᒃ 
ᐱᓇᓱᐊᕈᓯᐅᓚᐅᖅᑐᒥ ᑕᒪᒃᑯᐊ ᓂᕈᐊᖅᑕᐅᓯᒪᔪᓪᓗ 
ᐃᓚᐅᓂᖃᓚᐅᕐᖓᑕ ᒪᓕᒐᓕᐅᕐᕕᒻᒥ ᐃᒪᓐᓇ 
ᓵᑕᒃᓴᐅᒐᑦᑕ ᖃᓄᐃᓕᐅᕐᓂᑎᓐᓄᑦ  

ᐱᓂᐊᕐᓂᑦᑎᓐᓄᑦ ᐃᓄᖁᑎᑦᑎᓐᓄᑦ ᑕᒪᓐᓇ 
ᐊᔾᔨᐅᖏᑦᑑᖏᒻᒪᑦ. 
 
ᒥᔅᑕ ᐅᑲᓕᖅ ᒪᓕᒐᕐᓂᑦ ᓱᕋᐃᓂᕋᖅᑲᐅᒻᒪᑦ 
ᑕᑯᓐᖏᓐᓇᒪᓕ ᓯᖁᒥᑕᐅᔪᓂᒃ ᒪᓕᒐᕐᓂᖅ. ᑖᓐᓇ 
ᐅᑉᐱᕆᔭᐅᒋᐊᖃᕐᓂᖅ ᒪᓕᒐᐅᒻᒥᒻᒪᑦ ᐃᒪᓐᓇ 
ᐅᑉᐱᕆᓂᒃᑰᕆᐊᖃᕐᒪᑦ ᐱᑦᓯᐊᖁᔭᐅᓪᓗᑕ. ᑖᒃᑯᐊ 
ᑲᒥᓴᓇᐅᑉ ᐅᓂᒃᑳᖏᑦ ᐅᖃᖅᓯᒪᒻᒪᑦ 
ᑎᑎᕋᖃᑦᑕᓚᐅᕋᓗᐊᖅᑐᒡᒎᖅ ᑭᓇᒦᓐᖔᕐᒪᖔᑕᓗ 
ᑭᓇᒃᑯᑦ ᐃᑲᔪᕐᓂᕐᒪᖔᑕᓗ ᑮᓇᐅᔭᑎᒍᑦ ᑭᓇᓗ 
ᐅᖃᐅᓯᖃᕐᓂᕐᒪᖔᑦ ᐱᑕᖃᕋᓂ. ᑕᒪᓐᓇ 
ᐅᑉᐱᕆᔭᒃᓴᐅᔫᔮᓐᖏᒻᒪᑦ ᐃᔨᖅᓯᓯᒪᔫᔮᕐᖓᑕ. 
 
ᐃᓱᒪᒃᓴᖅᓯᐅᕈᑎᒋᓪᓗᒍ ᑖᒃᑯᐊ ᐃᓱᒪᒋᓗᒋᑦ 
ᑭᒡᒐᖅᑐᖅᑕᒃᑲ ᑖᒃᑯᐊ ᓄᓇᓖᑦ ᐱᖓᓱᑦ 
ᐊᐱᖅᓲᖅᑎᓂᒃ ᑐᓂᓯᒐᔭᕈᒪ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒋᓚᐅᕐᒪᖔᒍ, ᐃᑲᔫᓯᐊᖅᑎᓪᓘᓐᓃᑦ, 
ᑭᓇ ᖃᐅᔨᓚᐅᖅᑐᖅ, ᑕᒪᓐᓇ 
ᓱᓕᓂᐊᕐᓂᕋᖅᑐᐃᓐᓇᐅᓚᐅᕋᑦᑕ 
ᐊᑎᓕᐅᖅᓯᒪᓪᓗᑕᓗ. 
 
ᑕᐃᒪ ᒥᔅᑕ ᑰᓕ ᐅᖃᖅᑲᐅᔭᖓ ᑖᓐᓇ ᒪᓕᒐᖅ 
ᓇᓗᓇᐃᖅᓯᒪᑦᓯᐊᖃᑦᑕᖏᒻᒪᑦ ᐃᒻᒪᖃ ᑖᒃᑯᐊ 
ᕿᒥᕐᕈᔭᐅᑎᓪᓗᒋᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᑦ 
ᑖᒃᑯᐊᑦᑕᐅᖅ ᑕᐃᒪᐃᑕᐅᒍᓐᓇᖅᑐᑦ. 
 
ᑖᓐᓇ ᐊᖏᕈᑎᒋᓂᐊᖅᑕᕋ ᐅᓂᒃᑳᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᐱᖁᔨᕗᖔᕈᒻᒧᑦ. ᑐᓴᖅᑎᑦᓯᒍᒪᒐᒪ ᐊᑎᕐᓂᑦ 
ᐱᓯᒪᒍᓐᓃᕋᒪ ᒥᓂᔅᑕ ᑐᑐ ᑭᖑᓪᓕᖅᐹᒥ 
ᐅᖃᕈᓐᓇᖅᓯᕗᑎᑦ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐄ ᑕᐃᒪᐃᖃᑦᑕᖅᓯᒪᒻᒪᑦ 
ᐱᓕᕆᐊᖃᖅᓯᒪᒐᑦᑕ ᑖᒃᑯᓂᖓ 
ᐅᑉᐱᕆᔭᐅᒋᐊᖃᕐᓂᕐᒧᑦ ᑲᒥᓇ ᑖᓐᓇ 
ᕿᓚᓈᕈᑕᐅᖃᑦᑕᖏᒻᒪᑦ. 
 
ᓇᓗᓇᐃᖅᓯᒍᒪᑦᑎᐊᖅᑐᖓ ᐃᓱᒫᓗᑎᒋᓚᐅᖅᑕᕋ 
ᑖᒃᑯᐊ ᐱᖁᔭᐃᑦ ᓯᖁᒥᑕᐅᓚᐅᕐᓂᖏᓐᓂ ᒪᓕᒐᐃᑦ 
ᐅᑉᐱᕆᔭᐅᒋᐊᖃᕐᒥᕐᒧᑦ ᑕᒡᕙᓂ ᐅᖃᖅᓯᒪᓐᖏᒻᒪᑦ 
ᑖᒃᑯᓂᖓ ᐸᓯᒃᓯᒋᐊᔅᓴᒪ ᓇᒡᓕᐊᓐᓂ ᐱᖁᔭᕐᓂᑦ. 
ᑕᐃᒫᒃ ᐱᖁᔭᕗᑦ ᐋᖅᑭᒃᓯᒪᖃᑦᑕᕐᒪᑕ ᐅᕙᒍᑦ 
ᓴᓇᓪᓗᑎᒍᑦ ᒪᓕᒐᖅ ᓄᓇᕘᒻᒥ 2001-ᖑᑎᓪᓗᒍ 
ᓴᓇᔭᐅᓚᐅᖅᓯᒪᔪᖅ ᓄᓇᕗᒻᒥᐅᓄᑦ 
ᑐᕌᖓᓂᐊᖅᑎᓪᓗᒍ ᑖᓐᓇ ᒪᓕᒐᖅ ᐅᖃᖅᓯᒪᒻᒪᑦ 
ᑭᓇᑐᐃᓐᓇᖅ ᐅᓐᓂᕐᓘᑎᖃᕈᓐᓇᕐᓂᖓᓂ 
ᐃᓱᒪᑐᐊᕈᑎᒃ ᒪᓕᒐᕐᒥᑦ 
ᓯᖁᒥᑦᑎᔪᖃᖅᑐᒥᓂᐅᒋᐊᖓ.  
 
ᑎᒃᑯᐊᖅᓯᔪᓐᓇᖏᒃᑲᓗᐊᖅᑐᖓ ᑭᓱᒥᑦ 
ᓯᖁᒥᑦᑎᔪᖃᕐᒪᖔᑦ. ᑕᐃᒪ ᐸᓯᔭᐅᔾᔪᑎᒃᑲ 
ᐲᖅᑕᐅᑎᒋᒐᔭᖅᑕᖏᑦ ᑖᑦᓱᒪ 
ᐅᑉᐱᕆᔭᐅᒋᐊᖃᕐᓂᐅᑉ. ᑕᐃᒪ ᓯᕗᓪᓕᖅᐹᖅ 
ᒪᑉᐱᒐᖅ ᐅᖃᖅᓯᒪᒻᒪᑦ ᑖᓐᓇ ᒥᓂᔅᑕ ᐅᑲᓕᖅ 4(a), 
4(b)-ᒥᓗᑦ ᑖᒃᑯᓂᖓ ᐸᕝᕕᓴᓚᐅᕐᓂᖓᓂ.  
 
ᑖᒃᑯᐊ ᓇᒦᑦᑐᒋᓪᓗᒋᑦ ᓯᖁᒥᑕᐅᔪᑦ. ᐅᖃᖅᓯᒪᒻᒥᔪᖅ 
ᖃᐅᔨᒪᒐᑦᑕ ᑕᒪᒃᑯᐊ ᐃᓕᖅᑯᓯᐅᔪᑦ ᐊᑐᖅᑕᐅᔪᑦ 
ᑖᓐᓇ ᑲᒥᓴᓇ ᐅᓐᓂᕐᓘᑕᐅᔪᒥᑦ ᐱᓚᐅᖅᑎᓪᓗᒍ  

ᑖᓐᓇ ᐸᓯᔭᐅᔪᖅ ᐱᔾᔪᑎᖃᑦᓯᐊᕆᐊᖃᖅᑐᖅ 
ᓯᖁᒥᑦᓯᓱᕆᑦᑎᔪᐃᑦ, ᑖᒃᑯᐊ ᑎᑎᕋᖅᓯᒪᒋᐊᖃᖅᑐᑦ 
ᐅᓐᓂᕐᓘᑕᐅᔪᑦ ᐊᒻᒪᓗ ᓇᓗᓇᐃᖅᓯᔾᔪᑎᖃᕐᓗᑎᒃ 
ᓱᓕᓂᕋᐃᔪᓂᒃ ᑖᒃᑯᐊᓕᒫᑦ ᑐᓂᓚᐅᖅᑕᒃᑲ 
ᐅᑉᐱᕆᔭᐅᒋᐊᖃᕐᓂᕐᒧᑦ ᑲᒥᓴᓇ ᑕᐃᓐᓇ ᐱᒐᓯ 
ᑐᓂᓯᓚᐅᕐᒥᔪᖅ ᐅᑲᓕᕐᒧᑦ ᑐᓴᕐᕕᒋᔪᒪᓪᓗᒍ.  
 
ᐄ, ᑐᑭᓯᐅᒪᔭᕋ ᑕᐃᒫᒃ ᐊᑲᐅᒋᓚᐅᓐᖏᒻᒥᒐᒃᑯ 
ᑕᒪᓐᓇ ᐊᑯᓂᓗᐊᕌᓗᒃ ᐱᓕᕆᐊᖑᓂᖓ 
ᐱᐊᓂᒃᑕᐅᓯᒪᒋᐊᖃᓕᓚᐅᕋᓗᐊᕐᖓᑦ. ᑕᐃᒫᒃ 
ᓇᓗᓇᐃᖅᓯᒪᑦᓯᐊᖅᑐᑦ ᑖᒃᑯᐊ ᓱᒻᒪᑦ ᐊᑯᓂᐊᓗᒃ 
ᑲᒪᒋᔭᐅᓚᐅᕐᒪᖔᑕ ᐊᒻᒪᑦᑕᐅᖅ ᑕᐃᒪ 
ᓇᓗᓇᐃᖅᓯᒪᑦᓯᐊᖅᑐᖅ ᐅᖃᐅᓯᐅᓚᐅᖅᑐᓂ 
ᐃᓱᒪᓕᐅᕈᑎᖃᓚᐅᓐᖏᒻᒪᑦ ᓲᕐᓗ 
ᐃᖅᑲᖅᑐᖅᑕᐅᓪᓗᓂ. 
 
ᓇᓗᓇᐃᖅᓯᒪᑦᑎᐊᖅᑐᖅ ᐅᖃᐅᓯᐅᓚᐅᖅᑐᓂ, 
ᐃᓱᒪᓕᐅᕈᑎᖃᓚᐅᖏᒻᒪᑦ ᓲᕐᓗ 
ᐃᖅᑲᖅᑐᖅᓱᑕᐅᓪᓗᓂ 
ᐊᑭᓖᑏᑕᐅᒐᓱᐊᖅᓱᓂᓗᓂᕋᕐᒪᑦ ᑭᓯᐊᓂ 16-ᖓᓂ 
ᒪᒃᐱᒐᐅᑉ 16-ᖓᓂ ᐅᑯᐊ ᐱᔾᔪᑎᒋᓪᓗᒋᑦ ᒥᔅᑕ 
ᐅᑲᓕᖅ ᑖᓐᓇ ᒪᓕᒐᓕᐅᖅᑎᐅᔪᖅ ᐃᖃᓗᐃᑦ 
ᐱᖓᓐᓇᖓᓄ ᓱᕋᐃᓚᐅᕐᓂᖓᓂ 
ᐅᒃᐱᕆᔭᐅᒋᐊᖃᕐᓂᕐᒧᑦ ᒪᓕᒐᕐᒥᒃ. 
 
ᒪᒃᐱᒐᖅ 17-ᒥ ᑖᒃᑯᐊ ᑭᓱᐃᑦ ᐱᖁᔭᑎᒍᑦ 
ᖃᓄᐃᓕᐅᕈᑕᐅᒍᓐᓇᕐᒪᖔᑕ ᑖᒃᑯᐊ ᑎᑎᕋᖅᓯᒪᔪᑦ 
ᐊᑐᓕᖅᑎᑕᐅᒍᓐᓇᖅᑐᑦ ᑖᓐᓇ ᐱᖁᔭᖅ 
ᐊᖅᑭᒃᓱᖅᑕᐅᕙᓪᓕᐊᑎᓪᓗᒍ ᑖᒃᑯᐊ 
ᐱᔭᕆᐊᑐᓂᖏᑦ ᑲᒥᓯᓇᒧᑦ ᑲᒪᒋᔭᐅᔪᑦᓴᐅᓚᐅᕐᖓᑕ 
ᑕᒪᒃᑯᐊ ᐃᓱᒪᒋᓚᐅᕐᓗᒋᑦ ᓴᖅᑭᑦᑐᒥᓃᑦ 
ᖃᓄᐃᓕᐅᕈᑎᕕᓃ. ᑕᐃᒫᒃ ᓇᓪᓕᐊᓐᓂᒃ  

ᐊᑐᖅᑕᐅᖁᔭᒥᓂᒃ ᐃᓂᖅᑎᕈᑎᒥᓂᓛᒃ 
ᐊᖅᑭᒃᓯᒍᓐᓇᓚᐅᕐᖓᑦ. 
 
ᑖᓐᓇ Integrity ᑲᒥᓯᓇ ᓇᓗᓇᐃᖅᓯᓯᒪᖕᒪᑦ 
ᖃᓄᐃᓕᖁᔭᒥᓂᒃ 18-ᒥ, ᑖᒃᑯᐊ ᐃᓱᒪᒋᔭᐅᓯᒪᖕᒪᑕ 
ᑕᒡᕙᓐᖓᑦ, ᓇᓗᓇᐃᖅᓯᒪᔪᕐᓘᓐᓃᑦ ᒪᒃᐱᒐᖅ 17-ᒥ 
ᓱᒻᒪᑦ ᑖᒃᑯᓂᖓ ᓂᕈᐊᖅᓯᒪᖕᒪᖔᑦ ᑲᒥᓯᓇ. 
 
ᕕᕝᕗᐊᕆᐅᑎᓪᓗᒍ, 2008-ᒥ ᒥᓂᔅᑕᐅᖃᑎᒐ ᑖᓐᓇ 
ᒥᔅᑕ ᑰᓕ ᐅᖃᓚᐅᕐᒪᑦ ᐱᖁᔭᕐᓂᖅ 
ᐅᖃᖅᓯᒪᓂᕋᖅᓱᒍ ᑖᓐᓇ ᖃᐅᔨᓴᖅᑳᕆᐊᖃᕐᖓᑦ 
ᐃᓛᒃ ᐅᒃᐱᕆᔭᐅᒋᐊᖃᕐᓂᕐᒧᑦ ᑲᒥᓯᓇ, ᑖᒃᑯᐊ 
ᐱᓚᐅᕐᖓᑦ ᐅᓐᓂᕐᓘᑕᐅᔪᒥᒃ ᐊᐱᕆᓯᒪᓪᓗᒋᓪᓗ 
ᑖᒃᑯᐊ ᑐᓴᕐᕕᒋᓯᒪᓪᓗᒋᑦ ᐸᓯᑦᓯᔪᑦ ᐸᓯᔭᐅᔪᕐᓗ. 
ᑖᒃᑯᐊ ᑐᑭᓯᒋᐊᕈᑎᒃᓴᓂ, ᒪᓕᒃᑐᒋᑦ, ᐱᓯᒪᔭᖏᑦ 
ᑕᒡᕙ ᐃᓱᒪᓕᖑᕈᑎᖃᖅᓯᒪᓕᖅᐳᖅ ᑕᒡᕙᓂ 
ᐅᓂᒃᑳᓂ. ᐅᖃᖅᑏ, ᒥᔅᑕ ᑳᓕ ᐅᖃᕋᑖᕐᒥᖕᒪᑦ. 
 
ᑖᒃᑯᐊ ᓯᑏᑉᐱᕆ 17-ᖑᑎᓪᓗᒍ 2008 
ᐱᓕᕆᐊᖃᓚᐅᕐᒥᒐᑦᑕ ᑲᒥᓯᓇᐅᑉ ᐅᓂᒃᑳᖏᓐᓂᑦ. 
ᒥᓂᔅᑕ ᑰᓕ ᐅᖃᓚᐅᕐᒥᒻᒪᑦ, “ᒪᓕᒋᐊᖃᕋᑦᑕ 
ᒪᓕᒐᕐᓂᒃ ᒪᓕᒐᖏᓐᓂᑦ ᒪᓕᒐᓕᐅᕐᕕᐅᑉ.” ᑖᒃᑯᐊ  
ᑐᕌᖓᖕᒪᑕ ᐅᕙᑦᑎᓄᓕᒫᖅ ᐅᕙᒍᑦ 
ᒪᓕᒐᓕᐅᖅᑎᓪᓗᑕ ᒪᓕᒋᐊᖃᕋᑦᑎᒍᑦ. 
 
ᐱᔮᕆᓐᓂᕋᓗᐊᖅᑲᑦ ᐱᔮᕆᓐᓂᖏᒃᑲᓗᐊᖅᑲᑦ, ᑖᓐᓇ 
ᐱᓇᓱᐊᕈᓯᐅᓚᐅᖅᑐᒥᑦ ᑕᒪᓐᓇ ᖃᐅᔨᒪᖏᓐᓂᖅ 
ᐱᔾᔪᑕᐅᒋᐊᖃᖏᒻᒪᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. 
ᐱᔪᓐᓇᐅᑎᒥᒃ ᐊᑐᕈᒪᔪᖃᕐᒪᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᐱᔪᓐᓇᐅᑎᓂᒃ ᐊᑐᕐᓗᒍ, ᐅᖃᖅᑐᖃᕈᒪᖕᒪᑦ, 
ᑕᐃᒃᑯᓄᖓ ᐅᕙᓃᖏᑦᑐᐃᑦ ᑖᒃᑯᓂᖓ ᐅᓂᒃᑳᕋᑦᑕ 
ᒥᔅᑕ ᓯᒪᐃᓕᒃᒥᑦ ᐱᓕᕆᐊᖃᓚᐅᕐᒥᒐᑦᑕ ᑖᒃᑯᐊ 
ᐊᔾᔨᒌᖏᒻᒪᕆᖕᒪᒋᒃ ᑖᒃᑯᐊ ᐅᖃᐅᓯᒋᓚᐅᖅᑕᖓᑕ. 
ᑖᒃᑯᐊ ᓇᓖᕋᕈᑎᒋᓗᒍ ᓈᒻᒪᓐᖏᓗᐊᖅᑰᕐᒪᑦ 
ᑖᑦᓱᒥᖓ. 
 
ᐅᖃᖅᑎ: ᑖᓐᓇ, ᐄ ᖁᔭᓐᓇᒦᒃ ᒥᔅᑕ ᑰᓕ, ᐄ 
ᑖᓐᓇ ᐱᖁᔨᕗᖔᕈᒻᒥᒃ ᑭᖑᓪᓕᖅᐹᒥ ᐅᖃᓪᓚᒃᑐᖅ 
ᐅᖃᓪᓚᐅᓯᖃᓪᓗᐊᑐᐃᓐᓇᕐᒪᑦ  ᑖᔅᓱᒥᖓ 
ᐱᖁᔨᕗᖔᕈᒻᒥᒃ. ᒫᓐᓇ ᐅᖃᐅᓯᕆᔭᐃᑦ 
ᐃᓱᒪᒋᓐᖏᑲᐃᓐᓇᕐᓂᐊᖅᑕᕗ. Hᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ, ᒪᒥᐊᓇᖅ, ᑖᔅᓱᒧᖓᔅᓴᐃᓐᓇᖅ 
ᐅᖃᖅᑑᔮᕐᓂᕈᒪ ᐅᖃᖃᑦᑕᖅᓯᒪᔪᖓ 
ᐅᖃᐅᓯᖃᖅᑐᖓ ᓱᓕᑦᑎᐊᕐᓂᕐᒧᑦ ᑲᒥᓯᓇᐅᔪᒧᑦ. 
 
ᐅᖃᖅᑐᖃᓚᐅᕐᒥᔪᖅ ᑖᒃᑯᐊ ᐃᓚᖏᑦ 
ᖃᓪᓗᓈᓃᓐᓇᖅ ᓈᒪᖕᒥᖕᒪᑕ. ᑕᐃᒪᓕ ᕿᓯᐊᓂ 
ᒪᓕᒐᖅ ᐋᖅᑭᒃᑕᐅᓚᐅᖅᓯᒪᔪᖅ ᐅᕙᖓ 
ᒪᓕᒐᓕᐅᖅᑎᓂᒃ ᓄᓇᕗᒻᒦᓐᖔᖅᑐᓂᒃ ᓄᓇᕗᒻᒧᑦ 
ᓄᓇᕗᒻᒥᑦ. ᖃᓪᓗᓈᑦ ᓄᓇᖓᓂ 
ᐋᖅᑭᒃᑕᐅᓯᖅᒪᖏᑦᑐᖅ. 
 
ᐊᒻᒪᓗᑦᑕᐅᖅ ᑕᒪᓐᓇ ᐊᐅᓚᑦᑎᔾᔪᑎᒋᕙᒃᑕᕗᑦ ᐃᒫᒃ 
ᐊᑭᕋᖅᑐᖏᓐᓇᑦᑕ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐱᔪᓐᓇᐅᑎᓂᒃ ᐊᑐᕐᓗᓂᐅᒃ ᐅᖃᕈᒪᒻᒪᑦ. ᒥᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑖᓐᓇ 
ᐱᔪᓐᓇᐅᑎᒐ ᐅᖃᖅᑎᓪᓗᖓ ᐅᖃᐅᓯᕆᔭᖓ ᒥᔅᑕ 
ᐱᑭᐊᓪ ᖃᐅᔨᓴᓚᐅᖅᑕᖏᓐᓂ ᑖᓐᓇ 
ᐅᖃᐅᓯᕆᖅᑲᐅᔭᕋ ᑕᒪᒃᑯᓄᖓ 
ᓯᖁᒥᑦᑎᓯᒪᓪᓚᕆᒃᑲᓗᐊᕐᒪᖔᖅ ᑭᓯᐊᓂᓕ ᑕᕝᕙᓂ 
ᐊᖏᖃᑎᒋᓗᒍᐃᓛᒃ ᑖᓐᓇ ᒥᔅᑕ ᐱᑭᐊᓪ 
ᐅᖃᐅᓯᕆᓯᒪᔭᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 
ᑐᑭᓯᓇᖅᓯᒃᑲᓐᓂᖁᖅᑰᕋᕕᐅᒃ. 
ᑐᑭᓯᓇᖅᓯᒋᐊᒃᑲᓐᓂᖅᑎᔾᔪᑎᒥᒃ ᐅᖃᕋᕕᒃ, 
ᖁᔭᓐᓇᒦᒃ. (ᑐᓵᔨᑎᒍᑦ) ᑲᔪᓯᓚᐅᕐᒦᑦ, ᒥᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᐱᖓᓱᓂᒃ 
ᐅᖃᖅᑲᐅᒐᒪᐃᓛᒃ ᐅᖃᖅᓯᒪᒐᒪ. ᑖᓐᓇ 
ᓱᓕᑦᑎᐊᓂᕐᒧᑦ ᑲᒥᓴᓇᐅᔪᖅ ᖃᐅᔨᓴᑦᑎᐊᓚᐅᖅᑐᓂ 
ᑕᒪᒃᑯᐊ ᐅᖃᐅᓯᕆᔭᖏᑦ ᑕᕝᕙᓃᑉᐳᑦ 
ᓱᓕᓐᖏᑦᑐᒥᐅᓂᕋᖅᑕᐅᓪᓗᖓ ᐊᒻᒪᓗ 
ᐅᖃᖅᓯᒪᓪᓗᓂ ᑕᕝᕙᓂ ᐅᓂᒃᑳᒥ ᒥᔅᑕ ᐅᑲᓕᖅ 
ᓯᖁᒥᑦᑎᓚᐅᓐᖏᑦᑐᖅ ᐃᓚᖓᓂᑦ 10-ᖑᔪᒥᒃ 
ᑭᓯᐊᓂ ᐊᓯᐊᓂᖔᖅ ᑖᔅᓱᒥᖓ ᑕᕝᕙᓂ ᒪᓕᒐᕐᒥ.  
 
ᐅᖃᖅᑏ, ᑕᒪᓐᓇ ᐊᐅᓚᑦᑎᔾᔪᓯᕆᕙᑦᑕᕗᑦ 
ᒐᕙᒪᒃᑯᓐᓄᑦ ᒥᔅᑕ ᐃᐊᓕᐊᑦ ᐅᖃᕋᑖᕐᒥᒻᒪᑦ ᐊᒻᒪᓗ 
ᒥᔅᑕ ᐱᑭᐊᓪ ᐅᖃᐅᓯᕆᓯᒪᓪᓗᓂᐅᒃ, ᖃᓄᐃᒻᒪᓂᓐᓇ 
ᑕᐃᓐᓇ ᓯᕗᓕᖅᑎᐅᔭᓚᐅᖅᑐᖅ ᑖᓐᓇᑑᓂᕋᖅᑕᐅᕙ 
ᐱᔾᔪᑎᒋᔭᖓ ᐊᔾᔨᐅᓐᖏᓐᓂᑎᓐᓄᑦ ᑕᒫᓂ 
ᓄᓇᕗᒻᒥ. ᑖᓐᓇ ᐃᓄᒃ ᑭᓇᐅᒐᓗᐊᖅᑲᑦ ᑕᐃᔅᓱᒪᓂ 
ᐊᔪᓐᖏᓐᓂᖃᑦᑎᐊᕐᖓᑦ ᑖᒃᑯᐊ ᒥᓂᔅᑕᐃᑦ 
ᑐᖏᓕᕆᔭᖏᓐᓂ. ᑎᒃᑯᐊᖅᑕᐅᖃᑦᑕᕐᖓᑕ 
ᐃᓱᒪᓲᑎᒋᓪᓗᓂᔾᔪᒃ ᓯᕗᓕᖅᑎᐅᑉ. 

ᐊᒻᒪᓗ ᑖᓐᓇ ᓯᕗᓕᖅᑎᐅᓚᐅᕐᒪᑦ 
ᓂᕈᐊᖅᑐᖃᕋᓱᐊᖅᑎᓪᓗᒍ ᓯᕗᓕᖅᑎᒥᑦ 
ᓂᕈᐊᓚᐅᓐᖏᓂᑦᑎᓐᓂ. ᑖᓐᓇᓕ ᐃᓄᒃ 
ᐱᔪᕐᓇᕐᓂᖃᖅᑐᖅ ᐊᐅᓚᑦᑎᔪᓐᓇᕐᓂᖃᖅᑐᓂᓗ 
ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ ᑖᓐᓇᓗ ᒥᔅᑕ 
ᐱᑭᐊᓪ ᐅᖃᖅᓯᒪᔭᖏᑦ ᐱᔾᔪᑎᖃᖅᐸᓪᓚᐃᔪᖅ. 
ᑕᕝᕙᓂ ᐱᑕᖃᕐᖓᑦ ᓯᕗᓕᖅᑎᐅᔪᖅ ᐊᑐᕈᓐᓇᕐᒪᖓ 
ᑖᔅᓱᒥᖓ ᐱᖁᔭᐅᔪᒥᒃ.  
 
ᑕᐃᒪᐃᑦᑕᕆᐊᖃᓐᖏᒃᑲᓗᐊᕐᖓᑦ ᑕᕝᕙ 
ᑕᐃᒪᐃᓕᐅᕋᓱᐊᖅᐳᖓ ᐅᖃᐅᓯᕆᔭᕐᓂ ᒪᓕᒐᖅ 
ᓈᒻᒪᑉᐸᑦ ᓇᓕᐊᖑᒻᒪᖔᖅ ᖃᐅᔨᒪᔭᕋ ᐅᕝᕙᓘᓐᓃᑦ 
ᓱᓕᑦᑎᐊᓂᕐᒧᑦ ᒪᓕᒐᖅ ᐊᐅᓚᑦᑎᔨᒃᑯᓐᓄᑦ 
ᒪᓕᒐᓕᐅᖅᑎᓄᓪᓘᓐᓃᑦ ᓯᕗᓕᖅᑎᓐᓂ ᒪᓕᒐᖅ 
ᑕᐃᒪᐃᑦᑐᒨᒃᑲᓂᕐᓂᐊᖏᓐᓇᑦᑕ.  
 
ᑕᐃᒃᑯᐊ ᐱᓯᒪᓪᓗᒋᑦ ᑕᐃᒃᑯᐊ ᑎᑎᖅᑲᐅᔪᑦ 
ᐃᓕᕋᓇᕈᓘᔭᒻᒪᕆᓚᐅᖅᑐᑦ ᐊᒻᒪᓗ 
ᐃᓱᒫᓗᒍᑎᒋᓪᓗᒋᑦ ᖃᐅᔨᒪᓚᐅᓐᖏᑦᑐᒍᑦ ᑕᐃᒃᑯᐊ 
ᐃᓕᕋᓱᓕᕐᓂᐊᕐᒪᖔᑕ ᐱᒻᒪᖔᑕ 
ᑎᑎᖅᑲᐅᓯᐊᖅᑎᓪᓗᒋᑦ ᑕᐃᒃᑯᓂᖓ. 
ᑕᐃᒪᐃᑕᐅᔪᖃᕆᐊᖃᓐᖏᒻᒪᑦ ᑕᒪᓐᓇ 
ᐊᔾᔨᐅᖏᓐᓂᑎᓐᓂ. ᑕᐃᒪᓕ, ᑕᕝᕙᓂ ᒐᕙᒪᒋᔭᕗᑦ 
ᑖᓐᓇ ᕿᒥᕐᕈᐊᕐᓗᒍ ᑕᐃᓐᓇ ᓯᕗᓕᖅᑎᐅᔪᖅ. 
 
ᑕᐃᓐᓇᑐᐊᖅ ᑲᒪᒋᓂᐊᕐᓗᒍ ᑕᐃᒪᐃᒃᑲᓐᓂᖁᓇᒍ 
ᓯᕗᓂᑦᑎᓐᓂ ᐊᓯᔾᔨᕈᑕᐅᔪᑦ ᕿᒥᕐᕈᔭᐅᔭᕆᐊᖃᖅᑐᑦ 
ᓴᐳᑎᓯᒪᔾᔪᑕᐅᒐᔭᖅᑐᖅ ᑭᓇᐅᓂᕋᓗᐊᖅᑲᑦ ᑕᐃᓐᓇ 
ᓯᕗᓕᖅᑎᐅᔪᖅ. ᑕᒪᓐᓇ  

ᓇᓗᓇᐃᖅᓯᒪᑦᑎᐊᕆᐊᖃᓕᕐᖓᑦ. 
ᑕᐃᒪᐃᑦᑕᕆᐊᖃᓪᓚᕆᓕᖅᑐᖅ.  
 
ᐅᖃᖅᑏ, ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ 
ᐊᑯᓂᐊᓘᓚᐅᕐᖓᑦ ᓇᓗᓇᐃᖅᓯᒪᑦᑎᐊᖅᑐᓂᑦ 
ᑕᕝᕙᓂ ᐅᓂᒃᑳᒥ ᓱᒻᒪᑦ ᐊᑯᓂᐊᓘᓚᐅᕐᒪᖔᖅ. 
ᐊᐱᖅᓱᖃᑦᑕᑎᓪᓗᖓ ᐊᐱᖅᓱᖅᑕᐅᒐᐃᒐᒪ 
ᒪᓕᑦᑐᒋᑦ ᑕᐃᒃᑯᐊ ᑐᑭᓯᒋᐊᕈᑎᒋᔭᒃᑲ ᑕᕝᕙᓐᖓᑦ 
ᑲᒥᓴᓇᐅᔪᒥᑦ 
ᑭᐅᑦᑕᐅᑎᒋᓇᓱᖃᑦᑕᓚᐅᖅᓯᒪᒐᓗᐊᖅᑐᖓ.  
 
ᑕᐃᓐᓇ ᐊᑐᐃᓐᓇᖃᖅᑎᑦᑐᒍ ᖃᐅᔨᓴᕐᓂᕆᔭᖓ 
ᐱᔾᔪᑎᒋᓪᓗᒍ. ᐱᓕᕆᐊᕆᔭᖓ ᑖᔅᓱᒧᖓ 
ᓱᓕᑦᑎᐊᓂᕐᒧᑦ ᑲᒥᓴᓇᐅᔫᑉ 
ᖃᐅᔨᓴᖃᑦᑕᕆᐊᖃᕐᖓᑦ ᑕᐃᒪᓕ 
ᖃᐅᔨᓴᕆᐊᖃᖅᑑᑎᖃᓐᖏᒃᑯᓂ ᐃᒫᒃ 
ᖁᔭᓈᑦᑎᐊᒻᒪᕆᒍᓐᓇᖅᑐᖅ ᑭᓯᐊᓂ ᕿᒥᕐᕈᓗᒋᑦ 
ᑖᒃᑯᐊ ᐱᔾᔪᑎᒋᔭᐅᔪᑦ ᑕᒪᒃᑮᓐᓂᒃ ᐊᕙᑎᒃᑮᓐᓂᒃ 
ᐃᓱᒪᓕᐅᓕᓚᐅᖅᑐᖅ ᒪᓕᑦᑐᒍ ᒪᓕᒐᖅ 
ᐅᓂᒃᑳᖏᓐᓂᓪᓗ ᖃᓄᖅ ᓱᒻᒪᑦ 
ᐱᔪᓐᓇᕋᓱᒋᓚᐅᕐᒪᖔᕐᒥ ᖃᓄᐃᔨᓴᕈᓐᓇᕐᓗᓂ 
ᑖᔅᓱᒥᖓ.  
 
ᐅᖃᖅᑲᐅᒐᒪᓗ ᑖᒃᑯᐊ ᐅᓂᒃᑳᖑᔪᑦ ᐅᖃᓕᒫᖅᑐᒋᑦ 
ᓇᓗᓇᐃᓐᖏᒻᒪᑦ ᐃᑲᔪᖅᑐᖅᑕᐅᒍᒪᒐᓗᐊᖅᑯᖓ 
ᒪᓕᒐᓕᐅᖅᑎᓕᒫᑦᓄ ᑖᔅᓱᒧᖓ ᐊᒻᒪᓗᑦᑕᐅ 
ᓂᑯᕕᖃᑦᑕᖁᔨᓂᐊᕋᒪ ᐊᑎᖏᓪᓗ ᑕᐃᔭᐅᓗᑎᒃ. 
ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᑖᓐᓇ 
ᐱᖁᔨᕗᖔᕈᑕᐅᓯᒪᔪᖅ ᐅᖃᓪᓚᐅᑕᐅᓂᖓ ᒪᑐᖕᒪᑦ. 
ᓂᕈᐊᕐᓂᐊᓕᖅᖢᑕᓗ ᐊᒻᒪ ᐊᐱᕆᔪᖃᖅᖢᓂ 
ᓇᓗᓇᐃᖅᓯᒪᔪᓂᒃ ᓂᕈᐊᕈᒪᓪᓗᓂ ᑖᑦᓱᒧᖓ 
ᐱᖁᔨᕗᖔᕈᒻᒥᑦ. 
 
(ᑐᓵᔨᑎᒍᑦ) ᑕᐃᒪ ᐊᑎᖏᓐᓂ 
ᑕᐃᔭᐅᖃᑦᑕᖁᔨᓯᒪᒻᒪᑕ ᑕᐃᒃᑯᐊ ᐃᑲᔪᖅᑐᖅᑐᑦ 
ᑖᔅᓱᒧᖓ ᓂᑯᕕᓚᐅᕐᓕᑦ. ᐃᖏᖃᑦᑕᓂᐊᖅᑯᓯ 
ᐊᑎᖅᓯ ᑕᐃᒌᕋᐃᒍᒃᑭᑦ. ᓂᑯᕕᒋᔅᓯ ᐃᑲᔪᖅᑐᖅᑐᑦ: 

ᒥᔅᑕ ᑐᑐ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑕᑉᑑᓇ. 
 
ᒥᔅ ᐋᕆᐊᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ. 
 
ᒥᔅᑕ ᓂᓐᖓᖅ. 
 
ᒥᔅᑕ ᕋᒻᐴᑦ. 
 
ᒥᔅᑕ ᓂᖏᐅᖓᑦ. 
 
ᒥᔅᑕ ᐃᐊᓕᐊᑦ. 
 
ᒥᔅᑕ ᓯᐅᓪ. 
 
ᓈᒻᒪᓴᓐᖏᑦᑐᑦ ᓂᑯᕕᓚᐅᕐᒥᓕᑦ. 
ᐃᖏᖃᑦᑕᕐᓂᐊᕆᕗᓯ ᐃᑎᖅᓯ ᑕᐃᒌᕋᐃᒍᒃᑭᑦ. 
 
ᒥᔅᑕ ᑰᓕ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᐊᕐᕚᕐᓗᒃ. 
 
ᓂᕈᐊᓐᖏᑦᑐᑦ, ᓂᑯᕕᓪᓗᓯ ᐊᑎᖅᓯ ᑕᐃᒍᒃᑭᑦ 
ᐃᖏᓐᓂᐊᕆᕗᓯ. 
 
ᒥᔅᑕ ᐊᐅᐸᓗᒃᑐᖅ.  
 
11-ᖑᔪᑦ ᐃᑲᔪᖅᑐᑦᑐᑦ, ᓈᒻᒪᓴᓐᖏᑦᑐᑦ ᐱᖓᓱᑦ, 
ᓂᕈᐊᓐᖏᑦᑐᖅ ᐊᑕᐅᓯᖅ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᑦᑎᓐᓅᕐᓗᑕ. 16 ᐱᖁᔨᕗᖔᕈᑏᑦ. 17 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖓᑦ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ: ᓅᒋᐊᖅᐸᕋ 
ᑐᒡᓕᖅᑕᐅᓗᖓ ᑖᑦᓱᒧᖓ ᐊᕐᕕᐊᑦ ᑲᑎᒪᔨᖓᓐᓄᑦ 
ᑖᓐᓇ Bill 19, ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ 
ᐃᓚᒌᓐᓄᓪᓗ ᒪᓕᒐᖓᑦ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᖅ ᐃᓵᒡᓕᑦ. 
ᓈᒻᒪᒃᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
ᐊᒻᒪᓗ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 19-ᒥᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑐᓂ. 
 
17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: 18-ᒨᖅᐸᓪᓚᐃᒐᑦᑕ 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᔅᑕ ᑰᓕ, ᐋᒃᑲ ᓱᓕ. 17-ᒦᑦᑐᒍᑦ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 18 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ 
ᑰᓕ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᐊᐱᕆᔪᒪᔪᖓ 
ᐊᖏᖅᑕᐅᓇᔭᕐᒪᖔᕐᒪᑦ ᑖᓐᓇ ᒪᓕᒐᐅᔪᖅ ᐅᑉᓗᒧᑦ 
ᐅᑕᖅᑭᔭᕆᐊᖃᕐᓂᕐᒥᑦ ᐊᑐᓐᖏᑲᐃᓐᓇᖁᓪᓗᒍ 
ᑕᒡᕗᖓ ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ 
ᒪᓕᒐᖅ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ ᒥᓂᔅᑕᐅᔪᖅ 
ᐊᐱᕆᒻᒪᑦ ᑕᕝᕗᖓ ᐊᐃᑉᐸᖓᓂᑦ 
ᐅᖃᓕᒫᖅᑕᐅᖁᓪᓗᒍ ᒪᓕᒐᖅ. ᖁᔭᓐᓇᒦᒃ ᒥᔅᑕ 
ᑰᓕ. ᑖᓐᓇ ᒥᓂᔅᑕᐅᔪᖅ ᐃᓕᔅᓯᓐᓄᑦ ᐊᐱᕆᖕᒪᑦ 
ᑖᔅᓱᒪ ᒪᓕᒐᐅᔪᖅ 62(2) ᑖᓐᓇ 
ᐊᑐᖅᑕᐅᖁᓪᓗᓂᐅᒃ. ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 
19-ᒥᑦ ᐊᐃᑉᐹᓂᑦ ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ 
ᐅᓪᓗᒥᐅᔪᖅ ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ 
ᐅᖃᓕᒫᒃᑲᓐᓂᕆᑦ, ᒥᔅᑕ ᑰᓕ. 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖅ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᓅᒋᐊᖅᐸᕋ ᑐᒡᓕᖅᑕᐅᓪᓗᖓ ᐊᕐᕕᐊᑦ 
ᒪᓕᒐᓕᕆᔨᖓᓄᑦ. ᑖᓐᓇ Bill 19, ᒪᓕᒐᖅ ᑖᓐᓇ 
ᐋᖅᑭᒋᐊᖅᓯᓚᖓᔪᑦ ᓱᕈᓯᓪᓗ ᐊᒻᒪ ᐃᓚᒌᑦ 
ᒪᓕᒐᖓᑕ ᒥᒃᓵᓄᑦ ᐅᖃᓕᒫᖅᑕᐅᖁᓪᓗᒍ ᐱᖃᑖᓂ 
ᑐᒡᓗᐊᓂ. 
 
ᐊᒻᒪ ᐅᖃᖅᑎᑦᑎᔩ ᐅᖃᕈᒪᕗᖓ ᑖᓐᓇ ᒪᓕᒐᒃᓴᖅ 
ᐋᖅᑮᒋᐊᕐᓂᐅᔭᕐᒪᑦ ᑕᒪᒃᑯᐊ ᓱᕈᓰᑦ ᐅᑭᐅᖃᖅᑐᑦ 
16-ᓂᑦ ᐱᔪᓐᓇᖅᓯᑎᑕᐅᖁᓪᓗᒋᑦ ᓲᕐᓗ 16-ᓄᑦ 
19-ᒧᑦ ᑎᑭᖁᓪᓗᒍ, ᑖᓐᓇ ᐱᓪᓗᒍ. ᐊᒻᒪ ᑖᒃᑯᐊ 
ᐊᖏᖃᑎᒌᒃᐸᑎᑦ ᓱᕈᓯᖅ ᑖᓐᓇ ᑲᒪᒋᔭᐅᒋᐊᓕᒃ 
ᐃᖅᑲᖅᑐᐃᕕᓪᓗ ᓲᕐᓗ ᑖᓐᓇ ᓱᕈᓯᖅ 
ᐃᑲᔪᖅᑕᐅᔭᕆᐊᖃᕐᓂᖓᓂᑦ ᑐᑭᖃᓕᖁᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᐱᔾᔪᑎᖓᓄᑦ 
ᐅᖃᐅᓯᒃᓴᓕᒃᑕᖃᖅᐹ? ᓂᕈᐊᕈᒪᔪᖃᓕᕐᒪᑦ, 
ᑖᔅᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᓗ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 19-ᒥᑦ 
ᐊᐃᑉᐹᓂᑦ ᐅᖃᓕᒫᖅᑕᐅᓯᒪᓕᖅᐳᖅ, 
ᑲᑎᒪᔨᕋᓛᓄᓪᓗ ᑖᔅᓱᒥᖓ ᐱᓕᕆᔪᑦ, 
ᐱᓕᕆᔨᐅᔪᓄᑦ ᐱᓕᕆᐊᖑᔪᓐᓇᖅᓯᑎᓪᓗᓂ.  
 
ᑲᑎᒪᔾᔪᑎᑦᑕ 19-ᖓᓂᑦ, ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, 18, ᒪᒥᐊᓇᖅ. 
ᓈᓴᐅᑎᖓ 18-ᖑᑲᐃᓐᓇᖅᑐᖅ ᐊᒻᒪ 19. 
ᑲᑎᒪᑐᐃᓐᓇᖅᑎᓪᓗᒋ ᐱᖁᔭᒃᓴᓂᑦ ᐱᔾᔪᑎᖃᕐᓗᑎᑦ 
ᐊᓯᖏᓐᓂᓪᓗ ᐱᓕᕆᐊᒃᓴᓂᑦ. ᐱᖁᔭᒃᓴᖅ 6, 7, 8, 
9, ᐊᒻᒪᓗ 10, ᑖᓐᓇ ᒥᔅᑕ ᓂᖏᐅᖓᓐ 
ᐃᒃᓯᕙᐅᑕᕆᔭᐅᓂᐊᖅᑐᖅ. 
 
ᑭᓯᐊᓂ ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
10 ᒥᓂᑦᒥ ᓄᖅᑲᖓᑲᐃᓐᓇᕐᓂᐊᕐᒥᔪᒍᑦ. 
 
ᐃᖅᓱᖅᑎ. 
 
>>ᓄᖅᑲᖓᑲᐃᓐᓇᖅᑐᑦ 16:32ᒥ ᐊᒻᒪ 
ᑲᔪᓯᒃᑲᓐᓂᖅᑐᑎᑦ 16:49ᒥ 

 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᑲᑎᒪᓂᖅ 
ᐱᒋᐊᓚᐅᕐᒥᓕ. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᖅ 6, 7, 8, 
9 ᐊᒻᒪ 10. ᑲᑎᒪᔩᑦ ᖃᓄᐃᑦᑐᒪᕙᑦ? ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 
ᑲᔪᓯᒍᒪᔪᒍ ᒪᓕᒐᒃᓴᖅ 8-ᒥᒃ ᕿᒥᕐᕈᓗᑎᒃᑯ ᓄᓇᕗᑦ 
ᐃᒡᓗᓕᕆᔨᖅᔪᐊᒃᑯᑦ, ᑭᖑᓂᐊᒍᑦ ᒪᓕᒐᓕᕆᔨᒃᑯᑦ 
ᐊᒻᒪ ᐱᕕᒃᓴᖃᖅᐸᑦ, ᐃᓕᓐᓂᐊᖅᑐᓕᕆᔨᒃᑯᑦ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ ᑲᒪᓂᐊᕋᑦᑕ 
ᐃᒡᓗᓕᕆᔨᖅᔪᐊᒃᑯᓐᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ ᑲᔪᓯᓂᐊᕋᑦᑕ ᒥᓂᔅᑕ ᑐᑐ 
ᐃᖅᑲᓇᐃᔭᖅᑎᖏᓪᓗ ᑕᑲᓄᖓ 
ᐊᐱᖅᓱᖅᑕᐅᕕᒻᒨᕐᓗᑎᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᕈᕕᒋᑦ.  
 
(ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᖓᑦ ᒥᔅᑕ ᑐᑐ 
ᐊᐃᑉᐸᕆᔭᐃᑦ ᐅᖃᐅᓯᕆᓚᐅᕈᒃ ᑭᓇᐅᒻᒪᖔᖅ? 
ᖁᔭᓐᓇᒦᒃ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓗᐊᕆ ᑭᒻᐳᓪ  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

751

ᐊᐅᓚᑦᑎᔨᒋᔭᕗᑦ ᑕᕝᕙᓂ ᐊᖏᔪᖅᑳᕆᔭᐅᔪᓂᑦ 
ᐊᒻᒪᓗ ᑮᓇᐅᔭᓕᕆᔨᒻᒪᕆᐅᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒪᓕᒐᓕᐅᖅᑏ, J-3-ᒧᑦ ᒪᒃᐱᕐᓗᓯ. 
ᐱᓇᓱᐊᕈᓯᐅᓚᐅᖅᑐᒥ J-3-ᒥᓚᐅᖅᓯᒪᒐᑦᑕ. 
ᐊᐱᖅᑯᑎᔅᓴᖅᑕᖃᖅᑲ J-3, J-4 ᐊᒻᒪ J-5? J-3, 
J-4 ᐊᒻᒪ J-5. ᒪᒃᐱᒐᔅᓯᓐᓂ ᑖᒃᑯᐊ 
ᕿᓂᕈᓐᓇᖅᓯᑎᑲᐃᓐᓇᕐᓂᐊᕋᔅᓯ 
ᓱᑯᑦᑎᐊᓃᓪᓚᕆᒻᒪᖔᑕ. ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐊᐱᖅᑯᑎᒋᔪᔭᑦᑎᓐᓂ 
ᑭᐅᔪᓐᓇᓯᒻᒪᖔᖅ ᐊᐱᕆᖅᑳᑲᐃᓐᓇᕈᒪᔪᖓ 
ᑕᐃᒃᑯᐊ ᐅᓄᖅᑐᑲᓪᓚᐃᑦ ᐊᐱᖅᑯᑎᒋᔪᒐᑦᑎᒍ. 
ᓇᓕᐊᓐᓂᑦ ᐱᒋᐊᕆᐊᔅᓴᖅ 
ᓇᓗᓕᑲᐃᓐᓇᒻᒪᕆᒻᒥᔪᒍᑦ. ᓇᓕᐊᓐᓂᑐᐃᓐᓇᖅ 
ᓂᕈᐊᕈᓐᓇᖅᑐᖅ ᑭᐅᔪᓐᓇᓯᓐᓂᖅᑲᑦ 
ᓇᓕᐊᓐᓂᑐᐃᓐᓇᖅ ᐊᐱᕆᓚᐅᖅᑕᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐅᑲᓕᖅ 
ᐅᑕᖅᑭᕋᑖᖅᑐᖓ. 
 
ᐃᒃᓯᕙᐅᑖᖅ, ᑖᔅᓱᒧᖓ ᐊᐱᖅᑯᑎᒋᔭᐅᓚᐅᖅᑐᒧᑦ 
ᑳᓐᑐᕌᒃᑖᕋᓱᓐᓂᕐᒧᑦ ᑕᐃᒃᑯᓄᖓ 
ᐋᖅᑭᔅᓱᑐᐃᓐᓇᕆᐊᓕᓐᓄᑦ ᐃᓪᓗᔅᓴᐅᔪᓄᑦ. 
ᑳᓐᑐᕌᖅᑖᖁᔨᓂᐅᔪᖅ ᔪᓚᐃ 17, 2009-ᒥ 
ᐃᓱᓕᕝᕕᖃᖅᑎᑦᑐᒍ, ᐃᓪᓗᓕᕆᔨᖅᔪᐊᒃᑯᑦ 12-
ᖑᔪᓂᑦ ᑳᓐᑐᕌᖅᑖᕋᓱᐊᖅᑐᓂᑦ ᐱᓚᐅᖅᓯᒪᔪᑦ. 
ᑕᓪᓕᒪᕈᖅᑎᑕᐅᓚᐅᖅᑐᑎᑦ ᕿᒥᕐᕈᔭᐅᒃᑲᓂᖅᑐᑎᓪᓗ 
ᑕᕝᕙᖓᓪᓗ ᒪᕐᕉᒃ ᐱᔪᒥᓇᓚᐅᖅᑑᑦ 
ᐅᓇᒻᒥᓇᓚᐅᖅᑑᒃ. ᑕᐃᒪᓕ ᓂᕈᐊᕆᓚᐅᖅᐳ, 
ᑳᓐᑐᕌᒥᓗ ᓰᑏᕝᕙ 29 ᐊᑎᓕᐅᖅᑐᑕ. 
 
ᑕᐃᒪᓕ ᖃᓄᐃᓕᖓᓕᕐᓂᖓᓄᑦ ᓄᓇᕗᒻᒥ 
ᐃᓪᓗᖃᖅᑎᑦᑎᓂᕐᒧᑦ ᑮᓇᐅᔭᑦ 
ᐱᔭᕇᖅᑕᐅᓂᔅᓴᖓᓄᑦ ᑖᒃᑯᐊ ᐃᓪᓗᓕᐅᕐᕕᔅᓴᐅᔪᑦ 
ᐊᓯᔾᔨᕋᔪᐃᓐᓇᐸᑦᑐᑦ ᐱᔾᔪᑎᒋᓪᓗᒍ 
ᓂᕆᐅᓇᖃᑦᑕᖏᒻᒪᑕ. ᐃᖅᑲᓇᐃᔭᖅᑎᒋᔭᒃᑲ 
ᐊᐱᕆᓯᒪᒐᒃᑭᑦ ᐊᒻᒪᓗ ᓄᑖᓐᖑᕆᐊᖅᓯᒪᔪᓂᑦ  

ᐱᔪᒪᓯᒪᓪᓗᑎᑦ ᑲᒪᒋᔭᐅᕙᑦᑐᓂᑦ ᐱᖓᓱᓂᑦ 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᐅᔪᓂᑦ. ᑕᐃᒃᑯᐊᓕ 
ᐱᓯᒪᓕᑐᐊᕈᒃᑭᑦ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᐅᔪᓂᑦ 
ᖃᐅᔨᒪᑎᑦᑎᔪᓐᓇᓛᕐᒥᔪᖓ ᒪᓕᒐᓕᐅᖅᑎᐅᔪᓂᑦ 
ᖃᖓᒃᑯᑦ ᖃᖓᒧᑦ ᐋᖅᑭᓯᒪᒻᒪᖔᑕ.  
 
ᐊᒻᒪᓗ ᐊᐱᖅᑯᑕᐅᓚᐅᖅᓯᒪᒻᒥᔪᖅ, ᐃᔅᓯᕙᐅᑕᖅ, 
ᖃᖓ ᓴᖅᑮᓛᕐᒪᖔᑕ ᒪᓕᒐᓕᐅᕐᕕᒻᒥ 
ᖃᓄᐃᓘᓛᕐᓂᑎᓐᓄᑦ ᐸᕐᓇᒍᑎᒋᔭᑦᑎᓐᓄᑦ 
ᑕᐃᒃᑯᐊᓗ ᐱᔭᕇᕆᐊᖃᖅᑐᑎᐅᒻᒪᑕ ᑕᒫᓂ ᐊᕐᕌᒍᒥ 
ᑕᐃᒃᑯᐊ ᐱᔭᕇᖅᓯᒪᖅᔪᐊᓕᖅᐸᑕ ᑭᖑᓪᓕᖅᐹᒥ 
ᖃᐅᔨᒐᓱᓪᓗᒋᑦ ᐱᓇᓱᒋᐊᖏᑕ ᐊᔪᕈᓐᓇᕈᔪᒻᒪᑦ 
ᐱᔭᕇᖅᓯᒪᓪᓚᕆᑦᑎᓐᓇᒋᑦ. ᑭᓯᐊᓂ 
ᖃᐅᔨᓴᕐᓂᖃᓛᖅᑐᒍᑦ ᑖᒃᑯᓄᖓ ᓴᖅᑭᑕᔅᓴᕆᓗᒍᓗ 
ᒪᓕᒐᓕᐅᖅᑎᓄᑦ ᕿᒥᕐᕈᔭᐅᔪᓐᓇᖅᓯᓛᕐᖓᑦ.. 
 
ᐊᒻᒪᓗᑦᑕᐅ ᐊᐱᖅᑯᑕᐅᓚᐅᖅᓯᒪᒻᒥᔪᖅᑕᐅ 
ᐱᔾᔪᑎᖃᖅᑐᖅ ᐊᑭᖏᑦ ᐊᕕᑦᑐᖅᓯᒪᔪᑦ ᐃᓪᓗᐃᑦ 
ᒪᓕᑦᑐᒋᑦ ᑖᓐᓇ ᓱᓕ ᐱᓕᕆᐊᒋᒐᑦᑎᒍ ᓱᓕ 
ᖃᐅᓐᖏᑦᑐᒍ ᐊᑐᓂ ᖃᑦᑎᕌᕐᒪᖔᑕ ᐃᓪᓗᑦ ᑭᓯᐊᓂ 
ᑕᐃᒃᑯᐊ ᐱᔭᕇᖅᓯᒪᔪᐃᓐᓇᐅᓕᖅᑲᑕ ᑕᒪᔅᓱᒥᖓ 
ᑐᓴᖅᑎᑦᑎᓕᑕᐃᓐᓇᕈᓐᓇᕋᔭᖅᑐᒍᑦ.  
 
ᑕᐃᒪᐃᒍᒫᕐᓂᐊᖅᑐᑕᓗ. ᐊᐱᖅᓱᖅᑐᖃᓚᐅᕐᒥᒻᒪᑦ 
ᐅᖅᓱᖃᐅᑏᑦ ᒥᔅᓵᓄᑦ ᑐᓂᔭᐅᑐᐃᓐᓇᖅᓯᒪᔪᖅ 
Granby Tanks ᑯᐸᒻᒥ ᕕᕝᕗᐊᕆ 2009. ᑕᐃᒃᑯᐊ 
ᓴᓇᔨᑑᓚᐅᖅᓯᒪᒻᒪᑕ ᐅᖅᓱᖃᐅᑎᓂᑦ 
ᓴᓇᒍᓐᓇᖅᑐᑎᑦ ᐱᔪᒪᔭᑦᑎᓐᓂ ᐊᒻᒪᓗ 
ᐃᓱᓕᑦᑕᕐᕕᖃᕆᐊᖃᓚᐅᕐᒥᒻᒪᑦ 
ᐅᒥᐊᖅᔪᐊᖃᕐᓇᖅᓯᓚᐅᓐᖏᓐᓂᖓᓐᓂ 
ᐅᖃᓚᐅᕋᒪᓗ ᑖᒃᑯᐊ ᐃᒪᐃᑦᑑᖁᓪᓗᑎᒍ 
ᓴᓇᓯᒪᔭᐅᖁᓯᒪᔭᕗᑦ ᓱᕋᒋᐊᑭᓐᖏᑐᒻᒪᕆᐅᔪᑦ.  
 
ᐊᒻᒪᓗ ᓱᕈᓐᓇᕋᑎᑦ ᐊᕙᑎᒧᑦ ᑕᐃᒫᒃ 
ᐱᓇᓱᐊᕈᓯᐅᓚᐅᖅᑐᒥᑦ ᓄᓇᓕᓐᓂᑦ  

ᐱᓕᕆᕕᖃᖅᑐᑦ ᐊᐱᕆᓚᐅᕐᖓᑦ ᐅᕙᓐᓄᑦ ᓱᒻᒪᑦ 
ᑐᓂᔭᐅᑐᐃᓐᓇᓚᐅᕐᒪᖔᑕ ᑕᐃᔅᓱᒪᓂ 
ᐅᖃᐅᑎᓚᐅᖅᑕᕋ ᑕᐃᒫᒃ ᓴᓇᔪᓐᓇᖅᑐᑑᓚᐅᕐᖓᑕ 
ᑕᐃᒃᑯᐊ. ᑕᐃᒪᓕ ᑐᓂᓯᔭᐅᔪᒪᓚᐅᕐᖓᑦ 
ᖃᓄᐃᓘᖓᔭᕆᐊᖃᕐᓂᒻᒪᖔᑕ ᐅᖅᓱᖃᐅᑏᑦ.. 
 
ᑕᐃᒪᓕ ᑐᓴᖅᑎᑦᑎᓕᓚᐅᕐᒥᔪᑦ 
ᓇᓂᓯᒍᓐᓇᕋᔭᖅᑐᒥᓂᐅᒻᒪᑕᒎᖅ ᑕᐃᒪᐃᑦᑐᓂᒃ 
ᓴᓇᒍᓐᓇᖅᑐᓂᒃ ᑕᐃᒪᓕ 
ᑕᐃᒪᐃᓕᐅᖁᔨᓂᐊᓕᕐᒥᒍᑦᑕ ᐅᖅᓱᖃᐅᑎᔅᓴᓄᑦ.  
 
ᑕᐃᒫᒃ ᓴᖅᑭᔮᖅᑎᓛᓕᖅᑕᕗᑦ 
ᑳᓐᑐᓛᒃᑖᕋᓱᐊᖅᑎᑦᑎᓗᑕ ᐊᓯᖏᓐᓂ ᖃᐅᔨᒪᓕᕋᑦᑕ 
ᓴᓇᒍᓐᓇᖅᑐᓂᑦᑕᐅᖅ ᑕᐃᒃᑯᓄᖓ 
ᓴᓇᔭᐅᖁᔭᑦᑎᓐᓄᑦ. ᐊᑭᑭᓐᓂᖅᓴᐅᒐᔭᖅᑐᑎᓪᓗᖃᐃ 
ᑕᐅᕙᓂ. 
 
ᑭᑭᑦᑎᓐᓂᕈᒪ ᐅᖃᐅᑎᓂᐊᖅᑳᖓ, 
ᐃᖅᑲᐃᑎᓐᓂᐊᕐᒥᒑᖓ ᖁᓚᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᐃᔅᓯᕙᐅᑕᖅ (ᑐᓵᔨᑎᒍᑦ): ᑖᔅᓱᒧᖓ 
ᐅᖅᓱᐊᓘᒻᒨᖓᔪᓂᒃ ᑕᐃᒃᑯᐊ 
ᐃᖅᑲᓇᐃᔭᖅᑎᐅᖃᑦᑕᓚᐅᖅᓯᒪᔪᑦ ᑕᕝᕗᖓ 
ᐃᓚᒋᔭᐅᓚᐅᕐᒪᖔᑕ ᑭᐅᔮᓐᖏᑦᑐᖓ ᑖᔅᓱᒧᖓ. 
 
ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᑦ 
ᐃᖅᑲᓇᐃᔭᖅᓯᓈᖅᑐᑦ ᖃᐅᔨᒍᒪᓚᐅᕋᒃᑭᑦ 
ᖃᓄᐃᓘᓕᕐᒪᖔᑕ. ᐄ, ᖃᑦᑎᐅᓂᖏᑦ ᖃᐅᔨᒪᓗᒋᑦ 
ᐱᐅᔫᒐᓗᐊᑦ ᑭᓯᐊᓂ ᑲᔪᓯᓐᓂᖃᑦᑎᐊᖅᑳᑦ, 
ᐊᕝᕕᐊᕈᑎᖃᖅᑳᑦ? 
ᖃᓄᐃᓘᒃᑲᓐᓂᕈᓐᓇᖅᑭᑕᑭᐊᖓᐃ ᑕᒪᓐᓇ 
ᑲᔪᓯᑦᑎᐊᕈᓐᓇᖁᓪᓗᒍ? ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᖁᔭᓐᓇᒦᖅᑐᒍᓗ 
ᐃᖅᑲᐃᑎᑦᑎᒋᐊᕐᖓᑦ ᑖᒃᑯᓂᖓ 
ᐊᒥᓱᐊᓘᓚᐅᕐᖓᑕᐃᓛᒃ. 
 
ᑳᓐᑐᓛᖑᔪᖅ ᐅᖅᓱᐊᓗᖃᐅᑎᓄᑦ ᑖᒃᑯᓇᓐᖓᑦ 
Granby Tanks ᐊᑯᓐᓂᖓᓂ ᐱᑕᖃᓚᐅᓐᖏᑦᑐᖅ. 
ᐃᖅᑲᓇᐃᔭᖅᑎᒥᓂᐅᔪᓂᓪᓘᓐᓃᑦ 
ᐱᑕᖃᓚᐅᓐᖏᑦᑐᖅ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᖏᓐᓂ ᑖᒃᑯᓄᖓ 
ᐱᑦᑕᐅᑎᒋᓚᐅᖅᑕᕗᑦ. 
 
ᑕᐃᒃᑯᐊᓕ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᓯᓐᓈᑦ 
ᖃᐅᔨᒪᔪᒍᑦ ᑖᓐᓇ ᐃᓗᐊᓃᒋᐊᖃᓚᐅᕐᒪᑦ 
ᑮᓇᐅᔭᖃᖅᑎᑕᐅᓂᑦᑎᓐᓄᑦ ᐃᓪᓗᓕᐅᕐᓂᕐᒧᑦ 
ᑕᕝᕙᓂ ᐃᓗᓕᖃᓚᐅᕐᒪᑕ 
ᐃᑲᔪᖅᐹᓪᓕᕈᑎᐅᒐᔭᖅᑐᓂᒃ ᓄᓇᓕᓐᓃᑦᑐᓂᑦ 
ᑕᖅᑳᓂ ᓄᓇᕘᒥ ᑲᔪᖏᖅᓴᑲᓐᓂᕐᓗᒋᑦ 
ᐃᖅᑲᓇᐃᔭᕈᓐᓇᖁᓪᓗᒋᑦ ᓴᓇᔨᐅᓂᕐᒧᑦ. 
 
ᑕᐃᒪ ᐊᒥᓲᓚᐅᕐᖓᑕ ᐱᒍᒪᔪᓪᓗ 
ᐃᓕᓐᓂᐊᑲᓐᓂᕐᓗᑎᒃ ᐃᖅᑲᓇᐃᔭᖅᓯᓈᕐᓗᑎᒃ 
ᑲᔪᖏᕐᓇᓂᖅᓴᐅᖁᓪᓗᒋᓪᓗ. 
 
ᐃᒪᐃᖃᑦᑕᖅᓯᒪᔪᒍᑦ ᑳᓐᑐᕌᒃᑕᐅᓯᒪᔪᑦ ᑎᑭᑦᑐᑎᒃ 
ᖃᓪᓗᓈᑦ ᓄᓇᖓᓐᓂ ᐃᖅᑲᓇᐃᔭᑦᑕᖅᑯᑦ, 
ᐃᖅᑲᓇᐃᔭᕈᓐᓇᕐᓂᓂ ᒪᓕᓪᓗᒍ. ᓄᓇᓕᓐᓂᓗ 
ᐃᖅᑲᓇᐃᔭᕈᓐᓇᑐᖅᑕᖃᖅᐸᑦᑐᓂ ᓄᓇᓕᓐᓂ. ᐃᒫᒃ  

ᐊᐅᓪᓚᕆᐊᖃᖅᑐᖃᖅᐸ ᐊᓯᕙᖅᑐᖃᕐᓗᓂ 
ᑕᒪᓐᓇᓗ ᐊᐅᓚᑦᑎᐊᕐᓂᖃᓚᐅᖅᑐᓂ. 
 
ᑭᓯᐊᓂᓕ ᑕᐃᒃᑯᐊ ᐃᓕᓐᓂᐊᖅᑐᑦ ᐅᖃᓚᐅᕋᒪ 
ᐱᓇᓱᐊᕈᓯᐅᔪᒥ ᑖᓐᓇ ᑲᒪᒋᔭᐅᒻᒪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪᓗ ᑕᐃᒃᑯᓄᖓ 
ᐃᓕᓐᓂᐊᖅᑕᖏᓐᓄᑦ ᑕᐃᓐᓇᑦᑕᐅᖅ ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᔅᓱᒥᖓ 
ᑭᐅᔪᓐᓇᑦᑎᐊᕋᔭᖅᐸᓪᓚᐃᔪᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᓄᖓᓕ 
ᐱᔭᕇᑲᐃᓐᓇᕐᒥᔪᖓ ᓇᓗᓇᙱᑦᑐᖅ ᐃᓚᒃᑲ 
ᐊᐱᕆᔪᒪᓂᐊᕐᒥᒻᒪᑕ. ᖁᔭᓐᓇᒦᒃ ᐃᔅᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᑕᐃᒪ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓇᓗᓇᐃᕆᐊᒃᑲᓂᕐᓗᒍ ᐊᐱᖅᑯᑎᒋᓚᐅᖅᑕᖓᓄᑦ 
ᒥᔅᑕ ᐅᑲᓕᐅᑉ, ᑕᐃᒃᑯᐊ ᐅᖅᓱᐊᓗᖃᐅᑎᐅᔪᑦ 
ᑐᓂᔭᐅᑐᐃᓐᓇᓚᐅᕐᒪᑕ ᐃᓪᓗᓕᕆᔨᖅᔪᐊᑯᓐᓂᒃ 
ᑕᐃᒃᑯᓄᖓ ᐅᖅᓱᐊᓗᖃᐅᑎᓕᐅᖅᑎᐅᔪᓄᑦ 
ᐊᑯᓐᓂᖓᓃᑦᑐᓂᒃ ᐃᓚᐅᔪᖃᓚᐅᖅᐹ? 
ᓴᖅᑮᓚᐅᖅᑐᓂᓪᓗᓐᓃᑦ ᑕᐃᒃᑯᓂᖓ 
ᑳᓐᑐᕌᒃᓴᐅᔪᓂᒃ ᐅᕝᕙᓘᓐᓃᑦ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᑕᕝᕙᙵᑦ ᐃᖃᓗᓐᓂᑦ 
ᓴᖅᑮᑲᐅᑎᒋᓚᐅᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖃᐅᔨᒪᔭᒃᑯᓪᓕ ᐅᖃᖅᑲᐅᒐᒪᐃᓛᒃ 
ᑕᐃᒃᑯᐊ ᓂᐅᕕᖅᑕᐅᓛᕐᓂᖏᑦ ᐱᔭᐅᓚᐅᖅᑐᑦ  

ᓄᓇᕗᒻᒥ ᐃᓪᓗᓕᕆᔨᖅᔪᐊᑯᓐᓄᑦ ᑕᐃᒃᑯᓄᖓ 
Granby ᐅᖅᓱᐊᓗᖃᐅᑎᓕᐅᖅᑎᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕗᖓ ᐅᑎᕐᓗᖓ, ᐊᐱᕆᓚᐅᕐᒥᒐᒪᐃᓛᒃ 
ᕿᑎᖅᑰᑕᐅᑎᓪᓗᒍ ᑕᐃᒃᑯᐊ ᐋᖅᑭᔅᓱᑐᐃᓐᓇᕆᐊᓖᑦ 
ᑕᐃᒃᑯᐊ ᑳᓐᑐᕌᖃᖅᑎᑕᐅᓂᐊᖅᑐᑦ. 
 
ᑖᒃᑯᐊ ᐊᖏᖅᑕᐅᓯᒪᒻᒪᑕᒎᖅ ᑲᓇᑕᒥ. ᐄ, 
ᐊᖏᖅᑕᐅᓯᒪᔪᔅᓴᐅᒻᒪᑕ ᐃᓪᓗᓕᕆᔨᖅᔪᐊᒃᑯᑦ 
ᐋᖅᑭᒃᓯᒪᓂᕆᔭᖏᑦ ᕿᒥᕐᕈᓚᐅᖅᑐᑦ. ᑕᐃᒪᓕ 
ᖃᐅᔨᓪᓚᕆᒍᒪᔪᖓ ᖃᐅᔨᒋᐊᕈᓐᓇᕐᒪᖔᖅᐱᑦ 
ᑖᒃᑯᐊ ᐊᖏᖅᑕᐅᓯᒪᒐᓗᐊᕐᒪᖔᑕ ᑲᓇᑕᒥ 
ᐃᓪᓗᓕᐅᖅᑐᓄᑦ ᒪᓕᑦᑕᐅᒋᐊᖃᖅᐸᑦᑐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖃᐅᔨᒪᔭᒃᑯ ᐅᖃᓚᐅᕋᒪᐃᓛᒃ, ᐄ 
ᑕᒪᒃᑯᐊ ᐱᔭᕆᐊᑐᔪᕈᓗᐃᑦ 
ᒪᓕᑦᑕᐅᔭᕆᐊᖃᖅᑐᕈᓗᐃᑦ, ᐄ ᑲᓇᑕᒥ 
ᐊᑦᑕᓇᖅᑕᐃᓕᒪᓂᕐᒧᑦ ᐊᖏᖅᑕᐅᖄᖅᓯᒪᔪᔅᓴᐅᕗᑦ 
ᑕᐃᒃᑯᐊ ᒪᓕᑦᑕᐅᒋᐊᖃᓲᖑᒻᒪᑕ, 
ᐱᖃᓯᐅᔾᔭᐅᓯᒪᒐᔭᖅᑐᑎᒃ ᐃᓪᓗᓕᐅᕐᓂᕐᒧᑦ ᐃᓛᒃ 
ᐃᓪᓗᓕᐅᕐᓂᐊᕐᓗᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᖃᖓ ᓂᕆᐅᑉᐱᑦ ᑖᒃᑯᐊ ᑳᓐᑐᕌᒃᖑᔪᑦ 
ᐃᓛᒃ ᑐᓂᔭᐅᔭᕇᓛᕐᓂᐊᕐᓂᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᖃᖅᑲᐅᒐᒪ ᑳᓐᑐᕌᒃᖑᔪᖅ 
ᐱᔭᕇᔭᖅᑕᐅᓚᐅᖅᑐᖅ ᐊᒃᑑᕙ 29. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᓄᑖᖑᔪᑦ ᑳᓐᑐᕌᒃᑕᐅᓂᐊᖅᑐᑦ 
ᐋᖅᑭᔅᓱᑐᐃᓐᓇᐃᑦ ᑎᑭᒍᒫᕐᓂᐊᑐᔅᓴᐅᒻᒪᑕ 
ᐊᑭᑭᓐᓂᖅᓴᐅᕚ ᑕᐃᒃᑯᓇᙵᑦ ᐃᓪᓗᓕᐊᖑᕙᑦᑐᓂᒃ 
ᑕᐃᒃᑯᓇᙵᓪᓗ ᐋᖅᑭᔅᓱᑐᐃᓐᓇᕆᐊᓕᓐᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑮᓇᐅᔭᑎᒍᑦ ᐊᑐᖅᑐᔅᓴᓄᑦ 
ᐱᔾᔪᑎᒋᓪᓗᒍ, ᑕᐃᒪᓐᓇᓪᓗᐊᓂᑦ ᓴᓂᕐᕙᐃᓯᒪᔪᒍᑦ 
ᑮᓇᐅᔭᓂᑦ ᐊᑐᕋᔭᖅᑐᓂᑦ ᓴᓇᔭᐅᓂᐊᕐᓂᖏᓐᓄᑦ.  
ᐊᑭᑐᓂᖅᓵᓘᒐᔭᖅᑐᒃᓴᐅᔫᒐᓗᐊᖅ 
ᐅᓯᔭᐅᔾᔪᑎᖏᓐᓄᑦ, ᐊᔾᔨᑐᐃᓐᓇᕆᒐᔭᖅᑕᖏᖅᑲᐃ 
ᒫᓇ ᐃᓪᓗᓕᐅᖅᐸᑕᑦᑕ ᐅᓯᔭᐅᔾᔪᑎᒋᕙᑦᑕᖏᓐᓄᔾ; 
ᓴᓇᔭᐅᔾᔪᑎᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪᓕ ᐊᑭᑭᓐᓂᖅᓴᐅᓗᐊᖏᑉᐸᑕ ᑖᒃᑯᐊ 
ᓴᓇᔭᐅᓂᐊᖅᑐᑦ ᓱᒻᒪᑦ ᑕᐃᒪᐃᑦᑐᖔᓂᑦ ᐱᕕᓯ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᓛᒃ ᐱᐅᔾᔪᑎᒋᔭᖏᑦ 
ᐊᒥᓱᑲᓪᓚᐅᒥᒻᒪᑕ ᐋᖅᑭᒃᓱᑐᐃᓐᓇᕆᐊᓖᑦ  

ᓄᓇᓕᐅᔪᑦ ᑕᓪᓕᒪᓂᑦ ᐃᓪᓗᓂᑦ ᐱᔪᒫᓂᐊᕐᓂᖅᑲᑕ 
ᑕᐃᒃᑯᐊᓗ ᐃᓛᓐᓂᒃᑯᑦ ᐅᑐᐱᕆᒥ ᓄᕕᕙᒥᓘᓐᓃᑦ 
ᑎᑭᓕᑕᐃᓐᓇᖅᐸᒻᒪᑕ. ᑕᐃᒃᑯᐊᓕ ᓄᓇᓕᐅᔪᑦ 
ᓴᓇᕕᔅᓴᖃᓗᐊᕌᓗᑉᐸᖏᒻᒪᑕ 
ᓂᓪᓚᓗᐊᓚᐅᖏᓐᓂᖓᓂᑦ ᐱᔪᓐᓇᖅᓯᒍᓐᓇᕋᔭᕐᒪᑕ. 
ᑕᒪᒃᑯᐊᓗ ᒪᑐᐊᕋᖅᓯᒪᓗᐊᕆᐊᖃᕋᔭᓐᖏᒻᒪᑕ 
ᓈᒻᒪᓈᖅᓯᒪᑉᐸᑕ. 
 
ᑕᐃᒃᑯᐊᓕ ᐋᖅᑭᔅᓱᑐᐃᓐᓇᕆᐊᓖᑦ 
ᑕᑯᔅᓴᐅᑎᑦᑎᓚᐅᖅᑎᓪᓗᒋᑦ ᐆᑦᑐᕋᔭᑦᑐᑎᖏᓛᒃ 
ᑕᐅᓇᓂ Illamar-ᒥᑦ ᐴᖅᑲᐃᕕᐅᔪᒥᑦ 
ᐊᐅᔭᐅᓚᐅᖅᑐᖅ. ᑕᐃᒃᑯᐊᒎᖅ ᓯᓄᓪᓕᖅᐹᖓᓐᓂᑦ 
ᐃᓕᑕᐅᑐᐃᓐᓇᕋᐃᒻᒪᑦ, ᐃᓕᑕᐅᒐᐃᒻᒪᑦ. 
ᐱᒋᐊᓕᕋᐃᒻᒪᑕ ᒪᑐᑦᑕᐅᑎᒋᓲᖑᒻᒪᑦ ᐅᓪᓗᖅᑲᐃ 
ᐱᖓᓱᑦ ᑎᓴᒪᓪᓘᓐᓃᑦ, ᑕᓪᓕᒪᓪᓘᓐᓃᑦ. 
 
ᐃᒫᒃ ᒪᑭᑕᓕᖅᑐᓂ. ᑕᐃᒃᑯᐊ ᐃᓪᓗᔅᓴᐅᔪᑦ 
ᓇᑉᐸᓕᕈᓐᓇᕐᖓᑕ ᑕᐃᒫ ᓴᓇᕆᔭᖓ 
ᐃᓪᓗᓕᐅᕐᓂᕆᔭᖓ ᐊᑯᓂᐅᓂᖅᓴᐅᕌᖅᔪᒍᓐᓇᖅᑯᖅ 
ᐊᒻᒪᓗ ᐅᖅᑰᓴᖅᑕᐅᑲᐃᓐᓇᕈᓐᓇᕐᓗᑎᑦ 
ᐃᖅᑲᓇᐃᔭᖅᑎᐅᓂᖏᓐᓂᑦ ᒪᓕᓪᓗᒋᑦ.  
 
ᐊᒻᒪᑦᑕᐅᖅ ᐊᑲᐅᔾᔪᑎᒋᒻᒪᔭᖓ ᑕᐃᒪᐃᑦᑐᖅ 
ᐃᓪᓗᐃᑦ ᐃᔅᓯᕙᐅᑖᖅ, ᐅᖃᖃᑦᑕᖅᓯᒪᒐᒪ 
ᒪᓕᑦᑎᐊᕆᐊᖃᕐᒪᑕ ᑲᓇᑕᒥ ᐆᒻᒪᖅᑯᑎᓂᑦ 
ᐊᑐᓗᐊᖅᑕᐃᓕᒪᓂᕐᒧᑦ ᒪᓕᓐᓂᕐᒧᑦ. 
 
ᑕᐃᒪ ᐅᖓᑕᐅᓕᑉᐸᑦᑐᖃᐃ $21,000 ᐊᕐᕌᒍᒥᑦ 
ᐊᑕᐅᓯᕐᒥᑦ ᐊᐅᓚᑦᑎᓇᓱᓪᓗᓂ ᑭᒃᑯᑐᐃᓐᓇᕐᓄᑦ 
ᐃᓪᓗᓕᒋᔭᐅᔪᒧᑦ ᑕᒫᓂ ᓄᓇᕗᒻᒥ ᕿᒥᕈᓪᓗᒋᑦ. 
ᐊᒻᒪᓗ ᐊᑭᑭᓈᖅᓯᔾᔪᑎᒃᑲᓐᓂᕈᓐᓇᕋᔭᖅᑕᕗᑦ  

ᐊᐅᓚᔾᔪᑎᒋᔭᖏᓐᓄᑦ ᒪᑭᒪᔪᑎᖏᓐᓄᑦ ᐃᓪᓗᐃᑦ. 
 
ᐊᒻᒪ ᑖᓐᓇ ᐃᑭᐊᖅᑎᖓ, ᐃᑭᐊᖅᑎᒋᔭᖓ ᐃᒫᒃ 
ᐅᖅᑰᒍᓐᓇᖅᓯᕕᖃᕋᔭᖏᑦᑐᖅ ᑕᐃᒫᒃ ᑕᕝᕘᓇ 
ᐊᑲᐅᔾᔪᑎᒋᓪᓗᒋᑦ ᑕᒪᒃᑯᐊ ᑕᐃᒃᑯᓄᖓᖔᖅ 
ᓵᓚᖃᓚᐅᖅᑐᒍᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᒐ ᑭᖑᓪᓕᕐᒥᑦ ᑕᐃᒃᑯᓄᖓ 
ᐃᓕᓐᓂᐊᖅᑐᓄᑦ ᐃᖅᑲᓇᐃᔭᖅᓯᓈᖅᑐᓄᑦ ᐃᒡᓗᓂᑦ 
ᐸᐸᑦᑎᔨᒃᑯᓐᓄ. ᐅᖃᖅᑲᐅᒐᕕᑦ ᐊᐱᕆᓯᒪᓇᕋᖅᑐᒍ 
ᒥᓂᔅᑕ ᑕᐹᖅᔪᖏᓛᒃ ᐃᓕᓐᓂᐊᖅᑐᓕᕆᔨᒃᑯᑎᒍᑦ. 
ᑖᓐᓇ ᐅᑕᖅᑭᓂᐊᖅᑲᕋ ᖁᕕᐊᓇᕐᒪᑦ 51-ᓂᑦ 
ᓴᓇᔨᓃᑦᑐᖁᑎᖃᕋᑦᑕ. ᑭᓯᐊᓂ ᖃᐅᔨᒍᒪᔪᖓ 
ᑖᒃᑯᐊ ᓯᕗᓪᓕᐹᖓᓂᑦ ᖁᕝᕙᓯᓐᓂᖅᓴᒥ ᐃᒫᒃ 
ᓱᓪᓗᓕᕆᓂᕐᒧᑦ ᑖᒃᑯᓄᖓᓕ ᓄᑖᖑᔪᓄᑦ. 
 
ᓄᑖᖑᔪᓂᑦ ᐃᓪᖢᔅᓴᐅᔪ 
ᐋᖅᑭᑕᐅᑐᐃᓐᓇᕆᐊᖃᖅᑐᓄᑦ ᑖᒃᑯᐊ 
ᐃᓕᓐᓂᐊᖅᑎᑕᐅᖏᓂᖅᓴᐅᒐᔭᖅᐳᖅ 
ᑕᕝᕗᖓᓘᓐᓃᑦ ᑕᐃᒪᐃᖔᑐᐃᓐᓇᕋᔭᖅᑲ? 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᒃᑯᐊ ᐃᓕᓐᓂᐊᖅᑐᑦ 
ᐃᖅᑲᓇᐃᔭᖅᓯᖅᑎᑐᑦ ᐱᕕᖃᑦᑎᐊᓂᐊᖅᑐᑦ 
ᐃᑲᕋᒥᓂᑦ ᐱᓇᓱᒍᓐᓇᕐᓗᑎᑦ 
ᓇᓗᓇᐃᒃᑯᑖᖅᑖᓚᐅᖏᓐᓂᖏᓐᓂᑦ 
ᑕᐃᒪᐃᓕᖓᒐᓗᐊᖅᑎᓪᓗᒍ. ᖁᔭᓐᓇᒦᒃ 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. J-
5-ᒥ  ᐅᖃᐅᓯᖃᖅᓯᒪᖕᒪᑕ ᐊᑦᑕᓇᐃᖅᓯᒪᔪᒥᒃ 
ᓯᕐᓗᐊᖑᔪᒥᒃ ᑖᒃᑯᐊ ᓴᓂᕐᕙᐃᓯᒪᖕᒪᑕ $900,00-
ᓂᑦ. ᓇᓗᓇᐃᖅᑕᐅᖁᑐᐃᓐᓇᖅᑕᕋ. ᐄ, 
ᑭᐅᔪᓐᓇᖃᑦᑕᖅᑐᑦ ᓄᓇᕗᑦ ᐃᒡᓗᓂᑦ ᐸᐸᑦᑎᔨᒃᑯᑦ 
ᐱᓇᓱᐊᒐᕐᒥᒃ, ᑕᐃᒃᑯᓄᖓ $200-ᒥᓕᐊᖑᔪᑦ 
ᐃᒡᓗᓕᐅᕈᑕᐅᓂᐊᖅᓯᒪᔪᓄᑦ. 
 
ᐃᓛᒃ ᓇᓗᓕᕐᓂᐊᖏᓐᓇᒪ, ᓯᕐᓗᐊᖃᖅᑎᑦᑎᓂᐅᔪᑦ, 
ᐃᒡᓗᓕᕆᔨᒃᑯᓐᓂᑦ ᓄᓇᓕᓐᓂᑦ ᐅᕝᕙᓘᓐᓃᑦ 
ᐊᑐᖅᑕᐅᕙ ᑕᐃᒃᑯᓄᖓ ᐃᓂᔅᓴᕆᔭᐅᓂᐊᕐᓗᑎᒃ 
ᑭᕕᑦᓯᔾᔪᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐅᖃᓚᐅᕋᒪᐃᓛᒃ 31 X 60, 1,860 
ᕕᑦ ᑭᑉᐹᕿᑦᑐᓂᑦ ᐊᖏᓂᓕᒃ 
ᐊᑐᐃᓐᓇᐅᑎᑕᐅᓛᖅᑐᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᐃᒃᑯᖓᓄ 
ᓯᕐᓗᐊᖅᓴᕆᔭᐅᖃᑦᑕᕐᓂᐊᕐᓗᑎᒃ ᑕᐃᒃᑯᐊ 
ᑭᐱᑦᓯᔾᔪᑎᒥᓃᑦ ᑕᕝᕙᓃᑎᑦᑎᒍᒪᓐᓂᖅᑲᑦ. 
ᐃᓱᒪᖅᓱᖅᑐᑦ ᓄᓇᓕᓐᓂᑦ ᐃᒡᓗᓕᕆᔨᒃᑯᑦ 
ᑲᑎᒪᔨᖏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ  (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
J5-ᒥᑦ ᓱᓕ ᑕᐃᒃᑯᐊ ᐃᑭᑦᑐᒥᓂᕐᓄᑦ 
ᑭᖑᕝᕕᖅᑕᐅᓂᖏᓐᓄᑦ $1 ᒥᓕᐊᓐᑖᓚᔅ 
ᑐᑦᓯᕋᐅᖅᔪᖅ. 
 
ᐃᒃᐱᐊᖅᔪᒻᒥ ᒪᕐᕉᒃ ᐃᒡᓘᖕᓂᒃ ᐃᑭᑦᑐᖃᖅᓯᒪᓕᕐᒪᑦ 
ᐃᒡᓗᒋᔭᐅᔪᓂᒃ. ᐊᐃᑉᐸᖓ ᒪᕐᕈᐃᓕᖅᑲᖓᓪᓗᑎᒃ  

ᑲᑎᓐᖓᔪᑦ ᓴᓇᔭᐅᕙᓪᓕᐊᓕᖅᑐᑦ ᒫᓐᓇ. 
ᐊᐃᑉᐸᖓᓕ ᐃᓛᒃᑰᖅᑐᖅ. ᑖᒃᑯᐊ ᐊᒥᓲᓂᖏᑦ 
ᑕᐃᒃᑯᓄᖓ ᑭᖑᕝᕕᕈᑕᐅᕙᑦ 
ᐃᑉᐱᐊᖅᔪᖕᒦᑦᑐᓄᖅᑲᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᑖᓐᓇ ᓱᓕᔪᖅ. ᑕᐃᓐᓇ ᒪᕐᕉᒃ 
ᑲᑎᓐᖓᔪᒃ ᑭᓯᐊᓂ ᐅᑕᖅᑭᔪᒍᑦ ᐅᓂᒃᑳᒥᒃ ᓱᓕ 
ᐅᑕᖅᑭᒐᑦᑕ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᖅ 
ᖃᓄᑎᒋ ᓱᕋᓚᐅᕐᒪᖔᖅ ᑭᓯᐊᓂ ᑖᓐᓇ 
ᓴᖅᑭᖅᓯᒪᖏᑦᑐᖅ ᓱᓕ ᐅᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. J-
5-ᒥᓗ ᖃᐅᔨᒍᒪᔪᖓ ᑖᒃᑯᐊ ᐱᖓᓱᓂ ᓇᒻᒥᓂᖅ 
ᐃᒡᓗᖃᕐᓂᕐᒧᑦ ᐱᓕᕆᐊᖑᔪᑦ ᐊᕕᒃᑐᖅᓯᒪᔪᓂᑦ 
ᐱᖓᓱᓂᑦ ᐱᖃᓯᐅᔾᔨᕚ ᖃᓄᐃᑦᑐᓕᒫᑦᑎᐊᓂᒃ 
ᐊᔾᔨᒌᖏᑦᑐᕈᓘᔭᖅᑐᑦ ᐃᓚᔅᓴᖏᓐᓄᑦ 
ᑭᖑᕝᕕᐅᑎᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᓴ 
ᐃᐊᓕᐊᑦ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐄ, ᑖᓐᓇ $4 ᒥᓕᐊᓐ ᑭᓱᓕᒫᑦᑎᐊᓂᒃ ᐃᓗᓕᓕᒃ 
ᑖᒃᑯᐊ ᐃᑲᔪᕈᑎᒋᕙᒃᑕᖏᑦ ᐃᓪᓗᓕᕆᔨᖅᔪᐊᒃᑯᑦ 
ᓇᒻᒥᓂᖅ ᐃᓪᓗᑖᕐᓂᕐᒧᑦ ᐅᖃᐅᓯᕐᖓᐅᑎᓂᓪᓗ 
ᐊᕐᕌᓂᓂᑦ ᑖᒃᑯᐊ ᒪᕐᕈᐊᑎᓐᖑᐊᖅᑐᒋᑦ 
ᐊᒥᓲᓂᖃᓕᕐᖓᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ., 
ᒥᔅᑕ ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑐᓐᖓᓱᒃᑎᑐᒻᒪᓪᓗᒍ ᐅᑎᕐᖓᑦ, ᒥᔅ ᑭᒻᐹᓪ ᑕᕝᕗᖓ, 
ᑮᓇᐅᔭᓕᕆᔨᒻᒪᕆᐅᔪᖅ ᐊᐅᓚᑦᑎᔨᐅᓪᓗᓂᓗ. 
 
ᒪᒥᐊᒃᑲᓗᐊᖅᑐᖓ ᐊᐱᖅᑯᑎᔅᓴᒃᑲ 
ᐊᐱᖅᑯᑕᐅᖃᑦᑕᕇᕐᖓᑕ ᐊᓯᖏᓐᓂᑦ 
ᒪᓕᒐᓕᐅᖅᑎᓂᑦ. 
 
ᐊᐱᖅᑯᑎᒋᔪᒪᓗᐊᓐᖑᐊᖅᑕᒃᑲᓕ ᓇᒻᒥᓂᖅ 
ᐃᒡᓗᖃᕐᓂᕐᒧᑦ ᓲᕐᓗ ᐅᒃᑑᑎᒋᓗᒍ ᑕᐃᒃᑯᐊ 
ᑎᒍᓯᔾᔪᑎᒋᔭᕆᐊᖃᖅᑕᖏᑦ ᐃᓪᓗᒃ , ᓇᒻᒥᓂᖅ 
ᐃᓪᓗᑖᕐᓂᕐᒧᑦ, ᐃᓐᓇᕆᔭᐅᔪᓄᑦ ᐊᒻᒪᓗ ᒪᑯᓄᖓ 
ᑎᒥᒃᑯᑦ ᐊᔪᕈᑎᖃᖅᑐᓂᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᖃᐅᔨᓴᖅᓯᒪᕚᑦ, ᑖᒃᑯᐊ 
ᓇᖕᒥᓂᖅ ᐃᓪᓗᑖᕋᓱᐊᕈᑎᐅᔪᑦ 
ᑲᔪᓯᑦᑎᐊᖅᐸᒻᒪᖔᑕ. ᐊᓯᖏᓐᓂᓘᓐᓃᑦ 
ᑲᔪᓯᑦᑎᐊᖅᓯᖅᒪᔪᓂᒃ ᐱᑕᖃᕆᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ Hᐊᓐᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᒥᓂᔅᑕ ᑐᑐ. ᐃᒃᓯᕙᐅᑕᖅ, ᑕᐃᒪ ᐅᖃᖃᑦᑕᖅᓯᒪᒐᒪ 
ᐊᐱᖅᓱᕐᓇᐅᕙᓪᓚᐃᑎᓪᓗᒍᓗ ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᓪᓘᓐᓃᑦ ᑕᒪᒃᑯᐊ ᐊᑭᓕᐅᑏᑦ 
ᓇᒻᒥᓂᖅᑖᕋᓱᐊᕈᑏᑦ ᐃᒡᓗᓂᑦ 
ᐱᒋᔭᐅᒍᒪᒻᒪᕆᖃᑦᑕᕐᖓᑕ.  
 
ᑕᐃᒪ ᐱᔭᐅᓗᐊᕈᒪᓯᒪᙱᑦᑐᑦᑐᐊᖅ ᑖᒃᑯᓂᖓ 
ᐃᓪᓗᔅᓴᓂᒃ ᑐᒃᓯᕋᕐᓂᖅ ᓴᓇᓯᒪᓂᖓ ᑖᓐᓇ 
ᐱᐅᒋᔭᐅᓂᖅᓴᐅᓕᖅᑎᒐᓱᐊᕐᓂᐊᖅᑕᕗᑦ ᑕᒪᒃᑯᓄᖓ 
ᐱᔪᓐᓇᖅᑎᑕᐅᒐᔭᖅᑐᓄᑦ.  

ᑖᒃᑯᐊ ᐃᒡᓗᒥᒃ ᓇᒻᒥᓂᖃᕐᓂᒃᑯᑦ ᐃᐳᕈᖑᓕᖅᑲᑦ 
ᐅᑭᐊᒃᓵᕐᓘᓐᓃᑦ 558 ᑐᒃᓯᐅᕋᐅᑎᐅᓚᐅᖅᑐᑦ 
ᑖᒃᑯᐊᓗ ᐃᓗᓕᖃᓗᐊᓚᐅᖅᑐᑦ ᐃᒡᓗᐃᑦ ᐃᒡᓗᓂᒃ 
ᓱᕋᒃᓯᒪᔪᓂᒃ ᐋᖅᑭᒋᐊᕈᑎᒃᓴᓂᒃ, ᑖᒃᑯᐊ 
ᓇᒻᒥᓂᖃᖅᑐᓄᑦ ᐱᔭᐅᒍᒪᒻᒪᕆᖃᑦᑕᕐᖓᑕ 
ᐋᖅᑭᒋᐊᕈᑎᒃᓴᐃᑦ ᓱᕋᒃᓯᒪᔪᓄᓪᓘᓐᓃᑦ, ᑕᐃᒪ 
ᑮᓇᐅᔭᖃᕐᓂᖅᓴᐅᔪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2009-2010-ᒥ ᐱᓕᐊᕆᐊᒃᓴᓂ 
ᐱᐊᓂᓐᓂᐊᓚᐅᕋᑦᓯ ᑖᒃᑯᐊ ᐊᑐᐊᒐᕐᓂᒃ 
ᓇᒻᒥᓂᖃᕐᓂᕐᒧᑦ. ᒫᓐᓇᐅᔪᖅ ᑖᒃᑯᐊᓕ 
ᖃᓄᐃᓕᖓᓕᖅᑲᑦ ᕿᒥᕐᕈᓂᐅᓚᐅᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓚᕋᒪ ᐅᐱᕐᖔᖑᑎᓪᓗᒍ 
ᕿᒥᕐᕈᓂᐊᕐᓂᕋᖅᓱᑕ ᐃᑲᔫᑎᓕᒫᑦᑎᓐᓂᒃ 
ᑯᐊᐳᕋᐃᓴᒃᑯᑦ ᐃᓪᓗᓕᕆᔨᖅᔪᐊᑯᓐᓃᓛᒃ. 
ᑐᓴᖅᑎᑎᒃᑲᓐᓂᓕᓚᐅᕐᒥᒐ ᐅᑭᐊᒃᓵᖅ ᐃᓄᖕᒥᒃ 
ᐃᖅᑲᓇᐃᔭᖅᑎᖃᕐᓂᐊᕐᓂᕋᖅᓱᑕ ᑖᒃᑯᓂᖓ 
ᐱᓕᕆᐊᖃᕐᓂᐊᖅᑐᒥᒃ ᕿᒥᕐᕈᖃᑎᒋᓂᐊᖅᑕᑎᓐᓂᒃ 
ᑕᒪᒃᑯᓂᖓ ᐃᑲᔫᑎᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2009-2010-ᒥ ᐊᑭᑐᔫᑎᒃᓴᓄᑦ 
$500,000 ᐋᖅᑭᒋᐊᕈᑎᒃᓴᐃᑦ ᖃᒪᓂ’ᑐᐊᒥ, 
ᓄᓇᓖᑦ ᐃᒡᓗᓕᕆᔨᖏᑕ ᐊᓯᖏᓪᓕ ᑕᐃᒃᑯᐊ 
ᓄᓇᓖᑦ ᐃᒡᓗᓕᕆᔨᖏᑦ ᐱᒋᐊᖃᒃᑲᓂᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑮᓇᐅᔭᖅᑕᖃᙱᑦᑐᖅ 
ᑕᕝᕘᓇ ᑮᓇᐅᔭᖅᑑᑎᒃᓴᓂᒃ ᐱᑕᖃᙱᑦᑐᖅ ᑖᒃᑯᐊ 
ᓄᓇᓖᑦ ᓯᕐᓗᐊᒃᓴᖏᓐᓂᒃ, ᓯᕐᓗᐊᒃᓴᖏᓐᓄᑦ 
ᐱᔪᓂᒃ ᑭᓯᐊᓂ ᑕᒪᓐᓇ ᐱᓕᕆᐊᕆᔭᕗᑦ ᑖᒃᑯᐊ 
ᐱᑕᖃᖅᑎᑦᑎᖃᑦᑕᕈᓐᓇᖅᓱᑕ ᓄᓇᓖᑦ ᐃᓚᖏᓐᓂᒃ 
ᐊᑐᖅᑐᐊᕆᐊᖃᖅᑲᑕ ᑭᙴᒪᒋᔭᖏᑦ ᒪᓕᒡᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᙵᖅ.   
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑖᒃᑯᐊ ᑎᑎᕋᖅᓯᒪᔪᓕᒫᓂᒃ dollar 
sign-ᖑᐊᓂᒃ ᑰᒑᖅᔪᒻᒥᒃ ᓄᓇᖃᖅᑎᓪᓗᖓ, ᑖᒃᑯᐊ 
ᓴᓇᔭᐅᑎᓪᓗᒋᑦ ᓄᑖᑦ ᐃᒡᓗᐃᑦ 
ᓇᒻᒥᓂᖅᑖᕆᔭᐅᓂᐊᖅᑐᓪᓗ ᐋᖅᑭᒋᐊᖅᑕᐅᔪᓪᓗ 
ᐊᕙᓗᒃᓴᐃᑦ ᐊᒥᓱᐊᓘᒻᒪᑕ ᐃᓚᖏᓪᓗ 
ᐊᒃᑕᐅᒻᒨᑐᐃᓐᓇᖃᑕᖅᓱᑎᒃ. ᑕᐃᒃᑯᐊᖃᐃ 
ᑲᒪᑦᑎᐊᖏᒻᒪᑕ, ᐊᒡᔭᖅᑕᐅᓂᖏᑎᒍᓪᓗ 
ᓯᕐᓗᐊᒃᓴᖃᙱᓗᐊᕐᓂᖏᓐᓄᑦ ᓄᓇᓕᖕᓂ ᑭᓱᒥᒃ 
ᐱᔾᔪᑎᖃᖅᓱᑎᒃ . 
 
ᑕᐃᒫᒃ ᐊᒥᒐᖅᓯᒑᖓᑕ ᑕᒪᒃᑯᓂᖓ ᐊᕙᓗᒃᓴᔭᓂᒃ 
ᐃᒡᓗᒥᓪᓕ ᐱᐊᓂᒍᓐᓇᐃᓪᓕᒑᖓᑕ ᐊᒻᒪᓗ 
ᐅᑕᖅᑭᔪᑦ ᐊᒥᓲᑎᓪᓗᒋᑦ ᑭᓇᒃᑯᓪᓕ ᐊᑭᓖᖃᑦᑕᖅᑲᑦ  

ᑕᒪᒃᑯᓂᖓ ᓱᕋᑦᑎᖅᓯᒪᓕᖅᑐᓂᒃ, ᓄᓇᓖᑦ 
ᐃᒡᓗᓕᕆᔨᖐᑦ, ᑭᓇᒃᑯᓂᒃᑯᐊ ᐊᑭᓖᖃᑦᑕᖅᑐᑦ 
ᑕᒪᒃᑯᓂᖓ ᓱᕋᒃᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᙵᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐊᑐᓂᑦ ᑖᒃᑯᐊ 
ᐊᔾᔨᒌᒐᔭᙱᒥᒻᒪᑕ ᑖᒃᑯᐊ ᓯᖁᒥᑦᑐᒥᓃᑦ ᑭᓇᓗ 
ᐸᓯᔭᒃᓴᐅᒐᔭᕐᒪᖔᑦ. 
 
ᐃᓛᓐᓂᒃᑯᑦ ᓯᖁᒥᑦᑐᖃᖅᑎᓪᓗᒍ 
ᐅᒥᐊᖅᔪᐊᑯᓪᓘᓐᓃᑦ ᐊᒡᔭᖅᓯᔪᒃᑯᓘᓐᓃᑦ 
ᑳᓐᑐᕌᑯᓪᓘᓐᓃᑦ ᓇᓪᓕᐊ ᓇᓗᓇᖃᑦᑕᕐᖓᑦ 
ᑳᓐᑐᕌᒃᑎᔅᓯᔪᕐᓘᓐᓃᑦ. ᑖᒃᑯᐊ ᐊᑐᓂ ᓴᖅᑭᖅᑑᑦ 
ᑲᒪᒋᔭᐅᒐᔭᖅᑐᑦ ᐃᒻᒥᒃᑰᕐᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᓪᓗᐊᕕᒃ. 
ᑕᐃᒪᐃᑉᐸᑦ ᐃᓛᓐᓂᒃᑯᑦ ᖁᕕᐊᓇᓗᐊᓯᖃᑦᑕᖅᑐᖅ 
ᐊᑦᑎᕕᒻᒥ ᑖᒃᑯᐊ ᐊᑐᕈᓐᓇᖅᑐᐊᐲᑦ 
ᐃᒋᑕᐅᓯᒪᖃᑦᑕᕐᖓᑕ ᓄᓇᓕᓐᓂ.  
 
ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᐅᔾᔨᕈᓱᒋᐊᖃᑦᑕᖅᑲᑦ 
ᑕᒪᒃᑯᓂᖓ ᔭᒐᐃᔭᐅᕙᓪᓕᐊᔪᓂᑦ ᓱᕈᕐᓂᑯᓪᓗ 
ᐊᔾᔭᖅᑕᐅᑎᓪᓗᒋᑦ ᓱᕋᓐᓂᑯᑦ ᓯᓚᒧᓪᓘᓐᓃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐊᒥᒐᖅᓯᑉᐸᑕ ᐅᖃᓲᑦ 
ᐊᕕᑦᑐᖅᓯᒪᓂᐅᔪᒥᑦ ᐊᖏᔪᖅᑳᖃᕐᕕᐅᔪᒥ.  

ᐃᓛᓐᓂᒃᑯᑦ ᑕᒫᓂ ᐊᕐᕌᒍᒥ ᐅᐱᕐᖔᕈᕋᓱᐊᕐᓂᖓᓂ 
ᖃᐅᔨᓇᓵᖃᑦᑕᕐᖓᑕ ᑖᒃᑯᐊ ᓯᖁᒥᑦᑐᒥᓂᐅᒻᒪᖔᑕ 
ᐃᓪᓗᔅᓴᐃᑦ ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᖁᒥᑦᑐᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᑭᐋᓗᖏᑦ 
ᑭᓇᑭᐊᖅ ᐃᖅᑲᓇᐃᔮᔅᓴᕋᓗᐊᕐᒥᓂᒃ 
ᑲᒪᑦᑎᐊᖏᓐᓂᖓᓄᑦ ᑕᒪᒃᑯᐊ ᑕᐃᒪᐃᖃᑦᑕᖅᑐᑦ 
ᒐᕙᒪᒃᑯᓪᓗ ᐱᓗᐊᖅᑐᒥ ᐃᓪᓗᑭᔅᓴᐃᓇᖅᑎᓪᓗᑕ 
ᑕᒪᒃᑯᐊ ᔭᒑᑐᐃᓐᓇᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑕᐃᒫᒃ ᑕᒪᓐᓇ 
ᐊᔭᐅᕈᑕᐅᓗᐊᖅᑐᖅ ᐃᒪᓐᓇ 
ᓯᕐᓗᐊᖃᑦᑎᐊᕆᐊᖃᕐᓂᕐᒥ ᓄᓇᓕᐅᔪᓂᑦ. ᑕᒪᒃᑯᐊ 
ᐃᓪᓗᔅᓴᐃᑦ ᑕᐃᒃᑯᐊ ᓯᕐᓗᐊᖃᕐᕕᕗᑦ 
ᐋᖅᑭᒋᐊᖅᐸᓪᓕᐊᓂᐊᖅᑕᕗᑦ 
ᐃᓕᓐᓂᐊᑎᑦᑎᕙᓪᓕᐊᖃᑦᑕᖅᓯᒪᓪᓗᑎᓪᓗ ᑕᒪᓐᓇ 
ᐱᓪᓗᒍ ᑕᒪᒃᑯᐊ ᖃᐅᔨᒪᒋᐊᕈᒪᓪᓗᒋ ᑕᒪᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓖᓛᒃ ᓄᓇᓕᒐᓂᒃ ᐅᖃᐅᓯᕆᓂᐊᕋᒃᑯ. ᑖᒃᑯᐊ  

ᒐᕙᒪᒃᑯᑦ ᐱᒍᒪᑉᐸᑕ, ᑯᐊᐸᖃᕋᓗᐊᕋᑦᑕ 
ᓄᓇᓕᑦᑎᓐᓂ ᑖᒃᑯᐊ ᓲᕐᓗ 
ᓯᕐᓗᐊᖃᖅᑎᑦᑎᒍᓐᓇᑐᔅᓴᐅᔪᑦ ᓄᓇᓕᓐᓂ, 
ᐱᓗᐊᖅᑐᒥ ᑕᒪᒃᑯᐊ ᐃᓪᓗᓄᑦ 
ᐊᑭᓐᓇᕆᔭᐅᖃᑦᑕᖅᑐᑦ ᖃᑯᖅᑕᕈᓗᐃᑦ Drywall-
ᖑᓂᕋᖅᑕᐅᔪᑦ. ᑕᐃᒪᓐᓇ ᐊᔪᕐᓇᕋᔭᖅᑰᖏᒻᒥᒻᒪᑦ 
ᑯᐊᐸᒃᑯᑦ ᓯᕐᓗᐊᒥᐅᑕᖃᕐᕕᒋᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓕᓐᓅᑐᐊᕌᖓᑕ 
ᑎᒍᒥᐊᖅᑕᐅᓕᖃᑦᑕᕐᖓᑕ ᑭᓇᑐᐃᓐᓇᖅ 
ᑳᓐᑐᕌᖅᑐᖅ ᑕᐃᓐᓇ ᓄᓇᓕᓐᓂ. 
 
ᑕᐃᒃᑯᐊ ᑳᓐᑐᕌᖃᑦᑕᖅᑐᑦ ᐃᓪᓗᓕᐅᕐᓂᐊᖅᑐᑦ 
ᑲᒪᑎᑕᐅᖃᑦᑕᕐᖓᑕ ᑕᒪᒃᑯᐊ ᓯᕐᓗᐊᒦᑎᑕᐅᓂᖏᑦ 
ᐴᖅᓯᒪᔭᐅᓂᖏᑦ ᐃᓪᓗᔅᓴᐃᑦ. ᐃᓛᓐᓂᒃᑯᑦ ᓄᓇᓖᑦ 
ᐃᓪᓗᓕᕆᔨᖏᑦ Hᐊᒻᒪᓚᒃᑯᓪᓘᓐᓃᑦ 
ᑳᓐᑐᕌᖅᑎᑕᐅᖃᑦᑕᖅᑐᑦ. ᑖᒃᑯᐊ ᐃᓪᓗᐃᑦ 
ᓴᓇᔭᐅᓂᐊᖅᑎᓪᓗᒋᑦ ᑖᒃᑯᐊ ᐃᓱᒪᖅᓲᑎᖃᕋᔭᖅᑐᑦ 
ᖃᓄᖅ ᖃᖓᓗ ᓇᒥ ᑐᖅᑯᖅᓯᒪᔭᐅᓂᐊᕐᒪᖔᑕ 
ᑕᒪᒃᑯᐊ ᐃᓪᓗᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
                                
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐱᔾᔪᑎᖃᓗᐊᖅᑐᖅ ᒥᔅᑕ ᐃᐊᓕᐊᑦ 
ᐊᐱᖅᑯᑎᒋᖅᑲᐅᔭᖓᑕ ᐊᔾᔨᐸᓗᐊ.  
 
ᒫᓐᓇᐅᔪᖅ ᐋᖅᑭᔅᓱᑐᐃᓐᓇᕆᐊᓖᑦ ᐃᓪᓗᐃᑦ 
ᐱᔾᔪᑎᒋᓪᓗᒋᑦ ᑎᓰᕝᕙᒥ ᑎᑭᒃᑯᑎᑦ  

ᒪᑐᓯᒪᑲᐃᓐᓇᓕᓲᖑᒻᒥᒻᒪᑕ ᑕᖅᑭᓂᑦ 
ᐱᖓᓱᓄᓪᓘᓐᓃᑦ. 
 
ᐅᖃᖅᑲᐅᒐᕕᑦ ᑕᐃᒃᑯᐊ ᓄᑖᑦ ᐋᖅᑭᓯᒪᔾᔪᑕᐅᔪᑦ 
ᐱᓪᓗᒋᑦ ᑕᐃᒪ 
ᑎᑭᓴᕋᐃᓐᓂᖅᓴᐅᖃᑦᑕᓂᐊᕐᓂᕋᖅᑐᒋᑦ ᓄᓇᓕᓐᓄᑦ 
ᐅᒥᐊᖅᔪᐊᖃᓚᐅᖅᑎᓪᓗᒍ ᑖᓐᓇ ᐃᓪᓗᓕᐅᕐᓂᖅ 
ᑕᑭᓪᓕᒋᐊᕐᓗᒍ.  
 
ᑕᐃᒪ ᐅᖃᖅᑮᑦ ᑕᐃᒪ ᑕᖅᑮᑦ ᐱᖓᓱᑦ 
ᑎᓴᒪᓪᓘᓐᓃᑦ ᓄᖅᑲᖓᖃᑦᑕᔾᔮᖏᑦᑐᐃᑦ 
ᐃᓪᓗᓕᐅᖏᓐᓇᓚᖓᔪᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᑉᐴᑦ. 
ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᓐᓇ ᑳᓐᑐᓛᖅᑐᖅᑐᖅ 
ᐃᓱᒪᖅᓲᑎᒋᒐᔭᕐᒥᔭᖓ ᑕᐃᒃᑯᐊ ᐱᕕᒃᓴᖃᕋᔭᖅᑐᑦ 
ᑕᐃᒪᐃᓐᓇᐃᒍᓐᓇᖅᑎᑕᐅᓗᑎᒃ ᐅᑭᐅᓕᒫᖅ ᐃᒡᓗᒥᑦ 
ᐱᐊᓂᒐᓱᐊᕐᓗᑎᒃ ᑕᐃᒪᐃᒍᒪᒍᑎᒃ? ᑖᒃᑯᐊ 
ᒪᓕᑐᐃᓐᓇᕋᔭᕐᒥᔪᑦ ᑳᓐᑐᓛᖃᑦᑐᒥᑦ 
ᑕᐃᒪᐃᒍᒪᓐᓂᖅᑲᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐅᖃᖅᑲᐅᒐᕕᑦ ᑖᒃᑯᐊ ᑳᓐᑐᓛᖃᖅᑐᐃᑦ 
ᐃᓱᒪᖅᓲᑎᒋᓂᕋᖅᓱᒍ. ᑕᐃᒪ ᑕᓪᓕᕐᒥᐅᑎᓪᓗᒍ 
ᑕᐃᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᒥᒻᒪᑕ ᑖᒃᑯᐊ 
ᐃᓕᓐᓂᐊᖅᑐᑦ ᐃᖅᑲᓇᐃᔭᖅᓯᓐᓈᖅ ᖃᓄᕐᓕ 
ᑕᒪᓐᓇ ᐋᖅᑭᒃᓯᒪᒍᓐᓇᕐᖓᑦ? ᖃᓄᐃᑦᑑᒻᒪᖔᖅ 
ᐃᑲᔫᑕᐅᒐᔭᖅᑐᑦ ᖃᐅᔨᒐᓱᐊᕋᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᐱᓕᕆᖃᑎᖃᑦᓯᐊᖅᑐᑦ ᓄᓇᕗᒻᒥᑦ ᓯᓚᑦᑐᖅᓴᕐᕕᒻᒥ  

ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ 
ᓇᓗᓇᐃᖅᓯᕙᓪᓕᐊᓪᓗᑎᒃ ᖃᖓ 
ᐃᓕᓐᓂᐊᕋᔭᕐᒪᖔᑕ ᑕᒪᒃᑯᐊ ᐃᖅᑲᓇᐃᔮᒃᓴᒥᓂᒃ 
ᐃᓕᓐᓂᐊᖅᓯᓐᓈᖅᑐᑦ ᐃᖅᑲᓇᐃᔭᖅᑐᑎᒃ.  
 
ᑕᐃᒪ ᐅᖃᖅᑲᐅᒐᒪ ᓄᓇᕗᒻᒥ ᐃᒡᓗᓂᑦ 
ᐸᐸᑦᑎᔨᒃᑯᑦ ᑕᐃᒃᑯᐊ ᑲᒪᒋᔭᖃᕐᒪᑕ 
ᐱᕕᒃᓴᖃᖅᑎᑕᐅᓂᐊᖅᑐᑦ ᖃᖓ ᐃᓕᓐᓂᐊᕈᒪᒍᑎᒃ 
ᑖᒃᑯᐊ ᐃᓕᓐᓂᐊᖅᑕᖏᑦ.? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒃᑯᐊ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᑖᑦ 
ᓴᓇᒪᓂᖃᖅᑐᑦ ᓲᕐᓗ ᓯᓚ ᐱᐅᓐᖏᒃᑲᓗᐊᖅᑎᓪᓗᒍ 
ᐋᖅᑭᑦᑕᐅᒐᔭᕐᓂᖓ. 20 – 25%-ᐳᓴᒻᒥᖅᑲᐃ 
ᑮᓇᐅᔭᖅᑐᓗᐊᓐᖏᓂᖅᓴᐅᔪᑦ 
ᐃᖅᑲᓇᐃᔭᖅᑎᖃᕐᓂᒃᑯᑦ. ᑖᒃᑯᐊ ᐃᖅᑲᓇᐃᔭᖅᑏᑦ 
ᐱᔾᔪᑎᒋᓪᓗᒋᑦ ᑮᓇᐅᔭᖅᑐᓗᐊᕐᓂᐊᖏᓐᓇᓱᒋᕕᒋᑦ 
ᖃᑦᓯᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑕᐃᒃᑯᐊ ᐱᖓᓱᓂᑦ ᐃᒡᓗᕈᓯᓖᑦ 300 
ᐃᑲᕐᕋᖅᑲᐃ ᐱᓕᕆᐊᕆᔭᐅᒋᐊᓖᑦ ᑕᐃᒫᒃ 
ᓴᓇᔭᐅᓂᐊᖅᑎᓪᓗᒍ. 2,000 ᐃᑲᕐᕋᐃᑦ 
ᐅᖓᑖᓅᒐᓛᒃᑲᓐᓂ ᐃᓛᒃᑰᖓᔪᖅ ᐃᒡᓗᒃ ᐊᒻᒪ 
1,700 ᐃᑲᕐᕋᐃᑦ ᐊᓯᖔᖓᓄᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒫᓐᓇᐅᔪᓄᑦ ᓄᓇᓕᖁᑎᒐᓂ ᑕᑕᑎᕆᖃᑦᑕᕋᒪ 
ᑖᒃᑯᓂᖓ ᐃᖅᑲᓇᐃᔭᓐᖏᖅᑐᖅᓯᐅᑎᓂᒃ ᐊᒻᒪᓗ  

ᐃᓚᖏᑦ ᐃᑲᕐᕋᖃᓐᖏᓗᐊᖃᑦᑕᕐᖓᑕ 
ᐃᖅᑲᓇᐃᔭᓐᖏᑦᑐᖅᓯᐅᑎᑖᕐᓂᐊᖅᑎᓪᓗᒋᑦ 
ᐲᖅᓯᒃᑲᓐᓂᕈᕕᑦ ᑖᒃᑯᐊ 
ᐊᒃᓱᕈᓗᐊᓕᖅᑎᑦᑎᓂᐊᖏᓐᓇᑦᑖ 
ᐊᔪᖅᓴᖅᑐᓕᕆᔨᖁᑎᑦᑎᓐᓂ?. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐅᑉᐱᕈᓱᒃᑲᒪ ᑕᐃᒪ ᐅᖃᖅᑲᐅᒐᒪ 
ᐱᕕᖃᑦᓯᐊᕐᓂᐊᕋᑦᑕ ᐊᑐᓃᖅᑐᑦ 
ᐃᖅᑲᓇᐃᔭᕈᓐᓇᕐᓂᖏᓐᓄᑦ ᑕᐃᒪ 
ᒪᑐᓯᒪᖃᑦᑕᕐᖓᑕ ᑕᖅᑭᓄᑦ ᐱᖓᓱᓄᑦ ᓯᑕᒪᓄᓪᓗ 
ᓯᓚ ᓂᓪᓕᓇᓗᐊᓕᖅᑎᓪᓗᒍ. 
 
ᑖᒃᑯᐊ ᓄᑖᑦ ᐊᕙᓗᖏᑦ ᐋᖅᑭᒃᓯᒪᓕᕋᔭᕐᖓᑕ ᓲᕐᓗ 
ᖃᖓᑐᐃᓐᓇ ᓴᓇᔭᐅᕙᓪᓕᐊᒍᓐᓇᖅᓱᑎᒃ. ᐊᒻᒪᓗ 
ᐃᓕᓐᓂᐊᐸᓪᓕᐊᔪᑦ ᑕᒪᒃᑯᐊ ᐃᖅᑲᓇᐃᔮᒃᓴᒥᓂᒃ. 
ᑕᖅᑭᓪᓗᐊᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᖃᑦᑕᕐᖓᑕ. 
ᐱᕕᔅᓴᖃᑦᓯᐊᖅᑐᑦ ᑕᑭᓪᓕᒋᐊᕈᓐᓇᕐᓗᒋᑦ ᑖᒃᑯᐊ 
ᐃᒡᓗᓕᐅᕐᓇᐅᔪᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕌᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᖏᖃᑎᒋᓗᐊᓐᖏᓐᓇᒃᑯᑦ ᒥᓂᔅᑕ ᒫᓐᓇᐅᔪᖅ 
ᒪᑐᖃᑦᑕᕋᑦᑕ ᐃᒡᓗᓕᐅᖅᑐᑦ ᐅᑭᐅᒃᑯᑦ 
ᐱᒋᐊᒃᑲᓂᕐᓂᐊᖅᓱᑎᒃ ᐅᐱᕐᖔᒃᑯᑦ ᐊᕐᕌᒍᓪᓗᐊᒥ 
ᓴᓇᔭᐅᒐᓱᖃᑦᑕᕐᖓᑕ ᑖᒃᑯᐊ ᐃᒡᓗᐃᑦ ᐅᐱᕐᖔᒃᑯᑦ 
ᐱᓕᕆᐊᕆᔭᐅᖃᑦᑕᖅᓱᑎᒃ.  

ᐃᒪᓐᓇ ᐅᖃᕋᓱᐊᑐᐃᓐᓇᖅᑐᖓ 
ᐃᖅᑲᓇᔭᖏᓐᓂᖅᓴᐅᓚᖓᔪᑦ ᑕᒪᒃᑯᐊ 
ᐃᖅᑲᓇᐃᔭᖅᑏᑦ ᐃᑲᕐᕋᑎᒍᑦ? ᑕᒪᓐᓇ 
ᐊᒃᓱᕉᑕᐅᓂᖅᓴᐅᓚᖓᔪᖅ ᖃᑕᓐᖑᑎᒌᓄᑦ 
ᑖᒃᑯᓄᖓ ᐱᑎᑕᐅᒍᓐᓇᖏᑦᑐᓄᑦ 
ᐃᖅᑲᓇᐃᔭᓐᖏᑐᖅᓯᐅᑎᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑕᐃᒪ ᐅᖃᖅᑲᐅᒐᒪ ᐅᑉᐱᕈᓱᒃᑲᒪ 
ᑖᒃᑯᐊ ᐃᖅᑲᓇᐃᔭᕐᕕᑦᑕ 
ᐃᖅᑲᓇᐃᔭᖅᑎᖃᑦᓯᐊᕐᓂᖏᓐᓂᑦ ᓄᓇᓖᑦ ᑕᐃᓐᓇ 
ᐃᓱᒪᓘᑏᑦ ᐱᔾᔪᑎᒋᓪᓗᒍ, ᑕᒪᒃᑯᐊ 
ᕿᒥᕐᕈᔭᐅᒍᓐᓇᕐᓂᐊᖅᑐᑦ 
ᖃᐅᔨᓴᖅᑕᐅᒍᓐᓇᕐᓂᐊᖅᑐᓂᓛᒃ ᐃᑲᕐᕋᐃᑦ 
ᐱᓕᕆᔭᐅᔪᑦ ᑕᒪᓐᓇ ᐊᑲᐅᓐᖏᓕᐅᕈᑕᐅᓕᕐᒪᖔᑦ 
ᖃᐅᔨᒋᐊᕋᓱᐊᕐᓗᒍ. ᐅᕙᖓᑦᑕᐅᖅ 
ᐃᓄᕈᓗᑐᐃᓐᓇᐅᒐᒪ. 
 
ᐄ, ᑕᐃᒪᓐᓇ ᑯᐊᐳᕋᐃᓴᒃᑯᓐᓄᑦ ᑖᒃᑯᓄᐊ 
ᖃᐅᔨᓴᖅᑎᓂᒃ ᖃᐅᔨᒪᔭᐅᒋᐊᕐᓂᐊᖅᑐᖅ 
ᑳᓐᑐᕌᖃᖅᑐᐃᑦ ᖃᑦᓯᑎᓂᒃ ᐃᑲᕐᕋᓂᒃ 
ᐱᓕᕆᑎᑦᓯᖃᑦᑕᕐᒪᖔᑕ ᑖᒃᑯᐊ ᖃᐅᔨᒪᒌᓚᖓᔭᕗᑦ. 
ᐃᓱᒫᓘᑎᑕᖅᑕᖃᖅᐸᑦ ᐅᖃᐅᓯᒃᓴᖃᖅᐸᒐᑦ 
ᐅᖃᐅᓯᕆᓛᕋᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐊᕐᕚᕐᓗᑦᒃ. 
 
ᐊᕐᒃᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 
ᓯᕗᓪᓕᖅᐹᒥᖃᐃ, ᐊᐱᖅᑯᑎᒋᓚᐅᑲᒍᒪᔭᕋ, ᐅᓇ 
ᑕᑯᒐᓗᐊᕐᒪᒃᑯᓘᓐᓃᑦ ᐅᔾᔨᕆᖏᓐᓇᒃᑯᑦ. ᐃᒻᒪᖄ, 
ᒥᓂᔅᑕᐅᑉ ᐃᑲᔪᕈᓐᓇᖅᐹᖓ, ᐃᒃᑯᐊ ᐃᓛᒃ 
ᐊᐱᖅᑯᑎᒋᓚᐅᖅᓯᒪᒐᓗᐊᕐᒥᒐᒃᑯ. 
 
ᓯᕐᓗᐊᑦ ᐃᒐᖃᖏᑦᑐᑦ ᐅᖅᑰᓴᐅᑎᖃᖏᑦᑐᑦ.  
ᒪᑯᓂᖓ ᓄᑖᓂᒃ ᖁᐊᕆᐊᖃᖏᑦᑎᐊᒻᒪᕆᒃᑐᓂᒃ 
ᐃᒡᓗᓕᕆᔨᒃᑯᑦ ᐱᖃᕆᐊᖃᓲᖑᓕᕐᒪᑕ ᒪᒃᑯᐊ 
electronics-ᕈᔪᐃᓪᓗ ᐃᓚᒃᓴᐃᑦ ᑭᓱᑐᐃᓐᓇᐃᑦ 
ᖁᐊᕆᐊᖃᖏᑦᑐᑦ ᑕᒪᒃᑯᐊᖑᕙᒃᑎᓪᓗᒋᑦ 
ᓯᕐᓗᐊᓕᐅᕐᓂᖅ ᐅᖅᑰᓴᐅᑎᓕᖕᓂᒃ ᒫᓐᓇ  

ᐊᖑᒻᒪᑎᓕᖅᐹ ᐱᑕᖃᐅᑦᑎᐊᓕᖅᐸᑦ ᓄᓇᓕᖕᓂᑦ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ ᑖᓐᓇ ᒪᓕᒐᓕᐅᖅᑎ ᓴᖅᑭᑦᑎᔪᖅ 
ᐊᐱᖅᑯᑎᑦᓯᐊᕙᖕᒥᒃ. ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᐊᒃᓱᕉᑎᖃᖃᑦᑕᕐᖓᑕ ᑳᓐᑐᕌᖅᑲᑦᑕᖅᑐᓪᓘᓐᓃᑦ 
ᑕᐃᒃᑯᓂᖓ ᑭᖑᕙᖃᑦᑕᖅᑎᓪᓗᒋᑦ ᑕᒪᒃᑯᐊ 
ᐃᒡᓗᓕᐊᕆᔭᐅᔭᕆᐊᓖᑦ, ᐅᒥᐊᒃᑯᓪᓗ. 
 
ᑕᐃᒪᑦᑕᐅᖅ ᐋᖅᑭᒃᓯᒪᔪᖃᖅᑐᖅ ᑕᒪᒃᑯᐊ 
ᐃᒡᓗᒃᓴᐃᑦ ᐴᖅᑲᖅᓯᒪᑎᓪᓗᒋᑦ. ᑖᓐᓇ 
ᑳᓐᑐᕌᖃᖅᑐᖅ ᐱᑕᖃᖅᑎᑦᓯᒋᐊᖃᖅᑐᖅ ᓲᕐᓗ 
ᓄᓇᓐᖑᐊᒥᒃ ᓇᒦᒋᐊᖅ ᑕᒪᒃᑯᐊ ᐃᒡᓗᒃᓴᐃᑦ 
ᑎᑭᒃᑳᖓᑕ.  ᑭᓱᑦ ᓱᕋᒃᓴᕋᐃᑦᑐᑦ, ᑭᓱᑦ 
ᐊᒃᑐᖅᑕᐅᒍᓐᓇᖅᑐᑦ ᓂᒡᓕᓇᕐᓂᕐᒧᑦ 
ᐅᖅᑰᓴᐅᑎᓕᖕᒧᑦ ᐴᖅᑕᐅᖃᑦᑕᖅᑐᑦ ᑕᐃᒫᒃ 
ᓇᓗᓇᐃᔭᖅᑕᐅᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ., 
ᒥᔅᑕ ᐊᕐᕚᕐᓗᒃ. 
 
ᐊᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ 
ᐊᐱᕆᖅᑲᐅᒍᓗᐊᕋᒪ, ᑖᒃᑯᐊ ᒫᓐᓇᓕ ᓄᓇᓕᖕᓂᑦ 
ᒪᑯᐊ sea cans-ᖑᓂᕋᖅᑕᐅᔪᑦ ᐊᑐᖅᑕᐅᖃᑦᑕᕐᒪᑕ 
ᓯᕐᓗᐊᕆᔭᐅᓇᓱᒡᓗᑎᒃ ᑖᒃᑯᓄᖓ 
ᐃᒡᓗᓕᕆᔨᒃᑯᓐᓄᑦ LHO-ᑯᓐᓄᑦ ᐊᒻᒪᓗ ᑖᒃᑯᐊ 
warehouse-ᖑᒐᓗᐊᑦ ᓴᓇᕝᕕᐅᓯᓐᓈᑦ workshop-
ᓯᒻᒫᑦ repair shop-ᖑᓯᓐᓈᑦ ᐊᑕᐅᑎᒃᑯᑦ 
ᐱᔭᐅᖃᑦᑕᕐᒪᑕ. ᑕᒪᒃᑯᐊᖃᐃ 
ᓯᕐᓗᐊᖅᑖᑦᑎᐊᖅᐸᓪᓕᐊᓂᐊᖅᐳᑦ ᓄᓇᓖᑦ LHO-
ᖏᑦ ᐅᖅᑰᓴᐅᑎᖃᖅᑐᓂᒃ ᑕᒪᒃᑯᐊ 
ᐅᖅᑰᕆᐊᖃᖅᐸᖏᑦᑐᑦ ᐃᓂᖃᑦᑎᐊᕈᓐᓇᖁᓪᓗᒋᑦH 
ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐃᒃᓯᕙᐅᑖᖅ ᒫᓐᓇᐅᔪᖅ ᑕᒪᕐᒥᑲᓴᒃ 
ᓄᓇᓖᑦ ᓇᓂᓯᒍᓐᓇᖃᑦᑕᖅᓯᒪᔪᑦ 
ᐊᑐᖅᑐᐊᕐᓗᑎᒡᓘᓐᓃᑦ ᓯᕐᓗᐊᒃᓴᓂᒃ. ᐃ, ᑖᓐᓇ 
ᐅᖃᐅᓯᕆᔭᖓ ᐱᐅᑦᓯᐊᖅᑐᖅ. ᖃᑦᑎᑲᓪᓚᐅᓕᖅᑐᑦ 
ᐊᕐᕌᒍᐃᑦ ᐃᒡᓗᓕᓂᑦ ᐸᐸᑦᑎᔨᒃᑯᑦ ᑕᐃᒃᑯᐊᓗ 
ᒐᕙᒪᑐᖃᒃᑯᑦ ᑮᓇᐅᔭᖁᑎᖏᑦ  
ᐃᒡᓗᓕᐅᒃᑲᓐᓂᕐᓂᐊᕋᑦᑕ 1,000-ᑲᓐᓂᕐᓂᒃ ᑕᒫᓂ 
ᓄᓇᕗᒥᑦ. 
 
ᑖᒃᑯᐊ ᐊᒥᓱᕈᖅᐸᓪᓕᐊᓂᐊᕐᖓᑕ ᐃᒡᓗᒃᓴᐃᑦ 
ᓄᓇᓕᖕᓂᑦ ᑲᒪᒋᒋᐊᖃᖅᑕᐃᑦ ᓄᓇᓖᑦ 
ᐃᒡᓗᓕᕆᔨᖏᑦᑕ. ᑖᒃᑯᐊᓕ 
ᓯᕐᓗᐊᖃᕆᐊᖃᕐᓂᐊᕆᓪᓗᑎᒃ ᑕᒪᓐᓇ ᖃᐅᔨᒪᔭᕗᑦ 
ᕿᒥᕐᕈᓪᓗᑎᒍᓗ ᖃᓄᐃᓕᐅᕆᐊᕈᑎᒃᓴᓂᒃ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᓴᖑᒐᓛᕌᐱᒡᓗᖓ ᑖᒃᑯᓂᖓ marshalling-ᒥᑦ 
ᐅᖃᐅᓯᖃᒐᓛᒍᒪᒐᒪ. 
 
ᐃᓛᒃ ᐅᖃᐅᔾᔭᐅᓚᐅᕋᒪᐃᓛᒃ ᑐᓴᐅᒪᑎᑕᐅᒐᒪ 
ᑖᒃᑯᐊ Illamar Ontario-ᒥᐅᑕᐃᑦ ᑲᒻᐸᓂᐅᔪᑦ 
ᑕᒪᒃᑯᓂᖓ marshalling-ᕆᓂᕐᒥᑦ ᑲᒻᐸᓂᐅᒻᒪᑕ 
ᐊᒻᒪᓗᒎᖅ ᐃᒡᓗᓕᕆᔨᖅᔪᐊᑯᓐᓄᑦ 
ᑳᓐᑐᕌᖅᑎᐅᓪᓗᑎᑦ ᐃᒡᓗᓕᐅᖅᑎᐅᓪᓗᑎᑦ, ᒪᑯᓂᖓ 
ᐃᓗᐊᓂ paneling, ᐅᖃᐅᑎᔪᓐᓇᖅᐹᖓᖃᐃ 
ᑭᓇᒃᑯᑦ ᑖᒃᑯᓂᖓ ᓇᖕᒥᓂᖃᕐᒪᑕ? ᑖᒃᑯᐊᓘᓐᓃᑦ 
ᓇᖕᒥᓂᖃᓪᓗᐊᑕᖅᑐᖅᑲᐃ ᐃᓄᐃᑦ ᑭᓇᒃᑰᖕᒪᖓᑕ 
ᓴᖅᑭᑎᑦᑐᓐᓇᖅᐸᐃ ᑕᕝᕙᓂ ᐃᒡᓗᒥᑦ ᑕᕝᕙᓂ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᐅᔪᖅ Illamar-ᑯᑦ 
ᓇᒻᒥᓂᖅ ᐱᖁᑎᒋᔭᐅᒻᒪᑦ ᑭᒃᑯᓐᓄᑦ 
ᑎᒍᒥᐊᖅᑎᖃᕐᒪᖔᖅ ᖃᐅᔨᒍᓐᓇᖏᑦᑐᒍᑦ 
ᒪᓕᒐᑎᒍᓂᓛᒃ. ᑕᐃᓐᓇ ᐊᖏᔪᖅᑳᕆᔭᖓ 
ᓴᖅᑭᑕᐅᓚᐅᖅᓯᒪᒻᒥᔪᖅ ᑕᕝᕙᓂ 
ᑳᓐᑐᕌᖃᑎᖃᕐᓂᐊᓕᕐᖓᑕ ᑕᐅᕙᓃᑎᓪᓗᖓ 
ᐳᕋᐃᔭᓐ ᑲᓛᒃ Illamar-ᒥᑦ ᐊᐅᓚᑦᑎᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᐹ ᐳᕋᐃᔭᓐ ᑲᓛᒃ ᐊᓯᐊᓂᑦ, ᑭᓇᒎᖅ? 
ᐊᓯᖏᓐᓂᑦ ᐃᓚᒋᔭᐅᔪᖃᖅᐹ ᑕᕝᕙᓂ 
ᐱᓕᕆᕕᐅᔪᒥᑦ ᓇᒻᒥᓂᖅ ᐱᖁᑎᒋᔭᐅᒐᓗᐊᕐᖓᑦ. 
ᑐᓴᒐᔪᒃᑲᑦᑕ ᑭᒃᑯᓐᓂᑦ ᐱᒋᔭᐅᓚᐅᖅᓯᒪᒻᒪᖔᑦ 
Edmonton Oilers ᐊᒥᓲᓪᓗᑎᑦ.  
 
ᑖᓐᓇᖃᐃ ᑐᓂᓯᒍᓐᓇᖅᐳᖅ 
ᑎᒍᒥᐊᖅᑕᓪᓗᐊᑕᐅᔪᓂᑦ ᑕᐃᔅᓱᒥ ᑲᒻᐸᓂᐅᔪᒥᑦ 
ᐊᑕᐅᓯᐅᖏᑦᑐᒧᑦ ᐱᒋᔭᐅᑉᐸᑦ? ᐊᑕᐅᓯᑑᑉᐸᑦ 
ᖃᓄᐃᖏᑦᑐᖅ ᑭᓯᐊᓂ ᐊᓯᖏᓐᓂᑦ 
ᑎᒍᒥᐊᖅᑎᐅᖃᑕᐅᔪᓄᑦ ᐱᑕᖃᖅᑲᑦ ᑖᔅᓱᒧᖓ 
ᑐᓂᓯᒍᓐᓇᖅᑯᑲᐃ ᑭᒃᑰᓂᖏᓐᓂᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᓇᒻᒥᓂᖅ 
ᐱᖁᑎᒋᔭᐅᒻᒪᑦ ᑲᓇᑕᒥ ᖃᐅᔨᒍᓐᓇᖏᑦᑐᒍᑦ 
ᑭᒃᑰᒻᒪᖔᑕ ᑎᒍᒥᐊᖅᑎᖏᑦ. 
 
ᑭᓯᐊᓂ ᑖᒃᑯᐊ ᐱᓕᕆᓇᓱᑦᑐᑦ ᑕᒪᒃᑯᐊ ᑳᓐᑐᕌᖑᔪᑦ. 
ᑳᓐᑐᕌᖅᑕᕗᑦ  ᐃᒫᒃ, ᓴᖅᑭᑯᔨᖃᑦᑕᕐᓂᐊᕋᑦᑕ  

ᑕᕝᕙᓂ ᑳᓐᑐᕌᖑᔪᒥᑦ ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ ᒪᓕᒐᓕᕆᔨᒃᑯᓐᓂᓪᓗ 
ᑕᒪᒃᑯᓄᖓ ᑳᓐᑐᕌᖑᔪᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓇᓗᓇᐃᖅᓯᒍᓐᓇᖅᑳ ᖃᖓᑭᐊᖓᐃ ᑕᐃᒃᑯᐊ ᖃᖓ 
ᐱᑐᐃᓐᓇᕆᐊᖃᓕᓛᖅᑲᑦ? ᖃᖓᑭᐊᖓᐃ 
ᐊᑦᑐᕈᓐᓇᖅᓯᓛᖅᐱᑎᒍᑦ ᑕᒪᓐᓇ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᒋᐊᖃᖅᑐᖓ 
ᐃᓪᓗᓕᕆᔨᖅᔪᐊᒃᑯᑦ ᐱᓕᕆᖃᑎᖃᖏᑦᑐᑦ 
ᒪᓕᒐᓕᕆᔨᒃᑯᓐᓂᑦ ᑭᓯᐊᓂ ᐋᖅᑮᓇᓱᑦᑐᒍᑦ 
ᑕᐃᒃᑯᓂᖓ ᒪᓕᒐᓕᕆᒋᔭᑦᑎᑎᓐᓂᓗ ᐅᕙᒍᑦ 
ᒪᓕᒐᓕᕆᔭᖏᓐᓂᑦ. ᑖᒃᑯᐊ ᒪᓕᒐᓕᕆᔨᒃᑰᖏᑦᑐᖅ. 
ᑭᓱᒥᑦ ᐃᓱᒪᔪᔅᓴᐅᕋᑖᖅᑐᖅ. 
 
ᑕᐃᒪᓕ, ᐱᓇᓱᐊᕈᓯᕐᒥᖃᐃ. ᒪᕐᕉᓐᓂᓪᓘᓐᓃᑦ 
ᑕᒪᒃᑯᐊ ᑳᓐᑐᕌᒃᑦ-ᓯᓂᐊᕈᔅᓯ 
ᓇᓗᓇᐃᖅᓯᒪᖃᑦᑕᓛᓕᖅᑐᑦ ᑕᕝᕙᓂ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ, 
ᑐᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ’, ᖁᕕᐊᑉᐳᖓ ᑕᐃᒪ 
ᖃᐅᔨᒪᖃᑦᑕᕈᓐᓇᖅᓯᓛᓕᕋᑦᑕ ᐊᑕᐅᓯᐅᙱᑦᑐᒥᒃ 
ᐱᖁᑎᖃᖅᐸᑕ ᐃᓛᒃ ᐊᒥᓱᓄᑦ ᑎᒍᒥᐊᖅᑎᖃᖅᐸᑕ 
ᖁᐊᖅᓵᕈᒫᙱᓐᓇᒪ ᐅᐊᑦᑎᐊᕉᓕᖅᑎᓪᓗᒍ.  

ᖃᐅᔨᒪᙱᑦᑎᐊᕋᓗᐊᕈᑦᑎᒍ ᑕᐃᒃᑯᐊ ᒥᓂᔅᑕᐅᔪᖅ 
ᐅᖃᐅᓯᕆᔭᖏᓐᓂᒃ ᐱᓕᕆᕕᒋᔭᖏᓐᓄᑦ ᑳᓐᑐᕌᒃᑦ-
ᑕᖅᐸᑦᑕᕗᑦ ᖃᐅᔨᒍᒪᙱᓐᓇᒪ. ᐃᒫᒃ 
ᖁᐊᖅᓵᕐᓇᕋᔭᖅᑐᓂᓘᓐᓃᑦ, ᐄ’, ᐱᐅᔫᒐᔭᖅᑐᖅ 
ᐋᖅᑭᒋᐊᕆᔪᓐᓇᖅᐸᑕ. ᖃᐅᔨᒪᖃᑦᑕᕈᓐᓇᓛᕋᑦᑕ 
ᑭᒃᑯᓐᓂᒃ ᑳᓐᑐᕌᒃᑦ-ᓯᒪᖃᑎᖃᕐᒪᖔᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᒋᓪᓗᒍ ᐃᑲᔪᖅᑐᐃᓂᖓᓄᑦ 
ᑕᒪᓐᓇ ᐱᓕᕆᐊᕆᓇᓱᒃᑕᕗᑦ ᑕᐃᒪᐃᑦᑐᓂᒃ 
ᐱᖃᓯᐅᔾᔨᓯᒪᒍᒪᒐᑦᑕ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ.  
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑕᐃᒪᓕ J-3 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔫᑎᓄᑦ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ $27,269,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-2-ᒨᕐᓗᑕ. ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᒪᓂᕆᔭᖏᑦ 
ᐊᑐᖅᑐᔅᓴᐅᔪᓄᑦ, ᓇᐃᓪᓕᒋᐊᖅᓯᒪᔪᓂᒃ 
ᐊᑭᑐᔫᑎᓄᑦ ᐊᑐᕐᓂᐊᖅᑐᑦ $27,269,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐱᔭᕇᕐᒪᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᐱᕆᔪᒪᔭᕋ ᒪᑐᓯᓂᕐᒧᑦ ᐅᖃᐅᓯᔅᓴᖃᕐᒪᖔᖅ? 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑖᒃᑯᐊ 
ᑲᑎᒪᔨᕋᓛᖑᔪᑦ ᐊᐱᖅᓱᖃᑦᑕᕈᓐᓇᕋᑖᕐᖓᑕ 
ᐅᖃᐅᓯᕆᔭᖏᓐᓄᓪᓗ ᐃᓱᒪᒋᔭᖏᓐᓄᑦ 
ᒥᓂᔅᑕᐅᓕᖅᑎᓪᓗᖓ ᐊᑯᓂᐅᙱᑦᑑᒐᓗᐊᖅ 
ᐊᔅᓱᐊᓗᒃ ᐃᓱᒪᔅᓴᖅᓯᐅᕈᑎᔅᓴᑦᑎᐊᕚᓗᓐᓂᒃ 
ᐃᖅᑯᓪᓕᐊᖃᑦᑕᕐᖓᑕ.  
 
ᐊᒻᒪᓗ ᖃᓄᖅ ᐱᓕᕆᖁᔨᒻᒪᖔᑕ ᖁᕕᐊᒋᓪᓗᒋᓪᓗ 
ᑖᒃᑯᐊ ᐃᑲᔪᕋᓱᓐᓂᕆᔭᖏᑦ ᐅᕙᑦᑎᓐᓄᑦ ᐃᓛᒃ 
ᐃᓪᓗᓕᕆᔨᖅᔪᐊᒃᑯᓐᓂᑦ ᑕᒪᒃᑯᓂᖓ 
ᐃᓱᒫᓗᒍᑎᒋᔭᐅᔪᓂᒃ ᐅᖃᐅᓯᖃᕐᓂᐊᕐᓗᑎᑦ.  
 
ᖃᐅᔨᒪᓂᖅᐸᐅᕙᒻᒪᑕ ᓄᓇᓕᓐᓂ ᑕᒪᒃᑯᓇᓂ 
ᐊᒻᒪᓗ ᖁᔭᓐᓇᒦᕈᒪᒻᒥᔪᖓ ᓗᐊᕆ ᑖᓐᓇ 
ᓯᕗᓪᓕᖅᐹᒥᖏᓛᑦ ᑕᒫᓂ 
ᓵᔅᓯᓐᓃᖃᑕᐅᖃᑦᑕᖅᑑᒐᓗᐊᖅ ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔮᒃᑲᒃ ᐅᕙᓃᒐᔪᓲᖑᒐᓗᐊᒃ ᑭᓯᐊᓂ 
ᒫᓃᒍᓐᓇᙱᒻᒪᑎᒃ. 
 
ᖁᔭᓐᓇᒦᕌᓗᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
(ᑐᓵᔨ ᓄᖅᑲᖅᐳᖅ) ᑖᓐᓇ ᐱᐊᓂᒻᒪᑦ ᐅᖃᓪᓛᓂᒻᒪᑦ 
ᐃᖅᓱᖅᑏ, ᑖᓐᓇ ᐊᓂᑎᑲᐃᓐᓇᕈᓐᓇᕈᕕᐅᒃ. 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 
ᑖᓐᓇ ᐅᖃᐅᓯᖅ ᒪᑐᐃᖅᓯᔾᔪᑎᒥᓂᒃ 
ᐅᖃᓕᒫᖁᓪᓗᒍ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᐅᐱᒋᓪᓗᑎᑦ 
ᐃᒃᓯᕙᐅᑕᐅᓂᐊᕋᕕᑦ ᑕᕝᕙᓂ 
ᐃᒃᓯᕙᐅᑕᐅᓕᖅᑎᓪᓗᑎᑦ ᓂᓪᓕᐊᒋᐅᕐᓂᐊᕋᒪ.  
 
ᑲᑎᒪᔩᑦ ᐃᓚᖓᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐱᔭᕆᐊᑭᓐᓇᓱᓐᓂᐊᖅᐳᖓ ᐃᓕᒃᓯᓐᓄᑦ. 
 
>>ᐃᓪᓚᖅᑐᑦ 
 
ᐃᔅᓯᕙᐅᑕᖅ, ᖁᕕᐊᓱᑉᐳᖓ ᑐᓂᓯᒋᐊᔅᓴᖅ 
ᒪᓕᒐᓕᕆᔨᒃᑯᑦ 2010-11 ᐊᑭᑐᔫᑎᓄᑦ 
ᐊᑐᖅᑐᖅᓴᖁᑎᖏᓐᓄᑦ $16,900,000 
ᓴᓂᕐᕙᑦᑕᐅᓯᒪᔪᑦ ᒪᓕᒐᓕᕆᔨᒃᑯᓐᓄᑦ 2010-11 
ᐊᑭᑐᔫᑎᓄᑦ ᐊᑐᖅᑐᔅᓴᓄᑦ.  
 
ᐊᒥᓲᓂᖅᓴᐅᔪᑦ ᐊᑭᑐᔪᖅᑐᕈᑎᓄᑦ ᑐᕌᖓᑎᑕᐅᔪᑦ 
ᓴᓇᓂᕐᒧᑦ ᐊᖑᑎᓄᑦ ᐊᓄᓪᓚᔅᓰᕕᐅᒐᔭᖅᑐᒥᑦ 
ᑲᖏᖅᓯᓂᕐᒥᑦ ᓴᓇᔭᐅᒌᖅᐸᑦ ᑖᓐᓇ 
ᐊᑦᑕᓇᐃᖅᓯᒪᓗᐊᓐᖏᑦᑐᖅ ᐃᓄᖃᕈᓐᓇᓛᖅᑐᖅ 
48-ᓂᑦ ᑎᒍᔭᐅᖅᑲᔪᓄᑦ ᐊᒻᒪᓗ ᐃᓪᓕᖃᕋᔭᖅᑐᓂᑦ 
32-ᓂᑦ ᐱᕋᔭᒃᓯᒪᔪᓄᑦ. ᐊᒻᒪᓗ ᐃᓪᓘᔮᖅᑐᓂᒃ 14-
ᑲᓐᓂᕐᓄᑦ ᐱᕋᔭᔅᓯᒪᓗᐊᓐᖏᓂᖅᓴᓄᑦ 
ᐃᓂᒋᔭᐅᒐᔭᖅᑐᓂᑦ. ᑖᓐᓇ ᓴᓇᔭᐅᓂᖓ 
ᑐᓂᔭᐅᓯᒪᔪᖅ. ᑕᐃᒃᑯᐊᓗ ᐱᒋᐊᖅᓯᒪᓕᖅᑐᑎᑦ. 
ᓄᑖᖑᔪᓄᑦ ᐊᖑᑎᓄᑦ ᐊᓄᓪᓚᔅᓰᕕᐅᔪᖅ 
ᐃᓄᒋᐊᓗᐊᓐᓃᖅᑎᑦᑎᒐᔭᖅᑐᖅ ᕿᑭᖅᑖᓗᒻᒥᐅᑦ 
ᐊᓐᓄᓪᓚᔅᓰᕕᒻᒥ ᐊᒻᒪᓗ ᑖᒃᑯᐊ ᑭᕙᓪᓕᕐᒥᐅᑕᐅᔪᑦ 
ᑕᐅᕙᓃᓪᓗᑎᒃ ᐊᖏᕐᕋᒥᓄᑦ 
ᖃᓂᓐᓂᖅᓴᐅᒐᔭᖅᑐᑎᒃ.  
 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 
ᑎᒍᔭᐅᓯᒪᕕᓪᓗᐊᑕᐅᒻᒪᑦ ᐱᑐᖃᕈᓕᖅᑐᓂᓗ 
ᓴᓇᔭᐅᓚᐅᖅᓯᒪᔪᖅ 1986-ᒥ 
ᐊᐅᓚᓂᖃᖅᓯᒪᓕᖅᑎᓪᓗᒍ ᐃᒫᒃ  

ᐅᖓᑕᐅᓕᓯᒪᒻᒪᕆᓕᖅᑐᖅ 
ᐊᐅᓚᕕᒋᔪᓐᓇᖅᑕᖓᓄᑦ. ᑕᐃᒪᓕ ᒫᓐᓇᐅᔪᖅ 
ᖃᐅᔨᓴᒃᑲᓐᓂᕆᐊᖃᓕᕋᑦᑎᒍᑦ ᑕᒪᒃᑯᐊ ᐊᒻᒪᓗ 
ᑎᒍᔭᐅᓯᒪᕙᑦᑐᑦ ᖃᓄᖅᑑᕈᑎᔅᓴᐅᔪᓂᒃ 
ᐱᖃᓯᐅᔾᔨᓯᒪᔪᒍᑦ $300,000 ᐊᑯᑐᔪᖅᑐᕈᑎᓄᑦ 
ᖃᐅᔨᓴᕐᓂᐊᕐᓗᑎᒃ ᑕᐃᔅᓱᒥᖓ. ᑖᒃᑯᐊ 
ᖃᐅᔨᓴᕐᓂᐊᖅᑐᑦ ᖃᓄᖅ ᓄᑖᖑᖅᑎᒋᐊᖃᕐᒪᖔᖅ 
ᑭᖑᕐᕕᓪᓗᒍᓘᓐᓃᑦ ᐊᖏᓪᓕᒋᐊᕐᓗᒍᓘᓐᓃᑦ 
ᕿᑭᖅᑖᓗᒻᒥ ᐊᓄᓪᓚᔅᓰᕕᒃ ᖃᓄᕐᓗ 
ᐊᑭᖃᕐᓂᐊᕐᒪᖔᑕ ᐊᑐᓂ. 
 
ᑭᖑᓪᓕᖅᐹᒥ ᐱᖃᓯᐅᔾᔨᓯᒪᒻᒥᔪᒍᑦ $400,000 
ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᔅᓴᓄᑦ ᑖᒃᑯᐊ 
ᐊᑐᖅᑕᐅᒐᔪᖅᐸᑦᑐᑦ ᓴᖅᑭᖃᑦᑕᖅᑐᑦ ᐊᑭᑐᔫᑎᓄᑦ 
ᓲᕐᓗ ᐊᓄᓪᓚᔅᓰᕕᒃᑯᑦ, ᓄᓇᓯᐅᑎᖏᓐᓄᑦ 
ᖃᒧᑕᐅᔭᖏᓐᓄᑦ, ᖃᕋᓴᐅᔭᖏᓂᓪᓗ 
ᐱᓕᔾᔪᑕᐅᖃᑦᑕᖅᑐᑦ ᑕᒪᒃᑯᓄᖓ. 
 
ᐃᔅᓯᕙᐅᑖ, ᑕᕝᕙ ᒪᑐᐃᖅᓯᔾᔪᑎᒃᑲ. 
ᖁᕕᐊᓱᓐᓂᐊᖅᐳᖓᓗ ᐊᐱᖅᓱᕆᐊᔅᓴᖅ, 
ᑭᐅᓇᓱᒋᐊᔅᓴᖅ ᐊᐱᖅᑯᑎᔅᓯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᐊᖏᔪᖅᑳᖅ ᐃᔅᓯᕙᐅᑕᕆᔭᖓ 
ᐃᓅᓯᓕᕆᓂᕐᒨᖓᔪᓂᒃ ᐅᖃᐅᓯᔅᓴᖃᖅᑲ?  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ ᖁᔭᓐᓇᒦᒃ 
ᐃᔅᓯᕙᐅᑕᖅ. ᑲᑎᒪᔨᕋᓛᖑᔪᑦ ᐃᓄᓯᕐᒧᑦ 
ᖃᓄᐃᓐᖏᑦᑎᐊᕐᓂᕐᒧᑦ ᐊᑭᑐᔪᖅᑐᕈᑎᓄᑦ 
ᒪᓕᒐᓕᕆᓂᕐᒧᑦ 2010-2011 ᐊᕐᕌᒍᒧᑦ. 
ᖁᕕᐊᓱᑉᐳᖓᓗ ᑖᒃᑯᓄᖓ ᐅᖃᐅᓯᔅᓴᑎᓐᓂ 
ᐅᖃᕆᐊᔅᓴᖅ. 
 
ᑖᒃᑯᐊ ᐊᑭᑐᔪᖅᑐᕈᑎᔅᓴᖏᑦ $17.1-ᒥᓕᐊ 2009-
2010 ᐊᕐᕌᒍᒥ ᑲᑎᒪᔨᕋᓛᖑᔪᑦ. ᑖᓐᓇ 
ᐱᓕᕆᕕᐅᔪᖅ ᐊᑭᑐᔪᖅᑐᕈᑎᖓᓄᑦ 2010-2011 
$16.9-ᒥᓕᐊ ᑐᕌᑎᑕᐅᓪᓗᐊᑕᕐᒪᑦ ᓴᓇᔭᐅᓂᖓᓄᑦ  

ᑲᖏᖅᓯᓂᕐᒥᑦ ᐊᖑᑎᓄᑦ 48-ᓂ ᐃᓪᓕᖃᖅᑐᓂᑦ 
ᐊᓄᓪᓚᔅᓰᕕᒻᒧᑦ. $300,000 ᑖᒃᑯᐊᓗ 
ᐊᑐᖅᑕᐅᔪᒫᕐᓂᐊᖅᑐᑎᑦ ᓴᖅᑮᓂᕐᒧᑦ ᓄᑖᖑᔪᒥᑦ 
ᐊᑭᑐᔫᑎᓄᑦ ᑭᖑᕝᕕᕈᑕᐅᓂᐊᖅᑐᓂᑦ ᐃᖃᓗᓐᓂ, 
ᕿᑭᖅᑖᓗᒻᒥ ᐊᓄᓪᓚᔅᓰᕕᒻᒧᑦ $400,000 
ᒥᑭᔫᑕᐅᓂᖅᓴᐅᔪᓄᑦ ᐊᑭᑐᔪᓄᑦ.  
 
ᐃᔅᓯᕙᐅᑖ, ᑕᐃᒪ ᑖᒃᑯᐊ ᐊᔾᔨᒌᓐᖏᓐᓂᖃᕐᒪᑕ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᒪᓕᒐᓕᕆᔨᒃᑯᓪᓗᑦ 
ᐱᔾᔪᑎᖃᖅᑐᓂ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᐅᒐᔭᖅᑐᑦ ᐊᑭᖏᓐᓂ ᑲᖏᖅᓯᓂᕐᒥ 
ᐊᓄᓪᓚᔅᓰᕕᒻᒥ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ 
ᒪᓕᒐᓕᕆᔨᒃᑯᓐᓂ ᐱᓕᕆᖃᑎᖃᖁᓪᓗᒋᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᖏᑦ ᑕᒪᒃᑯᐊ 
ᑲᑐᔾᔭᐅᑎᐊᕐᓂᐊᕋᓗᐊᕐᒪᖔᑕ ᐸᕐᓇᒍᑎᖏᑦ 
ᐃᖅᑲᓇᐃᔭᖅᑎᖏᓐᓄᑦ ᐃᓪᓗᔅᓴᖏᓐᓄᑦ 
ᐃᔅᓯᕙᐅᑕᖅ.  
 
ᖃᐅᔨᒪᓪᓗᑕᓗ ᐱᑕᖃᕆᐊᖃᓪᓚᕆᒻᒪᑦ ᓄᓇᕗᒻᒥ 
ᐊᓄᓪᓚᔅᓯᐊᖑᕙᑦᑐᑦ ᐊᐅᓪᓚᖅᑎᖃᑦᑕᖅᑐᒋᑦ 
ᓄᓇᕗᑦ ᓯᓚᑖᓄᑦ ᐊᑭᑐᔪᐊᓘᒻᒪᑦ 
ᐊᒥᓱᕈᖅᐸᓪᓕᐊᓪᓗᑎᓪᓗ. ᖃᐅᔨᒪᓪᓗᑕᓗ 
ᐃᖃᓗᓐᓂ ᐊᓄᓪᓚᔅᓰᕕᖅ ᐃᓄᒋᐊᓗᐊᖃᑦᑕᕐᖓᑦ 
ᑕᒪᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᐃᖏᓐᓇᖅᐳᒍᑦ 
ᓴᓇᓂᕐᒧᑦ ᑲᖏᖅᓯᓂᕐᒥᑦ ᐊᖑᑎᓄᑦ 
ᐊᓄᓪᓚᔅᓰᕕᒻᒥᑦ.  
 
ᑭᓯᐊᓂᓕ ᑖᒃᑯᐊ ᑲᑎᒪᔨᕋᓛᖑᔪᑦ 
ᐃᑲᔪᖅᑐᐃᒍᓐᓇᖅᑐᑦ ᓄᑖᕐᒥᑦ ᐊᓄᓪᓚᔅᓰᕕᐅᔪᒥᑦ 
ᕿᑭᖅᑖᓗᒻᒥ ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ 
ᐅᖃᓚᐅᖅᓯᒪᒻᒪᑦ ᓄᑖᖑᔪᖅ ᐊᓄᓪᓚᔅᓰᕕᒃ 
ᐊᑭᖃᕋᔭᕐᖓᑦ $150-ᒥᓕᐊᓐᓂᒃ.  
 
ᐄ, ᖃᐅᔨᒪᒐᓗᐊᖅᑐᒍ ᑕᒪᒃᑯᐊ ᓄᓇᕗᒻᒥᐅᑕᐅᒧᑦ 
ᑕᒫᓃᖃᑦᑕᕆᐊᖃᕐᖓᑕ ᑎᒍᔭᐅᓯᒪᑎᓪᓗ 
ᓄᓇᖏᓐᓂ ᑭᓯᐊᓂ ᖃᐅᔨᒪᒋᕗᒍᑦ ᑲᖏᖅᓯᓂᕐᒥ 
ᐊᓄᓪᓚᔅᓰᕕᐅᔪᖅ ᐱᒋᐊᓐᖓᓚᐅᖅᓯᒪᒻᒪᑦ  

ᐋᖅᑭᒃᓯᒪᒻᒪᑦ ᐊᖏᓪᓕᒋᐊᖅᑕᐅᔪᒫᕐᓂᐊᕆᓪᓗᓂ 
ᓯᕗᓂᑦᑎᓐᓂ. ᐃᓱᒪᒋᓪᓗᒍ ᑲᖏᖅᓯᓂᕐᒥᑦ 
ᐊᓄᓪᓚᔅᓰᕕᐅᔪᖅ ᓴᓇᔭᐅᒌᖅᓯᒪᓐᖏᒻᒪᑦ ᒫᓐᓇᐅᔪᖅ 
ᓇᓗᓇᕐᖓᑦ ᐊᓯᐊᓂᒃ ᓴᓇᒃᑲᓐᓂᕆᐊᖃᕋᔭᕐᒪᖔᑦᑕ.  
 
ᐅᒃᐱᕈᓱᑦᑐᑕᓗᒃ ᑮᓇᐅᔭᑦ ᓴᓂᕐᕙᖅᑕᐅᔭᕆᐊᖃᖅᑐᑦ 
ᐱᓕᕆᐊᕆᖑᓂᐊᖅᑐᓄᑦ ᓴᖅᑮᓂᕐᒧᑦ 
ᒪᒥᓴᕈᑕᐅᒃᑲᓐᓂᕈᓐᓇᖅᑐᓂᑦ ᐊᒥᓱᓂᑦ ᓄᓇᓕᓐᓂ. 
ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ ᐅᖃᓚᐅᖅᑐᖅ 
ᓄᓇᕗᑦ ᐊᑕᐅᓯᖅ ᒪᒥᓴᐃᕕᖃᕐᖓᑦ 
ᖁᕐᓗᖅᑑᒦᑦᑐᒥᑦ. ᐅᖃᓚᐅᖅᑐᓂᓗ ᐊᓯᖏᓐᓂ 
ᓄᓇᓕᓐᓂ ᑕᒪᒃᑯᐊ ᑕᐃᒪᐃᑦᑐᓂᑦᑕᐅᖅ 
ᐱᖃᑦᑕᕈᒪᒐᓗᐊᕐᖓᑕ. ᐅᖃᐅᔾᔨᓚᐅᖅᑐᑎᓪᓗ 
ᒥᓂᔅᑕᒥᑦ ᑖᒃᑯᐊ ᐅᐸᓗᖓᐃᖅᓯᒪᒐᔭᕐᒪᑕ 
ᑮᓇᐅᔭᖃᖅᑎᑦᑎᓂᕐᒧᑦ ᓴᓇᒋᐊᕐᓂᕐᒧᑦ 
ᐊᖏᓪᓕᒋᐊᖅᑕᐅᓂᖓᓄᑦ ᑖᔅᓱᒪ ᕿᑭᖅᑖᓗᒻᒥ 
ᐊᓄᓪᓚᔅᓰᕕᐅᑉ.  
 
ᐃᒃᓯᕙᐅᑖᖅ, ᖁᕕᐊᓱᒃᐳᒍᓪᓗ ᑕᒪᓐᓇ 
ᐱᕙᓪᓕᐊᓯᒪᓂᕆᔭᖓ ᓴᓇᔭᐅᓂᖓᓄᑦ ᓄᑖᖑᔪᓄᑦ 
ᐊᕐᓇᓄᑦ ᐊᓄᓪᓚᓰᕕᐅᒐᔭᖅᑐᖅ 8-ᓂᑦ ᐃᓪᓕᓕᒃ, 
ᒪᑐᐃᕈᒫᕐᓂᐊᖅᑐᖅ ᐱᒋᐊᓕᖅᑲᑦ 2010. 
ᖃᐅᔨᒪᓪᓗᑕᓗ ᐊᕐᓇᐅᔪᑦ ᑎᒍᔭᐅᖅᑲᑲᐃᓐᓇᐸᒻᒪᑕ 
ᐸᓖᓯᒃᑯᑦ ᐊᓄᓪᓚᔅᓯᐅᕐᕕᖏᓐᓂ ᐊᖏᕐᕋᖏᓐᓂ 
ᐊᒻᒪᓗ ᓯᓚᑖᓃᑦᑐᑦ ᐃᖃᓗᓐᓂ ᐊᓄᓪᓚᔅᓰᕕᐅᔪᖅ 
ᓯᓚᑖᓃᑦᑐᖅ ᐊᑐᖅᑕᐅᓚᐅᕐᒥᒻᒪᑦ 2007-ᒥ. 
ᑲᑎᒪᔨᕋᓛᖑᔪᓪᓗ ᖃᐅᔨᒪᕗᑦ ᑕᒪᒃᑯᐊ ᓈᒻᒪᖏᒻᒪᑕ 
ᐊᒻᒪ ᑲᑎᒪᔨᕋᓛᖑᔪᓪᓗ ᖁᕕᐊᓱᒃᐳᑦ ᑕᒪᒃᑯᐊ 
ᐊᕐᓇᐃᑦ ᑎᒍᒪᐅᕗᑦ ᐊᕐᓇᓄᑦ 
ᑎᒍᔭᐅᓯᒪᕕᒻᒦᖃᑦᑕᕐᓂᐊᓕᕐᖓᑕ.  
 
ᐃᒃᓯᕙᐅᑖᖅ, ᖃᐅᔨᒪᓪᓗᑕᓗ ᐃᑲᔪᖅᑐᐃᖃᑦᑕᓂᕐᒧᑦ 
ᓄᓇᓕᓐᓂ ᑕᕝᕙᖔᖅᐸᒻᒪᑕ ᐊᐅᓚᓂᖏᓐᓄᑦ 
ᒪᑭᒪᔾᔪᑎᖏᓐᓄᑦ. ᑎᓕᐅᕆᒃᑲᓂᖅᐳᒍᑦ  

ᓴᓂᕐᕙᐃᖁᓪᓗᒋᑦ ᐊᑭᑐᔪᖅᑐᕈᑎᓄᑦ 
ᐊᑐᖅᑕᐅᖃᑦᑕᓂᐊᖅᑐᓂᑦ ᓴᖅᑮᓂᕐᒧᑦ 
ᓄᓇᓕᕋᓛᖑᔪᓂᑦ.  
 
ᑲᑎᒪᔨᕋᓛᑦ ᓵᖓᓃᑎᓪᓗᒍ ᒥᓂᔅᑕᐅᔪᖅ 
ᐅᖃᓚᐅᖅᓯᒪᒻᒪᑦ ᑖᒃᑯᐊ ᐊᖏᔪᖅᑲᐅᑎᒌᓪᓗ 
ᐱᓇᓱᐊᖅᐸᓪᓕᐊᓂᐊᕐᖓᑕ ᓴᖅᑮᓂᕐᒧᑦ 
ᓄᓇᓕᕋᓛᖑᔪᓂᑦ. ᒥᓂᔅᑕᐅᔪᕐᓗ ᐅᖃᐅᔾᔨᓚᐅᖅᑐᓂ 
ᑕᒪᒃᑯᐊ ᓄᓇᓕᓐᓂ ᐃᑲᔪᖅᑐᖅᑕᐅᒋᐊᖃᕐᖓᑕ 
ᓴᖅᑮᓂᐊᕐᓗᓂ, ᐅᖃᓚᐅᕆᓪᓗᓂᑦᑕᐅᖅ 
ᖃᐃᖁᔭᐅᓯᒪᓚᐅᕐᒪᑕ ᒪᓕᒐᓕᕆᔨᒃᑯᓐᓄᑦ 
ᑕᐃᒪᐃᑦᑐᓂᑦ ᓴᖅᑮᔪᒪᑉᐸᑕ ᓄᓇᓕᕋᓛᓂᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓪᓗ ᑖᓐᓇ 
$400,000, ᒥᑭᔫᑎᓄᑦ ᐊᑭᑐᔫᑎᓄᑦ 
ᐱᓕᕆᐊᖑᔪᓄᑦ ᐊᕐᕌᒍᑕᒫᑦ ᓴᓂᕐᕙᖅᑕᐅᓯᒪᕙᑦᑐᖅ 
ᑭᖑᕝᕕᐅᑎᔪᔅᓴᐅᔪᓄᑦ ᓄᓇᓯᐅᑎᓄᑦ ᒥᑭᔪᓄᓪᓗ. 
 
ᐊᒻᒪᓗ ᐅᒃᐱᕈᓱᑦᑎᐊᕋᑦᑕ ᑕᒪᒃᑯᐊ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᑦ ᓄᓇᓕᖏᓐᓄᑦ 
ᐅᑎᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐃᓕᓴᖅᓯᒋᓪᓗᑕ 
ᐃᓚᓕᐅᔾᔨᒋᐊᖃᕐᓂᕐᒧᑦ ᐃᓕᖅᑯᓯᒃᑯᑦ 
ᒪᒥᓴᐃᕙᓪᓕᐊᓂᕐᒧᑦ. ᑕᒪᓐᓇ ᐱᔾᔪᑎᒋᓪᓗᒍ 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ 
ᒪᓕᒐᓕᕆᔨᒃᑯᓐᓂ ᐃᓱᒪᒋᐊᖁᓪᓗᒋᑦ ᕿᒧᔅᓯᓂᑦ 
ᓴᖅᑮᖃᑦᑕᖁᓪᓗᒋᑦ ᖁᕐᓗᖅᑑᒥᓗ ᒪᒥᓴᕐᕕᒻᒥ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᓂᕐᒧᑦ ᐅᖃᐅᓯᒃᑲ 
2010-2011 ᐊᑭᑐᔪᖅᑐᕈᑎᓄᑦ ᒪᓕᒐᓕᕆᔨᒃᑯᓐᓄᑦ. 
ᖁᓚᓐᖏᓚᖓᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐃᒻᒥᓂᒃ ᓂᓪᓕᐅᑎᔅᓴᖃᕐᓂᐊᕐᒥᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑕᐃᒪ ᑲᑎᒪᔩᑦ ᖃᓄᐃᑦᑐᒪᓕᖅᑲᑦ? 
ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᖅᑲᐸᓪᓕᐊᒍᒪᓕᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᖓᑦ 
ᓄᖅᑲᕆᐊᕈᒪᓕᖅᑐᒥ. ᑖᓐᓇᓗ 
ᐊᐃᕙᔾᔪᑎᔅᓴᐅᖏᑦᑐᖅ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ ᓄᖅᑲᕐᓂᐊᓕᕋᑦᑕ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ ᓈᓴᐅᑎᖓ 
20, ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 
ᓯᐊᓪ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᖁᑎᑎᑦ 
ᐃᓱᒪᖅᓴᓯᐅᖅᑲᐅᔪᑦ ᐱᖁᔭᔅᓴᖅ 8 ᒪᓕᒐᓕᕆᓂᕐᒧᑦ 
ᓄᖅᑲᕆᐊᕈᒪᓕᖅᑐᑕ ᐊᒻᒪᓗ ᐅᖃᖅᑏ, ᐱᖁᔨᕗᖔ 
ᑖᒃᑯᐊ ᐅᓂᒃᑳᓕᐊᖏᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᑎᒧᑦ. ᓂᕈᐊᕈᒪᓕᕐᖓᑕ 
ᓈᒻᒪᓴᖅᑐᓕᒫᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᐱᖁᔭᔅᓴᖅ 21 ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
 
ᒥᓂᔅᑕ ᐅᑲᓕᖅ.  
 
ᐅᑲᓕᖅ: ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ 
ᐅᑎᑲᐃᓐᓇᕈᒪᔪᖓ #3-ᒧᑦ. ᐊᖏᖅᑕᐅᔪᒪᔪᖓ 
ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᖕᒪᑦ ᑕᕝᕗᖓ 
ᐅᑎᕈᓐᓇᕈᒪᓪᓗᓂ ᑲᑎᒪᔾᔪᑎᑦᑎᓐᓄᑦ ᓈᓴᐅᑎ 3-ᒧᑦ 
ᒪᓕᒐᓕᐅᖅᑏᑦ ᐅᖃᐅᓯᖓᓐᓄᑦ. ᐋᒃᑳᖅᑐᖃᖅᐹ?  

ᐋᒃᑳᖅᑐᖃᙱᒻᒪᑦ ᐅᖃᓪᓚᒍᓐᓇᖅᐳᑎᑦ ᒥᔅᑕ 
ᐅᑲᓕᖅ.  
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 3-ᒧᑦ: ᒪᓕᒐᓕᐅᖅᑏᑦ 

ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 3(2): 

ᑭᐅᔾᔪᑎᒃ ᐊᖏᖅᑕᐅᓂᖓᓄᑦ ᐅᓂᒃᑳᓕᐊᖅ 
ᐊᑕᖏᐅᒪᓂᕐᒧᑦ ᑲᒥᓴᓇᒧᑦ ᒪᓕᒐᓕᐅᕐᕕᒻᒧᑦ 
ᓄᓇᕗᒻᒥ ᐱᔾᔪᑎᖃᖅᑐᒥᒃ ᐹᓪ ᐅᑲᓕᕐᒥᒃ, 
ᒪᓕᒐᓕᐅᖅᑎ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 
ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ. 
 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᐅᓪᓗᒥ 
ᐊᑐᖅᑲᐅᔭᕗᑦ ᒪᓕᑦᑐᒋᑦ ᑕᐃᒫᒃ 
ᐃᓕᓴᖅᓯᔪᒪᑦᑎᐊᖅᑯᖓ ᐃᓕᔅᓯᓐᓂᒃ ᐊᒻᒪᓗ 
ᖁᔭᓐᓇᒦᖅᑐᓯ ᐅᓪᓗᒥ ᐊᓂᒎᔾᔭᐅᔪᓐᓇᖅᑲᐅᒐᒪ. 
ᐊᒻᒪᓗ ᐱᔮᕆᓐᓇᖓ ᒪᓕᑦᑎᐊᓂᙱᓐᓇ ᑖᔅᓱᒥᖓ 
ᐊᑐᕆᐊᓕᑯᓗᑦᑎᓐᓂᒃ ᑖᔅᓱᒧᖓ 
ᐅᒡᒍᐊᕕᔾᔪᐊᖅᑐᖓ. 
 
ᐊᒻᒪᓗ ᒪᒥᐊᕝᕕᒋᕙᒃᑲ ᑭᒡᒐᑐᖅᑕᓕᒫᒃᑲ ᐊᒻᒪᓗ 
ᓄᓇᕗᒻᒥᐅᑕᐅᖃᑎᒃᑲ ᐊᒻᒪᓗ ᐃᓕᔅᓯ ᐱᓗᐊᖅᑐᒥᒃ, 
ᑕᐃᒪ ᐊᑐᕈᒪᙱᑕᑦᑎᐊᓐᓂᒃ 
ᐊᑐᕆᐊᖃᓕᖅᑲᐅᒻᒥᒐᑦᑕ ᑕᐃᒫᒃ ᓯᕗᓂᑦᑎᓐᓂ 
ᑕᐃᒪᐃᒃᑲᓂᔾᔮᖏᓐᓇᒪ ᓇᓗᓇᐃᖅᓯᕕᒋᑦᑎᐊᕈᒪᕙᔅᓯ 
ᑕᒪᓐᓇ ᐊᑐᓚᐅᖅᑕᕗᑦ ᐊᑐᖅᑕᐅᖁᙱᑦᑎᐊᕋᒃᑯ 
ᑭᓇᓕᒫᑦᑎᐊᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᖁᔭᓐᓇᒦᒃ, 
ᑖᓐᓇ ᒪᒥᐊᔾᔪᑎᒋᔭᐃᑦ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 
ᐅᖃᐅᓯᖏᑦ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 22-ᒧᑦ 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  



ᓇᒡᒐᔾᔭᐅ, ᓄᕕᐱᕆ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᔾᔪᒋᐊᖅ ᖃᐅᑉᐸᑦ 9ᒨᖅᑲᑦ ᑲᑎᒪᔨᕋᓛᑦ 
ᒪᓕᒐᓕᕆᓂᕐᒧᑦ, ᑲᑎᒪᕕᒻᒥ ᐊᒻᒪᓗ 11ᒥ 
ᐅᖃᖅᑎᓗ ᒪᓕᒐᓕᐅᖅᑎᓕᒫᓪᓗ.  
 
ᑲᑎᒪᔾᔪᑎᔅᓴᐃᑦ ᑎᓯᐱᕆ 1,  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 11 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᓇᒡᒐᔾᔭᐅᓕᖅᑭᒻᒧᑦ ᑎᓯᐱᕆ 1, 1:30ᒥ 
ᐱᒋᐊᓛᕐᒥᔪᒍᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᐳᖅ 17:59ᒥ



 

 

 
 


